
Монгол Улсын Их Хурлын 2016 оны ээлжит бус чуулганы 

9 дүгээр сарын 09-ний өдөр /Баасан гараг/-ийн нэгдсэн 

хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаан ирвэл зохих 76 гишүүнээс 49 гишүүн ирж, 64.5 хувийн ирцтэйгээр 10 цаг 05 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: О.Батнасан, Д.Гантулга, Д.Дамба-Очир, С.Жавхлан, Д.Мурат, Ч.Улаан;


Эмнэлгийн чөлөөтэй: С.Батболд; 


Тасалсан: Б.Наранхүү, Н.Учрал;


Хоцорсон: Д.Ганболд-1 цаг 10 минут, О.Содбилэг-1 цаг 40 минут, Ж.Энхбаяр-1 цаг 44 минут, Ө.Энхтүвшин-1 цаг 19 минут.

Нэг. Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Ч.Отгонбаяр нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Хуулиудын төслийн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн, Төсвийн байнгын хорооны дарга Ч.Хүрэлбаатар, Төсвийн зарлагын хяналтын дэд хорооноос гаргасан санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга З.Нарантуяа, Улсын Их Хурал дахь Монгол ардын намын бүлгээс гаргасан санал, дүгнэлтийг Улсын Их Хурлын гишүүн, Улсын Их Хурал дахь Монгол ардын намын бүлгийн дарга Д.Хаянхярваа, Улсын Их Хурал дахь Ардчилсан намын бүлгээс гаргасан санал, дүгнэлтийг Улсын Их Хурлын гишүүн, Улсын Их Хурал дахь Ардчилсан намын бүлгийн дарга С.Эрдэнэ нар тус тус танилцуулав.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналуудаар санал хураалт явуулав.
Төсвийн байнгын хорооны дэмжсэн санал:

Нэг.Урсгал зардал нэмэгдүүлэх санал:

М.Энхболд: Ажлын хэсгийн гаргасан, 1.Төрийн өндөр болон улс төрийн, төрийн захиргааны удирдах албан тушаалтны цалин, бүх шатны шүүхийн шүүгчийн цалин, нийгмийн баталгааг хангахтай холбоотой зардлыг одоогийн түвшнээс бууруулахгүй байх, үүнтэй холбоотойгоор урсгал зардлыг 5 тэрбум 325.1 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

47


Татгалзсан:

 9


Бүгд:



56


83.9 хувийн саналаар санал дэмжигдлээ.

Ажлын хэсгийн гаргасан, 2.Цэргийн албан хаагчдын тэтгэвэр, тэтгэмжийн тухай хуульд өөрчлөлт оруулах тухай хуулийн төслийг хууль санаачлагчид нь буцааж, цэргийн албан хаагчийн тэтгэвэрт гарахад олгодог нэг удаагийн тэтгэмжийн хэмжээг бууруулахгүй байхаар шийдвэрлэсэнтэй холбогдуулан урсгал зардлыг 4 тэрбум 817.1 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

47


Татгалзсан:

 8


Бүгд:



55


85.5 хувийн саналаар санал дэмжигдлээ.

Ажлын хэсгийн гаргасан, 3.Төрийн зарим албан хаагчдын цалинг бууруулахгүй байхаар шийдвэрлэсэнтэй уялдуулан орон нутгийн төсөвт олгох санхүүгийн дэмжлэг, орон нутгийн төсвөөс улсын төсөв болон Орон нутгийн хөгжлийн нэгдсэн санд төвлөрүүлэх орлого, Орон нутгийн хөгжлийн санд олгох орлогын шилжүүлгийн дүнд өөрчлөлт оруулах гэсэн саналыг дэмжье гэсэн санал хураалт явуулъя.

Зөвшөөрсөн:

49


Татгалзсан:

 7


Бүгд:



56


87.5 хувийн саналаар санал дэмжигдлээ.

Ажлын хэсгийн гаргасан, 4.Хүнс, хөдөө аж ахуй, хөнгөн үйлдвэрийн сайдын багцад Арьс ширний урамшуулалд олгох 9 тэрбум 800.0 сая төгрөгийг нэмж тусгах гэсэн саналыг дэмжье гэсэн санал хураалт явуулъя.

Улсын Их Хурлын гишүүн Д.Тэрбишдагва тайлбар хийв.

Зөвшөөрсөн:

46


Татгалзсан:

10


Бүгд:



56


82.1 хувийн саналаар санал дэмжигдлээ.

Ажлын хэсгийн гаргасан, 5.Монгол Улсын Ерөнхийлөгчийн албан ёсны хөтөлбөр арга хэмжээг хэвийн явуулах, мөрийн хөтөлбөрт тусгагдсан арга хэмжээг хэрэгжүүлэхтэй холбоотой зарим урсгал зардлыг бууруулахгүй үлдээх, үүнтэй холбоотойгоор Монгол Улсын Ерөнхийлөгчийн Тамгын газрын даргын багцын төсөвт 484.9 сая төгрөгийг буцааж тусгах гэсэн саналыг дэмжье гэсэн санал хураалт явуулъя.

Зөвшөөрсөн:

41


Татгалзсан:

14


Бүгд:



55


74.5 хувийн саналаар санал дэмжигдлээ.
Ажлын хэсгийн гаргасан, 6.Хүүхдийн цэцэрлэгийн хүртээмжийг нэмэгдүүлэх зорилгоор төрийн бус өмчийн 95 цэцэрлэгт төрийн өмчийн цэцэрлэгийн харьяа 55 бүлгийг нээж, нийслэлийн цэцэрлэгийн нийт хүчин чадлыг 3057 ороор нэмэгдүүлэхэд шаардагдах хувьсах болон хоолны зардал нийт 1 тэрбум 425 сая 300 мянган төгрөгөөр Боловсрол, соёл, шинжлэх ухаан, спортын сайдын багцын сургуулийн өмнөх боловсролын тусгай зориулалтын шилжүүлгийн зардлыг нэмэгдүүлэх гэсэн саналыг дэмжье гэсэн санал хураалт явуулъя.


Зөвшөөрсөн:

46


Татгалзсан:

 8


Бүгд:



54

85.2 хувийн саналаар санал дэмжигдлээ.
Ажлын хэсгийн гаргасан, 7.Ховд, Увс, Завхан, Баян-Өлгий аймгийн зарим сумдад малын гоц халдварт мялзан өвчин, Говьсүмбэр, Төв аймгийн зарим сумдад малын гоц халдварт шүлхий өвчин гарсан тул өвчний голомтыг устгах, халдварын тархалтыг зогсоох зорилгоор тодорхой бүс нутгийн малыг вакцинжуулах арга хэмжээ авахад шаардагдах нийт 13 тэрбум 260.1 сая төгрөгийн урсгал зардлыг Хүнс, хөдөө аж ахуй, хөнгөн үйлдвэрийн сайдын багцад нэмж тусгах гэсэн саналыг дэмжье гэсэн санал хураалт явуулъя.


Зөвшөөрсөн:

46


Татгалзсан:

 8


Бүгд:



54


85.2 хувийн саналаар санал дэмжигдлээ.

Ажлын хэсгийн гаргасан, 8.Биеийн тамир спортын газрын 2016 оны төсвийн тодотголоор бууруулсан зардлаас Улсын шигшээ багийн үйл ажиллагааг дэмжих арга хэмжээний зарим зардлыг 1 тэрбум 200.0 сая төгрөгөөр буцааж нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

41


Татгалзсан:

13


Бүгд:



54

75.9 хувийн саналаар санал дэмжигдлээ.

Ажлын хэсгийн гаргасан, 9.Орон нутгийн сонгуулийн хэв журам, аюулгүй байдлыг хангах 293.1 сая төгрөгөөр Хууль зүйн сайдын багцын урсгал зардлыг нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

45


Татгалзсан:

 8


Бүгд:



54

83.3 хувийн саналаар санал дэмжигдлээ.

Ажлын хэсгийн гаргасан, 10.Үндэсний статистикийн хорооны судалгааны мэдээлэл цуглуулахад шаардагдах 400.0 сая төгрөгөөр Үндэсний статистикийн хорооны даргын багцын урсгал зардлыг нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

10


Бүгд:



54

81.3 хувийн саналаар санал дэмжигдлээ.

Ажлын хэсгийн гаргасан, 11.Санхүүгийн зохицуулах хорооны Блумберг терминал ашигласны 2016 оны төлбөрт төлөх 53.0 сая төгрөгөөр Санхүүгийн зохицуулах хорооны даргын багцын урсгал зардлыг нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

47


Татгалзсан:

 7


Бүгд:



54

87.0 хувийн саналаар санал дэмжигдлээ.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтаас хасах санал:

М.Энхболд: -Ажлын хэсгийн гаргасан, 1.Монгол Улсын 2016 оны төсвийн тухай хуулиар батлагдаагүй боловч тодотголын төсөлд нэмэгдэхээр тусгагдсан нийт 3 тэрбум 833.9 сая төгрөгийн төсөвт өртөг бүхий, 2 тэрбум 948.9 сая төгрөгийн 2016 онд санхүүжих дүнтэй, саналын томьёоллын хавсралт 1-д тусгагдсан нийт 11 төсөл, арга хэмжээг "Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах гэсэн саналыг дэмжье гэсэн санал хураалт явуулъя.

Зөвшөөрсөн:

47


Татгалзсан:

 8


Бүгд:



55

85.5 хувийн саналаар санал дэмжигдлээ.

Ажлын хэсгийн гаргасан, 2. Монгол Улсын 2016 оны төсвийн тухай хуулиар батлагдаагүй боловч тодотголын төсөлд нэмэгдэхээр тусгагдсан нийт 206 тэрбум 128.5 сая төгрөгийн төсөвт өртөг бүхий, 24 тэрбум 324.7 сая төгрөгийн 2016 онд санхүүжих дүнтэй, саналын томьёоллын хавсралт 2-т тусгагдсан нийт 58 төсөл, арга хэмжээг "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах гэсэн саналыг дэмжье гэсэн санал хураалт явуулъя.

Улсын Их Хурлын гишүүн Д.Тэрбишдагва санал хэлэв.

Зөвшөөрсөн:

42


Татгалзсан:

12


Бүгд:



54


77.8 хувийн саналаар санал дэмжигдлээ.

Гурав.Хөрөнгө оруулалтын төсөл, арга хэмжээний төсөвт өртгийг бууруулах  санал:

М.Энхболд: -Ажлын хэсгийн гаргасан, 1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас 11 төсөл, арга хэмжээний төсөвт өртгийг Монгол Улсын 2016 оны төсвийн тухай хуулиар батлагдсан дүнтэй нийцүүлэн 6 тэрбум 251.3 сая төгрөгөөр бууруулж,  саналын томьёоллын хавсралт 3-т тусгагдсаны дагуу төсөвт өртгийг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

51


Татгалзсан:

 4


Бүгд:



55

92.7 хувийн саналаар санал дэмжигдлээ.

Ажлын хэсгийн гаргасан, 2.Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  5 төсөл, арга хэмжээний төсөвт өртгийг Монгол Улсын 2016 оны төсвийн тухай хуулиар батлагдсан дүнтэй нийцүүлэн 50 тэрбум 356.8 сая төгрөгөөр бууруулж, саналын томьёоллын хавсралт 4-т тусгагдсаны дагуу төсөвт өртгийг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

43


Татгалзсан:

12


Бүгд:



55

78.2 хувийн саналаар санал дэмжигдлээ.

Дөрөв.Хөрөнгө оруулалтын төсөл, арга хэмжээний 2016 онд санхүүжих дүнг  бууруулах  санал:

М.Энхболд: -Ажлын хэсгийн гаргасан, 1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  21 төсөл, арга хэмжээний 2016 онд санхүүжих дүнг Монгол Улсын 2016 оны төсвийн тухай хуулиар батлагдсан дүнтэй нийцүүлэн 9 тэрбум 215.1 сая төгрөгөөр бууруулж,  саналын томьёоллын хавсралт 5-д тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

46


Татгалзсан:

 7


Бүгд:



53

86.8 хувийн саналаар санал дэмжигдлээ.

Ажлын хэсгийн гаргасан, 2. Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  37 төсөл, арга хэмжээний 2016 онд санхүүжих дүнг 31 тэрбум 156.6 сая төгрөгөөр бууруулж, саналын томьёоллын хавсралт 6-д тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 9


Бүгд:



53

83.0 хувийн саналаар санал дэмжигдлээ.

Тав.Хөрөнгө оруулалтын төсөл, арга хэмжээг шилжүүлэх санал:

М.Энхболд: -Ажлын хэсгийн гаргасан, 1.Нийгмийн даатгалын сангийн хөрөнгөөр 2017 оноос хөрөнгө оруулалтын төсөл, арга хэмжээг санхүүжүүлэхгүй болсонтой уялдуулан саналын томьёоллын хавсралт 7-д тусгагдсан нийт 2 тэрбум 489.0 сая төгрөгийн төсөвт өртөгтэй, 2 тэрбум 489.0 сая төгрөгийн 2016 онд санхүүжих дүнтэй 9 төсөл, арга хэмжээг улсын төсвийн хөрөнгөөр санхүүжүүлэхээр шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 9


Бүгд:



53

83.0 хувийн саналаар санал дэмжигдлээ.

Зургаа.Зохицуулалт хийх санал:

М.Энхболд: -Ажлын хэсгийн гаргасан, 1.Төслийн 6 дугаар зүйлийн "437 тэрбум 612.2" гэснийг  "437 тэрбум 616.2" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

42


Татгалзсан:

10


Бүгд:



52

80.3 хувийн саналаар санал дэмжигдлээ.

Ажлын хэсгийн гаргасан, 2.2015-2016 оны хичээлийн жилд их, дээд сургуулийн суралцагсдад олгох Үндэсний тэтгэлгийн үүссэн өр, төлбөрийг барагдуулах, цаашид 2016 он дуустал олгох зорилгоор Боловсролын зээлийн санд тусгагдсан 90,000.0 сая төгрөгөөс 20,509.0 сая төгрөгийг Үндэсний тэтгэлгийн зардалд шилжүүлж тусгах гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 8


Бүгд:



52

84.6 хувийн саналаар санал дэмжигдлээ.

Ажлын хэсгийн гаргасан, 3.Хүнс, хөдөө аж ахуй, хөнгөн үйлдвэрийн сайдын багцын төсөвт байгууллагын өөрийн орлогыг 3 тэрбум 400.0 сая төгрөгөөр нэмэгдүүлэх, үүнтэй холбоотойгоор тус сайдын багц дахь Тариалан эрхлэлтийг дэмжих сангийн зардлыг 3 тэрбум 400.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

43


Татгалзсан:

 9


Бүгд:



52

82.7 хувийн саналаар санал дэмжигдлээ.

Ажлын хэсгийн гаргасан, 4.2016 оны төсвийн тухай хуульд Авлигатай тэмцэх газрын төсвийн багцад тусгагдсан 180.0 сая төгрөгийн хөрөнгийн зардлыг урсгал зардалд шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 8


Бүгд:



52

84.6 хувийн саналаар санал дэмжигдлээ.

Ажлын хэсгийн гаргасан, 5.Хуулийн төсөлд зүйл, заалт нэмэгдэх, өөрчлөлт оруулах, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 7


Бүгд:



51

86.3 хувийн саналаар санал дэмжигдлээ.

Долоо.Хөрөнгө оруулалтын төсөл, арга хэмжээний нэр, хүчин чадал, хэрэгжүүлэх хугацааг өөрчлөх санал: 

М.Энхболд: -Ажлын хэсгийн гаргасан, 1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтын VIII.3.1.6 дахь заалтын “Хараагүй иргэдийн 90 айлын орон сууцын барилга /Улаанбаатар/" гэсэн төсөл, арга хэмжээний хэрэгжиж дуусах хугацааг “2017” гэснийг “2016” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

43


Татгалзсан:

 8


Бүгд:



51

84.3 хувийн саналаар санал дэмжигдлээ.

Ажлын хэсгийн гаргасан, 2.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтын XIV.1.1.3 дахь заалтын “Аймгийн нэгдсэн эмнэлгийн өргөтгөлийн барилга /Хэнтий, Хэрлэн сум/” гэсэн төсөл, арга хэмжээний хэрэгжиж дуусах хугацааг “2018” гэснийг “2016” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

11


Бүгд:



51

78.4 хувийн саналаар санал дэмжигдлээ.

Ажлын хэсгийн гаргасан, 3.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XI.1.1.17 дахь заалтын төсөл, арга хэмжээний нэрийг гэрээнд тусгагдсан нэртэй нийцүүлж "Сэлэнгэ аймгийн Хүдэр суманд орших Төмөртэйн ордоос Хандгайт өртөө /Баянгол төмөр зам/ чиглэлийн 33.4 км, 1510 мм царигтай төмөр зам, ачиж буулгах терминал" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

11


Бүгд:



51

78.4 хувийн саналаар санал дэмжигдлээ.


Найм.Хөрөнгө оруулалтын төсөл, арга хэмжээний санхүүжилтийн дүнг нэгтгэх санал:

М.Энхболд: -Ажлын хэсгийн гаргасан, 1.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын IX.1.2, IX.1.6 дахь заалтуудад тусгагдсан "Цэрэг, спортын төв цогцолбор, /Алдар спорт хороо/, /Улаанбаатар, Баянзүрх дүүрэг/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 193.1 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

12


Бүгд:



51

76.5 хувийн саналаар санал дэмжигдлээ.

Ажлын хэсгийн гаргасан, 2.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын VII.2.1.2, VII.2.1.5 дахь заалтуудад тусгагдсан “Мэргэжлийн сургалт, үйлдвэрлэлийн төвийн хичээлийн байр, дадлагын байр, спорт заал, 960 суудал /Дундговь, Сайнцагаан сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 2 тэрбум 652.4 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

34


Татгалзсан:

 7


Бүгд:



51

66.7 хувийн саналаар санал дэмжигдлээ.

Ажлын хэсгийн гаргасан, 3.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.1 дахь заалтад тусгагдсан ""Дэлхийн зөн" Олон улсын байгууллагын тусламжийн монголын талын хөрөнгө /улсын хэмжээнд/”, X.1.1.2 дахь заалтад тусгагдсан ""Дэлхийн зөн" Олон улсын байгууллагын тусламжийн монголын талын хөрөнгө” гэсэн төсөл, арга хэмжээнүүдийг нийлүүлж, төсөвт өртгийг хэвээр үлдээн, санхүүжих дүнг нийлүүлж 283.9 сая төгрөг, хэрэгжиж дуусах хугацааг 2016 он гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

 8


Бүгд:



52

78.8 хувийн саналаар санал дэмжигдлээ.

Ажлын хэсгийн гаргасан, 4.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.3  заалтад тусгагдсан "Япон Улсын "Өвсний үндэс" хөтөлбөрийн монголын талын хөрөнгө /Улсын хэмжээнд/",  X.1.1.4 дахь заалтад тусгагдсан "Япон Улсын "Өвсний үндэс" хөтөлбөрийн монголын талын хөрөнгө" гэсэн төсөл, арга хэмжээнүүдийг нийлүүлж, төсөвт өртгийг хэвээр үлдээн, санхүүжих дүнг нийлүүлж 181.2 сая төгрөг, хэрэгжиж дуусах хугацааг 2016 он гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52

75.0 хувийн саналаар санал дэмжигдлээ.

Ажлын хэсгийн гаргасан, 5.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.67, X.1.1.99 дахь заалтуудад тусгагдсан “Цэцэрлэгийн барилга, 100 ор /Дархан-Уул, Шарын гол сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 331.8 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

12


Бүгд:



52

76.9 хувийн саналаар санал дэмжигдлээ.

Ажлын хэсгийн гаргасан, 6.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.13, XIII.1.1.21 дахь заалтуудад тусгагдсан “Төрөх эмнэлэг, 50 ор /Говь-Алтай, Есөнбулаг сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 240.7 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52

75.0 хувийн саналаар санал дэмжигдлээ.

Ажлын хэсгийн гаргасан, 7.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.17, XIII.1.1.22 дахь заалтуудад тусгагдсан “Төрөх эмнэлэг, 150 ор /Улаанбаатар, Баянзүрх дүүрэг/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 1 тэрбум 880.2 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

12


Бүгд:



52

76.9 хувийн саналаар санал дэмжигдлээ.

Ажлын хэсгийн гаргасан, 8.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.18, XIII.1.1.23 дахь заалтуудад тусгагдсан “Улсын клиникийн 1 дүгээр нэгдсэн эмнэлгийн өргөтгөл /Улаанбаатар/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 406.8 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

37


Татгалзсан:

15


Бүгд:



52

71.2 хувийн саналаар санал дэмжигдлээ.

Ажлын хэсгийн гаргасан, 9. Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.18, XIII.1.1.23 дахь заалтуудад тусгагдсан "Халдвартын эмнэлгийн барилга, 30 ор /Завхан, Улиастай сум/" гэсэн төсөл, арга хэмжээнүүдийг нийлүүлж, хэрэгжиж эхлэх хугацааг 2011 он, төсөвт өртгийг 1 тэрбум 759.3 сая төгрөг, 2016 онд санхүүжих дүнг 137.5 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

41


Татгалзсан:

11


Бүгд:



52

78.8 хувийн саналаар санал дэмжигдлээ.

Ажлын хэсгийн гаргасан, 10.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIV.1.5,  XIV.1.16 дахь заалтуудад тусгагдсан “Дархан хотын 110/6 кВ-ын Давхар дэд станцын 110 кВ-ын ил, 6 кВ-ын хаалттай хуваарилах байгууламжийг шинэчлэх /Дархан-Уул/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 134.0 сая төгрөгөөр тусгах гэсэн саналыг дэмжье гэсэн санал хураалт явуулъя.

Зөвшөөрсөн:

36


Татгалзсан:

16


Бүгд:

69.2 хувийн саналаар санал дэмжигдлээ.

Ажлын хэсгийн гаргасан, 11.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIV.1.22 дахь заалтад тусгагдсан “ДЦС-2-ийн зуухны шинэчлэл /Улаанбаатар/” гэсэн төсөл, арга хэмжээний хэрэгжих хугацаа, төсөвт өртгийг хэвээр үлдээн, санхүүжих дүн  "158.5 сая  төгрөг" гэснийг "316.5 сая төгрөг"  гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52

75.0 хувийн саналаар санал дэмжигдлээ.

Улсын Их Хурлын гишүүн Ж.Батзандан тайлбар хийв.

Ес.Найруулгын санал:

М.Энхболд: -Ажлын хэсгийн гаргасан, 1.Төслийн 2 дугаар хавсралтын XII.1.1.4 дэх заалтын "Батсүмбэр" гэсний дараа "сумд" гэж, XII.1.1.15 дахь заалтын "Тариат" гэсний дараа, XV.1.9 дэх заалтын "Дархан" гэсний дараа, төслийн 4 дүгээр хавсралтын II.2.1.1 дэх заалтын "Алтанбулаг" гэсний дараа, VIII.1.8 дахь заалтын "Баянлиг" гэсний дараа, XI.1.1.21 дэх заалтын "Хэрлэн" гэсний дараа,  XI.1.1.45, XI.1.1.47 дэх заалтуудыг "Тэс" гэсний дараа, XI.1.1.46 дахь заалтын "Хушаат" гэсний дараа, XI.1.2.4 дэх заалтын "Хэрлэн" гэсний дараа, XI.1.2.6 дахь заалтын "Алтанбулаг" гэсний дараа, XIV.1.25 дахь заалтын "Дархан" гэсний дараа, XIV.1.26 дахь заалтын "Шарын гол" гэсний дараа, XIV.1.30 дахь заалтын "Улиастай" гэсний дараа, XIV.1.34 дэх заалтын "Дархан" гэсний дараа "сум" гэж тус тус нэмэх;

2.Төслийн 2 дугаар хавсралтын VIII.4, 4 дүгээр хавсралтын VII.4 дэх хэсгийн "Хүүхэд, залуучуудын хөгжлийн газар" гэснийг "Гэр бүл, хүүхэд, залуучуудын хөгжлийн газар" гэж, 4 дүгээр хавсралтын  VIII.1.17 дахь заалтын "Улаангом хот" гэснийг "Улаангом сум" гэж тус тус өөрчлөх гэсэн найруулгын саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

14


Бүгд:

73.1 хувийн саналаар найруулгын санал дэмжигдлээ.
Төсвийн байнгын хорооны дэмжээгүй санал:

М.Энхболд: -Улсын Их Хурлын гишүүн Б.Энх-Амгалангийн гаргасан, 1.Батлан хамгаалах яамны төсвийн ерөнхийлөн захирагчийн урсгал зардлаас цэргийн алба хаагчдын цалин хөлсийг бууруулан тооцсоныг Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төсөлд нэмж тооцох гэсэн саналыг дэмжээгүй Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн:

37


Татгалзсан:

16


Бүгд:

69.8 хувийн саналаар санал дэмжигдлээ.

Улсын Их Хурлын гишүүн Б.Энх-Амгалангийн гаргасан, 2.Батлан хамгаалах салбарт хоёр улсын хооронд байгуулсан гэрээний дагуу хилийн чанадад сурч байгаа суралцагчдын цалинг бууруулж тооцсоныг 3.4 тэрбум төгрөг болгон нэмэгдүүлэх гэсэн саналыг дэмжээгүй Төсвийн байнгын хорооны саналыг дэмжье гэсэн санал хураалт явуулъя.


Зөвшөөрсөн:

32


Татгалзсан:

21


Бүгд:

60.4 хувийн саналаар санал дэмжигдлээ.

Улсын Их Хурлын гишүүн А.Сүхбатын гаргасан, 3.Байгаль орчин, аялал жуулчлалын сайдын төсвийн багцад хүр эрвээхэйн өндөг түүж устгахад зориулж 150.0 сая төгрөг нэмж тусгах гэсэн саналыг дэмжээгүй Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн:

29


Татгалзсан:

24


Бүгд:

54.7 хувийн саналаар санал дэмжигдлээ.

Улсын Их Хурлын гишүүн А.Сүхбатын гаргасан, 4.Байгаль орчин, аялал жуулчлалын сайдын төсвийн багцад байгаль хамгаалах, нөхөн сэргээх ажлын санхүүжилт 506.7 сая төгрөгийг нэмж тусгах гэсэн саналыг дэмжээгүй Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн:

28


Татгалзсан:

25


Бүгд:

52.8 хувийн саналаар санал дэмжигдлээ.

Улсын Их Хурлын гишүүн Д.Тэрбишдагва, Я.Санжмятав, С.Жавхлан, Ж.Бат-Эрдэнэ, А.Сүхбат, Г.Мөнхцэцэг, Б.Дэлгэрсайхан, С.Чинзориг,  Б.Ундармаа, Л.Элдэв-Очир, Х.Болорчулуун нарын гаргасан, 5.Хүнс, хөдөө аж ахуй, хөнгөн үйлдвэрийн сайдын багцад ургац хураалт, өвөлжилтийн бэлтгэл ажилд зарцуулах 400.0 сая төгрөгийг нэмж тусгах гэсэн саналыг дэмжээгүй Төсвийн байнгын хорооны саналыг дэмжье гэсэн санал хураалт явуулъя.

Улсын Их Хурлын гишүүн Д.Тэрбишдагва тайлбар хийв.

Зөвшөөрсөн:

13


Татгалзсан:

39


Бүгд:

25.0 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн Д.Лүндээжанцан горимын санал хэлж, Төсвийн байнгын хорооны дарга, ажлын хэсгийн ахлагч Ч.Хүрэлбаатар тайлбар хийж, үг хэлэв. 

5 дугаар саналыг гаргасан Улсын Их Хурлын гишүүдийн олонх нь саналаа татаж авахыг дэмжсэн тул тэдгээрийг төлөөлөн Улсын Их Хурлын гишүүн Ж.Батзандан үг хэлж, 5 болон 13, 14 дүгээр саналуудыг татаж авав.

Улсын Их Хурлын гишүүн С.Чинзориг, Л.Мөнхбаатар нар 6, 7 дугаар саналуудыг татаж авав. 

Улсын Их Хурлын гишүүн Д.Тэрбишдагва үг хэлж, 8, 9 дүгээр саналуудыг, Улсын Их Хурлын гишүүн Ц.Даваасүрэн үг хэлж, 10, 11, 12 дугаар саналуудыг тус тус татаж авав. 

Төсвийн байнгын хорооны дарга Ч.Хүрэлбаатар тайлбар хийв.

Улсын Их Хурлын гишүүн Б.Бат-Эрдэнэ үг хэлж, 15 дугаар саналыг татаж авав. Сангийн сайд Б.Чойжилсүрэн тайлбар хийв. 

Улсын Их Хурлын гишүүн Я.Санжмятав үг хэлж, 16, 17, 18, 19 дүгээр саналуудыг татаж авав. 

Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав. 



Төсвийн байнгын хорооны дэмжсэн санал:

Нэг.Орлого нэмэгдүүлэх:

М.Энхболд: -Ажлын хэсгийн гаргасан, 1.Төрийн албан хаагчдын цалин хөлсийг бууруулахгүй байхаар шийдвэрлэсэнтэй холбогдуулан Нийгмийн даатгалын санд төсөвт байгууллагаас төвлөрүүлэх нийгмийн даатгалын шимтгэлийн орлогыг 530.4 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя. 

Зөвшөөрсөн:

47


Татгалзсан:

 6


Бүгд:

88.7 хувийн саналаар санал дэмжигдлээ.

Хоёр.Урсгал зардал нэмэгдүүлэх:

М.Энхболд: -Ажлын хэсгийн гаргасан, 1.Төрийн захиргааны удирдах албан тушаалтны цалин хөлсийг 20 хувиар бууруулахгүйтэй холбогдуулан нийгмийн даатгалын сангийн цалин хөлс болон нийгмийн даатгалын шимтгэлийн зардлыг 28.2 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя. 

Зөвшөөрсөн:

44


Татгалзсан:

 7


Бүгд:

86.3 хувийн саналаар санал дэмжигдлээ.

Гурав.Хөрөнгө оруулалтын зардал бууруулах:

М.Энхболд: -Ажлын хэсгийн гаргасан, 1.Нийгмийн даатгалын сангийн 2016 оны 9 дүгээр сарын 01-ний өдрийн гүйцэтгэлд үндэслэн "Нийгмийн даатгалын сангийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг саналын томьёоллын 8 дугаар хавсралтад тусгагдсанаар өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

44


Татгалзсан:

 8


Бүгд:

84.6 хувийн саналаар санал дэмжигдлээ.

Ажлын хэсгийн гаргасан, 2.Нийгмийн даатгалын сангийн хөрөнгөөр 2017 оноос хөрөнгө оруулалтын төсөл, арга хэмжээг санхүүжүүлэхгүйтэй холбоотойгоор хуулийн төслийн 4 дүгээр зүйлийн хүснэгтийн хөрөнгийн зардал "25 тэрбум 669.4" гэснийг "3 тэрбум 3.1" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

45


Татгалзсан:

 6


Бүгд:

88.2 хувийн саналаар санал дэмжигдлээ.

Зарчмын зөрүүтэй саналын томьёоллуудаар санал хурааж дууслаа.

Монгол Улсын 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулиудын төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 11 цаг 59 минутад хэлэлцэж дуусав.

Хоёр. Төрийн албаны тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, Хүүхэд хамгааллын тухай хуульд өөрчлөлт оруулах тухай, Шүүхийн захиргааны тухай хуулийн зарим заалтыг хүчингүй болсонд тооцох тухай, Патентын тухай хуульд өөрчлөлт оруулах тухай, Зохиогчийн эрх болон түүнд хамаарах эрхийн тухай хуульд өөрчлөлт оруулах тухай хуулиудын болон “Ирээдүйн тэтгэврийн нөөц сангийн талаар авах зарим арга хэмжээний тухай”, “Тогтоолд нэмэлт, өөрчлөлт оруулах тухай” Улсын Их Хурлын тогтоолын төслүүд /Засгийн газар 2016.08.23-ны өдөр Монгол Улсын 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Ерөнхий сайд Ж.Эрдэнэбат, Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Санхүүгийн зах зээл, даатгалын хэлтсийн дарга Н.Мандуул, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төслийг эцсийн хэлэлцүүлэгт бэлтгэсэн талаар Төсвийн байнгын хорооноос гаргасан танилцуулгыг Улсын Их Хурлын гишүүн Х.Баделхан танилцуулав.

Байнгын хорооны танилцуулгатай холбогдуулан Улсын Их Хурлын гишүүн С.Чинзориг, Ц.Даваасүрэн нарын тавьсан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

Улсын Их Хурлын гишүүн Д.Лүндээжанцан горимын санал хэлэв.

Төрийн албаны тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.
Төсвийн байнгын хорооны дэмжсэн санал:

М.Энхболд: -1.Төслийн 4 дүгээр зүйлийг төслөөс хасаж, Төрийн албаны тухай хуулийн 38.2 дахь хэсгийн “тэдний цалин хөлс, нөхөх төлбөр, тусламж, тэтгэвэр, тэтгэмжийн хэмжээг” гэснийг -тэдний цалин хөлсийг” гэж өөрчлөх саналыг төслийн 3 дугаар зүйлд тусгах гэсэн саналыг дэмжье гэсэн санал хураалт явуулъя. 

Зөвшөөрсөн:

37


Татгалзсан:

14


Бүгд:



51


72.5 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа.

М.Энхболд: -Байнгын хорооны саналаар Төрийн албаны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Улсын Их Хурлын гишүүн Ө.Энхтүвшин үг хэлэв.


Зөвшөөрсөн:

36


Татгалзсан:

15


Бүгд:



51


70.6 хувийн саналаар хууль батлагдлаа.

Үнэт цаасны зах зээлийн хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52


75.0 хувийн саналаар хууль батлагдлаа.

Шүүхийн захиргааны тухай хуулийн зарим заалт хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52


75.0 хувийн саналаар хууль батлагдлаа.

Патентын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

40


Татгалзсан:

12


Бүгд:



52


76.9 хувийн саналаар хууль батлагдлаа.

Зохиогчийн эрхийн болон түүнд хамаарах эрхийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

11


Бүгд:



50


78.0 хувийн саналаар хууль батлагдлаа.

Ирээдүйн тэтгэврийн нөөц сангийн талаар авах зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

37


Татгалзсан:

13


Бүгд:



50


74.0 хувийн саналаар тогтоол батлагдлаа.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

11


Бүгд:



50


78.0 хувийн саналаар хууль батлагдлаа.

Тогтоолд нэмэлт, өөрчлөлт оруулах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

11


Бүгд:



50


78.0 хувийн саналаар тогтоол батлагдлаа.

Хуулийн төсөл буцаах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

38


Татгалзсан:

12


Бүгд:



50


76.0 хувийн саналаар тогтоол батлагдлаа.

Улсын Их Хурлын дарга М.Энхболд Хуулийн төсөл буцаах тухай /Монгол Улсын Засгийн газраас 2016 оны 8 дугаар сарын 23-ны өдөр Монгол Улсын Их Хурал Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Хүүхэд хамгаалах тухай хуульд өөрчлөлт оруулах тухай хуулийн төсөл/ Улсын Их Хурлын тогтоолын эцсийн найруулгыг уншиж танилцуулав.  

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 


Улсын Их Хурлын гишүүд тогтоолын эцсийн найруулгатай танилцлаа. /12.25 цагт/

Уг асуудлыг 12 цаг 25 минутад хэлэлцэж дуусав.

Гурав.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2016.08.23-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Ерөнхий сайд Ж.Эрдэнэбат, Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав.

Байнгын хорооны санал, дүгнэлттэй холбогдуулан Ц.Даваасүрэн, Б.Пүрэвдорж, Г.Занданшатар, Ж.Батзандан, Д.Эрдэнэбат, О.Баасанхүү нарын тавьсан асуултад Төсвийн байнгын хорооны дарга Ч.Хүрэлбаатар, Сангийн сайд Б.Чойжилсүрэн нар хариулж, тайлбар хийв.

Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.




Нэг. Төсвийн байнгын хорооны дэмжсэн санал:

   М.Энхболд: -Ажлын хэсгийн гаргасан, 1.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн тэнцвэржүүлсэн орлогын хэмжээ 2016 онд "5 тэрбум 344.3" гэснийг "5 тэрбум 348.2" гэж, 2017 онд "5 тэрбум 666.4" гэснийг "5 тэрбум 878.9" гэж, ДНБ-д эзлэх хувь "22.1" гэснийг "22.9" гэж, 2018 онд “6 тэрбум 177.9” гэснийг “6 тэрбум 783.4” гэж, ДНБ-д эзлэх хувь “22.5” гэснийг “24.7” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

33


Татгалзсан:

18


Бүгд:



51

64.7 хувийн саналаар санал дэмжигдлээ.


Ажлын хэсгийн гаргасан, 2.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн нийт зарлагын дээд хэмжээ 2016 онд "9 тэрбум 741.4" гэснийг "9 тэрбум 694.4" гэж, ДНБ-д эзлэх хувь “40.2” гэснийг “40.1” гэж, 2017 онд "10 тэрбум 21.6" гэснийг "8 тэрбум 415.1" гэж, ДНБ-д эзлэх хувь “39.1” гэснийг “32.8” гэж, 2018 онд "10 тэрбум 299.4" гэснийг "8 тэрбум 844.1" гэж, ДНБ-д эзлэх хувь “37.5” гэснийг “32.2” гэж тус тус өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:

35


Татгалзсан:

17


Бүгд:



52

67.3 хувийн саналаар санал дэмжигдлээ.


Ажлын хэсгийн гаргасан, 3.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн нийт зарлагын өсөлтийн хэмжээ 2016 онд "2 тэрбум 603.5" гэснийг "2 тэрбум 556.4" гэж, ДНБ-д эзлэх хувь "10.8" гэснийг "10.6" гэж, 2017 онд "280.2" гэснийг "-1 тэрбум 279.3" гэж, ДНБ-д эзлэх хувь "1.1" гэснийг "-5.0" гэж, 2018 онд "277.8" гэснийг "429.0" гэж, ДНБ-д эзлэх хувь "1.0" гэснийг "1.6" гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

39


Татгалзсан:

14


Бүгд:



53

73.6 хувийн саналаар санал дэмжигдлээ.






Ажлын хэсгийн гаргасан, 4.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн тэнцвэржүүлсэн тэнцэл 2016 онд "-4 тэрбум 397.2" гэснийг "-4 тэрбум 346.2" гэж, ДНБ-д эзлэх хувь “-18.2” гэснийг “-18.0” гэж, 2017 онд “-4 тэрбум 355.2” гэснийг “-2 тэрбум 536.3” гэж, ДНБ-д эзлэх хувь “-17.0” гэснийг “-9.9” гэж, 2018 онд “-4 тэрбум 121.5” гэснийг “-2 тэрбум 60.7” гэж, ДНБ-д эзлэх хувь “-15.0” гэснийг “-7.5” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

40


Татгалзсан:

13


Бүгд:



53

75.5 хувийн саналаар санал дэмжигдлээ.


Ажлын хэсгийн гаргасан, 5.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн хөрөнгийн зардлын хэмжээ 2016 онд "2 тэрбум 437.8" гэснийг "2 тэрбум 350.0" гэж, ДНБ-д эзлэх хувь "10.1" гэснийг "9.7" гэж, 2017 онд "2 тэрбум 364.8" гэснийг "1 тэрбум 573.4" гэж, ДНБ-д эзлэх хувь "9.2" гэснийг "6.1" гэж, 2018 онд “2 тэрбум 155.2” гэснийг “1 тэрбум 40.8” гэж, ДНБ-д эзлэх хувь “7.8” гэснийг “3.8” гэж  тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

43


Татгалзсан:

12


Бүгд:



55

78.2 хувийн саналаар санал дэмжигдлээ.


Зарчмын зөрүүтэй саналаар санал хурааж дууслаа.

Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 13 цаг 31 минутад хэлэлцэж дуусав.

Дөрөв.Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/

Хэлэлцэж буй асуудалтай холбогдуулан Ерөнхий сайд Ж.Эрдэнэбат, Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ц.Даваасүрэн танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Төсвийн тогтвортой байдлын тухай хуульд өөрчлөлт оруулах тухай хуулийн төслийн талаар Төсвийн байнгын хорооны ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Нэг. Төсвийн байнгын хорооны дэмжсэн санал:

М.Энхболд: -1.Төслийн 1 дүгээр зүйлийн 2 дахь заалтад тусгагдсан 19.1 дэх хэсгийн “Энэ хуулийн 6.1.2-т заасан төсвийн тусгай шаардлагыг 2024 оны төсвийн жилээс” гэснийг “Энэ хуулийн 6.1.2-т заасан төсвийн тусгай шаардлагыг 2020 оны төсвийн жилээс” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:

40


Татгалзсан:

13


Бүгд:



53


75.5 хувийн саналаар санал дэмжигдлээ.

2.Төслийн 1 дүгээр зүйлийн 3 дахь заалтад тусгагдсан 19.5 дахь хэсгийн “Энэ хуулийн 16.2-т заасан нөхцөлийг 2025 оны төсвийн жилээс өмнө хангана.” гэснийг “Энэ хуулийн 16.2-т заасан нөхцөлийг 2020 оны төсвийн жилээс өмнө хангана.” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:

37


Татгалзсан:

16


Бүгд:



53


69.8 хувийн саналаар санал дэмжигдлээ.

3.Төслийн 1 дүгээр зүйлийн 3 дахь заалтад тусгагдсан 19.6 дахь хэсгийн “2017 онд 17 хувиас, 2018 онд 15 хувиас, 2019 онд 13 хувиас, 2020 онд 9 хувиас, 2021 онд 7 хувиас, 2022 онд 5 хувиас, 2023 онд 3 хувиас, 2024 онд төсвийн жилээс эхлэн 2 хувиас тус тус хэтрүүлэхгүй байна.” гэснийг “2017 онд 9.9 хувиас, 2018 онд 7.5 хувиас, 2019 онд 5.5 хувиас тус тус хэтрүүлэхгүй, 2020 оны төсвийн жилээс эхлэн нэгдсэн төсвийн тэнцвэржүүлсэн тэнцлийг алдагдалгүй байлгана.” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:

40


Татгалзсан:

14


Бүгд:



54


74.1 хувийн саналаар санал дэмжигдлээ.

Төсвийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.
Нэг. Төсвийн байнгын хорооны дэмжсэн санал:

М.Энхболд: -1.Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төслийг хууль санаачлагчид буцаасантай холбогдуулан төслийн 1 дүгээр зүйлийн 2 дахь заалт болон 2 дугаар зүйлийг тус тус бүхэлд нь төслөөс хасах саналыг дэмжье гэсэн санал хураалт явуулъя. 

Зөвшөөрсөн:

39


Татгалзсан:

14


Бүгд:



53


73.6 хувийн саналаар санал дэмжигдлээ.
Хоёр. Төсвийн байнгын хорооны дэмжээгүй санал:

Улсын Их Хурлын гишүүн С.Чинзоригийн гаргасан, Эдийн засгийн байнгын хорооны дэмжсэн саналаар санал хураалт явуулав. 

М.Энхболд: -2.Төслийн 4 дүгээр зүйлийн нэмэгдсэн өртгийн албан татварын болон ашигт малтмалын нөөц ашигласны төлбөрийн орлогоос орон нутгийн хөгжлийн санд төвлөрүүлэх хувь хэмжээг өөрчлөхтэй холбоотой хэсэг, мөн хуулийн төслийн 5 дугаар зүйлийн “59 дүгээр зүйлийн 59.1.4 дэх заалтыг” гэснийг тус тус хасах саналыг дэмжье гэсэн санал хураалт явуулъя.

Зөвшөөрсөн:

37


Татгалзсан:

16


Бүгд:



53


69.8 хувийн саналаар санал дэмжигдлээ.

Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 13 цаг 41 минутад хэлэлцэж дуусав.

Тав.”Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Ерөнхий сайд Ж.Эрдэнэбат, Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

”Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоолын төслийн талаар Төсвийн байнгын хорооны ажлын хэсэг болон Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.
Нэг. Төсвийн байнгын хорооны дэмжсэн санал:

М.Энхболд: -Ажлын хэсгийн гаргасан, 1. Тогтоолын төслийг:

- төсвийн орлогыг нэмэгдүүлэх


- төсвийн зардлыг хэмнэж зарцуулалтын үр ашгийг дээшлүүлэх


- төсвийн сахилга хариуцлагыг сайжруулах гэсэн 3 чиглэлээр Засгийн газарт тодорхой арга хэмжээ авч хэрэгжүүлэхийг даалгах хэлбэрээр өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52


75.0 хувийн саналаар санал дэмжигдлээ.

М.Энхболд: -Ажлын хэсгийн гаргасан, 2. Төсвийн орлогыг нэмэгдүүлэх чиглэлээр төсөлд дараах заалтуудыг нэмж тусгах:  

-стратегийн ач холбогдол бүхий ашигт малтмалын ордуудыг эдийн засгийн эргэлтэд оруулах ажлыг эрчимжүүлэх;

-төмөр зам, авто зам, уул уурхай, эрчим хүчний томоохон төслүүдийг идэвхжүүлэх замаар  эдийн засгийн бусад салбаруудыг  дэмжих;

-уул уурхайгаас бусад салбарыг  хөгжүүлэх, нэмүү өртөг шингэсэн бүтээгдэхүүн боловсруулах, дэд бүтэц, мал аж ахуй, аялал жуулчлал, шинжлэх ухаан болон био технологийн салбаруудад хөрөнгө оруулалтыг татах;  

-татварын бааз суурийг өргөжүүлж, татварт хамрагдалтын төвшнийг нэмэгдүүлэх чиглэлээр татварын бүртгэл, хураалтын  системийн өөрчлөлт шинэчлэлийг эрчимжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

13


Бүгд:



52


75.0 хувийн саналаар санал дэмжигдлээ.

М.Энхболд: -Улсын Их Хурлын гишүүн З.Нарантуяагийн гаргасан, Газрын төлбөрийн тухай хууль, тогтоомжийг боловсронгуй болгож, газрын үнэлгээ, татварын механизмыг сайжруулах ажлыг судалж, эхлүүлэх гэсэн саналыг дэмжье гэсэн санал хураалт явуулъя. 

Зөвшөөрсөн:

34


Татгалзсан:

18


Бүгд:



52


65.4 хувийн саналаар санал дэмжигдлээ.

М.Энхболд: -Ажлын хэсгийн гаргасан, 3. Төсвийн зардлыг хэмнэх, зарцуулалтын үр ашгийг дээшлүүлэх чиглэлээр төсөлд дараах заалтуудыг нэмж тусгах:  

-улсын төсөв болон Хөгжлийн банкнаас эргэн төлөгдөх нөхцөлтэй  хөрөнгө оруулалтын төсөл арга хэмжээний  санхүүжүүлж чадаагүй үлдэгдэл, "Барих-шилжүүлэх"  концессын гэрээний эргэн төлөлт, шүүхийн шийдвэрээр олгох санхүүжилтийг 2017 оноос эхэлж векселиэр баталгаажуулахгүй байх гэсэн саналыг дэмжье гэсэн санал хураалт явуулъя. 

Зөвшөөрсөн:

39


Татгалзсан:

13


Бүгд:



52


75.0 хувийн саналаар санал дэмжигдлээ.

М.Энхболд: -Улсын Их Хурлын гишүүн Н.Амарзаяагийн гаргасан, Төсөвт мөрдөгдөж байгаа норм, норматив, стандартыг шинэчлэн тогтоох, 2017 оны төсвийн жилээс мөрдөж эхлэх гэсэн саналыг дэмжье гэсэн санал хураалт явуулъя. 

Зөвшөөрсөн:

38


Татгалзсан:

14


Бүгд:



52


73.1 хувийн саналаар санал дэмжигдлээ.

М.Энхболд: -Улсын Их Хурлын гишүүн Ж.Батзандангийн гаргасан, Спорт цогцолбор, усан бассейн, соёлын төвийн хөрөнгө оруулалтыг шинээр эхлүүлэхгүй байх, цэцэрлэг сургуулийг түрээсийн зарчмаар ажиллуулах, төсвийн хөрөнгөөр баригдсан үйл ажиллагаа эхлээгүй, дутуу баригдсан барилга, байгууламжийг зарж борлуулах, төсвийн үр ашиггүй хөрөнгө оруулалтыг эхлүүлэхгүй байх, төсвийн хөрөнгөөр баригдсан боловч үйл ажиллагаа нь эхлээгүй, дутуу баригдсан барилга, байгууламжийг зарж борлуулах гэсэн саналыг дэмжье гэсэн санал хураалт явуулъя. 

Зөвшөөрсөн:

40


Татгалзсан:

12


Бүгд:



52


76.9 хувийн саналаар санал дэмжигдлээ.

М.Энхболд: -Ажлын хэсгийн гаргасан, 4.Төсвийн сахилга хариуцлагыг сайжруулах чиглэлээр төсөлд дараах заалтуудыг нэмж тусгах:  

-Хуулиар эрх олгосноос бусад тохиолдолд төсөвт тусгагдаагүй 
зардлыг санхүүжүүлэх эрх олгосон болон санхүүжилт хийсэн төсвийн ерөнхийлөн захирагч, бусад этгээдэд аудит, хууль  хяналтын байгууллагын холбогдох шийдвэрийн дагуу хариуцлага тооцох гэсэн саналыг дэмжье гэсэн санал хураалт явуулъя. 

Зөвшөөрсөн:

40


Татгалзсан:

12


Бүгд:



52


76.9 хувийн саналаар санал дэмжигдлээ.

М.Энхболд: -Улсын Их Хурлын гишүүн Н.Амарзаяагийн гаргасан, Монгол Улсын 2015 оны төсвийн гүйцэтгэлд Үндэсний Аудитын газрын хийсэн дүгнэлтэд тусгагдсан зөвлөмжийн дагуу тодорхой арга хэмжээ авч, үр дүнг Улсын Их Хурлын 2016 оны намрын ээлжит чуулганы хугацаанд Улсын Их Хурлын Төсвийн байнгын хороонд тайлагнах гэсэн саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

12


Бүгд:



52


76.9 хувийн саналаар санал дэмжигдлээ.

М.Энхболд: -Улсын Их Хурлын гишүүн Д.Тэрбишдагва, Л.Энх-Амгалан, Д.Эрдэнэбат нарын гаргасан, 5. Төслийн 1.2.г буюу "эмнэлэг, сургуульд зайлшгүй хийх урсгал засвараас бусад тохиолдолд төсвийн байгууллагад албан контор, ажлын байранд засвар хийхгүй байх" гэсэн дэд заалтын "эмнэлэг" гэсний дараа  "цэцэрлэг" гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

14


Бүгд:



52


73.1 хувийн саналаар санал дэмжигдлээ.

М.Энхболд: -Улсын Их Хурлын гишүүн Д.Цогтбаатарын гаргасан, 6. Төслийн 1.3.ё буюу "эмнэлгийн түргэн тусламж, онцгой байдал, авлигатай тэмцэх газар, цагдаагийн эргүүл хамгаалалт, шүүхийн шинжилгээний алба, шүүхийн шийдвэр гүйцэтгэх алба, хил хамгаалах, батлан хамгаалах салбарын байгууллагаас бусад бүх шатны төсвийн байгууллага албан ажлын хэрэгцээнд нэгээс илүү автомашин хэрэглэхийг зогсоож, тээвэр, шатахуун, cэлбэг хэрэгсэл, үйлчилгээний бусад зардлыг бууруулах" гэсэн заалтын "авлигатай тэмцэх газар" гэсний дараа "тагнуул, төрийн тусгай хамгаалалт," гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:

33


Татгалзсан:

19


Бүгд:



52


63.5 хувийн саналаар санал дэмжигдлээ.

"Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 13 цаг 52 минутад хэлэлцэж дуусав.

Зургаа. Монгол Улсын Их Хурлын 2016 оны 26 дугаар тогтоолд тавьсан Монгол Улсын Ерөнхийлөгчийн хоригийн тухай асуудлыг хэлэлцэх

Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт В.Баасанхүү нар байлцав. 

Монгол Улсын Ерөнхийлөгчийн хоригийг Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ш.Раднаасэд нар танилцуулав.

Ерөнхийлөгчийн хориг болон Байнгын хорооны санал, дүгнэлттэй холбогдуулан Улсын Их Хурлын гишүүн Г.Занданшатар, Б.Дэлгэрсайхан, Ш.Раднаасэд нарын тавьсан асуултад Хууль зүйн байнгын хорооны дарга Ш.Раднаасэд, Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр нар хариулж, тайлбар хийв.

Улсын Их Хурлын гишүүн С.Эрдэнэ, Д.Эрдэнэбат, Ц.Нямдорж, Ц.Гарамжав нар үг хэлэв.

М.Энхболд: -Байнгын хорооны саналаар Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулиудыг буцаах тухай Улсын Их Хурлын 2016 оны 26 дугаар тогтоолд тавьсан Ерөнхийлөгчийн хоригийг хүлээж авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн:

39


Татгалзсан:

14


Бүгд:



53


73.6 хувийн саналаар Байнгын хорооны санал дэмжигдлээ.

Улсын Их Хурлын дарга М.Энхболд “Ерөнхийлөгчийн хоригийн тухай” Улсын Их Хурлын тогтоолын эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /14.30 цагт/

Хуралдаан 5 цаг 30 минут үргэлжилж, 76 гишүүн 66 гишүүн ирж, 86.0 хувийн ирцтэйгээр 14 цаг 30 минутад завсарлав.

Үдээс хойшхи хуралдаан 16 цаг 49 минутад эхлэв.

Чөлөөтэй: О.Батнасан, Д.Гантулга, С.Жавхлан, Д.Мурат, Ч.Улаан;


Эмнэлгийн чөлөөтэй: С.Батболд; 


Тасалсан: Ж.Батзандан, Г.Мөнхцэцэг, Б.Наранхүү, С.Эрдэнэ.


Улсын Их Хурлын дарга М.Энхболд дараахь хуулиуд болон Улсын Их Хурлын тогтоолын эцсийн найруулгыг уншиж танилцуулав. Үүнд:

1/ Монгол Улсын Батлан хамгаалах тухай /шинэчилсэн найруулга/ хууль /16.54 цагт/;
2/ Монгол Улсын Батлан хамгаалах тухай хууль хүчингүй болсонд тооцох тухай хууль /16.54 цагт/;
3/ Дайчилгааны тухай хуульд өөрчлөлт оруулах тухай хууль /16.54 цагт/;
4/ Монгол Улсын Ерөнхийлөгчийн тухай хуульд өөрчлөлт оруулах тухай хууль /16.54 цагт/;
5/ Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль /16.54 цагт/;
6/ Дипломат албаны тухай хуульд өөрчлөлт оруулах тухай хууль /16.55 цагт/;
7/ Засгийн газрын тусгай сангийн тухай хуульд өөрчлөлт оруулах тухай хууль /16.55 цагт/;
8/ Иргэний хуульд өөрчлөлт оруулах тухай хууль /16.55 цагт/;
9/ Улсын тэмдэгтийн хураамжийн тухай хуульд өөрчлөлт оруулах тухай хууль /16.55 цагт/;
10/ Хуульчийн эрх зүйн байдлын тухай хуульд өөрчлөлт оруулах тухай хууль /16.55 цагт/;
11/ Хүн ам, орон сууцны улсын тооллогын тухай хуульд өөрчлөлт оруулах тухай хууль /16.55 цагт/;
12/ Шүүхийн иргэдийн төлөөлөгчийн эрх зүйн байдлын тухай хуульд нэмэлт оруулах тухай хууль /16.55 цагт/;
13/ Зэвсэгт хүчний тухай /шинэчилсэн найруулга/ хууль /16.55 цагт/;
14/  Зэвсэгт хүчний тухай хууль хүчингүй болсонд тооцох тухай хууль /16.55 цагт/;
15/  Геодези, зураг зүйн тухай хуульд өөрчлөлт оруулах тухай хууль /16.56 цагт/; 
16/  Улсын нөөцийн тухай хуульд өөрчлөлт оруулах тухай хууль /16.56 цагт/;
17/  Онц байдлын тухай хуульд өөрчлөлт оруулах тухай хууль /16.56 цагт/;
18/ Энхийг дэмжих ажиллагаанд оролцох тухай хуульд өөрчлөлт оруулах тухай хууль /16.56 цагт/;
19/ Засгийн газрын тусгай сангийн тухай хуулийн зарим заалт хүчингүй болсонд тооцох тухай хууль /16.56 цагт/;
20/ “Хуулийн төсөл буцаах тухай” Улсын Их Хурлын тогтоол /16.57 цагт/;
21/  Цэргийн албаны тухай хууль /16.57 цагт/;
22/ Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хууль хүчингүй болсонд тооцох тухай хууль /16.57 цагт/;
23/ Дайны байдлын тухай хуульд өөрчлөлт оруулах тухай хууль /16.57 цагт/;
24/ Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хууль /16.57 цагт/;
25/ Шүүхийн шийдвэр гүйцэтгэх тухай хуульд өөрчлөлт оруулах тухай хууль /16.57 цагт/;
26/ Хүн ам, орон сууцны улсын тооллогын тухай хуульд өөрчлөлт оруулах тухай хууль /16.57 цагт/;
27/ Эрүүгийн хуульд өөрчлөлт оруулах тухай хууль /16.58 цагт/;
28/ Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хууль /16.58 цагт/;
29/ “Хуулийн төсөл буцаах тухай” Улсын Их Хурлын тогтоол /16.58 цагт/;
30/ Цэргийн албан хаагчийн эрх зүйн байдлын тухай хууль /16.58 цагт/;
31/ Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хууль /16.58 цагт/;
32/ Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хууль /16.59 цагт/;
33/ Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хууль /16.59 цагт/;
34/  Шүүхийн шинжилгээний тухай хуульд өөрчлөлт оруулах тухай хууль /16.59 цагт/;
35/ Ахмад настны нийгмийн хамгааллын тухай хуульд нэмэлт оруулах тухай хууль /16.59 цагт/;
36/ Эрүүгийн байцаан шийтгэх тухай хуульд өөрчлөлт оруулах тухай хууль /16.59 цагт/;
37/ Эрүүгийн хуульд өөрчлөлт оруулах тухай хууль /17.00 цагт/.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулиуд болон тогтоолын эцсийн найруулгатай танилцлаа.

Долоо.Монгол Улсын нэгдсэн төсвийн 2015 оны гүйцэтгэл, Засгийн газрын санхүүгийн нэгтгэсэн тайлан, “Монгол Улсын 2015 оны төсвийн гүйцэтгэлийг батлах тухай” Улсын Их Хурлын тогтоолын төсөл /хоёр дахь хэлэлцүүлэг/

Хэлэлцэж буй асуудалтай холбогдуулан Гадаад харилцааны сайд Ц.Мөнх-Оргил, Сангийн сайд Чойжилсүрэн, Хөдөлмөр, нийгмийн хамгааллын сайд Н.Номтойбаяр, Хууль зүй, дотоод хэргийн сайд С.Бямбацогт, Монгол Улсын Ерөнхий аудитор А.Зангад, Аудитын ерөнхий газрын дэд дарга Б.Баттуяа, мөн газрын Гүйцэтгэлийн аудитын газрын дарга, тэргүүлэх аудитор М.Наранжаргал, Сангийн дэд сайд Х.Булгантуяа, Аудитын ерөнхий газрын аудитын менежер С.Оюунгэрэл, Л.Эрдэнэчулуун, Г.Гүнжидмаа, Д.Цэрэндорж, ерөнхий нягтлан бодогч Н.Хишигсүрэн, Сангийн яамны Төрийн сангийн газрын Санхүүжилт, тайлан, бүртгэлийн хэлтсийн ахлах мэргэжилтэн Н.Мөнхсүх, мэргэжилтэн Б.Цагаанцэцэг нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, референт Ц.Батбаатар нар байлцав.

Төслийн талаар Төсвийн зарлагын хяналтыг дэд хорооноос гаргасан санал, дүгнэлтийг Улсын Их Хурлын гишүүн З.Нарантуяа танилцуулав.

Дэд хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

М.Энхболд:  -Зарлагын хяналтын дэд хорооны саналаар Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн:

49


Татгалзсан:

13


Бүгд:



62


79.0 хувийн саналаар тогтоол батлагдлаа.

Улсын Их Хурлын дарга М.Энхболд Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд тогтоолын эцсийн найруулгатай танилцлаа /17.11 цагт/.

Уг асуудлыг 17 цаг 11 минутад хэлэлцэж дуусав.


Найм.Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүд /гурав дахь хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Ч.Отгонбаяр нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төслийг гурав дахь хэлэлцүүлэгт бэлтгэсэн талаар Төсвийн байнгын хорооноос гаргасан танилцуулгыг Улсын Их Хурлын гишүүн Ч.Хүрэлбаатар танилцуулав.

Байнгын хорооны танилцуулгатай холбогдуулан Улсын Их Хурлын гишүүн Д.Лүндээжанцангийн тавьсан асуултад Төсвийн байнгын хорооны дарга Ч.Хүрэлбаатар, Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан нар хариулж, тайлбар хийв.

Ажлын хэсэг, Төсвийн болон Нийгмийн бодлого, боловсрол, соёл, шинжлэх ухааны байнгын хорооны хуралдаанаар Төрийн албаны тухай хуульд нэмэлт, өөрчлөлт оруулах тухай хуулийн төсөлтэй холбогдуулан төрийн албан хаагчдын нэг удаагийн тэтгэмжийн асуудлыг дахин хэлэлцэж тохиролцсоны дараа үргэлжлүүлэн хэлэлцэхээр уг асуудлыг түр хойшлуулав. /17.28 цагт/

Ес. Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Э.Алтанзул нар оролцов.
Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан нар байлцав. 
Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Б.Баттөмөр танилцуулав. 
Байнгын хорооны танилцуулгатай холбогдуулан Улсын Их Хурлын гишүүн М.Билэгт, Х.Болорчулуун нарын тавьсан асуултад Улсын Их Хурлын гишүүн Б.Баттөмөр, Сангийн яамны Төсвийн орлогын хэлтсийн дарга Э.Алтанзул нар хариулж, тайлбар хийв.

М.Энхболд: -Байнгын хорооны саналаар Зарим бараанд ногдуулах экспортын гаалийн татварын хэмжээ тогтоох тухай хуулийн зарим зүйл, заалтыг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

36


Татгалзсан:

25


Бүгд:



61


59.0 хувийн саналаар хууль батлагдлаа.

Улсын Их Хурлын дарга М.Энхболд Зарим бараанд ногдуулах экспортын гаалийн татварын хэмжээ тогтоох тухай хуулийн зарим зүйл, заалтыг хүчингүй болсонд тооцох тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа /17.46 цагт/.

Уг асуудлыг 17 цаг 47 минутад хэлэлцэж дуусав.


Арав. Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл /эцсийн хэлэлцүүлэг/
Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт С.Энхцэцэг нар байлцав. 
Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Н.Цэрэнбат танилцуулав. 

Байнгын хорооны танилцуулгатай холбогдуулан Улсын Их Хурлын гишүүн О.Баасанхүүгийн тавьсан асуултад Улсын Их Хурлын гишүүн Н.Цэрэнбат хариулж, тайлбар хийв.
Монгол Улсын Засгийн газрын 2016-2020 оны үйл ажиллагааны хөтөлбөр  батлах тухай Улсын Их Хурлын тогтоолын төслийн талаар гаргасан найруулгын саналаар санал хураалт явуулав.
Төрийн байгуулалтын байнгын хорооны дэмжсэн санал:

М.Энхболд: -1.Тогтоолын хавсралтын 3.2.46 дахь заалтын түүхэн кино, тайз дэлгэц, утга зохиолын гэснийг түүхийн сэдэвтэй кино, тайз дэлгэц, утга зохиолын гэж өөрчлөх гэсэн найруулгын саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

24


Бүгд:



62


61.3 хувийн саналаар найруулгын санал дэмжигдлээ.

Байнгын хорооны саналаар Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

23


Бүгд:



62


62.9 хувийн саналаар тогтоол батлагдлаа.
Монгол Улсын Засгийн газрын 2016-2020 оны үйл ажиллагааны хөтөлбөр Улсын Их Хурлаар батлагдсантай холбогдуулж Монгол Улсын Ерөнхий сайд Ж.Эрдэнэбат үг хэлэв.

Уг асуудлыг 18 цаг 06 минутад хэлэлцэж дуусав.

Арван нэг. Үндсэн хуулийн цэцийн 2015 оны 16 дугаар дүгнэлтийг Улсын Их Хурал хүлээн зөвшөөрсөнтэй холбогдуулан Эрүүгийн байцаан шийтгэх хуульд нэмэлт оруулах тухай хуулийн төсөл
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба нар байлцав.
Хуулийн төсөлтэй холбогдуулан Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 
М.Энхболд: -Байнгын хорооны саналаар Эрүүгийн байцаан шийтгэх хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

19


Бүгд:



58


67.2 хувийн саналаар хууль батлагдлаа.
Улсын Их Хурлын дарга М.Энхболд Эрүүгийн байцаан шийтгэх хуульд нэмэлт оруулах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 
Улсын Их Хурлын гишүүд хуулийн эцсийн найруулгатай танилцлаа /18.10/.
Уг асуудлыг 18 цаг 10 минутад хэлэлцэж дуусав.
Арван хоёр. Үндсэн хуулийн цэцийн 2016 оны 04 дүгээр дүгнэлтийг Улсын Их Хурал хүлээн зөвшөөрсөнтэй холбогдуулан Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба нар байлцав.
Хуулийн төсөлтэй холбогдуулан Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 
М.Энхболд: -Байнгын хорооны саналаар Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

36


Татгалзсан:

19


Бүгд:



55


65.5 хувийн саналаар хууль батлагдлаа.
Улсын Их Хурлын дарга М.Энхболд Шүүхийн шийдвэр гүйцэтгэх тухай хуульд өөрчлөлт оруулах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 
Улсын Их Хурлын гишүүд хуулийн эцсийн найруулгатай танилцлаа /18.11/.
Уг асуудлыг 18 цаг 11 минутад хэлэлцэж дуусав.
Арван гурав. Үндсэн хуулийн цэцийн 2016 оны 07 дугаар дүгнэлтийг Улсын Их Хурал хүлээн зөвшөөрсөнтэй холбогдуулан 2015 оны 12 дугаар сарын 03-ны өдөр баталсан Иргэний хуульд нэмэлт, өөрчлөлт оруулах тухай хууль хүчингүй болсонд тооцох тухай хуулийн төсөл
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба нар байлцав.
Хуулийн төсөлтэй холбогдуулан Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 
М.Энхболд: -Байнгын хорооны саналаар Иргэний хуульд нэмэлт, өөрчлөлт оруулах тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

39


Татгалзсан:

16


Бүгд:



55


70.9 хувийн саналаар хууль батлагдлаа.
Улсын Их Хурлын дарга М.Энхболд Иргэний хуульд нэмэлт, өөрчлөлт оруулах тухай хуулийг хүчингүй болсонд тооцох тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа /18.12 цагт/.
Уг асуудлыг 18 цаг 12 минутад хэлэлцэж дуусав.
Арван дөрөв. Гэр бүлийн хүчирхийлэлтэй тэмцэх тухай /шинэчилсэн найруулга/ хуулийн болон хамт өргөн мэдүүлсэн бусад хуулийн төслүүд /хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны Хууль зүйн бодлогын газрын даргын үүргийг түр орлон гүйцэтгэгч П.Сайнзориг, мөн газрын мэргэжилтэн Д.Саруул нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба Г.Баяртуяа нар байлцав.
Хууль санаачлагчийн илтгэлийг Хууль зүй, дотоод хэргийн сайд С.Бямбацогт, төслий хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав.
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Цогзолмаа, З.Нарантуяа О.Баасанхүү, М.Оюунчимэг нарын тавьсан асуултад Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны Хууль зүйн бодлогын газрын даргын үүргийг түр орлон гүйцэтгэгч П.Сайнзориг нар хариулж, тайлбар хийв.
Улсын Их Хурлын гишүүн Д.Лүндээжанцан, Д.Сарангэрэл, О.Баасанхүү, Ц.Цогзолмаа, Х.Нямбаатар нар үг хэлэв.
М.Энхболд: -Байнгын хорооны саналаар Гэр бүлийн хүчирхийлэлтэй тэмцэх тухай /шинэчилсэн найруулга/, Гэр бүлийн хүчирхийлэлтэй тэмцэх тухай хуулийг хүчингүй болсонд тооцох тухай, Бага, дунд боловсролын тухай хуульд нэмэлт, өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:

46


Татгалзсан:

10


Бүгд:



56


82.1 хувийн саналаар санал дэмжигдлээ.
Хуулиудын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 19 цаг 06 минутад хэлэлцэж дуусав.
Арван тав. Зарим хууль, Улсын Их Хурлын тогтоолын төсөл буцаах тухай Улсын Их Хурлын тогтоолын төсөл
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.
Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Энхболд танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 
Улсын Их Хурлын гишүүн О.Баасанхүү үг хэлэв.
М.Энхболд: -Байнгын хорооны саналаар Зарим хууль, Улсын Их Хурлын тогтоолын төсөл буцаах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

33


Татгалзсан:

21


Бүгд:



54


61.1 хувийн саналаар тогтоол батлагдлаа.
Улсын Их Хурлын дарга М.Энхболд Зарим хууль, Улсын Их Хурлын бусад шийдвэрийн төсөл буцаах тухай Улсын Их Хурлын тогтоолын эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа /19.12 цагт/.
Уг асуудлыг 19 цаг 12 минутад хэлэлцэж дуусав.
Арван зургаа. Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл
Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул нар байлцав. 
Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Цэрэнбат танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Д.Эрдэнэбат нарын тавьсан асуултад Улсын Их Хурлын гишүүн Н.Цэрэнбат хариулж, тайлбар хийв. 
Улсын Их Хурлын гишүүн Д.Лүндээжанцан, Ц.Нямдорж, О.Баасанхүү, Д.Эрдэнэбат нар үг хэлэв.

М.Энхболд: -Байнгын хорооны саналаар Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн:

41


Татгалзсан:

12


Бүгд:



53


77.4 хувийн саналаар тогтоол батлагдлаа.


Улсын Их Хурлын дарга М.Энхболд Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүн Н.Цэрэнбат найруулгын санал хэлэв. 

Улсын Их Хурлын гишүүд тогтоолын эцсийн найруулгатай танилцлаа /19.43 цагт/.

Уг асуудлыг 19 цаг 43 минутад хэлэлцэж дуусав.

Арван долоо. Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүд /гурав дахь хэлэлцүүлэг, үргэлжлэл/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Ч.Отгонбаяр нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

М.Энхболд: -Байнгын хорооноос гаргасан танилцуулгатай холбогдуулан Улсын Их Хурлын гишүүд асуулт асууж, хариулт авч дууссан болно. 

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлэг дууслаа.


Уг асуудлыг 19 цаг 48 минутад хэлэлцэж дуусав.

Арван найм. Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүд /дөрөв дэх хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Ч.Отгонбаяр нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн зүйл, заалт бүрийг уншиж, тус бүрээр нь санал хураалт явуулав.


М.Энхболд: -1 дүгээр зүйл.Монгол Улсын 2016 оны төсвийн тухай хуульд доор дурдсан агуулгатай дараахь зүйл нэмсүгэй:
1/71, 72 дугаар зүйл:
"71 дүгээр зүйл.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн дүнг 672 тэрбум 929.5 сая төгрөгөөр баталсугай.
72 дугаар зүйл.Монгол Улсын төсвийн хөрөнгөөр 2016 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн дүнг 70 тэрбум 705.0 сая төгрөгөөр баталсугай.
2/181, 182 дугаар зүйл:
181 дүгээр зүйл.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтыг 4 дүгээр хавсралтаар баталсугай.
182 дугаар зүйл.Монгол Улсын төсвийн хөрөнгөөр 2016 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн жагсаалтыг 5 дугаар хавсралтаар баталсугай." гэсэн 1 дүгээр зүйлийг дэмжье гэсэн санал хураалт явуулъя.

Зөвшөөрсөн:

40


Татгалзсан:

13


Бүгд:



53


75.5 хувийн саналаар дэмжигдлээ.
М.Энхболд: -2 дугаар зүйл.Монгол Улсын 2016 оны төсвийн тухай хуулийн дараахь зүйлийг доор дурдсанаар өөрчлөн найруулсугай: 
1/3 дугаар зүйл:

"3 дугаар зүйл.Монгол Улсын төсөвт 2016 оны төсвийн жилд төсвийн ерөнхийлөн захирагч, түүний харьяа байгууллага, бусад байгууллагын төвлөрүүлэх орлогын хэмжээг доор дурдсанаар баталсугай: 

	Д/д
	Төсвийн ерөнхийлөн захирагч
	Дүн 
/сая төгрөгөөр/

	1
	Монгол Улсын Их Хурлын дарга
	2,072.7

	
	
	Гадаад тусламжийн орлогоос санхүүжих
	2,072.7

	2
	Шүүхийн ерөнхий зөвлөлийн дарга
	10.0

	
	
	Харьяалагдах төсөвт байгууллагын өөрийн 
	

	
	
	орлого
	10.0

	3
	Санхүүгийн зохицуулах хорооны дарга
	1,034.6

	
	
	Гадаад тусламжийн орлогоос санхүүжих
	212.2

	
	
	Харьяалагдах төсөвт байгууллагын өөрийн
	

	
	
	орлого
	822.4

	4
	Авлигатай тэмцэх газар
	96.8

	
	
	Гадаад тусламжийн орлогоос санхүүжих
	96.8

	5
	Үндэсний статистикийн хорооны дарга
	394.3

	
	Гадаад тусламжийн орлогоос санхүүжих
	388.3

	
	Харьяалагдах төсөвт байгууллагын өөрийн
	

	
	орлого
	6.0

	6
	Монгол Улсын Ерөнхий сайд
	15,388.7

	
	
	Бүх нийтийн үйлчилгээний үүргийн сан
	3,100.0

	
	
	Төрийн өмчийн бодлого, зохицуулалтын газар
	8,285.0

	
	
	Харьяалагдах төсөвт байгууллагын өөрийн
	

	
	
	орлого
	4,003.8

	7
	Монгол Улсын Шадар сайд
	9,072.3

	
	
	Мэргэжлийн хяналтын ерөнхий газар
	2,190.4

	
	
	Стандарт, хэмжил зүйн газар
	1,500.0

	
	
	Гадаад тусламжийн орлогоос санхүүжих
	631.3

	
	
	Харьяалагдах төсөвт байгууллагын өөрийн
	

	
	
	орлого
	4,750.7

	8
	Засгийн газрын Хэрэг эрхлэх газрын дарга
	1,178.4

	
	
	Гадаад тусламжийн орлогоос санхүүжих
	1,035.9

	
	
	Харьяалагдах төсөвт байгууллагын өөрийн
	

	
	
	орлого
	142.5

	9
	Байгаль орчин, аялал жуулчлалын сайд
	8,476.8

	
	
	Гадаад тусламжийн орлогоос санхүүжих
	8,196.2

	
	
	Харьяалагдах төсөвт байгууллагын өөрийн
	

	
	
	орлого 
	280.5

	10
	Гадаад харилцааны сайд
	7,370.7

	
	
	Дипломат төлөөлөгчийн газрууд
	5,000.0

	
	
	Гадаад тусламжийн орлогоос санхүүжих
	10.7

	
	
	Харьяалагдах төсөвт байгууллагын өөрийн
	

	
	
	орлого 
	2,360.0

	11
	Сангийн сайд
	2,846,348.1

	
	
	Гааль, татварын ерөнхий газар
	1,566,780.8

	
	
	үүнээс: Төсвийн тогтворжуулалтын сан
	0.0

	
	
	Татварын ерөнхий газар
	443,114.8

	
	
	үүнээс: Төсвийн тогтворжуулалтын сан
	0.0

	
	
	Гаалийн ерөнхий газар
	598,808.7

	
	
	Сангийн яам
	145,089.3

	
	
	Дотоод эх үүсвэрээс олгосон зээлийн эргэн
	

	
	
	төлөлт
	27,912.0

	
	
	Гадаад тусламжийн орлогоос санхүүжих
	61,293.4

	
	
	Харьяалагдах төсөвт байгууллагын өөрийн
	

	
	
	орлого 
	3,349.0

	12
	Хууль зүй, дотоод хэргийн сайд
	63,554.6

	
	
	Бүртгэл, статистикийн ерөнхий газар
	9,129.1

	
	
	Оюуны өмч, улсын бүртгэлийн ерөнхий газар
	9,748.9

	
	
	Цагдаагийн ерөнхий газар
	3,600.0

	
	
	Шүүхийн шийдвэр гүйцэтгэх ерөнхий газар
	1,231.2

	
	
	Дотоод эх үүсвэрээс олгосон зээлийн эргэн
	

	
	
	төлөлт
	22,177.1

	
	
	Нийгмийн даатгалын сангаас улсын эмнэлэгт
	

	
	
	олгох санхүүжилтийн орлого
	962.5

	
	
	Харьяалагдах төсөвт байгууллагын өөрийн
	

	
	
	орлого
	16,705.8

	13
	Батлан хамгаалахын сайд
	48,679.1

	
	
	Нийгмийн даатгалын сангаас улсын эмнэлэгт 
	

	
	
	олгох санхүүжилтийн орлого
	5,085.8

	
	
	Харьяалагдах төсөвт байгууллагын өөрийн 
	

	
	
	орлого
	43,593.4

	14
	Боловсрол, соёл, шинжлэх ухаан, спортын сайд
	12,672.3

	
	
	Гадаад тусламжийн орлогоос санхүүжих
	7,922.6

	
	
	Харьяалагдах төсөвт байгууллагын өөрийн 
	

	
	
	орлого
	4,749.7

	15
	Зам, тээврийн хөгжлийн сайд
	106,193.7

	
	
	Иргэний нисэхийн ерөнхий газар
	103,087.7

	
	
	Зам, тээврийн хөгжлийн яам
	150.0

	
	
	Гадаад тусламжийн орлогоос санхүүжих
	1,036.0

	
	
	Харьяалагдах төсөвт байгууллагын өөрийн
	

	
	
	орлого
	1,920.0

	16
	Барилга, хот байгуулалтын сайд
	4,606.2

	
	
	Газар зохион байгуулалт, геодези, зураг зүйн
	

	
	
	газар
	1,855.0

	
	
	Барилга, хот байгуулалтын яам
	1,000.0

	
	
	Гадаад тусламжийн орлогоос санхүүжих
	1,751.2

	17
	Эрчим хүчний сайд
	5,298.6

	
	
	Гадаад тусламжийн орлогоос санхүүжих
	5,298.6

	18
	Уул уурхай, хүнд үйлдвэрийн сайд
	167,544.8

	
	
	Ашигт малтмалын газар
	20,688.4

	
	
	Газрын тосны газар
	69,222.1

	
	
	Ашигт малтмал, газрын тосны газар
	70,343.0

	
	
	Харьяалагдах төсөвт байгууллагын өөрийн
	

	
	
	орлого
	7,291.3

	19
	Хүнс, хөдөө аж ахуй, хөнгөн үйлдвэрийн сайд
	161,999.1

	
	
	Дотоод эх үүсвэрээс олгосон зээлийн эргэн 
	

	
	
	төлөлт
	76,000.0

	
	
	Гадаад тусламжийн орлогоос санхүүжих
	13,891.9

	
	
	Харьяалагдах төсөвт байгууллагын өөрийн
	

	
	
	орлого
	72,107.2

	20
	Хөдөлмөр, нийгмийн хамгааллын сайд
	47,219.5

	
	
	Хөдөлмөр, нийгмийн хамгааллын яам
	420.0

	
	
	Нийгмийн даатгалын сангаас улсын эмнэлэгт
	

	
	
	олгох санхүүжилтийн орлого
	368.0

	
	
	Гадаад тусламжийн орлогоос санхүүжих
	5,159.3

	
	
	Харьяалагдах төсөвт байгууллагын өөрийн
	

	
	
	орлого
	41,272.2

	21
	Эрүүл мэндийн сайд
	193,162.0

	
	
	Нийгмийн даатгалын сангаас улсын эмнэлэгт 
	

	
	
	олгох санхүүжилтийн орлого
	168,322.0

	
	
	Гадаад тусламжийн орлогоос санхүүжих
	1,014.4

	
	
	Харьяалагдах төсөвт байгууллагын өөрийн
	

	
	
	орлого
	23,825.7


2/5 дугаар зүйл:
5 дугаар зүйл.Монгол Улсын төсвөөс 2016 оны төсвийн жилд төсвийн ерөнхийлөн захирагчид доор дурдсан төсөв зарцуулах эрхийг олгосугай:
	Д/д
	Төсвийн ерөнхийлөн захирагч
	Дүн 
/сая төгрөгөөр/

	1
	Монгол Улсын Ерөнхийлөгчийн Тамгын газрын дарга
	3,769.3

	
	
	Урсгал зардал
	3,769.3

	2
	Монгол Улсын Их Хурлын дарга
	20,850.2

	
	
	Урсгал зардал
	18,110.4

	
	
	Хөрөнгийн зардал
	667.1

	
	
	Гадаад зээл, тусламжаас санхүүжих зардал
	2,072.7

	3
	Монгол Улсын Үндсэн хуулийн цэцийн дарга
	790.3

	
	
	Урсгал зардал
	790.3

	4
	Улсын дээд шүүхийн Ерөнхий шүүгч
	3,412.5

	
	
	Урсгал зардал
	3,412.5

	5
	Шүүхийн ерөнхий зөвлөлийн дарга
	48,267.9

	
	
	Урсгал зардал
	48,267.9

	6
	Хүний эрхийн Үндэсний Комиссын дарга
	731.6

	
	
	Урсгал зардал
	731.6

	7
	Улсын ерөнхий прокурор
	17,660.2

	
	
	Урсгал зардал
	16,171.9

	
	
	Хөрөнгийн зардал
	1,488.3

	8
	Үндэсний аюулгүй байдлын зөвлөлийн нарийн бичгийн дарга
	2,042.4

	
	
	Урсгал зардал
	2,042.4

	9
	Монгол Улсын Ерөнхий аудитор
	9,396.9

	
	
	Урсгал зардал
	8,921.9

	
	
	Хөрөнгийн зардал
	475.0

	10
	Авлигатай тэмцэх газрын дарга
	8,785.6

	
	
	Урсгал зардал
	8,688.9

	
	
	Гадаад зээл, тусламжаас санхүүжих зардал
	96.8

	11
	Санхүүгийн зохицуулах хорооны дарга
	2,909.7

	
	
	Урсгал зардал
	2,697.5

	
	
	Гадаад зээл, тусламжаас санхүүжих зардал
	212.2

	12
	Төрийн албаны зөвлөлийн дарга
	498.2

	
	
	Урсгал зардал
	498.2

	13
	Үндэсний статистикийн хорооны дарга
	2,891.9

	
	
	Урсгал зардал
	2,503.5

	
	
	Гадаад зээл, тусламжаас санхүүжих зардал
	388.3

	14
	Сонгуулийн ерөнхий хорооны дарга
	31,017.6

	
	
	Урсгал зардал
	31,017.6

	15
	Цагаатгах ажлыг удирдан зохион байгуулах улсын комиссын дарга
	475.3

	
	
	Урсгал зардал
	475.3

	16
	Монгол Улсын Ерөнхий сайд
	186,023.9

	
	
	Урсгал зардал
	78,676.8

	
	
	Хөрөнгийн зардал
	91,691.9

	
	
	Гадаад зээл, тусламжаас санхүүжих зардал
	15,655.2

	17
	Монгол Улсын Шадар сайд
	119,990.9

	
	
	Урсгал зардал
	92,320.2

	
	
	Хөрөнгийн зардал
	17,828.9

	
	
	Гадаад зээл, тусламжаас санхүүжих зардал
	9,841.9

	18
	Засгийн газрын Хэрэг эрхлэх газрын дарга
	19,483.8

	
	
	Урсгал зардал
	11,920.8

	
	
	Хөрөнгийн зардал
	3,226.6

	
	
	Гадаад зээл, тусламжаас санхүүжих зардал
	4,336.4

	19
	Байгаль орчин, аялал жуулчлалын сайд
	54,114.0

	
	
	Урсгал зардал
	42,110.0

	
	
	Хөрөнгийн зардал
	3,807.7

	
	
	Гадаад зээл, тусламжаас санхүүжих зардал
	8,196.2

	20
	Гадаад харилцааны сайд
	74,338.4

	
	
	Урсгал зардал
	73,726.5

	
	
	Хөрөнгийн зардал
	601.2

	
	
	Гадаад зээл, тусламжаас санхүүжих зардал
	10.7

	21
	Сангийн сайд
	5,984,921.3

	
	
	Урсгал зардал
	1,529,744.1

	
	
	Дотоод эх үүсвэрээс олгох зээл
	565,433.5

	
	
	Хөрөнгийн зардал
	10,914.7

	
	
	Гадаад зээл, тусламжаас санхүүжих зардал
	81,111.0

	
	
	Засгийн газрын үнэт цаасны үндсэн төлбөрт
	3,442,654.6

	
	
	Засгийн газрын гадаад төслийн зээлийн 
	

	
	
	үндсэн төлбөрт
	155,063.4

	
	
	Засгийн газрын дотоод зээлийн үндсэн 
	

	
	
	төлбөрт
	200,000.0

	22
	Хууль зүй, дотоод хэргийн сайд
	413,828.4

	
	
	Урсгал зардал
	397,802.4

	
	
	Хөрөнгийн зардал
	15,526.0

	
	
	Гадаад зээл, тусламжаас санхүүжих зардал
	500.0

	23
	Зам, тээврийн хөгжлийн сайд
	936,429.9

	
	
	Урсгал зардал
	9,214.7

	
	
	Хөрөнгийн зардал
	501,855.9

	
	
	Гадаад зээл, тусламжаас санхүүжих зардал
	425,359.3

	24
	Батлан хамгаалахын сайд
	216,259.4

	
	
	Урсгал зардал
	210,312.2

	
	
	Хөрөнгийн зардал
	5,947.2

	25
	Боловсрол, соёл, шинжлэх ухаан, спортын сайд
	1,338,660.5

	
	
	Урсгал зардал
	1,044,599.0

	
	
	Үүнээс: Сургуулийн өмнөх боловсролын 
	

	
	
	тусгай зориулалтын шилжүүлэг
	268,296.1

	
	
	Ерөнхий боловсролын тусгай
	

	
	
	зориулалтын шилжүүлэг
	563,609.3

	
	
	Соёлын үйлчилгээний тусгай
	

	
	
	зориулалтын шилжүүлэг
	43,816.4

	
	
	Нийтийн биеийн тамирын тусгай
	

	
	
	зориулалтын шилжүүлэг
	10,668.7

	
	
	Дотоод эх үүсвэрээс олгох зээл
	90,828.2

	
	
	Хөрөнгийн зардал
	170,364.8

	
	
	Гадаад зээл, тусламжаас санхүүжих зардал
	32,868.5

	26
	Уул уурхай, хүнд үйлдвэрийн сайд
	17,862.0

	
	
	Урсгал зардал
	8,520.9

	
	
	Хөрөнгийн зардал
	9,341.1

	27
	Хүнс, хөдөө аж ахуй, хөнгөн үйлдвэрийн сайд
	201,935.3

	
	
	Урсгал зардал
	107,089.2

	
	
	Дотоод эх үүсвэрээс олгох зээл
	57,609.0

	
	
	Хөрөнгийн зардал
	16,679.0

	
	
	Гадаад зээл, тусламжаас санхүүжих зардал
	20,558.1

	28
	Хөдөлмөрийн сайд
	11,293.0

	
	
	Урсгал зардал
	11,293.0

	29
	Хүн амын хөгжил, нийгмийн хамгааллын сайд
	29,321.1

	
	
	Урсгал зардал
	29,321.1

	30
	Хөдөлмөр, нийгмийн хамгааллын сайд
	737,146.5

	
	
	Урсгал зардал
	677,255.3

	
	
	Үүнээс: Хүүхдийн хөгжил хамгааллын
	

	
	
	үйлчилгээний тусгай зориулалтын
	

	
	
	шилжүүлэг
	6,215.5

	
	
	Хөрөнгийн зардал
	36,768.2

	
	
	Дотоод эх үүсвэрээс олгох зээл
	13,000.0

	
	
	Гадаад зээл, тусламжаас санхүүжих зардал
	10,123.0

	31
	Эрүүл мэндийн сайд
	672,289.7

	
	
	Урсгал зардал
	549,240.9

	
	
	Үүнээс: Эрүүл мэндийн анхан шатны тусламж
	

	
	
	үйлчилгээний тусгай зориулалтын шилжүүлэг
	107,003.8

	
	
	Хөрөнгийн зардал
	63,594.4

	
	
	Гадаад зээл, тусламжаас санхүүжих зардал
	59,454.5

	32
	Эрчим хүчний сайд
	126,707.1

	
	
	Урсгал зардал
	19,934.6

	
	
	Хөрөнгийн зардал
	84,666.5

	
	
	Гадаад зээл, тусламжаас санхүүжих зардал
	22,106.0

	33
	Аж үйлдвэрийн сайд
	1,886.7

	
	
	Урсгал зардал
	1,886.7

	34
	Барилга, хот байгуулалтын сайд
	65,894.1

	
	
	Урсгал зардал
	11,081.6

	
	
	Үүнээс: Газрын харилцаа, кадастрын тусгай
	

	
	
	зориулалтын шилжүүлэг
	6,686.1

	
	
	Хөрөнгийн зардал
	50,961.4

	
	
	Гадаад зээл, тусламжаас санхүүжих зардал
	3,851.2


3/10 дугаар зүйл:
10 дугаар зүйл.Засгийн газрын 2016 оны төсвийн жилд хийх зээллэгийн дээд хэмжээг 7,321,873.9 сая төгрөгөөр баталсугай.
4/12-15 дугаар зүйл:
12 дугаар зүйл.Монгол Улсын 2016 оны төсвийн жилд орон нутгийн төсөвт олгох санхүүгийн дэмжлэгийн хэмжээг доор дурдсанаар баталсугай:
	Д/д
	Аймаг
	Олгох санхүүгийн дэмжлэгийн хэмжээ
 /сая төгрөгөөр/

	1
	Архангай
	13,225.1

	2
	Баян-Өлгий
	11,626.6

	3
	Баянхонгор
	12,317.4

	4
	Говь-Алтай
	9,416.7

	5
	Дорнод
	3,824.3

	6
	Дундговь
	6,952.0

	7
	Завхан
	11,049.2

	8
	Өвөрхангай
	12,574.6

	9
	Сүхбаатар
	6,870.0

	10
	Сэлэнгэ
	4,059.7

	11
	Төв
	8,841.0

	12
	Увс
	11,444.8

	13
	Ховд
	7,959.3

	14
	Хөвсгөл
	19,161.4

	15
	Хэнтий
	9,905.9

	16
	Дархан-Уул
	1,742.9

	17
	Говь-Сүмбэр
	16.5

	Нийт дүн
	150,987.3


13 дугаар зүйл.2016 оны төсвийн жилд орон нутгийн төсвөөс улсын төсөвт төвлөрүүлэх орлогын хэмжээг доор дурдсанаар баталсугай:
	Д/д
	Аймаг
	Төвлөрүүлэх орлогын хэмжээ 
/сая төгрөгөөр/

	1
	Булган
	391.8

	2
	Дорноговь
	1,234.2

	3
	Өмнөговь
	5,469.7

	4
	Улаанбаатар
	64,229.9

	5
	Орхон
	4,840.0

	Нийт дүн
	76,165.6


14 дүгээр зүйл.2016 оны төсвийн жилд Орон нутгийн хөгжлийн нэгдсэн санд төвлөрүүлэх орлогын хэмжээг доор дурдсанаар баталсугай:
	Д/д
	Аймаг
	Төвлөрүүлэх орлогын хэмжээ 
/сая төгрөгөөр/

	1
	Өмнөговь
	11,279.0

	2
	Орхон
	4,862.6

	Нийт дүн
	16,141.6


15 дугаар зүйл.2016 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлгийн хэмжээг доор дурдсанаар баталсугай:
	Д/д
	Аймаг
	Шилжүүлгийн хэмжээ 
/сая төгрөгөөр/

	1
	Архангай
	3,179.9

	2
	Баян-Өлгий
	3,260.1

	3
	Баянхонгор
	4,737.8

	4
	Булган
	3,550.5

	5
	Говь-Алтай
	5,693.7

	6
	Дорноговь
	5,579.9

	7
	Дорнод
	4,140.6

	8
	Дундговь
	4,114.7

	9
	Завхан
	4,185.8

	10
	Өвөрхангай
	3,444.4

	11
	Өмнөговь
	21,515.0

	12
	Сүхбаатар
	7,681.2

	13
	Сэлэнгэ
	4,887.3

	14
	Төв
	6,300.9

	15
	Увс
	3,040.6

	16
	Ховд
	3,664.1

	17
	Хөвсгөл
	3,395.6

	18
	Хэнтий
	4,417.2

	19
	Дархан-Уул
	3,295.3

	20
	Улаанбаатар
	14,393.7

	21
	Орхон
	3,562.0

	22
	Говь-Сүмбэр
	2,227.4

	Нийт дүн
	120,267.7



Дээрх 2 дугаар зүйлийг дэмжье гэсэн санал хураалт явуулъя.

Зөвшөөрсөн:

40


Татгалзсан:

11


Бүгд:



51


78.4 хувийн саналаар дэмжигдлээ.

М.Энхболд: -3 дугаар зүйл.Монгол Улсын 2016 оны төсвийн тухай хуулийн 1 дүгээр хавсралтаар баталсан "Төсвийн ерөнхийлөн захирагч нарын 2016 онд хэрэгжүүлэх хөтөлбөр, хөтөлбөрийн үр дүнгийн талаархи чанарын болон тоон хэмжээний үзүүлэлт"-ийг 1 дүгээр хавсралтаар өөрчлөн найруулсугай гэсэн 3 дугаар зүйлийг дэмжье гэсэн санал хураалт явуулъя.

Зөвшөөрсөн:

50


Татгалзсан:

 3


Бүгд:



53


94.3 хувийн саналаар дэмжигдлээ.

4 дүгээр зүйл.Монгол Улсын 2016 оны төсвийн тухай хуулийн 2 дугаар хавсралтаар баталсан "Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 2 дугаар хавсралтаар өөрчлөн найруулсугай гэснийг дэмжье гэсэн санал хураалт явуулъя.

Зөвшөөрсөн:

47


Татгалзсан:

 6


Бүгд:



53


88.7 хувийн саналаар дэмжигдлээ.
5 дугаар зүйл.Монгол Улсын 2016 оны төсвийн тухай хуулийн 3 дугаар хавсралтаар баталсан "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 3 дугаар хавсралтаар өөрчлөн найруулсугай гэснийг дэмжье гэсэн санал хураалт явуулъя.

Зөвшөөрсөн:

50


Татгалзсан:

 3


Бүгд:



53


94.3 хувийн саналаар дэмжигдлээ.

6 дугаар зүйл.Монгол Улсын 2016 оны төсвийн тухай хуулийн 4 дүгээр зүйлийн "5,032,547.0" гэснийг "3,566,591.4" гэж, 6 дугаар зүйлийн "5,920,112.3" гэснийг "7,749,656.3" гэж, 7 дугаар зүйлийн "437,616.2" гэснийг "303,632.2" гэж, 8 дугаар зүйлийн "358,759.6" гэснийг "311,577.8" гэж, 9 дүгээр зүйлийн "8,451.9" гэснийг "0.0" гэж, 11 дүгээр зүйлийн "1,437,000.0" гэснийг "2,500,000.0" гэж тус тус өөрчилсүгэй гэсэн 6 дугаар зүйлийг дэмжье гэсэн санал хураалт явуулъя.

Зөвшөөрсөн:

49


Татгалзсан:

 4


Бүгд:



53


92.5 хувийн саналаар дэмжигдлээ.
7 дугаар зүйл.Энэ хуулийг 2016 оны 09 дүгээр сарын 09-ний өдрөөс эхлэн дагаж мөрдөнө гэснийг дэмжье гэсэн санал хураалт явуулъя.

Зөвшөөрсөн:

47


Татгалзсан:

 6


Бүгд:



53


88.7 хувийн саналаар дэмжигдлээ.

Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслийн зүйл, заалт бүрийг уншиж тус бүрээр  нь санал хураалт явуулав.                                                                                                                       
М.Энхболд: -1 дүгээр зүйл.Нийгмийн даатгалын сангийн 2016 оны төсвийн тухай хуулийн дараахь зүйлийг доор дурдсанаар өөрчлөн найруулсугай:
 
1/3, 4 дүгээр зүйл:

"3 дугаар зүйл.Нийгмийн даатгалын санд 2016 оны төсвийн жилд төсвийн ерөнхийлөн захирагчдын төвлөрүүлэх орлогын хэмжээг доор дурдсанаар баталсугай:
	Д/д
	Орлогын төрөл
	Дүн 
/сая төгрөгөөр/

	1
	Хөдөлмөр, нийгмийн хамгааллын сайд
	1,257,548.4

	
	
	1.1.Аж ахуйн нэгж, байгууллагаас төлөх
	

	
	
	      шимтгэл
	463,849.7

	
	
	1.2.Ажиллагсдаас төлөх шимтгэл
	469,978.1

	
	1.3.Төсөвт байгууллагаас төлөх шимтгэл
	157,189.6

	
	1.4.Нөхөн олговор авагчийн нийгмийн 
	

	
	    даатгалын шимтгэл
	0.5

	
	
	1.5.Цаатан иргэдийн нийгмийн даатгалын 
	

	
	
	      шимтгэл
	41.6

	
	
	1.6.Төрөөс эрүүл мэндийн даатгалын 
	

	
	
	шимтгэлийг хариуцах иргэдийн эрүүл мэндийн даатгалын шимтгэл
	44,967.4

	
	
	1.7.Сайн дурын даатгуулагчаас төлөх 
	

	
	
	      шимтгэл
	41,327.3

	
	
	1.8.Эрүүл мэндийн даатгалын бусад 
	

	
	
	      даатгуулагчийн төлөх шимтгэл
	22,868.9

	
	
	1.9.Гадаадад хөдөлмөрийн гэрээгээр 
	

	
	
	      ажиллаж байгаа иргэдийн төлөх шимтгэл
	2,904.0

	
	
	1.10.Үйлдвэрлэлийн осол, мэргэжлээс 
	

	
	
	        шалтгаалах өвчний улмаас хөгжлийн 
	

	
	
	        бэрхшээлтэй болсон даатгуулагчийн  
        төлөх шимтгэл
	1,101.7

	
	
	1.11.Бусад орлого
	53,319.8

	2
	Сангийн сайд
	494,879.0

	
	
	2.1.Улсын төсвөөс олгох санхүүгийн дэмжлэг
	494,879.0

	
	
	Нийт орлого
	1,752,427.5



4 дүгээр зүйл.Нийгмийн даатгалын сангийн 2016 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн 
/сая төгрөгөөр/

	1
	Хөдөлмөр, нийгмийн хамгааллын сайд
	

	
	
	1.1.Тэтгэврийн даатгалын сан
	1,305,299.6

	
	
	1.2.Тэтгэмжийн даатгалын сан
	103,110.8

	
	
	1.3.Үйлдвэрлэлийн осол, мэргэжлээс 
	

	
	
	      шалтгаалах өвчний даатгалын сан
	38,133.3

	
	
	1.4.Ажилгүйдлийн даатгалын сан
	27,701.4

	
	
	1.5.Эрүүл мэндийн даатгалын сан
	267,514.7 

	
	
	1.6.Шүүхийн шийдвэр биелүүлэх албаны 
	

	
	
	      төлбөр
	118.8

	
	
	1.7.Үйл ажиллагааны урсгал зардал
	19,932.5

	
	
	1.8.Хөрөнгийн зардал
	3,003.1

	
	
	Нийт зарлага
	1,764,814.1


"

Дээрх зүйлийг дэмжье гэсэн санал хураалт явуулъя. 

Зөвшөөрсөн:

50


Татгалзсан:

 3


Бүгд:



53


94.3 хувийн саналаар дэмжигдлээ.

2 дугаар зүйл.Нийгмийн даатгалын сангийн 2016 оны төсвийн тухай хуулийн хавсралтаар баталсан "Нийгмийн даатгалын сангийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг хавсралтаар өөрчлөн найруулсугай гэсэн зүйлийг дэмжье гэсэн санал хураалт явуулъя. 

Зөвшөөрсөн:

48


Татгалзсан:

 5


Бүгд:



53

90.6 хувийн саналаар дэмжигдлээ.

3 дугаар зүйл.Энэ хуулийг 2016 оны 09 дүгээр сарын 09-ний өдрөөс эхлэн дагаж мөрдөнө гэснийг дэмжье гэсэн санал хураалт явуулъя. 

Зөвшөөрсөн:

Татгалзсан:

 4


Бүгд:

92.5 хувийн саналаар дэмжигдлээ.

Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслийн зүйл, заалт бүрийг уншиж санал хураалт явуулав.
М.Энхболд: -1 дүгээр зүйл.Хүний хөгжил сангийн 2016 оны төсвийн тухай хуулийн 3, 4 дүгээр зүйлийг доор дурдсанаар өөрчлөн найруулсугай:

“3 дугаар зүйл.Хүний хөгжил сангийн төсөвт 2016 оны төсвийн жилд төвлөрүүлэх төсвийн тэнцвэржүүлсэн орлогын хэмжээг 169,703.4 сая төгрөгөөр, төсвийн ерөнхийлөн захирагч, түүний харьяа байгууллагын төвлөрүүлэх орлогын хэмжээг доор дурдсанаар баталсугай:
	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Сангийн сайд   
	166,703.4

	
	1.1.Гааль, татварын ерөнхий газар
	93,535.1

	
	      1.1.1.Хүний хөгжил сангийн тухай хуулийн 3.2.2-т заасан                                орлого
	93,535.1

	
	1.2.Татварын ерөнхий газар
	72,469.6

	
	      1.2.1.Хүний хөгжил сангийн тухай хуулийн 3.2.2-т заасан орлого
	72,469.6

	
	1.3. Сангийн яам
	698.8

	
	      1.3.1.Хүний хөгжил сангийн тухай хуулийн 3.2.3-т заасан орлого /хадгаламжийн хүүгийн орлого/ 
	698.8

	2
 
	Монгол Улсын Ерөнхий сайд
	3,000.0

	
	2.1.Төрийн өмчийн бодлого, зохицуулалтын газар
	3,000.0

	
	      2.1.1.Хүний хөгжил сангийн тухай хуулийн 3.2.1-д заасан орлого
	3,000.0


4 дүгээр зүйл.Хүний хөгжил сангийн төсвөөс 2016 оны төсвийн жилд зарцуулах төсвийн зарлагын хэмжээг 283,867.0 сая төгрөгөөр баталж, төсвийн ерөнхийлөн захирагчид  доор дурдсан төсөв зарцуулах эрхийг олгосугай: 
	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Хөдөлмөр, нийгмийн хамгааллын сайд
	223,200.0

	
	  1.1.Хүүхдийн мөнгө
	223,200.0

	2
	Сангийн сайд
	321,610.9

	
	2.1.Засгийн газрын үнэт цаасны хүүгийн зардал
	45,835.8

	
	2.2.Татварын орлогоос суутгаж төлөх урьдчилгаа мөнгө, зээлийн хүүгийн зардал
	14,831.1

	
	2.3.Татварын орлогоос суутгаж төлөх урьдчилгаа мөнгө, зээлийн үндсэн төлбөр
	27,260.2

	
	2.4.Засгийн газрын үнэт цаасны үндсэн төлбөр
	233,683.8

	
	2.5.Эрсдэлийн нөөц хөрөнгө
	0.0


"

Дээрх 1 дүгээр зүйлийг дэмжье гэсэн санал хураалт явуулъя.


Зөвшөөрсөн:

Татгалзсан:

Бүгд:

94.4 хувийн саналаар дэмжигдлээ.
2 дугаар зүйл.Хүний хөгжил сангийн 2016 оны төсвийн тухай хуулийн 6 дугаар зүйлийн 6.1 дэх хэсгийн “171,028.5 сая төгрөг” гэснийг “309,415.4 сая төгрөг” гэж, 6.2  дахь  хэсгийн “87,623.7 сая төгрөг” гэснийг “25,811.5 сая төгрөг” гэж тус тус өөрчилсүгэй гэсэн зүйлийг дэмжье гэсэн санал хураалт явуулъя.

Зөвшөөрсөн:

Татгалзсан:

Бүгд:

88.9 хувийн саналаар дэмжигдлээ.

3 дугаар зүйл.Энэ хуулийг батлагдсан өдрөөс эхлэн дагаж мөрдөнө гэсэн зүйлийг дэмжье гэсэн санал хураалт явуулъя. 

Зөвшөөрсөн:

Бүгд:

92.6 хувийн саналаар дэмжигдлээ.
Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.


Зөвшөөрсөн:

Татгалзсан:

Бүгд:

94.4 хувийн саналаар хууль батлагдлаа.
Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

Татгалзсан:

 5


Бүгд:



54


90.7 хувийн саналаар хууль батлагдлаа.
Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

Татгалзсан:

Бүгд:

94.4 хувийн саналаар хууль батлагдлаа.

Уг асуудлыг 20 цаг 30 минутад хэлэлцэж дуусав.

Арван ес. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Санхүүгийн зах зээл, даатгалын хэлтсийн дарга Н.Мандуул, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төсвийн байнгын хорооноос гаргасан танилцуулгыг Улсын Их Хурлын гишүүн Н.Амарзаяа танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэн үг хэлэв.

Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.
Төсвийн байнгын хорооны дэмжсэн санал:
М.Энхболд: -1.Төслийн 1 дүгээр зүйлийн эдийн засгийн үндсэн үзүүлэлт дэх Засгийн газрын өрийн нийт хэмжээ өнөөгийн үнэ цэнээр 2017 онд 23 их наяд 57 тэрбум гэснийг 21 их наяд 776,1 гэж, ДНБ-д эзлэх хувийг 90 хувь гэснийг 85 хувь гэж, 2018 онд 26 их аяд 789,7 тэрбум гэснийг 21 их наяд 981,3 тэрбум гэж, ДНБ-д эзлэх хувь 97,5 хувь гэснийг 80 хувь гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

92.7 хувийн саналаар санал дэмжигдлээ.
Зарчмын зөрүүтэй саналын томьёоллоор санал хурааж дууслаа.
М.Энхболд: -Байнгын хорооны саналаар Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

Татгалзсан:

Бүгд:

96.4 хувийн саналаар хууль батлагдлаа.
Уг асуудлыг 20 цаг 40 минутад хэлэлцэж дуусав.
Хорь. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслүүд /Эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Санхүүгийн зах зээл, даатгалын хэлтсийн дарга Н.Мандуул, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.

Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.
Төсвийн байнгын хорооноос гаргасан танилцуулгыг Улсын Их Хурлын гишүүн Д.Тогтохсүрэн танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно. 

Төсвийн тогтвортой байдлын тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.
Төсвийн байнгын хорооны дэмжсэн санал:

М.Энхболд: -1.Төслийн 1 дүгээр зүйлийн 2 дахь заалтад тусгагдсан 19.2 дахь хэсгийн "2024" оноос гэснийг "2021 оноос" гэж өөрчлөх
2.Төслийн 1 дүгээр зүйлийн 2 дахь заалтад тусгагдсан 19.3 дахь хэсгийг доор   дурдсанаар өөрчлөн найруулах:

 "Энэ хуулийн 6.1.4-т заасан төсвийн тусгай шаардлагыг үе шаттайгаар хэрэгжүүлэх зорилгоор өнөөгийн үнэ цэнээр илэрхийлсэн Засгийн өрийн үлдэгдлийн дотоодын нийт бүтээгдэхүүнд эзлэх хувь хэмжээг 2015 оны төсвийн жилд 58.3 хувиас, 2016 оны төсвийн жилд 88 хувиас, 2017 оны төсвийн жилд 85  хувиас, 2018 оны төсвийн жилд 80 хувиас, 2019 оны төсвийн жилд 75 хувиас, 2020 оны төсвийн жилд 70 хувиас, 2021 оны төсвийн жилээс эхлэн 60 хувиас тус тус хэтрүүлэхгүй байна.” гэсэн саналыг дэмжье гэсэн санал хураалт явуулъя. 

Зөвшөөрсөн:

94.6 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа.

М.Энхболд: -Байнгын хорооны саналаар Төсвийн тогтвортой байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

Татгалзсан:

Бүгд:

94.6 хувийн саналаар хууль батлагдлаа.

Төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

96.4 хувийн саналаар хууль батлагдлаа.

Уг асуудлыг 20  цаг 46 минутад хэлэлцэж дуусав.

Хорин нэг. Нийгмийн даатгалын тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Санхүүгийн зах зээл, даатгалын хэлтсийн дарга Н.Мандуул, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.
Хуралдаанд Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

М.Энхболд: -Байнгын хорооноос гаргасан Нийгмийн даатгалын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах горимын саналыг дэмжье гэсэн санал хураалт явуулъя.

Зөвшөөрсөн:

53


Татгалзсан:

 2


Бүгд:



55


96.4 хувийн саналаар горимын санал дэмжигдлээ.

Горимын санал дэмжигдсэн тул Нийгмийн даатгалын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:

Татгалзсан:

Бүгд:

92.7 хувийн саналаар хууль батлагдлаа.

Улсын Их Хурлын дарга М.Энхболд Нийгмийн даатгалын тухай хуульд өөрчлөлт оруулах тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /20.52/

Хорин хоёр.Монгол Улсын 2016 оны төсвийн тухай хуульд нэмэлт, өөрчлөлт оруулах тухай батлагдсантай холбогдуулан авах арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга А.Мөнхбаясгалан, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Хөгжлийн санхүүжилтийн газрын дарга Б.Гантулга, Санхүүгийн зах зээл, даатгалын хэлтсийн дарга Н.Мандуул, Төсвийн зарлагын хэлтсийн дарга О.Хуягцогт, Хууль, эрх зүйн хэлтсийн дарга Ж.Оргилсайхан нар оролцов.
Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, Хяналт үнэлгээний хэлтсийн Төсвийн шинжилгээний хэсгийн зөвлөх С.Тэгшжаргал нар байлцав.

Төсвийн болон Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн Л.Энх-Амгалан танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Монгол Улсын Их Хурлын тогтоолын төслийн талаархи зарчмын зөрүүтэй саналын томьёоллоор санал хураалт явуулав.
Төсвийн болон Нийгмийн бодлого, боловсрол, соёл, шинжлэх ухааны байнгын хорооны дэмжсэн санал:

М.Энхболд: -1.Тогтоолын төсөлд дор дурдсан агуулгатай заалт нэмэх:

"Монгол Улсын 2017 оны төсвийн тухай хуулийн төслийг Монгол Улсын Их Хуралд өргөн мэдүүлэхдээ төрийн албан хаагч өндөр насны тэтгэвэрт гарахад ажил олгогчоос олгох нэг удаагийн буцалтгүй тусламжийг ажилласан хугацааг нь харгалзан 36 хүртэлх сарын үндсэн цалинтай нь тэнцэх хэмжээтэй байхаар Төрийн албаны тухай хуулийн 30.2 дахь хэсэг болон холбогдох бусад хуульд өөрчлөлт оруулах, хэрэгжих хугацааг нь Монгол Улсын 2016 оны төсвийн тухай хуульд нэмэлт, өөрчлөлт оруулсан хууль хүчин төгөлдөр мөрдөж эхэлсэн хугацаанаас эхлэн хэрэгжихээр тооцох" гэсэн саналыг дэмжье гэсэн санал хураалт явуулъя.

92.7 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа.

М.Энхболд: -Байнгын хорооны саналаар Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Монгол Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

92.7 хувийн саналаар тогтоол батлагдлаа.

Уг асуудлыг 20 цаг 52 минутад хэлэлцэж дуусав.

Улсын Их Хурлын дарга М.Энхболд дараахь хуулиуд болон Улсын Их Хурлын тогтоолын эцсийн найруулгыг уншиж танилцуулав. Үүнд:

1/ Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль /20.52 цагт/;

2/ Хүний хөгжил сангийн 2016 оны төсвийн тухай хуульд өөрчлөлт оруулах тухай хууль /20.53 цагт/;

3/ Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хууль /20.53 цагт/;


4/ Авлигын эсрэг хуульд өөрчлөлт оруулах тухай хууль /20.53 цагт/;

5/ Бага, дунд боловсролын тухай хуульд нэмэлт оруулах тухай хууль /20.53 цагт/;


6/ Байгаль орчныг хамгаалах тухай хуульд өөрчлөлт оруулах тухай хууль /20.54 цагт/;


7/ Боловсролын тухай хуульд нэмэлт, өөрчлөлт оруулах тухай хууль /20.54 цагт/;


8/ Дээд боловсролын санхүүжилт, суралцагчдын нийгмийн баталгааны тухай хуульд өөрчлөлт оруулах тухай хууль /20.54 цагт/;


9/ Ирээдүйн тэтгэврийн нөөц сангийн тухай хуулийг дагаж мөрдөх журмын тухай хууль хүчингүй болсонд тооцох тухай хууль /20.54 цагт/;


10/ Ирээдүйн тэтгэврийн нөөц сангийн тухай хуульд нэмэлт оруулах тухай хууль /20.54 цагт/;


11/ Концессын тухай хуульд нэмэлт, өөрчлөлт оруулах тухай хууль /20.55 цагт/;


12/ Малын удмын сан, эрүүл мэндийг хамгаалах тухай хуульд өөрчлөлт оруулах тухай хууль /20.55 цагт/;


13/ Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хууль /20.55 цагт/;


14/ Өрийн удирдлагын тухай хуульд өөрчлөлт оруулах тухай хууль /20.55 цагт/;


15/ Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хууль /20.55 цагт/;


16/ Хүүхэд харах үйлчилгээний тухай хуульд өөрчлөлт оруулах тухай хууль /20.55 цагт/;


17/ Шинжлэх ухаан, технологийн тухай хуульд өөрчлөлт оруулах тухай хууль /20.56 цагт/;


18/ Эрүүл мэндийн тухай хуульд нэмэлт оруулах тухай хууль /20.56 цагт/;


19/ Засгийн газрын тусгай сангийн тухай хуульд өөрчлөлт оруулах тухай хууль /20.56 цагт/;


20/ Хөгжлийн бэрхшээлтэй хүний эрхийн тухай хуульд өөрчлөлт оруулах тухай хууль /20.56 цагт/;


21/ “Тогтоолд өөрчлөлт оруулах тухай” Улсын Их Хурлын тогтоол /20.56 цагт/;


22/ Төрийн албаны тухай хуульд нэмэлт, өөрчлөлт оруулах тухай хууль /20.56 цагт/;


23/ Төрийн болон орон нутгийн өмчийн тухай хуульд нэмэлт, өөрчлөлт оруулах тухай хууль /20.57 цагт/;


24/ Үнэт цаасны зах зээлийн тухай хуульд өөрчлөлт оруулах тухай хууль /20.57 цагт/;


25/ Шүүхийн захиргааны тухай хуулийн зарим заалтыг хүчингүй болсонд тооцох тухай хууль /20.57 цагт/;


26/ Патентын тухай хуульд өөрчлөлт оруулах тухай хууль /20.57 цагт/;


27/ Зохиогчийн эрх болон түүнд хамаарах эрхийн тухай хуульд өөрчлөлт оруулах тухай хууль /20.58 цагт/;


28/ “Ирээдүйн тэтгэврийн нөөц сангийн талаар авах зарим арга хэмжээний тухай” Улсын Их Хурлын тогтоол /20.58 цагт/;


29/ “Тогтоолд нэмэлт, өөрчлөлт оруулах тухай” Улсын Их Хурлын тогтоол /20.58 цагт/;


30/ Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хууль /20.58 цагт/;


31/ Эмнэлгийн тусламж, үйлчилгээний тухай хуулийг дагаж мөрдөх журмын тухай хуульд өөрчлөлт оруулах тухай хууль /20.58 цагт/;


32/ Хамтын тэтгэврийн тухай хуулийг хүчингүй болсонд тооцох тухай хууль /20.59 цагт/;


33/ Төсвийн тогтвортой байдлын тухай хуульд өөрчлөлт оруулах тухай хууль /20.59 цагт/;


34/ Төсвийн тухай хуульд нэмэлт, өөрчлөлт оруулах тухай хууль /20.59 цагт/;


35/ “Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоол /20.59 цагт/;


36/ “Монгол Улсын Засгийн газрын 2016-2020 оны үйл ажиллагааны хөтөлбөр батлах тухай” Улсын Их Хурлын тогтоол /20.59 цагт/.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хууль, тогтоолуудын эцсийн найруулгатай танилцлаа. 

Улсын Их Хурлын 2016 оны ээлжит бус чуулганы хаалтын ажиллагаа

Хаалтын ажиллагаанд Улсын Их Хурлын Тамгын газрын Ерөнхий нарийн бичгийн дарга Ц.Цолмон, Хууль зүйн үйлчилгээ хариуцсан нарийн бичгийн дарга П.Амаржаргал, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, Мэдээллийн технологийн хэлтсийн дарга Ж.Элбэгзаяа нар байлцав. 

Улсын Их Хурлын дарга М.Энхболд ээлжит бус чуулганыг хааж үг хэлэв. Үг хэлж дууссаны дараа танхимд Төрийн дуулал эгшиглэхэд Улсын Их Хурлын гишүүд болон хаалтын ажиллагаанд оролцогсод босож хүндэтгэл үзүүлэв.

Улсын Их Хурлын дарга М.Энхболд 2016 оны ээлжит бус чуулганы хаалтын ажиллагаа өндөрлөснийг мэдэгдэв.

Бусад: Монгол Улсын Их Хурлын урилгаар Канад Улсын Парламентын нийтийн танхимын дарга, эрхэмсэг ноён Жиофф Рэган тэргүүтэй төлөөлөгчид Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль зүйн үйлчилгээ хариуцсан нарийн бичгийн дарга П.Амаржаргал, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.

Хуралдаан 10 цаг 47 минут үргэлжилж, ирвэл зохих 76 гишүүнээс 65 гишүүн ирж, 85.0 хувийн ирцтэйгээр 21 цаг 17 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА




Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ



Б.БАТГЭРЭЛ
УЛСЫН ИХ ХУРЛЫН 2016 ОНЫ ЭЭЛЖИТ БУС ЧУУЛГАНЫ

9 ДҮГЭЭР САРЫН 09-НИЙ ӨДРИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


М.Энхболд: -Улсын Их Хурлын гишүүдийн өглөөний амгаланг айлтгая. Гишүүдийн ирц 64,5 хувьд хүрсэн байна. 2016 оны ээлжит бус чуулганы 9 дүгээр сарын 9-ний өдрийн Баасан гарагийн нэгдсэн хуралдааны ажиллагаа эхэлснийг мэдэгдье.

Одоо би гишүүдэд өнөөдрийн чуулганы нэгдсэн хуралдааны үдээс өмнөх хуралдаанаар хэлэлцэх асуудлын дарааллыг танилцуулъя.

1.Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг/;

2.Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн ухай хуульд өөрчлөлт оруулах ухай хуулийн төсөлтэй хамт өргөн мэдүүлсэн холбогдох бусад хууль, тогтоолын төслүүд /эцсийн хэлэлцүүлэг/;

3.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөл;

4.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслүүд;

5.Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл;

6.Монгол Улсын Их Хурлын 2016 оны 26 дугаар тогтоолд тавьсан Монгол Улсын Ерөнхийлөгчийн хориг хэлэлцэх гэсэн ийм зургаан асуудлыг үдээс өмнөх хуралдаанаар хэлэлцүүлэхээр танилцуулж байна.

Хэлэлцэх асуудал дээр саналтай гишүүн байна уу?

-Алга байна.


Хэлэлцэх асуудалдаа оръё.

Нэг. Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг явуулъя.

Төсвийн байнгын хорооны санал, дүгнэлтийг Улсын Их Хурлын гишүүн Хүрэлбаатар дарга танилцуулна.

-Хүрэлбаатар гишүүнийг индэрт урьж байна.

Ч.Хүрэлбаатар: Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 08 дугаар сарын 23-ны өдөр Улсын Их Хуралд өргөн мэдүүлсэн Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслүүдийг Улсын Их Хурлын чуулганы 2016 оны 08 дугаар сарын 26-ны өдрийн нэгдсэн хуралдаанаар хэлэлцээд хоёр дахь хэлэлцүүлэгт бэлтгүүлэхээр Улсын Их Хурлын бүх Байнгын хороод, Төсвийн зарлагын хяналтын дэд хороо болон Улсын Их Хурал дахь нам, эвслийн бүлгүүдэд шилжүүлсэн билээ.
Төсвийн байнгын хороо 2016 оны 09 дүгээр сарын 08-ны өдрийн  хуралдаанаараа хуулийн төслүүдийн  хоёр  дахь хэлэлцүүлгийг хийж дараах санал, дүгнэлтийг та бүгдэд танилцуулж байна.
Монгол Улсын Засгийн газраас Төсвийн тухай хуулийн 34.1.2-т "урьдчилан тооцох боломжгүй нөхцөл байдлын улмаас төсвийн орлого буурах, зарлага нэмэгдэж, нэгдсэн төсвийн алдагдал дотоодын нийт бүтээгдэхүүний гурван хувиар нэмэгдэх", мөн 34.1.4-т "төсвийн ерөнхийлөн захирагч хооронд төсвийн зохицуулалт хийх тохиолдолд тухайн жилийн төсвийн тодотголын төслийг боловсруулж Улсын Их Хуралд өргөн мэдүүлнэ" гэж  заасныг үндэслэн хуулийн төслүүдийг боловсруулсан байна.
Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төсөлд Монгол Улсын 2016 оны нэгдсэн төсвийн тэнцвэржүүлсэн нийт орлогыг 1 их наяд 669.6 тэрбум төгрөгөөр бууруулж, 5 их наяд 344.3 тэрбум төгрөг, нэгдсэн төсвийн зарлага ба цэвэр зээлийн дүнг 1 их наяд 787.0 тэрбум төгрөгөөр нэмэгдүүлж 9 их наяд 741.4 тэрбум төгрөг, нэгдсэн төсвийн нийт алдагдлыг 4 их наяд 397.2 тэрбум төгрөг буюу ДНБ-ний 18.2 хувьтай тэнцэхээр тооцсон байна.
Нийгмийн даатгалын сангийн 2016 оны хүлээгдэж буй гүйцэтгэл, хууль эрх зүйн орчны өөрчлөлт болон Засгийн газрын шийдвэрийн дагуу нэмэгдэх орлого, зарлагын өөрчлөлтийг төсвийн тодотголд тусгаснаар тус сангийн нийт орлогыг 1 их наяд 257.1 тэрбум төгрөгөөр, нийт зарлагыг 1 их наяд 787.5 тэрбум төгрөгөөр, улсын төсвөөс олгох санхүүжилтийг 494.9 тэрбум төгрөгөөр тооцон Нийгмийн даатгалын сангийн 2016 оны төсвийн тухай хуульд өөрчлөлт оруулахаар хуулийн төсөлд тусгажээ. 

Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төсөлд сангийн орлогыг 98.0 сая төгрөг буюу 36.6 хувиар бууруулж 169.7 тэрбум төгрөгт тооцсон байна. Хүний хөгжил сангийн орлого буурч байгаатай холбоотойгоор сангийн тэнцлийг хангахын тулд Засгийн газрын бондын хүүгийн төлбөрийг 16.4 тэрбум төгрөгөөр бууруулж, тус сангаас хүүхдэд олгох мөнгөний зардлыг 79.2 тэрбум төгрөгөөр нэмэгдүүлэхээр хуулийн төсөлд тусгажээ.

Хуулийн төслүүдийн хоёр дахь хэлэлцүүлгийг Улсын Их Хурлын бүх Байнгын хороод, Төсвийн зарлагын хяналтын дэд хороо, Улсын Их Хурал дахь нам, эвслийн бүлгүүд хэлэлцээд санал, дүгнэлтээ Улсын Их Хурлын чуулганы хуралдааны дэгийн тухай хуулийн 25.9.2-т заасны дагуу Төсвийн байнгын хороонд ирүүлсэн. Төсвийн байнгын хорооноос ажлын хэсэг байгуулж Улсын Их Хурлын бүх Байнгын хороод, Төсвийн зарлагын хяналтын дэд хорооноос гаргасан санал, дүгнэлтийг судлан үзэж, санал боловсруулан Байнгын хорооны хуралдаанаар хэлэлцүүллээ.
Тус ажлын хэсгээс гаргасан зарчмын зөрүүтэй саналыг үндэслэн улсын төсвийн орлогыг 3.9 тэрбум төгрөгөөр нэмэгдүүлэх, хөрөнгө оруулалтын зардлыг 65.0 тэрбум төгрөгөөр бууруулах, төрийн өндөр болон улс төрийн, төрийн захиргааны удирдах албан тушаалтны цалин, бүх шатны шүүхийн шүүгчийн цалин, нийгмийн баталгааг хангахтай холбоотой зардлыг одоогийн төвшнөөс бууруулахгүй байх, арьс ширний урамшуулал, Үндэсний тэтгэлэгт хөтөлбөрийг 2016 онд үргэлжлүүлэх болсонтой холбоотойгоор урсгал зардлыг 61.6 тэрбум төгрөгөөр нэмэгдүүлэх саналуудыг Байнгын хороо дэмжсэн. Мөн нийгмийн даатгалын сангийн орлогыг 530.4 сая төгрөгөөр, тус сангийн зарлагыг 28.2 сая төгрөгөөр тус тус нэмэгдүүлэн, Нийгмийн даатгалын сангаас санхүүжих хөрөнгө оруулалтын зардлыг 22.7 тэрбум төгрөгөөр бууруулснаар Монгол Улсын нэгдсэн төсвийн алдагдлыг 51.0 тэрбум төгрөгөөр бууруулахаар шийдвэрлэснийг Байнгын хорооны хуралдаанаар хэлэлцүүлсэн болно.

Улсын Их Хурлын чуулганы хуралдааны дэгийн тухай хуулийн 23.5-д зааснаар 2017 оноос эхлэн Нийгмийн даатгалын сангийн хөрөнгөөр хөрөнгө оруулалтын төсөл, арга хэмжээг санхүүжүүлэхгүй байхаар шийдвэрлэсэн тул Байнгын хорооноос Нийгмийн даатгалын тухай хуульд өөрчлөлт оруулах хуулийн төслийг санаачлан боловсруулж, хэлэлцүүлсэн болно.

Төсвийн байнгын хорооны хуралдаан дээр ажлын хэсгээс гаргасан зарчмын зөрүүтэй саналын томьёоллыг нэг бүрчлэн санал хураалгаж шийдвэрлэлээ.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналуудыг дэмжсэн, дэмжээгүйгээр нь ангилан та бүхэнд тараасан болно.

Улсын Их Хурлын эрхэм гишүүд ээ,Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлэг хийсэн талаар Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

М.Энхболд: -Хүрэлбаатар даргад баярлалаа.

Төсвийн зарлагын хяналтын дэд хорооны санал, дүгнэлт гарсан байгаа. Санал, дүгнэлтийг Зарлагын хяналтын дэд хорооны дарга, Улсын Их Хурлын гишүүн Нарантуяа танилцуулна.

-Нарантуяа гишүүнийг индэрт урьж байна.

З.Нарантуяа: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд өргөн мэдүүлсэн Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн  төслүүдийн нэг дэх хэлэлцүүлгийг Улсын Их Хурлын чуулганы 2016 оны 8 дугаар сарын 26-ны өдрийн нэгдсэн хуралдаанаар хэлэлцэж, төслийг хоёр дахь хэлэлцүүлэгт бэлтгүүлэхээр бүх Байнгын хороод, нам, эвслийн бүлэг, Төсвийн зарлагын хяналтын дэд хороонд шилжүүлсэн билээ.

Төсвийн зарлагын хяналтын дэд хороо 2016 оны 9 дүгээр сарын 8-ны өдрийн хуралдаанаар төслүүдийн хоёр дахь хэлэлцүүлгийг хийж, дараах санал, дүгнэлтийг гарган та бүхэнд танилцуулж байна.
Монгол Улсын 2016 оны нэгдсэн төсөв 5,3 их наяд төгрөг буюу ДНБ-ий 22.1 хувьтай тэнцэх хэмжээний нэгдсэн төсвийн тэнцвэржүүлсэн орлоготой, 9,7 их наяд төгрөг буюу ДНБ-ий 40.2 хувьтай тэнцэх хэмжээний нэгдсэн төсвийн нийт зарлагатай, 4,3 их наяд төгрөг буюу ДНБ-ий 18.2 хувьтай тэнцэх хэмжээний нэгдсэн төсвийн тэнцвэржүүлсэн тэнцлийн алдагдалтай байхаар төсвийн тодотголын төсөлд тусгасан байна.  

Төсвийн тогтвортой байдлын тухай хуульд заасан төсвийн тусгай шаардлага болон одоо хүчин төгөлдөр үйлчилж байгаа Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөлөлд нийцүүлэн Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийг боловсруулж, Улсын Их Хуралд өргөн мэдүүлэх ёстой. Гэтэл Монгол Улсын 2016 оны төсвийн тодотголын төслийг дээрх хууль болон макро эдийн засгийн үзүүлэлттэй нийцүүлээгүй шууд тодотгосон хэмжээгээр уг үндсэн бодлого болон зорилтыг тодорхойлсон баримт бичгийг өөрчилж байгаа нь төсвийн дунд хугацааны бодлого, төлөвлөлтийг алдагдуулж байгаа буруу зарчим юм.
Монгол Улсын 2016 оны төсвийн тодотголын төсөл нь Төсвийн тогтвортой байдлын тухай хуульд заасан нэгдсэн төсвийн тэнцвэржүүлсэн тэнцэл 2016 онд тухайн жилийн ДНБ-ий 4 хувиас хэтрүүлэхгүй байх шаардлага болон Засгийн газрын өрийн өнөөгийн үнэ цэнээр илэрхийлэгдсэн үлдэгдэл тухайн жилийн оны үнээр тооцсон ДНБ-ий 55.0 хувиас хэтрүүлэхгүй байх гэсэн төсвийн тусгай шаардлагуудыг хангаагүй байна. 
Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуулийн төсөлд 2016 оны батлагдсан нэгдсэн төсвийн тэнцвэржүүлсэн орлогыг 1 их наяд 669 тэрбум төгрөгөөр бууруулж 5 их наяд 344 тэрбум төгрөгөөр тооцож, 2017-2018 онуудад нэгдсэн төсвийн тэнцвэржүүлсэн орлогын хэмжээг 322.1-511.4 тэрбум төгрөгөөр тус тус нэмэгдүүлэхээр хүлээгдэж байгаа гүйцэтгэлээр нь тооцсон байгаа бөгөөд төлөвлөсөн орлогыг төвлөрүүлэх, орлогын суурийг нэмэгдүүлэх чиглэлээр хангалттай ажиллаж чадаагүй, хүлээгдэж буй гүйцэтгэлээр нь орлогыг бодитоор төлөвлөж чадаагүй байна. Нэгдсэн төсвийн нийт зарлагыг 2016 онд батлагдсан дүнгээс 1 их наяд 787 тэрбум төгрөгөөр нэмэгдүүлж 9 их наяд 741 тэрбум төгрөг, 2017 онд 10 их наяд 21 тэрбум төгрөг, 2018 онд 10 их наяд 299 тэрбум төгрөг байхаар төлөвлөсөн нь нэгдсэн төсвийн тэнцвэржүүлсэн тэнцлийн алдагдал 4.3 их наяд орчим төгрөгөөр 3 жил үргэлжлэхээр төлөвлөсөн байгаа нь ойрын 3 жилд өрийн дарамт буурахгүйг харуулж байна.

Иймд Монгол Улсын 2016 оны төсвийн тодотголыг хэлэлцэхдээ дараах зарчмыг баримтлах нь зүйтэй гэж үзлээ.

1.Хөрөнгө оруулалтын төсөл, арга хэмжээний зардлыг бууруулах чиглэлээр.
Эдийн засгийн нөхцөл байдалтай холбогдуулан төсвийн үр ашиггүй хөрөнгө оруулалтын зардлыг бууруулах зорилгоор төсөвт өмнө нь тусгагдан батлагдаагүй хөрөнгө оруулалтын төсөл, арга хэмжээ, барилга байгууламжийг 2016 оны төсөвт шинээр тусгахгүй байх, төсөвт өртгийг нэмэгдүүлэхгүй байх, түүнчлэн төсвийн сахилга бат, хариуцлагыг нэмэгдүүлэх хүрээнд төсөвт тусгагдаагүй хөрөнгө оруулалтын төсөл, арга хэмжээг Засгийн газраас концессын гэрээ болон векселиэр санхүүжүүлэхгүй байх шаардлагатай гэж үзлээ.

2.Төсвийн орлогыг бодитой төлөвлөж, бүрэн төвлөрүүлэх, орлого нэмэгдүүлэх чиглэлээр.
Төсвийн орлого бүрдүүлэлтийн механизмыг сайжруулж, төсвийн орлого нэмэгдүүлэх зорилгоор стратегийн ач холбогдол бүхий ашигт малтмалын ордуудыг эдийн засгийн эргэлтэд оруулж гадаадын хөрөнгө оруулалт татах, мөн томоохон хөрөнгө оруулалтын төслүүдийг идэвхжүүлж, татварын бааз суурийг нэмэгдүүлэх, түүнчлэн нэмүү өртөг шингэсэн бүтээгдэхүүн боловсруулах үндэсний үйлдвэрлэлийг дэмжих замаар ажлын байр нэмэгдүүлэх, газар эзэмших эрхийг бусдад шилжүүлэх замаар бусдад худалддаг далд эдийн засгийн орлогыг ил тод болгох зорилгоор газар эзэмших эрхээ шилжүүлсэн тохиолдолд татвар авдаг эрх зүйн зохицуулалтыг хийх нь зүйтэй байна.

3.Төсвийн зарлагыг бууруулах чиглэлээр.


Төсвийн зарлагыг хэмнэх зорилгоор тэвчиж болох бүх шатны төсөвт байгууллагын үр ашиггүй зардлыг бууруулах, концесс гэрээгээр ажил дуусгаж, шилжүүлсний дараа уг төсөл, арга хэмжээний төлбөрийг санхүүжүүлдэг байх, эдийн засгийн хүндрэлийн үед өндөр хүүтэй векселиэр төсөл, арга хэмжээг санхүүжүүлэхгүй байх шаардлагатай байна гэж үзлээ.  


Улсын Их Хурлын эрхэм гишүүд ээ, хуулийн төслийг хэлэлцэх үед тус Дэд хорооны гишүүдээс зарчмын зөрүүтэй санал гаргаагүй бөгөөд хуралдаанд оролцсон гишүүдийн олонх хуулийн төсүүдийн хоёр дахь хэлэлцүүлэг хийсэн талаар санал, дүгнэлтээ чуулганы нэгдсэн хуралдаанд танилцуулах нь зүйтэй гэж үзлээ.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслүүдийг хоёр дахь хэлэлцүүлэгт бэлтгэсэн тухай Төсвийн зарлагын хяналтын дэд хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

М.Энхболд:  -Нарантуяа даргад баярлалаа.

Төсвийн тодотголтой холбогдуулаад Улсын Их Хурал дахь МАН-ын бүлгийн санал, дүгнэлт гарсан байгаа. Санал, дүгнэлтийг Улсын Их Хурлын гишүүн, МАН-ын бүлгийн дарга Д.Хаянхярваа танилцуулна.


-Хаянхярваа даргыг индэрт урьж байна.

Д.Хаянхярваа:  -Улсын Их Хурлын дарга, эрхэм гишүүд ээ, 

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2016 оны төсвийн тодотгол, дунд хугацааны төсвийн хүрээний мэдэгдэл болон бусад холбогдох хуулиудад нэмэлт, өөрчлөлт оруулах тухай хуулийн төслүүдийг Улсын Их Хурал дахь МАН-ын бүлэг ажлын хэсэг байгуулан ажиллаж олон талаас нь нухацтай хэлэлцлээ.

Өнгөрсөн дөрвөн жилийн хугацаанд явуулж ирсэн алдаатай бодлогын уршгаар Монгол Улсын эдийн засаг нэн хүндэрснийг амьдрал, тоо баримтын аль, аль нь нотолсоор байна.

МАН Улсын Их Хуралд цөөнхийн үүрэг гүйцэтгэж байхдаа энэ тухай байнга сануулж төр, засгийн буруу бодлогыг засаж залруулахын төлөө хичээн ажилласаар ирсэн боловч тухайн үеийн эрх баригчид үнэнийг үл ойшоон алдаатай бодлогоо үргэлжлүүлж, Монгол Улсын эдийн засгийг туйлын хүнд нөхцөл байдалд оруулсан байна. Зарим судлаачид эдийн засгийн өнөөгийн байдлыг 1990-1992 оны шилжилтийн хүнд төвшинтэй зүйрлэж үр дагавар нь 10-15 жилийн хугацаанд ч арилахгүй гэж дүгнэж байгаа тохиолдол гарч байна.

Дэлхийд гайхагдаж байсан 17,5 хувийн эдийн засгийн өндөр өсөлт жил дараалан саарсаар дөрвөн жил гаруй хугацаанд 13 дахин уналаа. Хөрөнгө оруулагчдын итгэл алдарч хөрөнгийн гадагшлах урсгал давамгайлах болж гадаад валютын цэвэр албан нөөц дөрвөн жилийн дотор бүрэн шавхагдаж хасах үзүүлэлттэй болсон. Төгрөгийн ам.доллартай харьцах ханш 60 гаруй хувиар унасан, улсын гадаад өр 23,5 тэрбум долларт хүрсэн, банкны систем эрсдэлд орсон, бизнес эрхлэх орчин хумигдаж ажилгүй, орлогогүй, өрийн дарамттай иргэд, аж ахуйн нэгжийн тоо өдрөөс өдөрт нэмэгдэж байгаа зэрэг уруудан доройтсон үзүүлэлттэй улс орныг бид хүлээж авсан. Хамгийн сүүлийн статистик мэдээгээр улсад бүртгэлтэй 134 мянган аж ахуйн нэгжээс 66 мянган буюу хоёр компани тутмын нэг нь үйл ажиллагаагаа зогсоосон байна.

Олон улсын зээлжих зэрэглэл тогтоодог Стандарт пүүрс агентлаг манай улсын зээлжих зэрэглэлийг дөрвөн жилийн дотор дөрвөн шатлал бууруулсан байна. Үүний улмаас Засгийн газар үндэсний томоохон аж ахуйн нэгжүүдийн бонд, хувьцааны ханш шалдаа бууж гадаад зах зээлээс таатай нөхцөлтэй, хүү багатай эх үүсвэр татах боломж эрс хязгаарлагдлаа. Тухайлбал, энэ оны 4 сард гаргасан Засгийн газрын 500 сая ам.долларын бондын жилийн хүү 11 хувьд хүрсэн байгаа нь дөрвөн жилийн өмнөхөөс хоёр дахин өндөр байна. Бид нэг л эх оронтой, нэг эдийн засагтай. Ардын намын эдийн засаг,  Ардчилсан намын эдийн засаг гэж байхгүй ээ.

Монгол Улсын эдийн засаг, нийгмийн статистик тоо баримт нэг л байх ёстой. Гэвч буруу бодлого явуулж ирсэн тэр цагаасаа хойш тоо баримтаа ч өөрсдөдөө зориулж засаж гуйвуулсаар иржээ. Одоо харин бид үнэнтэй нүүр тулж байна. Үнэн хэдий хатуу ч үйлд тустай гэдэг. Тиймээс та бид одоо үнэнээс зугтаж алдаагаа давтах биш үнэнтэй эвлэрч гарц шийдлээ олохын төлөө нэгдэх цаг болсон гэдгийг Улсын Их Хурал дахь Ардчилсан намын бүлэг, гишүүддээ хандан уриалж байна.

Манай нам засгийн эрхийг авсан даруйдаа ард иргэддээ төсөв, эдийн засгийн өнөөгийн нөхцөл байдал, үүсэж болох сорил, бэрхшээлийг үнэн зөвөөр нь мэдээлэхээс ажлаа эхэлсэн. Өнөөдрийн үнэн бодит байдал, биднийг хүсээгүй шийдвэрээ гаргаж хэмнэж, танахаас өөр аргагүй байдалд хүргэж байна. Хэдийгээр олон нийтэд таалагдахгүй, улс төрийн намын хувьд эрсдэл дагуулж мэдэхээр олонх шийдэл, санаачилгууд яригдаж байгаа ч бид үнэнтэйгээ нүүр тулж түүнийг даван туулах арга замуудыг хайж ажиллах гарцаагүй шаардлага бидний өмнө тулгарч байна. Энэ үйлдлийг зарим хүмүүс хөрөнгө оруулагчдыг үргээлээ, хамаг булхайгаа дэлгэлээ гэх зэргээр багагүй шүүмжилж байна. Гэвч бид худлаа мэдээллээр эх орон, ард түмэн болон өөрсдийгөө хуурч хөрөнгө оруулагчдыг хохироож цаасан мөнгө хэмнэж эдийн засгаа сүйрүүлэх бодлогоос татгалзаж байна.


Эдийн засгийн нөхцөл байдал бидний төсөөлж байснаас илүү хүнд байна. 2016 оны төсвийн алдагдлыг ДНБ-ий 3,4 хувь буюу 940,5 тэрбум төгрөг байхаар баталсан ч бодит байдал дээр ДНБ-ий 18,2 хувь буюу 4,4 их наяд төгрөгт хүрч төсвийн байдал маш хүнд нөхцөлтэй болоод байгааг бас бид анхаарахгүй байж болохгүй байна. Ийнхүү алдагдал огцом нэмэгдэхэд улс төрийн сонгуулийг угтаж хууль бусаар их хэмжээний зарлага гаргасан хариуцлагагүй үйлдэл нь томоохон нөлөө үзүүлжээ. Тухайлбал, Сайн хашаа, Сайн малчин, Сайн хувьцаа, Сайн оюутан хөтөлбөр нэрээр 1 их наяд 135 тэрбум төгрөгийг баталж 553,8 тэрбум төгрөгийг хууль бусаар олгож, энэ нь өнөөдрийн төсөвт маш том хэмжээний дарамт болж зардал талд сууж байна.


Төсвийн тогтвортой байдлын тухай хуулиар өрийн дээд хязгаарыг 2016 онд ДНБ-ий 55 хувиас хэтрэхгүй байхаар баталсан боловч энэ үзүүлэлт өнөөдөр ДНБ-ий 88 хувьд хүрчээ. Өөрөөр хэлбэл, өрийн хямрал бодитойгоор нүүрлэж ирэх онд улсын нэгдсэн төсвийн орлого гадаад, дотоод зээл, түүний хүүг төлж чадахааргүй хэмжээнд хүртлээ эдийн засаг, төсөв доройтсон байна. Муу мэдээ үүгээр дуусахгүй нь ээ. Монголбанк, Хөгжлийн банкны үйл ажиллагаанд хийгдэж буй хяналт шалгалтын дүнд мэдээ маш ноцтой асуудлуудыг дагуулахаар байгааг бид бас энд дурдсангүй. Нөхцөл байдал биднээс дотоод нөөц бололцоогоо бүрэн шавхахыг шаардах боллоо. Шинээр байгуулагдсан Засгийн газар үүссэн бодит нөхцөл байдалд тулгуурлан төсвийг эрүүлжүүлэх, үр ашиггүй тэвчиж болох зардлыг бууруулах, нийгмийн халамжийг хязгаарлах, зорилтот бүлэгт чиглүүлэх, өндөр албан тушаалтны цалинг бууруулах, зарим төрлийн татварын хувь хэмжээг нэмэх зэрэг шийдвэрлэхэд нэн бэрх, сонгуулийн амлалттай зарим талаараа зөрсөн саналуудыг Улсын Их Хуралд өргөн мэдүүлсэн нь үнэн. Энэ нь эдийн засгийн уналтыг цаг алдалгүй зогсоох, цаашдаа өсөлтийн хөрс суурийг тавьж амлалтаа хэрэгжүүлэх боломжийг бүрдүүлэх зорилготой байсан гэдгийг Улсын Их Хурал дахь МАН бүлэг хариуцлагатайгаар мэдэгдэж байна.


Иймд үүссэн нөхцөл байдлыг даван туулахын тулд бодлогын томоохон өөрчлөлтүүдийг хийх зайлшгүй шаардлагатай гэж МАН-ын бүлэг үзэж байна. Гэхдээ цалин хасаж, тэтгэвэр нэмэхгүйгээр бусад нөөц бололцоогоо бүрэн шавхах арга замыг Засгийн газар сонгож хэрэгжүүлэх ёстой гэсэн зарчмын байр суурьт нэгдлээ. Нөхцөл байдлаа тооцоолж арга хэмжээгээ төлөвлөн оруулж ирсэн Засгийн газрын саналыг бид багагүй хязгаарлаж хүндхэн даалгавар өгч байгааг ч ойлгож байна.


Улсын Их Хурал дахь МАН-ын бүлгээс улс орны төсөв, эдийн засгийн байдалтай холбогдуулж авах зарим арга хэмжээний талаарх саналыг гаргаж байна. Төсвийн орлого буурч байгаатай холбогдуулан тэвчиж болох үр ашиггүй урсгал зардлыг танахын зэрэгцээ хөрөнгө оруулалтын зардлуудыг боломжит төвшин хүртэл нь бууруулах шаардлагатай байна. Түүнчлэн сүүлийн жилүүдэд хяналтгүй болсон концессын гэрээнүүдийг нэг бүрчлэн судлан үр ашиг, төсөвт өртөг санхүүжигдсэн байдал, цаашид төсөвт учрах дарамтыг бууруулах чиглэлээр Засгийн газар тодорхой санал боловсруулан Улсын Их Хуралд мэдээлэл хийх шаардлагатай гэж үзлээ.


Төсвийн алдагдлыг бууруулах чиглэлээр Засгийн газраас боловсруулсан татварын хуулийн төслүүд нь нийгмийн дийлэнх олонхыг хамрахгүй, архи, тамхи, алт, тансаг хэрэглээ зэрэгт ноогдуулах татварууд байна. Гэвч эдийн засгийн хямралтай байгаа үед татварын хувь хэмжээг нэмэгдүүлэх нь зах зээлд буруу дохио өгч эдийн засгийн агшилтыг эрчимжүүлэх, ард иргэдийн нуруун дээр ирэх ачааг улам нэмэгдүүлэх, бизнес эрхлэгчдэд дарамт шахалт болохуйц эрсдэлтэй байна гэж үзэж байна. Энэ ч үүднээс төрийн албан хаагчдын цалинг бууруулах, татварын хувь хэмжээг нэмэгдүүлэх Засгийн газрын саналыг дэмжих боломжгүй гэдэг улс төрийн шийдвэрийг Улсын Их Хурал дахь МАН-ын бүлэг гаргасныгаа үүгээр мэдэгдье.


Түүнчлэн эдийн засаг хүнд байгаа өнөөгийн үед ажил олгогч, даатгуулагчдад учрах санхүүгийн дарамтыг нэмэгдүүлэх нь сөрөг үр дагаварт хүрэх тул нийгмийн даатгалын шимтгэлийн хувь хэмжээг нэмэгдүүлэх саналыг шууд дэмжих боломжгүй байна. Өнөө болон ирээдүйд гарах хүн ам зүйн бүтцийн өөрчлөлт, эдийн засгийн өсөлт зэрэг хүчин зүйлсэд тулгуурлан тэтгэвэр авагчдын орлогын баталгааг хангах талаар намын мөрийн хөтөлбөрт тусгагдсан бодлогод нийцүүлэн тэтгэврийн тогтолцооны санхүүгийн тогтвортой байдлыг хангах талаар сайтар судалсны үндсэн дээр энэ асуудлыг хэлэлцэн шийдвэрлэх нь зүйтэй гэж бүлэг үзлээ.


Төсвийн орлогыг нэмэгдүүлж алдагдлыг бууруулахад цалин хасаж, татварын хэмжээг нэмэгдүүлэлгүйгээр төсвийн эх үүсвэр, боломжуудыг эрэлхийлэх шаардлагатай байна. Тухайлбал, 1-д экспортыг нэмэгдүүлэх замаар валютын орох урсгалыг сайжруулах, нүүрсний экспортыг бодлогоор нэмэгдүүлэх томоохон төсөл, хөтөлбөрүүдийг эрчимжүүлэх, татварын бааз суурийг нэмэгдүүлэх чиглэлээр татвар төлөгчдийн тоог нэмэгдүүлэх, татварын мэдээллийн систем болон иргэд, аж ахуйн нэгжүүдийн гүйлгээг бүртгэлжүүлэх системийг боловсронгуй болгох, үл хөдлөх хөрөнгийн үнэлгээний аргачлалыг боловсронгуй болгох зэрэг арга хэмжээ авах шаардлагатай байна. 


3/ төсвийн сахилга бат, хариуцлагыг сайжруулж, тэвчиж болох үр ашиггүй зардлуудыг бууруулах, төрийн болон төрийн өмч давамгайлсан аж ахуйн нэгжүүдийн эдийн засгийн үр ашгийг нэмэгдүүлж удирдлагын зардлыг үр дүнтэй нь холбодог болох зэрэг арга хэмжээг авах шаардлага байна.


4/ гадаад, дотоод зээл, бондын зарцуулалтын үр ашгийг үнэлж өрийн менежментийг боловсронгуй болгох, иргэдийн орлогыг нэмэгдүүлж жижиг дунд үйлдвэрлэлийг нэмэгдүүлж ажлын байрыг нэмэгдүүлэх чиглэлээр анхаарч ажиллах, бизнес эрхлэлтийг бүхий л талаар дэмжихэд чиглэгдсэн цогц арга хэмжээ авах шаардлагатай байна.


Хөрөнгө оруулалтыг дэмжсэн зээлийн эх үүсвэр бий болгох, банкны зээлийн хүүг хөрөнгө оруулалтын бодлогод чиглүүлэх шаардлага авах талаар тодорхой бодлого гаргаж ажиллах нь зүйтэй гэж үзлээ. Малчдын орлогыг нэмэгдүүлэх, түүхий эдийн үнийг нэмэгдүүлэх цогц арга хэмжээ авах шаардлага ч байна. Байнга нөхөн төлжиж байдаг байгалийн болон мал аж ахуйн гаралтай бүтээгдэхүүний үйлдвэрлэл, худалдааг өргөжүүлэх, экспортыг дэмжих зэрэг эдийн засгийн хямралыг сөрсөн татварын бааз суурийг өргөтгөх арга хэмжээ авч иргэд, аж ахуйн нэгжээ дэмжихийн сацуу төсвийн орлогыг нэмэгдүүлэх чиглэлээр онцгой анхаарч ажиллах чиглэлийг Засгийн газарт өгөх нь зүйтэй гэж Улсын Их Хурал дахь МАН-ын бүлэг үзлээ.


Засгийн газраас авч хэрэгжүүлэхээр ажиллаж байгаа зөв, зүйтэй арга хэмжээ бүхнийг Улсын Их Хурлын зүгээс бид сайн дэмжиж ажиллана. Харин хууль зөрчсөн, бусармаг буруу үйлдлүүдийг бид хатуу шаардлага тавьж засаж залруулах чиглэлээр Засгийн газарт бас анхааруулж ажиллана гэдгээ хэлэхийг хүсэж байна. Анхаарал хандуулсанд баярлалаа.


М.Энхболд:  -Хаянхярваа даргад баярлалаа.


Улсын Их Хурал дахь Ардчилсан намын бүлэг санал, дүгнэлт гаргасан байна. Ардчилсан намын бүлгийн санал, дүгнэлтийг Ардчилсан намын бүлгийн дарга, Улсын Их Хурлын гишүүн Эрдэнэ танилцуулна. 


-Эрдэнэ даргыг индэрт урьж байна.


С.Эрдэнэ:  -Улсын Их Хурлын эрхэм гишүүд ээ, та бүхний энэ өдрийн амгаланг айлтгая.


Засгийн газраас 2016 оны 8 дугаар сарын 24-ний өдөр өргөн мэдүүлсэн Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хууль болон хамт өргөн мэдүүлсэн 11 хуулийн төсөл, Монгол Улсын 2016 оны төсвийн тухай хуульд нэмэлт, өөрчлөлт оруулах тухай болон энэ хуультай холбоотой дагалдан гарч байгаа 30 хуулийн, 4 тогтоолын төсөл нь ард иргэд, бизнес эрхлэгч, баялаг бүтээгчид, төрийн албан хаагчид, ахмад буурлууд, бидний хойч үе болсон оюутан залуусын эрх ашгийг үл хүндэтгэсэн Монгол Улсын олон улсын гэрээ, хууль тогтоомж, МАН-ын сонгуулийн мөрийн хөтөлбөр, Засгийн газрын үйл ажиллагааны хөтөлбөртэй бүхэлдээ зөрчилдсөн, эдийн засгийг улам бүр доройтуулах заалтуудыг агуулсан гэж Улсын Их Хурал дахь  Ардчилсан намын бүлэг үзсэн болно.


Дээрх хуулийн төслүүдийн 90 гаруй хувь нь манай улсад 1992 оноос хойш төлөвшин тогтож хууль тогтоомжид тусгалаа олоод байсан хүний эрх, өмчлөгчийн эрх, төрийн албан хаагчийн эрх зүйн баталгаа, татварын тогтолцоо, нийгмийн халамжийн бодлогын залгамж чанарыг үгүйсгэжээ. Тухайлбал, зарим төрлийн татвар нэмэхээр 5, төрийн албан хаагчдын цалинг буруулахаар 3, тэднийг тэтгэвэрт гарахад олгох нэг удаагийн 36 сарын тэтгэмжийг 1-12 сар хүртэл багасгахаар 6, бүтцийн өөрчлөлтөөр чөлөөлөгдөх төрийн албан хаагчид 6 сарын цалинтай тэнцэх нэг удаагийн тэтгэмж олгодог байсныг 3 сар болгохоор 1, хүүхдийн мөнгийг ялгавартайгаар зөвхөн зорилтот бүлэгт чиглүүлэхээр 1, Хүүхэд хамгаалах тухай, Хүүхэд харах үйлчилгээний тухай гэх зэрэг хуулийн үйлчлэлийг хойшлуулахаар 4, хуулийг хүчингүй болгохоор 1, Нийгмийн даатгалын тэтгэврийн санд ажилтан болон ажил олгогчоос төлөх шимтгэлийн хувь хэмжээг 5 нэгжээр нэмэгдүүлэх замаар тэтгэврийн сангийн алдагдлыг бууруулахаар 1, оюутны тэтгэлгийг зогсоох, гадаадын их дээд сургуульд Засгийн газрын тэтгэлгээр сургах явдлыг зогсоохоор 1 хуулийн төслийг тус тус оруулж ирсэн байна.


Тэдгээрийн зохицуулалт нь эдийн засгийн өнөөгийн нөхцөл байдалд хямралыг бууруулах гэхээсээ илүү нийгмийн дундаж орлоготой хэсэг болох ард иргэдэд үлэмж дарамт учруулах, эдийн засгийг улам хямраахаар ийм төсөл болж орж ирсэн байна. Мөн Төсвийн тогтвортой байдлын тухай хуулийн үзэл баримтлалаас ухарч хуулиа баримтлалгүй түүнд заасан шаардлагуудын хэрэгжих хугацааг 2017-2024 он болгож, өрийн таазыг 2020 он гэхэд 100 хувьд хүргэхээр байгаа нь Монгол Улсын хүчин төгөлдөр үйлчилж байгаа хууль тогтоомжийн хүрээнээс хэт хальсан, ард түмэнд өгсөн амлалтаасаа ухарсан, хөрөнгө оруулагчдын эрх зүйн орчны байдлыг алдагдуулсан улсаа улам эдийн засгийн хүндрэлтэй нөхцөл байдалд оруулж болзошгүй алдаатай үйлдэл болсон байна гэж үзэж байна.


Мөн хуулийн төслүүдэд хямралыг богино хугацаанд даван туулах арга хэмжээний талаар тодорхой шийдэл, хувилбар, санал байхгүй байгаагийн сацуу тооцоо судалгааг бодит байдалд тулгуурлаж хийгээгүй, тооцоолол нь олон удаа огцом их дүнгээр өөрчлөгдөж байгаа нь Засгийн газар эдийн засгийн хямралын үндсэн шалтгааныг олж тодорхойлж чадахгүй, мухардалд орсон гэдэг нь харагдаж байна. Гүйцэтгэх эрх мэдлийн байгууллагаас төсвийн тодотголтой холбогдуулан оруулж ирсэн нийт 40 гаруй хуулиас 70 гаруй хувь нь нийгмийн бухимдал, сөрөг хүчний шаардлага, Улсын Их Хурал дахь гишүүдийн эсэргүүцэлтэй тулгаран хууль санаачлагчид буцаагдаж байгаа нь Засгийн газар төсөв боловсруулах энэ ажилдаа туйлын хариуцлагагүй хандсан, Улсын Их Хурлаас Засгийн газарт итгэл үзүүлэхгүй байгаагийн тод жишээ юм.


Монгол Улсын Их Хурлын чуулганы хуралдааны дэгийн тухай хуулийн 25.2-т төсвийн зохиоход хууль тогтоомжид өөрчлөлт оруулж төсвийн орлого,зарлагад зохицуулалт хийх шаардлагатай гэж Засгийн газар үзвэл холбогдох хуулийн төслийг үндсэн чиглэл, төсвийн хүрээний мэдэгдлийн хамт өргөн мэдүүлж хэрэгжүүлнэ. Засгийн газар төсвийн зохиохдоо Засгийн газрын үйл ажиллагааны хөтөлбөр /цаашид “хөтөлбөр” гэх/ болон үндсэн чиглэлтэй нийцүүлнэ, 25.3-т энэ хуулийн 25.2-т заасныг зөрчин өргөн мэдүүлсэн төслийг Улсын Их Хурал хүлээн авахаас татгалзана гэж заасан байна.


Засгийн газраас өргөн мэдүүлсэн хуулийн төслүүд, тэдгээрийн зохицуулалтууд Монгол Улсын Засгийн газрын 2016-2020 оны үйл ажиллагааны хөтөлбөрийн Эдийн засгийн хүндрэлийг даван туулах онцгой бодлого гэсэн бүлгийн 1.5, 1.12, 1.13, 1.14, Эдийн засгийн тогтвортой өсөлтийг хангах бодлого гэсэн бүлгийн 2.69, 2.70, Нийгмийн бодлого
гэсэн бүлгийн 3.1.4, 3.1.5, 3.1.22, 3.2.20, 3.2.22, 3.2.25, 3.3.11, 3.3.12, 3.3.17, 3.3.23, Засаглалын бодлого гэсэн бүлгийн 5.1.11, 5.2.3, 5.5.8-тай ноцтой зөрчилдөж байгааг та бүхэн сайн мэдэж байгаа. Иймд Засгийн газрын үйл ажиллагааны хөтөлбөртэй нийцээгүй хуулийн төслүүдийг Улсын Их Хурлын чуулганаар хэлэлцсэн нь анхнаасаа хууль бус байлаа.


2010 оны 6 дугаар сарын 24-ний өдөр батлагдсан Төсвийн тогтвортой байдлын тухай хуулийн үзэл баримтлал нь төсвийг зохиоход Засгийн газраас баримтлах үзүүлэлтүүдийн хязгаар, үндсэн тэнцвэрийг тодорхойлж, хууль тогтоох байгууллага улсын төсвийн төслийг хэлэлцэх явцдаа Засгийн газраас өргөн мэдүүлсэн төсвийн төсөлд тусгагдсан эдийн засгийн өсөлт, төсвийн нийт орлого, түүний дотор татварын орлого, төсвийн нийт зарлага зэрэг суурь үзүүлэлтүүдийг өөрчлөх, санхүү, эдийн засгийн гадаад, дотоод түр зуурын хүчин зүйлийн улмаас бий болсон тогтворгүй орлогыг төсвийн санхүүжилтэд зориулж төсвийг хэт тэлэх шийдвэр гаргах, сонгуульд оролцогч улс төрийн нам улс орны эдийн засаг, санхүү, төсвийн бодит боломжоос хэтэрсэн мөнгө хуваарилах, амлалтыг олон нийтэд сонгуулийн хөтөлбөрөөр амлах замаар иргэдийн саналыг авах, төсвийн тогтворгүй байдал үүссэн нөхцөлд төсөв тогтворжуулах үндэсний санхүүгийн хуримтлалгүйгээс төсвийн алдагдал нэмэгдэх, нийгэм, эдийн засгийн салбар, улсын хөрөнгө оруулалт зэрэг уламжлалт санхүүжилтийг огцом хасах шаардлагаас сэргийлэхэд Төсвийн тогтвортой байдлын тухай хуулийн үндсэн зорилго чиглэдэг.


Гэтэл Төсвийн тогтвортой байдлын тухай хуулийн үзэл баримтлалаас ухарч хуулиа баримтлалгүй түүнд заасан шаардлагуудын хэрэгжих хугацааг 2017-2024 он болгож өрийн таазыг 2020 он гэхэд 100 хувьд хүргэхээр байгаа нь Монгол Улсын хүчин төгөлдөр үйлчилж байгаа хууль тогтоомжийн хүрээнээс хэт хальсан, ард түмэнд өгсөн амлалтаасаа ухарсан хөрөнгө оруулагчдын эрх зүйн орчны тогтвортой байдал, итгэх итгэлийг хөсөрдүүлсэн, улсаа эдийн засгийн огцом хүндрэлтэй нөхцөл байдалд оруулах ийм нөхцөл байдлыг үүсгэж байна гэж харж байна.


Эрхэм гишүүд ээ, та бүхэн МАН-ын мөрийн хөтөлбөрийн 2.1.4-т Засгийн газар өр зээлийн нөхцөл, гэрээний асуудлаар дахин хэлцэл хийх, үндсэн төлбөрийн төлөх хугацааг хойшлуулах, улсын төсөвт учирч буй өрийн дарамтыг үе шаттайгаар бууруулах арга хэмжээ авна гэж зааснаа бүхэлд нь зөрчиж байгаагаа дахин нэг санаарай.


Төсвийн орлогын дутагдлыг иргэд, аж ахуйн нэгжийн халааснаас авах бус тодотголд шинээр оруулж ирсэн улсын төсвийн хөрөнгөөр болон Хөгжлийн банкны эх үүсвэрээр 2016 онд санхүүжүүлэх эргэн төлөгдөх нөхцөлтэй мөн хөрөнгө оруулалтын төсөл, арга хэмжээний зардалд тусгагдсан 243,5 тэрбум төгрөгийг хасах замаар шийдвэрлэх бүрэн боломжтой юм. Мөн төсвийн орлогыг жилдээ 500 тэрбумаас 1 их наяд хүргэж нэмэгдүүлэх бодит боломжтой байгаа талаар манай намын бүлгийн гишүүд Байнгын хорооны болон нэгдсэн хуралдааны танхим болон хэвлэл, мэдээллийн хэрэгслээр тогтмол байр сууриа илэрхийлсээр байгааг дурдах нь зүйтэй юм. Мөн түүнчлэн Төсвийн тухай, Төсвийн тогтвортой байдлын тухай хуульд заасан төсвийн зарчим, тусгай шаардлагуудыг ноцтой зөрчиж төсвийн урсгал зардлыг 574,9 тэрбум төгрөгөөр нэмэгдүүлэхээр оруулж ирсэн нь Засгийн газар төрийн хэрэгт туйлын хариуцлагагүй хандаж байгаагийн томоохон илрэл юм. 

Иргэд, аж ахуйн нэгжийн халаас руу орохгүйгээр төсвийн орлогоо бүрдүүлэх нь битгий хэл урсгал зардлаа танах талаар ямар ч ажил хийж чадаагүй энэ Засгийн газар хүүхдийн мөнгийг зорилтот бүлэгт хуваах замаар ялгаварлан өгөх шийдвэр гаргаж чадсан нь Монгол Улсын Үндсэн хуулийн 14 дүгээр зүйлийн 2 дахь хэсэгт заасан Хүнийг үндэс, угсаа, хэл, арьсны өнгө, нас, хүйс, нийгмийн гарал байдал, хөрөнгө чинээ, эрхэлсэн ажил, албан тушаал, шашин шүтлэг, үзэл бодол, боловсролоор нь ялгаварлан гадуурхаж үл болно, хүн бүр эрх зүйн этгээд байна. Хүүхдийн эрхийн тухай конвенцийн 2 дугаар зүйлийн 1 дэх хэсэгт заасан оролцогч улсууд хүүхдийн түүний эцэг, эх, хууль ёсны асран хамгаалагчийг арьс өнгө, хүйс, хэл, шашин, улс төрийн болон бусад үзэл бодол, үндэс, угсаа, нийгмийн гарал байдал, эд хөрөнгө, эрүүл мэнд, төрсөн болон бусад байдлаас үл шалтгаалан аливаа хэлбэрээр алагчлахгүй энэхүү Конвенцид заасан бүх эрхийг харьяалалдаа байгаа хүүхэд бүрийн хувьд хүндэтгэн хангана. 26.1 дэх хэсгийн оролцогч улсууд хүүхэд бүр нийгмийн халамж, түүний дотор нийгмийн даатгалд хамрагдах эрхийг хүлээн зөвшөөрч, энэхүү эрхийг хэрэгжүүлэхэд шаардлагатай арга хэмжээг үндэснийхээ хууль тогтоомжийн дагуу авна гэснийг тус тус зөрчиж хууль дээдлэх олон улсын гэрээгээр хүлээсэн үүргээ шударгаар биелүүлэх зарчмуудыг уландаа гишгэсэн харамсалтай, хариуцлагагүй үйлдэл болсон гэдгийг онцлон хэлмээр байна.


Хүүхэд хамгааллын тухай хууль, Хүүхэд харах үйлчилгээний тухай хуулийн үйлчлэх хугацааг сунгасан явдал ч дээрх хууль тогтоомжийг зөрчиж, эх орондоо хүмүүнлэг, иргэний ардчилсан нийгэм цогцлон хөгжүүлэх Үндсэн хуулийнхаа эрхэм зорилгоос ухарсан алхам боллоо.


Монгол Улсын Үндсэн хуулийн 19.1-д заасан төрөөс хүний эх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэдийнхээ өмнө хариуцна гэсэн зохицуулалтад үндэслэн тэтгэврийн даатгалын шимтгэлийн хэмжээ, хуримтлалын тогтолцоог өөрчлөх шаардлагын хүрээнд төрөөс авч хэрэгжүүлсэн бодлогын нэг нь Хамтын тэтгэврийн хууль байсан юм. Тус хуулийн гол үзэл санаа нь гэр бүлийн гишүүдийн нэг нь нас барсан тохиолдолд үлдсэн гэр бүлийн гишүүдэд тэтгэврийнх нь тодорхой хувийг олгохоор байсныг хүчингүй болгосноороо энэ тэтгэврийг эхний ээлжинд авах бололцоотой байсан 76 мянга орчим ахмад настны эрхийг хохироож байна.


Эцэст нь 65-ын бүлгийн эрхэм гишүүдэд хандаж хэлэхэд асуудлыг дийлэнх олонхын хүчээр түрий барин шийдэж байгаа бодлого, үйлдэл бүрийн чинь цаана иргэн, аж ахуйн нэгжийн эрх ашиг зөрчигдсөөр байгааг анхаарч, хуулиа дээдэлж ёс зүйтэй ажиллахыг хатуу анхааруулан шаардаж байна.


Улсын Их Хурал дахь Ардчилсан намын бүлэг. Анхаарал тавьсан та бүхэнд баярлалаа.


М.Энхболд:  -Эрдэнэ гишүүнд баярлалаа.


Одоо ажлын хэсгийг танилцуулъя.  

 Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, мөн яамны Төсвийн хөрөнгө оруулалтын газрын дарга Мөнхбаясгалан, Макро эдийн засгийн бодлогын газрын дарга Батхүрэл, Орлогын хэлтсийн дарга Алтанзул, Төсвийн нэгтгэлийн хэлтсийн дарга Өлзийсайхан, Хөгжлийн санхүүжилтийн газрын дарга Гантулга, Төсвийн зарлагын хэлтсийн дарга Хуягцогт, Макро эдийн засгийн хэлтсийн дарга Отгонбаяр нар хүрэлцэн ирсэн байна.

Одоо бүлэг, Байнгын хороодоос гарсан саналуудыг нэгтгэж Төсвийн байнгын хороо дэмжсэн, дэмжээгүй зарчмын саналууд байгаа. Дэгээр бол төсвийн хоёрдугаар хэлэлцүүлэг дээр зөвхөн санал гаргасан ажлын хэсэг юм уу, гаргасан гишүүн нь саналаа тайлбарлана гэсэн байгаа. Асуулт байхгүй, үг хэлэх байхгүй. Шаардлагатай гэж үзвэл санал гаргасан ажлын хэсэг нь л саналаа тайлбарлах юм байна. Ингээд санал хураая.

Нэлээн олон саналууд байгаа.


Төсвийн байнгын хороо дэмжсэн санал.
      

Нэг.Урсгал зардал нэмэгдүүлэх санал:

1.Төрийн өндөр болон улс төрийн, төрийн захиргааны удирдах албан тушаалтны цалин, бүх шатны шүүхийн шүүгчийн цалин, нийгмийн баталгааг хангахтай холбоотой зардлыг одоогийн түвшнээс бууруулахгүй байх, үүнтэй холбоотойгоор урсгал зардлыг 5 тэрбум 325.1 сая төгрөгөөр нэмэгдүүлэх;

Санал гаргасан:Төсвийн байнгын 

хорооны ажлын хэсэг


Санал хураалт:

56 гишүүн оролцож 83,9 хувийн саналаар санал дэмжигдлээ.

2.Цэргийн албан хаагчдын тэтгэвэр тэтгэмжийн тухай хуульд өөрчлөлт оруулах тухай хуулийн төслийг хууль санаачлагчид нь буцааж, цэргийн албан хаагчийн тэтгэвэрт гарахад олгодог нэг удаагийн тэтгэмжийн хэмжээг бууруулахгүй байхаар шийдвэрлэсэнтэй холбогдуулан урсгал зардлыг 4 тэрбум 817.1 сая төгрөгөөр нэмэгдүүлэх;
Санал гаргасан:Төсвийн байнгын 

хорооны ажлын хэсэг


Санал хураалт:

55 гишүүн оролцож 85,5 хувийн саналаар санал дэмжигдлээ.

3.Төрийн зарим албан хаагчдын цалинг бууруулахгүй байхаар шийдвэрлэсэнтэй уялдуулан орон нутгийн төсөвт олгох санхүүгийн дэмжлэг, орон нутгийн төсвөөс улсын төсөв болон Орон нутгийн хөгжлийн  нэгдсэн санд төвлөрүүлэх орлого, Орон нутгийн хөгжлийн санд олгох орлогын шилжүүлгийн дүнд өөрчлөлт оруулах;

Санал гаргасан:Төсвийн байнгын 

хорооны ажлын хэсэг


Санал хураалт:

56 гишүүн оролцож 87,5 хувийн саналаар санал дэмжигдлээ.

4.Хүнс, хөдөө аж ахуй, хөнгөн үйлдвэрийн сайдын багцад Арьс ширний урамшуулалд олгох 9 тэрбум 800.0 сая төгрөгийг нэмж тусгах;

Санал гаргасан: ажлын хэсэг

-Тэрбишдагва гишүүн ажлын хэсэгт нь байгаа юу? Энд зөвхөн ажлын хэсэг нь л тайлбар өгөх юм байна. Асуулт байхгүй, үг байхгүй. Дэгээрээ тийм юм байна.


Хурааж байгаа санал дээр санал гаргасан бүлэг, ажлын хэсэг, гишүүн нь тайлбар өгч болно гэсэн дэгтэй юм байна шүү дээ. Төсвийн хоёрдугаар хэлэлцүүлэг явуулдаг дэг нь. Энэ санал нь танай Байнгын хорооноос гарсан уу?


-Тэрбишдагва даргад өгье. Эдийн засгийн байнгын хорооноос гарсан санал юм байна.


Д.Тэрбишдагва:  -Би тайлбар хэлэхдээ ажлын хэсгийг дэмжиж үг хэлж байгаа юм. 


М.Энхболд:  -Тэрбишдагва гишүүний микрофоныг өгөөч.


Д.Тэрбишдагва:  -Энэ дээр тайлбар хэлэх нь, ажлын хэсгийн саналыг дэмжиж үг хэлж байгаа юм. Яагаад гэвэл арьс ширний 2015 онд арьс шир дээр хөрөнгө мөнгө тусгана гээд заагаад өгчихсөн. Тэгээд хөдөө, орон нутгийн малчид, хөдөлмөрчид маань үүнийг хүлээлттэй байдаг. Гэтэл нэгэнтээ Улсын Их Хурлын шийдвэр гаргаад, төсөв дээр нь яриад шийдчихсэн ийм асуудлыг өгөхгүй байгаа байхгүй юу. Тэгэхээр энэ ажлын хэсгийн саналыг Их Хурлын гишүүд дэмжиж өгөөч гэсэн талаар л үг хэлж байгаа юм. Тийм учраас дэмжиж өгөөч гэж хүсэж байна.


М.Энхболд:  -Дэмжих талаар санаачлагч нь үг хэллээ. 


Санал хураалт явуулъя.


56 гишүүн оролцож 82,1 хувийн саналаар санал дэмжигдлээ.

5.Монгол Улсын Ерөнхийлөгчийн албан ёсны хөтөлбөр арга хэмжээг хэвийн явуулах, мөрийн хөтөлбөрт тусгагдсан арга хэмжээг хэрэгжүүлэхтэй холбоотой зарим урсгал зардлыг бууруулахгүй үлдээх, үүнтэй холбоотойгоор Монгол Улсын Ерөнхийлөгчийн Тамгын газрын даргын багцын төсөвт 484.9 сая төгрөгийг буцааж тусгах;
Санал гаргасан: ажлын хэсэг


Санал хураалт:
55 гишүүн оролцож 74,5 хувийн саналаар дэмжигдэж байна.
6.Хүүхдийн цэцэрлэгийн хүртээмжийг нэмэгдүүлэх зорилгоор төрийн бус өмчийн 95 цэцэрлэгт төрийн өмчийн цэцэрлэгийн харьяа 55 бүлгийг нээж, нийслэлийн цэцэрлэгийн нийт хүчин чадлыг 3057 ороор нэмэгдүүлэхэд шаардагдах хувьсах болон хоолны зардал нийт 1 тэрбум 425 сая 300 мянган төгрөгөөр Боловсрол, соёл, шинжлэх ухаан, спортын сайдын багцын сургуулийн өмнөх боловсролын тусгай зориулалтын шилжүүлгийн зардлыг нэмэгдүүлэх;
Санал гаргасан: ажлын хэсэг


Санал хураалт:
54 гишүүн оролцож 85,2 хувийн саналаар дэмжигдэж байна.
7.Ховд, Увс, Завхан, Баян-Өлгий аймгийн зарим сумдад малын гоц халдварт мялзан өвчин, Говьсүмбэр, Төв аймгийн зарим сумдад малын гоц халдварт шүлхий өвчин гарсан тул өвчний голомтыг устгах, халдварын тархалтыг зогсоох зорилгоор тодорхой бүс нутгийн малыг вакцинжуулах арга хэмжээ авахад шаардагдах нийт 13 тэрбум 260.1 сая төгрөгийн урсгал зардлыг Хүнс, хөдөө аж ахуй, хөнгөн үйлдвэрийн сайдын багцад нэмж тусгах;
Санал гаргасан: ажлын хэсэг


Санал хураалт:

54 гишүүн оролцож 85,2 хувийн саналаар санал дэмжигдлээ.

8.Биеийн тамир спортын газрын 2016 оны төсвийн тодотголоор бууруулсан зардлаас Улсын шигшээ багийн үйл ажиллагааг дэмжих арга хэмжээний зарим зардлыг 1 тэрбум 200.0 сая төгрөгөөр буцааж нэмэгдүүлэх;


Санал гаргасан: ажлын хэсэг


Санал хураалт:

54 гишүүн оролцож 75,9 хувийн саналаар дэмжигдэж байна.


9.Орон нутгийн сонгуулийн хэв журам, аюулгүй байдлыг хангах 293.1 сая төгрөгөөр Хууль зүйн сайдын багцын урсгал зардлыг нэмэгдүүлэх;
Санал гаргасан: ажлын хэсэг

Санал хураалт:

54 гишүүн оролцож 83,3 хувийн саналаар дэмжигдлээ.

10.Үндэсний статистикийн хорооны судалгааны мэдээлэл цуглуулахад шаардагдах 400.0 сая төгрөгөөр Үндэсний статистикийн хорооны даргын багцын урсгал зардлыг нэмэгдүүлэх; 
Санал гаргасан: ажлын хэсэг

Санал хураалт:

54 гишүүн оролцож 81,3 хувийн саналаар дэмжигдлээ.

11.Санхүүгийн зохицуулах хорооны Блумберг терминал ашигласны 2016 оны төлбөрт төлөх 53.0 сая төгрөгөөр Санхүүгийн зохицуулах хорооны даргын багцын урсгал зардлыг нэмэгдүүлэх;

Санал гаргасан: ажлын хэсэг

Санал хураалт:

54 гишүүн оролцож 87 хувийн саналаар дэмжигдлээ.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтаас хасах санал:

1.Монгол Улсын 2016 оны төсвийн тухай хуулиар батлагдаагүй боловч тодотголын төсөлд  нэмэгдэхээр тусгагдсан нийт 3 тэрбум 833.9 сая төгрөгийн төсөвт өртөг бүхий, 2 тэрбум 948.9 сая төгрөгийн 2016 онд санхүүжих дүнтэй, саналын томьёоллын хавсралт 1-д тусгагдсан нийт 11 төсөл, арга хэмжээг "Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах;














Санал гаргасан:Төсвийн байнгын 

















   хорооны ажлын хэсэг


Санал хураалт:

55 гишүүн оролцож 85,5 хувийн саналаар санал дэмжигдлээ.

2. Монгол Улсын 2016 оны төсвийн тухай хуулиар батлагдаагүй боловч тодотголын төсөлд нэмэгдэхээр тусгагдсан нийт 206 тэрбум 128.5 сая төгрөгийн төсөвт өртөг бүхий, 24 тэрбум 324.7 сая төгрөгийн 2016 онд санхүүжих дүнтэй, саналын томьёоллын хавсралт 2-т тусгагдсан нийт 58 төсөл, арга хэмжээг "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах;
Санал гаргасан: ажлын хэсэг


-Тэрбишдагва гишүүн.

Д.Тэрбишдагва: -Хууль зөрчсөн үйл ажиллагаанаас болоод 58 аж ахуйн нэгж хохироод байгаа юм. Би өчигдөр Төсвийн байнгын хороон дээр орж бас үг хэлсэн. Эдийн засгийн байнгын хороон дээр энэ 58 байгууллагууд төсөв дээр мөнгө суулгаагүй мөртлөө Хөгжлийн банкин дээр суулгана гээд Засгийн газрын шийдвэр гарчихсан. Засгийн газрын шийдвэр гарангуут нөгөө нөхдүүд чинь өөрсдөө банкнаас зээл аваад тэгээд ажлаа хийчихсэн. Ажлаа хийгээд, ингээд Засгийн газрын шийдвэр гарчихсан учраас өгье гээд ороод ирэхээр Төсвийн байнгын хорооны дарга маань улсын төсөвт суугаагүй юмыг хууль зөрчөөд Засгийн газраас шийдвэр гарсан учраас үүнийг өгөх ямар ч боломж байхгүй гээд байгаа юм. Тэр нөхдүүд бид одоо жагсаал цуглаан ч хийхэд бэлэн байна, бид хүнд нөхцөлд зээл аваад, тэр хуулийг ч мэдэхгүй. Нэгэнтээ Засгийн газрын тогтоол шийдвэр гараад биднийг ажил хийлгэ гээд хийлгүүлсэн учраас одоо бид яах вэ гээд. Энэ 58 аж ахуйгаас ихэнх нь ажлаа эхлээд хийж явсан. Тодорхой хэсэг нь хийгдээгүй юмнууд бас байгаа юм.

Энэ дотор гэхэд миний сонгогдсон Сонгинохайрхан дүүргээс гэхэд дөрөв, таван объектууд байгаад байгаа юм. Ингээд үүнээс үнэхээр ажил хийчихсэн, өөрсдөө засаг, төрдөө Засгийн газрынхаа шийдвэрт итгээд ажлаа хийчихсэн энэ хүмүүс чинь ажлаа хийгээд банкнаас зээл аваад, ингээд мөнгөө авмаар байна гэдэг. Үүнийг тусгаад өгөхөд, ядаж тодорхой хэмжээгээр хийснийг нь ялгаж салгаад хэсгийг нь өгч болдоггүй юм уу гэж би өчигдөр Төсвийн байнгын хороон дээр хэлсэн. Төсвийн байнгын хорооны дарга бол хуульгүй гээд байгаа юм. Гэтэл аж ахуйн нэгжүүд бол Засгийн газрын шийдвэрийн дагуу хийсэн гээд байгаа учраас энэ дээр эргэж харж үзэхгүй бол аж ахуйн нэгжүүдээ дахиад л татаж унагаад байгаа ийм юмыг Байнгын хороон дээр хэд хэдэн удаа санал хэлсэн. Үүнийг анхаарч үзэж болохгүй юу, эрхэм гишүүд ээ, дарга аа?

М.Энхболд: -58 төсөл, арга хэмжээ бүгдээрээ л аль нэг тойрогт хамаарагдаж байгаа биз дээ?

-Санал хураалт:

54 гишүүн оролцож 77,8 хувийн саналаар санал дэмжигдлээ.

Гурав.Хөрөнгө оруулалтын төсөл, арга хэмжээний төсөвт өртгийг бууруулах  санал:

1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас 11 төсөл, арга хэмжээний төсөвт өртгийг Монгол Улсын 2016 оны төсвийн тухай хуулиар батлагдсан дүнтэй нийцүүлэн 6 тэрбум 251.3 сая төгрөгөөр бууруулж,  саналын томьёоллын хавсралт 3-т тусгагдсаны дагуу төсөвт өртгийг өөрчлөх;
Санал гаргасан: ажлын хэсэг


Санал хураалт:

55 гишүүн оролцож 92,7 хувийн саналаар санал дэмжигдлээ.

2.Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  5 төсөл, арга хэмжээний төсөвт өртгийг Монгол Улсын 2016 оны төсвийн тухай хуулиар батлагдсан дүнтэй нийцүүлэн 50 тэрбум 356.8 сая төгрөгөөр бууруулж, саналын томьёоллын хавсралт 4-т тусгагдсаны дагуу төсөвт өртгийг өөрчлөх;
Санал гаргасан: ажлын хэсэг


Санал хураалт:

55 гишүүн оролцож 78,2 хувийн саналаар санал дэмжигдлээ.

Дөрөв.Хөрөнгө оруулалтын төсөл, арга хэмжээний 2016 онд санхүүжих дүнг  бууруулах  санал:

1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  21 төсөл, арга хэмжээний 2016 онд санхүүжих дүнг Монгол Улсын 2016 оны төсвийн тухай хуулиар батлагдсан дүнтэй нийцүүлэн 9 тэрбум 215.1 сая төгрөгөөр бууруулж,  саналын томьёоллын хавсралт 5-д тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх;
Санал гаргасан: ажлын хэсэг


Санал хураалт:

53 гишүүн оролцож 86,8 хувийн саналаар санал дэмжигдлээ.

2. Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтаас  37 төсөл, арга хэмжээний 2016 онд санхүүжих дүнг 31 тэрбум 156.6 сая төгрөгөөр бууруулж,  саналын томьёоллын хавсралт 6-д тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх;
Санал гаргасан: ажлын хэсэг


Санал хураалт:

53 гишүүн оролцож 83 хувийн саналаар санал дэмжигдлээ.

Тав.Хөрөнгө оруулалтын төсөл, арга хэмжээг шилжүүлэх санал:

1.Нийгмийн даатгалын сангийн хөрөнгөөр 2017 оноос хөрөнгө оруулалтын төсөл, арга хэмжээг санхүүжүүлэхгүй болсонтой уялдуулан саналын томьёоллын хавсралт 7-д тусгагдсан нийт 2 тэрбум 489.0 сая төгрөгийн төсөвт өртөгтэй, 2 тэрбум 489.0 сая төгрөгийн 2016 онд санхүүжих дүнтэй 9 төсөл, арга хэмжээг улсын төсвийн хөрөнгөөр санхүүжүүлэхээр шилжүүлэх;
Санал гаргасан: ажлын хэсэг


Санал хураалт:

53 гишүүн оролцож 83 хувийн саналаар санал дэмжигдлээ.

Зургаа.Зохицуулалт хийх санал:

1.Төслийн 6 дугаар зүйлийн "437 тэрбум 612.2" гэснийг  "437 тэрбум 616.2" гэж өөрчлөх; 
Санал гаргасан: ажлын хэсэг

Санал хураалт:

52 гишүүн оролцож 80,3 хувийн саналаар санал дэмжигдлээ.

2.2015-2016 оны хичээлийн жилд их, дээд сургуулийн суралцагсдад олгох Үндэсний тэтгэлгийн үүссэн өр, төлбөрийг барагдуулах, цаашид 2016 он дуустал олгох зорилгоор Боловсролын зээлийн санд тусгагдсан 90 тэрбум төгрөгөөс   20 тэрбум 509.0 сая төгрөгийг Үндэсний тэтгэлгийн зардалд шилжүүлж тусгах;

Санал гаргасан: ажлын хэсэг


Санал хураалт:

52 гишүүн оролцож 84,6 хувийн саналаар санал дэмжигдлээ.

3.Хүнс, хөдөө аж ахуй, хөнгөн үйлдвэрийн сайдын багцын төсөвт байгууллагын өөрийн орлогыг 3 тэрбум 400.0 сая төгрөгөөр нэмэгдүүлэх, үүнтэй холбоотойгоор тус сайдын багц дахь Тариалан эрхлэлтийг дэмжих сангийн зардлыг 3 тэрбум 400.0 сая төгрөгөөр нэмэгдүүлэх;
Санал гаргасан: ажлын хэсэг


Санал хураалт:

52 гишүүн оролцож 82,7 хувийн саналаар санал дэмжигдлээ.

4.2016 оны төсвийн тухай хуульд Авлигатай тэмцэх газрын төсвийн багцад тусгагдсан 180.0 сая төгрөгийн хөрөнгийн зардлыг урсгал зардалд шилжүүлэх;
Санал гаргасан: ажлын хэсэг


Санал хураалт:

52 гишүүн оролцож 84,6 хувийн саналаар санал дэмжигдлээ.

5.Хуулийн төсөлд зүйл, заалт нэмэгдэх, өөрчлөлт оруулах, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах;
Санал гаргасан: ажлын хэсэг


Санал хураалт:

51 гишүүн оролцож 86,3 хувийн саналаар санал дэмжигдлээ.

Долоо.Хөрөнгө оруулалтын төсөл, арга хэмжээний нэр, хүчин чадал, хэрэгжүүлэх хугацааг өөрчлөх санал: 

1.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтын VIII.3.1.6 дахь заалтын “Хараагүй иргэдийн 90 айлын орон сууцын барилга /Улаанбаатар/"  гэсэн төсөл, арга хэмжээний хэрэгжиж дуусах хугацааг “2017” гэснийг “2016” гэж өөрчлөх; 

Санал гаргасан: ажлын хэсэг


Санал хураалт:

51 гишүүн оролцож 84,3 хувийн саналаар санал дэмжигдлээ.

2.Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтын XIV.1.1.3 дахь заалтын “Аймгийн нэгдсэн эмнэлгийн өргөтгөлийн барилга /Хэнтий, Хэрлэн сум/” гэсэн төсөл, арга хэмжээний хэрэгжиж дуусах хугацааг “2018” гэснийг “2016” гэж өөрчлөх;
Санал гаргасан: ажлын хэсэг


Санал хураалт:

51 гишүүн оролцож 78,4 хувийн саналаар санал дэмжигдлээ.

3.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XI.1.1.17 дахь заалтын төсөл, арга хэмжээний нэрийг гэрээнд тусгагдсан нэртэй нийцүүлж "Сэлэнгэ аймгийн Хүдэр суманд орших Төмөртэйн ордоос Хандгайт өртөө /Баянгол төмөр зам/ чиглэлийн 33.4 км, 1510 мм царигтай төмөр зам, ачиж буулгах терминал" гэж өөрчлөх;
Санал гаргасан: ажлын хэсэг

Санал хураалт:

51 гишүүн оролцож 78,4 хувийн саналаар саяын санал дэмжигдлээ.

-Дэгийг Дашдорж гуай Даваасүрэн гишүүнд танилцуулаад өгөөч. Энэ дээр тэгээд л дэглэсэн юм байна шүү дээ.

Ц.Даваасүрэн:  -Өөрөөр ойлгосон юм биш үү.

М.Энхболд: -Тайлбар авч болох уу, болохгүй юу, Амаржаргал аа?

Р.Амаржаргал: -Дэгийн хуульд болохгүй гэсэн.

М.Энхболд:  -Харин тийм, дэг нь ингээд байгаа юм.

Ц.Даваасүрэн:  -Хуучин болохоор дандаа тэгж явсан шүү дээ.

М.Энхболд:  -Хуучин явж байсан протоколыг нь та нар түрүүнээс хойш нэг үзчих л дээ. Хаана, хэдэн оны төсвийн тодотгол, ямар төсөв дээр хоёрдугаар хэлэлцүүлэг дээр тайлбар авч байсныг. Тайлбар авна гэдэг чинь нэг хүн нь асууна, нэг Байнгын хороо нь хариулна л гэсэн үг болно шүү дээ. Тэр дэгээ нэг мөр болгоод Даваасүрэн гишүүнд ойлгуулаад өгчих.

-Ажлын хэсгийн дарга, Байнгын хорооны дарга Хүрэлбаатарт микрофон өгье.

Ч.Хүрэлбаатар:  -Энэ Наймдугаар бүлэг саналыг би та бүгдэд товчхон тайлбарлая гэж бодсон. Хөрөнгө оруулалтын жагсаалт дээр үндсэндээ нэг объектыг хоёр өөр банкинд хоёр векселиэр санхүүжүүлчихсэн байгаа юм. Тэгэхээр хоёр санхүүжилт хийгдчихсэн учраас нэг объектыг хөрөнгө оруулалтын жагсаалт дээр хоёр бичээд дараа дүнгээ нэгтгэхээр нөгөө хөрөнгө оруулалтын төсөвт өртгийнх нь дүн давхардаж ороод байгаа учраас бид нар энэ дүнгүүдийг нь нэгтгэсэн. Өөр ямар нэгэн өөрчлөлт байхгүй гэдгийг хэлэх гэсэн юм.

М.Энхболд: -Нийтдээ 11 санал байгаа юм байна. 11 саналын үндэслэлийг сая Байнгын хорооны дарга, ажлын хэсгийн дарга танилцуулчихлаа.

Найм.Хөрөнгө оруулалтын төсөл, арга хэмжээний санхүүжилтийн дүнг нэгтгэх санал:

1.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын IX.1.2, IX.1.6 дахь заалтуудад тусгагдсан "Цэрэг, спортын төв цогцолбор, /Алдар спорт хороо/, /Улаанбаатар, Баянзүрх дүүрэг/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 193.1 сая төгрөгөөр тусгах;
Санал гаргасан: ажлын хэсэг


Санал хураалт:

51 гишүүн оролцож 76,5 хувийн саналаар санал дэмжигдлээ.

2.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын VII.2.1.2, VII.2.1.5 дахь заалтуудад тусгагдсан “Мэргэжлийн сургалт, үйлдвэрлэлийн төвийн хичээлийн байр, дадлагын байр, спорт заал, 960 суудал /Дундговь, Сайнцагаан сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 2 тэрбум 652.4 сая төгрөгөөр тусгах;
Санал гаргасан: ажлын хэсэг


Санал хураалт:

51 гишүүн оролцож 66,7 хувийн саналаар санал дэмжигдлээ.

3.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.1 дахь заалтад тусгагдсан ""Дэлхийн зөн" Олон улсын байгууллагын тусламжийн монголын талын хөрөнгө /улсын хэмжээнд/”, X.1.1.2 дахь заалтад тусгагдсан ""Дэлхийн зөн" Олон улсын байгууллагын тусламжийн монголын талын хөрөнгө” гэсэн төсөл, арга хэмжээнүүдийг нийлүүлж, төсөвт өртгийг хэвээр үлдээн, санхүүжих дүнг нийлүүлж 283.9 сая төгрөг, хэрэгжиж дуусах хугацааг 2016 он гэж өөрчлөх;
Санал гаргасан: ажлын хэсэг

Санал хураалт:

52 гишүүн оролцож 78,8 хувийн саналаар санал дэмжигдлээ.

4.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.3  заалтад тусгагдсан "Япон Улсын "Өвсний үндэс" хөтөлбөрийн монголын талын хөрөнгө /Улсын хэмжээнд/",  X.1.1.4 дахь заалтад тусгагдсан "Япон Улсын "Өвсний үндэс" хөтөлбөрийн монголын талын хөрөнгө" гэсэн төсөл, арга хэмжээнүүдийг нийлүүлж, төсөвт өртгийг хэвээр үлдээн, санхүүжих дүнг нийлүүлж 181.2 сая төгрөг, хэрэгжиж дуусах хугацааг 2016 он гэж өөрчлөх;
Санал гаргасан: ажлын хэсэг

Санал хураалт:

52 гишүүн оролцож 39 зөвшөөрч, 75 хувийн саналаар санал дэмжигдлээ.

5.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын X.1.1.67, X.1.1.99 дахь заалтуудад тусгагдсан “Цэцэрлэгийн барилга, 100 ор /Дархан-Уул, Шарын гол сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 331.8 сая төгрөгөөр тусгах;
Санал гаргасан: ажлын хэсэг

Санал хураалт:

52 гишүүн оролцож 76,9 хувийн саналаар санал дэмжигдлээ.

6.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.13, XIII.1.1.21 дахь заалтуудад тусгагдсан “Төрөх эмнэлэг, 50 ор /Говь-Алтай, Есөнбулаг сум/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 240.7 сая төгрөгөөр тусгах;
Санал гаргасан: ажлын хэсэг


Санал хураалт:

52 гишүүн оролцож 75 хувийн саналаар санал дэмжигдлээ.

7.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.17, XIII.1.1.22 дахь заалтуудад тусгагдсан “Төрөх эмнэлэг, 150 ор /Улаанбаатар, Баянзүрх дүүрэг/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 1 тэрбум 880.2 сая төгрөгөөр тусгах;
Санал гаргасан: ажлын хэсэг


Санал хураалт:

52 гишүүн оролцож 76,9 хувийн саналаар санал дэмжигдлээ.

8.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.18, XIII.1.1.23 дахь заалтуудад тусгагдсан “Улсын клиникийн 1 дүгээр нэгдсэн эмнэлгийн өргөтгөл /Улаанбаатар/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 406.8 сая төгрөгөөр тусгах;
Санал гаргасан: ажлын хэсэг


Санал хураалт:

52 гишүүн оролцож 71,2 хувийн саналаар санал дэмжигдлээ.

9. Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIII.1.1.18, XIII.1.1.23 дахь заалтуудад тусгагдсан "Халдвартын эмнэлгийн барилга, 30 ор /Завхан, Улиастай сум/" гэсэн төсөл, арга хэмжээнүүдийг нийлүүлж, хэрэгжиж эхлэх хугацааг 2011 он, төсөвт өртгийг 1 тэрбум 759.3 сая төгрөг, 2016 онд санхүүжих дүнг 137.5 сая төгрөгөөр тусгах;
 Санал гаргасан: ажлын хэсэг

-2011 он гэдэг нь зөв үү, хэдэн оны юу явж байна вэ?

Санал хураалт:

52 гишүүн оролцож 78,8 хувийн саналаар санал дэмжигдлээ.

10.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIV.1.5,  XIV.1.16 дахь заалтуудад тусгагдсан “Дархан хотын 110/6 кВ-ын Давхар дэд станцын 110 кВ-ын ил, 6 кВ-ын хаалттай хуваарилах байгууламжийг шинэчлэх /Дархан-Уул/” гэсэн төсөл, арга хэмжээнүүдийг нийлүүлж, хэрэгжих хугацаа, төсөвт өртгийг хэвээр үлдээн, санхүүжих дүнг нийлүүлж 134.0 сая төгрөгөөр тусгах;
Санал гаргасан: ажлын хэсэг


Санал хураалт:

52 гишүүн оролцож 69,2 хувийн саналаар санал дэмжигдлээ.

11.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтын XIV.1.22 дахь заалтад тусгагдсан “ДЦС-2-ийн зуухны шинэчлэл /Улаанбаатар/” гэсэн төсөл, арга хэмжээний хэрэгжих хугацаа, төсөвт өртгийг хэвээр үлдээн, санхүүжих дүн  "158.5 сая  төгрөг" гэснийг "316.5 сая төгрөг"  гэж өөрчлөх;
Санал гаргасан: ажлын хэсэг

Санал хураалт:

52 гишүүн оролцож 75 хувийн саналаар санал дэмжигдлээ.

Ж.Батзандан:  -Вексельтэй холбоотой үг хэлье.

М.Энхболд:  -Үг хэлэх гэж, санал гаргасан гишүүн нь өөрөө л тайлбар өгч болох юм байна. Дэгээр өөр үг байхгүй юм байна.

Даваасүрэн гишүүнд дэг тайлбарлаж өгөөгүй юм уу? 

Даваасүрэн гишүүн, би танд үүнийг уншаад өгье. 25.14 дүгээр заалтад нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам, эвслийн бүлэг, гишүүд гаргасан саналаа тайлбарлан үг хэлж болно гэж байна. Тэгэхээр гаргасан саналаа тайлбарлан үг хэлж болно гэхээр чинь санаачилсан хүмүүс нь л саналаа дэмжүүлэхийн тулд үг хэлнэ гэж тэгж ойлгоод байгаа. Тайлбар авна гэдэг чинь асуулт асууна гэдэгтэй утга нэг шүү дээ, тийм ээ.

-Батзандан гишүүн.

Ж.Батзандан:  -Би энэ дээр нийт гишүүддээ хандаж нэг зүйлийг хэлэх гэж байгаа юм. Энэ, вексель гэж төлбөрийн хэрэгсэл. Тодруулж хэлбэл луйврын хэрэгсэл. Улсын төсөвт нэг объектыг хоёр удаа суулгаж оруулж ирдэг ийм замбараагүй зохицуулалттай өнөөдрийг хүртэл явж ирсэн юм. 2016 оны төсвийн тодотгол ч ингэж орж ирсэн. Өнгөрсөн 7 хоногийн хуралдаан дээр хүсэлт тавьсны дагуу энэ давхар бичилт хийгээд байгаа, вексель нэрээр улсын төсвөөс мөнгө идээд байгаа энэ объектуудыг, энэ луйврыг зогсооё гэдэг саналыг гаргасны үр дүнд Төсвийн байнгын хороон дээр нэг объект дээр хоёр үнийн дүн тавиад байсныг нэгтгэж оруулж ирж байгаа юм.

Ер нь манай эрх баригчид хэлээд байгаа шүү дээ. Энэ улсын төсөв дампуурахад вексель, концесс, своп, бонд их туслалцаа дэмжлэг үзүүллээ гэж. Үнэхээр үнэн. Тийм учраас энэ векселийн асуудлыг нэг тийш нь болгож хувиргах хэрэгтэй. Би гишүүддээ бас нэг зүйлийг хэлье. Энэ векселийн чинь цаана банкинд өчнөөн тэрбумын хүү төлж байгаа шүү. Бас л нэмэлт өр төлж байгаа. Эх үүсвэртэй, эх үүсвэргүй гэж хоёр хуваагдаж байгаа. Үүнийгээ анхааралтай үзээрэй. Вексель болгоны чинь цаана улс төрчдийн хийдэг луйвар булхай явж байгаа шүү. Зүгээр мөнгө иддэг юм. Үүнийгээ хууль, хяналтын байгууллагаар шалгуулаарай. Манай хулгайтай тэмцье гээд хүсээд байгаа гишүүд олон байгаа, шалгуулаарай. Энэ заваан юмыг одоо цэгцэлж оруулж ирж байгаа Төсвийн байнгын хорооны даргад би бас баярлалаа гэж хэлмээр байна. Энэ бол маш зөв зүйтэй санаачилга болсон гэдгийг бас хэлэхийг хүсэж байна.

М.Энхболд:  -Батзандан гишүүн векселийн талаар санал гаргасан юм байна. Тэгээд гаргасан саналтайгаа холбогдуулж тайлбар өгч байна.

Ес.Найруулгын санал:


1.Төслийн 2 дугаар хавсралтын XII.1.1.4 дэх заалтын "Батсүмбэр" гэсний дараа "сумд" гэж, XII.1.1.15 дахь заалтын "Тариат" гэсний дараа, XV.1.9 дэх заалтын "Дархан" гэсний дараа, төслийн 4 дүгээр хавсралтын II.2.1.1 дэх заалтын "Алтанбулаг" гэсний дараа, VIII.1.8 дахь заалтын "Баянлиг" гэсний дараа, XI.1.1.21 дэх заалтын "Хэрлэн" гэсний дараа,  XI.1.1.45, XI.1.1.47 дэх заалтуудыг "Тэс" гэсний дараа, XI.1.1.46 дахь заалтын "Хушаат" гэсний дараа, XI.1.2.4 дэх заалтын "Хэрлэн" гэсний дараа, XI.1.2.6 дахь заалтын "Алтанбулаг" гэсний дараа, XIV.1.25 дахь заалтын "Дархан" гэсний дараа, XIV.1.26 дахь заалтын "Шарын гол" гэсний дараа, XIV.1.30 дахь заалтын "Улиастай" гэсний дараа, XIV.1.34 дэх заалтын "Дархан" гэсний дараа "сум" гэж тус тус нэмэх;


2.Төслийн 2 дугаар хавсралтын VIII.4, 4 дүгээр хавсралтын VII.4 дэх хэсгийн "Хүүхэд, залуучуудын хөгжлийн газар" гэснийг "Гэр бүл, хүүхэд, залуучуудын хөгжлийн газар" гэж, 4 дүгээр хавсралтын  VIII.1.17 дахь заалтын "Улаангом хот" гэснийг "Улаангом сум" гэж тус тус өөрчлөх;
Санал гаргасан: ажлын хэсэг

Санал хураалт:

52 гишүүн оролцож 73,1 хувийн саналаар санал дэмжигдлээ.

Одоо Төсвийн байнгын хорооны дэмжээгүй саналаар санал хураах нь ээ.

ТӨСВИЙН БАЙНГЫН ХОРООНЫ ДЭМЖЭЭГҮЙ САНАЛ:

1.Батлан хамгаалах яамны төсвийн ерөнхийлөн захирагчийн урсгал зардлаас цэргийн алба хаагчдын цалин хөлсийг бууруулан тооцсоныг Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төсөлд нэмж тооцох;



       




 
Санал гаргасан: Улсын Их Хурлын гишүүн 














     Б.Энх-Амгалан

Дэмжээгүйг дэмжье гэж санал хураах нь байна.

Санал хураалт.

53 гишүүн оролцож 69,8 хувийн саналаар дэмжигдлээ.

2.Батлан хамгаалах салбарт хоёр улсын хооронд байгуулсан гэрээний дагуу хилийн чанадад сурч байгаа суралцагчдын цалинг бууруулж тооцсоныг 3.4 тэрбум төгрөг болгон нэмэгдүүлэх;




    






Санал гаргасан: Улсын Их Хурлын гишүүн
















 Б.Энх-Амгалан

-Их Хурлын гишүүд ээ, мэндчилгээ дэвшүүлье. 

Монгол Улсын Их Хурлын урилгаар Канад Улсын Парламентын нийтийн танхимын дарга эрхэмсэг ноён  Жиофф Рэган тэргүүтэй төлөөлөгчид Монгол Улсад албан ёсны айлчлал хийж байна. 

Ноён Жиофф Рэган тэргүүтэй төлөөлөгчид Улсын Их Хурлын үйл ажиллагаатай танилцаж байна. Монгол Улсад айлчилж байгаа нийт төлөөлөгчдөд сайн сайхныг хүсэн ерөөе.
   
-Дараагийн санал хураалтдаа оръё.

3.Байгаль орчин, аялал жуулчлалын сайдын төсвийн багцад хүр эрвээхэйн өндөг түүж устгахад зориулж 150.0 сая төгрөг нэмж тусгах;










Санал гаргасан: Улсын Их Хурлын гишүүн










                                                      А.Сүхбат

Дэмжээгүй саналыг дэмжье.

Санал хураалт.

53 гишүүн оролцож 54,7 хувийн саналаар дэмжигдлээ.

4.Байгаль орчин, аялал жуулчлалын сайдын төсвийн багцад байгаль хамгаалах, нөхөн сэргээх ажлын санхүүжилт 506.7 сая төгрөгийг нэмж тусгах гэсэн саналыг Сүхбат гишүүн гаргасан байна.

Дэмжээгүй юм байна. Дэмжээгүйг дэмжье гэсэн санал хураалт явуулъя.

Дэмжээгүй саналыг дэмжье.

Санал хураалт.

53 гишүүн оролцож 52,8 хувийн саналаар дэмжигдлээ.


5.Хүнс, хөдөө аж ахуй, хөнгөн үйлдвэрийн сайдын багцад ургац хураалт, өвөлжилтийн бэлтгэл ажилд зарцуулах 400.0 сая төгрөгийг нэмж тусгах; Санал гаргасан: Улсын Их Хурлын гишүүн Д.Тэрбишдагва, Я.Санжмятав, С.Жавхлан, Ж.Бат-Эрдэнэ, А.Сүхбат, Г.Мөнхцэцэг, Б.Дэлгэрсайхан, С.Чинзориг,  Б.Ундармаа, Л.Элдэв-Очир, Х.Болорчулуун нарын гишүүд саналыг гаргасан байна.

Энэ санал дэмжигдээгүй юм байна.

-Тэрбишдагва гишүүн гаргасан саналаа тайлбарлаж үг хэлнэ.

Д.Тэрбишдагва: -Баярлалаа. Энэ дэгийн хуульд цаашдаа бид анхаарахгүй бол Байнгын хороодоос гарсан саналыг нэг Байнгын хороо аваад ингээд унагаагаад байгаа юм. Ер нь Байнгын хороод бүгд тэгш эрхтэй, адилхан үүрэгтэй байдаг л даа. Хоёр Байнгын хороо энэ дээр дэмжчихсэн байгаа юм. Энэ бол бас учир шалтгаантай. Энэ жил эдийн засгийн хямрал яг явагдаж байгаа, ийм амаргүй байгаа үед өнөөдөр гэрэл гэгээ гарах ганц салбар бол хүнс, хөдөө аж ахуйн салбар харагдаад, малын тоо гайгүй өсөж үржсэн, ургац хураалтууд урьд өмнөхөөсөө арай илүү ургац хураалт авчих гээд, тэгээд энэ үед өвөлжилтийн бэлтгэл ажиллагааг хангах. Ялангуяа нэг талаас ургац хураалт, хадлан тэжээл гайгүй байгаа мөртлөө энэ жилийн өвөлжилт бас амаргүй гээд янз янзын сэтгүүл сониноос гадна албан ёсны цаг уурын мэдээ бас ингэж яриад байгаа.

Тэгээд энэ дээр бол энэ олон гишүүд ингэж санал гаргаад хүнс, хөдөө аж ахуйн багцад 400-хан сая төгрөг юм даа. Одоо намрын ногоон өдрүүд гээд намар ургац хураалт, төмс, хүнсний ногоо гээд гарсан жаахан юмаа борлуулдаг, сайн үүлдрийнхээ мал үржлийн асуудлыг шийддэг, гаргасан хүнсний бүтээгдэхүүнийг, эх орныхоо бүтээгдэхүүнийг сурталчилдаг гээд ингээд энэ ургац хураалт, өвөлжилтийн бэлтгэл ажил, энэ ногоон 7 хоног гээд нэлээн их ажил байгаад байгаа юм. Үүнийг сурталчлах юм бол 400 сая байтугай 4 тэрбум төгрөгийн орлого олох, түүнээс илүү олох тийм боломжууд байгаад байгаа юм. Тийм учраас энэ саналыг Байнгын хорооны энэ олон гишүүд Байнгын хороодын хурал болгон дээр ярьж хүнс, хөдөө аж ахуй, хөнгөн үйлдвэрийн салбарын энэ 400 сая төгрөгийг үлдээж өгөөч гэж ярьсан юм. Үүнийг манай гишүүд дэмжиж өгөөч ээ. Энэ бол цаад агуулгаараа улс төр, эдийн засаг, хүнс, хөдөө аж ахуйн салбарын бодлогод өөрөө их агуулгын хувьд гүнзгий агуулгатай, ач холбогдолтой мөнгө байгаа юм. Үүнийг дэмжиж өгөөч ээ гэж гишүүдээсээ хүсэж байна. Баярлалаа.

М.Энхболд:  -Санал гаргасан гишүүн тайлбараа хийлээ. 

Санал хураалт явуулъя.

Санал хураалт:

52 гишүүн оролцож 13 дэмжиж, 25 хувийн дэмжлэг авлаа. Энэ санал унаж байна. Гаргасан санал нь босож байна гэсэн үг. Энэ гуравдугаар хэлэлцүүлэг дээр Байнгын хороон дээрээ эргэж авч үзэх нь. Дүн нь багавтар юм. Том юм ингэх юм бол бүх юм задрах болно шүү дээ.

-Лүндээжанцан гишүүн горимын санал гаргая гэж байна.

Д.Лүндээжанцан:  -Энэ дээр Хүрэлбаатар дарга тайлбар өгөх хэрэгтэй. Саяын санал бол ингээд дэмжигдчихлээ. Энэ бол 400 сая төгрөг, нээрэн л энэ намрын ургац хураалт, өвөлжилтийн бэлтгэлд хэрэгтэй гэж. Энд орж байгаа санал дотор хэрэггүй санал байхгүй, цөөнх болж байгаа санал дотор. Тэгэхээр гишүүд бид маш хүнд байдалд байгаа юм. Өөрөөр хэлбэл, сургууль хэрэгтэй юу, цэцэрлэг хэрэгтэй юу, эмнэлэг хэрэгтэй юу, мал эмнэлэг хэрэгтэй юу? Бүх асуудал хэрэгтэй. Дөнгөж дуусах болчихсон эмнэлгийг үнэхээр л дуусгамаар байна шүү дээ. 

Энэ олон дэмжигдээгүй санал дээр гишүүд, тэгээд манайд бол мажоратори тогтолцоогоор энэ сонгуулийн систем чинь явж байгаа. Тэгэхээр ингэдэг байхгүй юу, хэрвээ хоёрдугаар хэлэлцүүлэг дээр орж ирсэн саналыг гуравдугаар хэлэлцүүлэг дээр шууд зоож оруулна гээд энэ хуулийн заалт хэвээрээ байна уу, үгүй юу? Тэгвэл энд маш олон санал дараа нь хураагдах гэж байна, дэмжигдээгүй саналууд. Хэрвээ энэ дотор ганц нэг дээр нааш цаашаа өөрчлөлтүүд байдаг. Үүнийг бол зохицуулчих байх гэж би найдаж байна, энэ 400 саяыг. Хэрэв нэлээн хэдэн санал ингээд л нааш цаашаа явчих юм бол төсөв эргээд яг түүгээрээ задаргаа орж ирээд алдагдал нь тогтоосон ерөнхий параметрүүд чинь эвдэгдээд, гуравдугаар хэлэлцүүлэг дээр Их Хурлын нэгдсэн чуулганы хоёрдугаар хэлэлцүүлэг дээр олонх болсон саналыг эргэж орж ирэх эрх байна уу, байхгүй юу? 

-Байхгүй. Шууд зоож орж ирнэ гэж байгаа биз? Үүнийг хаана, хаанаа сайн мэдэж л санал хураалтдаа оролцох шаардлагатай байна шүү гэдгийг хэлмээр байна. 

М.Энхболд:  -Ажлын хэсгийн дарга, Хүрэлбаатар даргын микрофоныг өгье.

Ч.Хүрэлбаатар:  -Уг нь энэ санал бол Хүнс, хөдөө аж ахуй, хөнгөн үйлдвэрийн сайдын багцад энэ мөнгө нэмж тусгая гэсэн ийм санал байгаа юм л даа. Үнэн хэрэг дээрээ бид нар зохицуулалт хийх зардал дотор Хүнс, хөдөө аж ахуйн сайдад өөрийн орлогоор 3,4 тэрбум төгрөгөөр орлогоо нэмэгдүүлэх, 3,4 тэрбум төгрөгийг зарцуулах эрхийг нь олгоод өгчихсөн юм.

Хоёрдугаарт, манай ажлын хэсгийнхэн Ерөнхий сайд дээр орж уулзсан. Уулзаад, сайд нар дээр чинь ийм янз бүрийн зардал бага сага нэмэгдээд байгаа энэ зүйлүүдийг яах юм бэ гэсэн чинь, Ерөнхий сайд бол бид Засгийн газраас өргөсөн төсөв дээрээ хатуу байгаа. Энэ заалтуудыг хүлээж авахгүй гэж Ерөнхий сайд хэлсэн.

Гурав дахь ярих гэсэн зүйл бол Лүндээжанцан гишүүний хэлсэн зүйл үнэн. Одоо гуравдугаар хэлэлцүүлэгт бид нар өнөөдөр тав дахь өдөр чуулган завсарлана гээд бүх гуравдугаар хэлэлцүүлэг, дөрөвдүгээр хэлэлцүүлгийн тоонуудаа бүгдийг нь бэлдчихсэн юм. Яагаад гэвэл, одоо 400 хөдөлнө гэдэг чинь бүх юм хөдөлж эхэлнэ шүү дээ. Дахиад Сангийн яамны программд уншуулсаар байтал гурав, дөрвөн цаг болоод явчих учраас нэлээд их цаг хугацаа орох байгаа юм. Уг нь 3,4 тэрбум төгрөгөөр Хүнс, хөдөө аж ахуйн яамны өөрийн орлогыг нь нэмж өгөөд зарцуулах эрхийг нь өгчихсөн байхад энэ саналуудыг санал гаргасан хүмүүс татчихаасай гэж хүсэж байна. Уг нь бүх сайд нар өөр, өөр дээрээ нэмэгдүүлээд л авах хүсэлтэй байгаа шүү дээ, бүх ерөнхийлөн захирагч нар өөр, өөр дээрээ өвөлжилтийн бэлтгэл ч гэнэ үү, хүнд, хэцүү үед ийм арга хэмжээ авах ёстой гэсэн ийм хүсэлттэй байгаа. 


Төсвийн тодотголыг бид хийхдээ төсвийн сахилга бат, хариуцлага. Үүнийг 1 номерт нь тавьж үзэж нэлээд хатуу байдлаар энэ төсвийн тодотголыг хийсэн. Энэ зарчмаа дуустал бариад өгөөч ээ гэж би Улсын Их Хурлын гишүүдээс гуйж, хүсэж байна. Эцсийн эцэст бид нар нэг, нэг жаахан асуудал биш, улс орныхоо том эрх ашгийг л бодож энд хандсан юм гэдгийг хэлмээр байна. Тийм учраас би дахиад хэлэхэд санал гаргасан Их Хурлын гишүүн  Улсын Их Хурлын гишүүн Тэрбишдагва, Санжмятав, Жавхлан, Бат-Эрдэнэ, Сүхбат, Мөнхцэцэг, Дэлгэрсайхан, Чинзориг,  Ундармаа, Элдэв-Очир, Болорчулуун нар энэ саналаа татаж авахыг хүсэж гуйж байна.

М.Энхболд:  -Одоо энэ бол дэмжигдчихсэн, гуравдугаар хэлэлцүүлэг дээр тоо бас тодорхой хэмжээгээр задрах ёстой болж байна. Тийм учраас одоо сая гарц нь, ажлын хэсгийн дарга хэлж байна. Энэ санаачилсан гишүүдийн гурав, дөрөв нь нийлж байгаад татаж авахаар шийдчихвэл тэгээд татаад авч болж байна. Ер нь Байнгын хороон дээр дэмжигдээгүй байгаа саналуудаа гишүүд бүгдээрээ татаад авчихвал санал хураалт хийхгүйгээр ажил шуурхайлах ийм боломж бас байна шүү дээ. 

-Яах вэ? Санжмятав гишүүн татвал татъя гэж байна уу?

Үндсэндээ нэлээн хэд нь татаж байна. 5 дугаар санал сая дэмжигдсэн ч гэсэн татагдлаа шүү. Санаачлагч бол хүчинтэйг ч татаж болно, хүчингүйг ч татаж болно. Дахиж санал хураах шаардлага байхгүй. Татах саналтай гишүүд нь л санаачлагчдын 50+1 хувь болчихвол тэгээд л татагдаж байна гэсэн үг.

-Дэлгэрсайхан гишүүн татаж байна уу.

Гишүүдийг төлөөлөөд Батзандан гишүүн. Батзандан гишүүний нэлээн олон санал байна шүү дээ. Нийтэд нь үг хэлээд татчих юм уу? 

-Батзандан гишүүнд микрофон өгье.

Ж.Батзандан:  -Дэмжигдээгүй 13, 14 дүгээр саналыг би гаргасан юм. Энэ бол Баянзүрх дүүргийн хоёр сургуулийн төсөвтэй холбоотой, төсвийг суулгахтай холбоотой санал байгаа. Өчигдөр Байнгын хороон дээр экспертизийн дүгнэлт нь гараагүй учраас гэдэг шалтгаанаар унагасан. Гэхдээ дараа нь 30 минутын дараа Сангийн яамныхан, Боловсролын яамныхан экспертизийнхээ дүгнэлтийг бариад миний өрөөнд ороод ирсэн, энэ байна гэж. Одоо нэгэнтээ мөнгө, санхүү байхгүй уначихсан гэж байгаа бол одоо 2017 оны төсөвт үүнийг хариуцлагатай суулгаарай гэж би Сангийн яамныхнаас, Төсвийн байнгын хорооноос гуйж байна. Хүрлээ дарга аа, энэ хоёр саналыг онцгойлон анхаараарай. 2017 онд энэ хоёрыг заавал суулгана шүү. Тийм учраас одоо гурван сарын дараа суух учраас саналаа татаж байна гэдгийг бас та бүхэнд уламжилъя.

М.Энхболд:  -13, 14 дүгээр саналууд татагдаж байгаа юм байна. Саяын 5 дугаар санал татагдлаа.

6 дугаар санал дээр Чинзориг гишүүн татах уу? Сэлэнгэ, Орхонтуул гэсэн. 

-Татах уу? 6-г татаж байна.

7-г Мөнхбаатар гишүүн татах уу?

8.Б.Жавхлан, З.Нарантуяа, Д.Тэрбишдагва, Л.Энх-Амгалан гишүүн.

-Тэрбишдагва гишүүн тайлбар хэлэх үү?

Д.Тэрбишдагва:  -Байнгын хорооны гишүүд Байнгын хорооныхоо гарсан асуудал дээр, би дахиад хэлчихье. Байнгын хороод бүгд тэгш эрхтэй шүү. Байнгын хорооны гарсан хоёр Байнгын хорооны саналыг ядаж Төсвийн байнгын хороо үүнийгээ татуулах гэж байгаа бол Байнгын хороодтойгоо ярьж хөөрч, үнэхээр ийм мөнгө төгрөг нөгөө талдаа тусгагдсан байна, сайд нь энэ дээр болох боломж байна гэдгийг ярихгүй юм бол Байнгын хороо хуралдахгүй, ерөөсөө Төсвийн байнгын хороо дангаараа хуралдчихаад, Төсвийн байнгын хороон дээр бүх Байнгын хороо нийлээд хуралдчихаж байя л даа. Тэгэхгүй, Байнгын хороодын хурал гаргачхаад, өөрсдөө тэнд үг хэлчхээд өнөөдөр орж ирэнгүүт ийм сонин, сонин. 

Дэлгэрсайхан чи хөдөөгөөс сонгогдсон гишүүн шүү. Тийм учраас үүнийг татаж болно, ярьж болно. Гэхдээ Байнгын хороон дээр айхтар сүрхий үүн шиг чухал юм байхгүй гэж ярьж, ярьчхаад өнөөдөр орж ирэнгүүтээ илбэдүүлсэн юм шиг ийм зан гаргахаа болимоор байна.

Хоёрдугаарт, Байнгын хороо дэгийн асуудал дээр би хууль санаачилж адилхан тэгш эрхтэй Байнгын хороод адилхан л баймаар байна. Тэгэхгүйгээр ингэж болмооргүй байна.

Саяын 8 дахь санал бол хөрөнгө мөнгөтэй холбоотой санал биш шүү дээ. Энэ бол их ач холбогдолтой. 2016 оны үлдэж байгаа хугацаанд санхүүжүүлээд тодотголд тусгагдсан хөрөнгө оруулалтын төсөл, арга хэмжээнүүдийн хэрэгцээ, шаардлагад дахин хэрэглэх. Үүнийг эрэмбэлж нэг хармаар байгаа юм. Сангийн яамныхан хараад ямар нь нэгдүгээр эрэмбэ, хоёрдугаар эрэмбэ гэхгүйгээр баахан юм оруулаад ирчихдэг. Энэ ерөөсөө хариуцлагын асуудал, эрэмбэлье, аливаа санхүүжилтийн туссан хөрөнгө чинь аль нь чухал юм бэ, аль нь нэгдүгээрт юм бэ, аль нь 50 дугаарт юм бэ гэдгийг эрэмбэлэх асуудал л байхгүй юу. Үүнийг хасаад байх шаардлагагүй. Энэ ерөөсөө бодлогын шинжтэй санал оруулж ирж байхад 8, 9 хоёр дээр би аль, алин дээр нь тайлбар хийе. Энэ бол ямар мөнгө байгаа юм бэ? 400 саяыг хасчихлаа. Энэ бол бодлогын шинжтэй л санал оруулж байхад үүнийг хасах нь ямар шаардлагатайг би ерөөсөө ойлгохгүй байна. Үүнийг байлгаж өгөөч гэж хүсэж байна.


М.Энхболд:  -Тэрбишдагва гишүүн 8, 9-ийн санаачлагч юм байна. Гэхдээ саналаа хураалгая, бүр унасныг нь босгож өгөөч гэдэг үг хэлчихлээ. Энэ бол хураагдах нь.


Гэхдээ л наадах чинь 2017 оны төсөв боловсруулахад хэрэв дэмжигдээд шийдвэрт ороод явчихвал бас юу болно л доо. Байнгын хороог нэг нь нэгнээсээ илүү, дутуу гарлаа гэдэг юм бол Тэрбишдагва дарга аа, тийм юм байхгүй шүү дээ. Зарим эдийн засгийн томоохон төслүүд бусад Байнгын хороон дээр яригдаж байгаад л Эдийн засгийн байнгын хороон дээр очоод хумигдаад л бас явдаг шүү дээ. Асуудал, асуудлаараа. Төсөв бол төсвөө бүх Байнгын хороогоо базахаас бас өөр аргагүй. Тусгай дэгээр. Дөрвөн удаа хэлэлцүүлдэг тусгай дэгээр явдаг. Тийм учраас эдийн засгийн гаргасан юмыг төсөв унагалаа гэдгээр, түүнд нэг их яах хэрэг байхгүй ээ. Тэр бол.


10, 11, 12 дээр Даваасүрэн гишүүн тайлбар хийх үү?


-Даваасүрэн гишүүний микрофоныг өгье.


Ц.Даваасүрэн:  -10, 11, 12 дахь саналууд бол энэ бас төсөвт өртөг нь нэмэгдчихсэн ийм санал байгаа юм. Тийм учраас үүнийг буцааж нэлээн нягтлаад 2017 оны төсөвт оруулж ирье гэж байгаа бол би энэ саналыг татаж болж байна. Гэхдээ үүнийг нягтлах ёстой. Яагаад гэвэл ажил нь хийгдчихсэн юм билээ.


М.Энхболд:  -10, 11, 12-ыг 2017 оны төсөвт оруулах талаар анхаараарай. Тэгээд ажлын хэсэг, Байнгын хороо, Сангийн яам болж байна, түүнийг авч үзнэ гэвэл Даваасүрэн гишүүн татъя гэж байна. Үүний хариултыг өгчих.


Сангийн яам өгөх үү, ажлын хэсэг өгөх үү.


-Төсвийн байнгын хороо?


Ч.Хүрэлбаатар: -Түрүүн Батзандан гишүүн бас өөрийнхөө саналыг татаж байгаа. Дээр нь Даваасүрэн гишүүний гаргасан энэ саналууд бол бүгдээрээ л төсөвт хөрөнгө оруулалт дээр тусгагдчихсан, санхүүжилтийн дүнгээ хийсэн ажилтайгаа нийцүүлээд санхүүжилтийн дүнг нэмэгдүүлье гэдэг ийм хүсэлт байгаа юм. Яг одоогийнхоо нөхцөл байдал дээр бид тулгуурлаад Сангийн яамны зүгээс санхүүжих дүнг нэлээд бууруулчихсан байгаа юм.


Нийтэд нь маш олон объект дээр санхүүжүүлэх дүнг бууруулчихсан байгаа учраас энд, тэндээс нь алаг цоогоор нэмэгдүүлэх тийм боломжгүй болчхоод байгаа учраас санхүүжилтийн дүнг нэмэгдүүлэх саналуудыг бүгдийг нь хүлээж аваагүй. Тэгэхээр Засгийн газар 2017 оны төсөв дээр оруулж ирэхдээ Батзандан гишүүн, Даваасүрэн гишүүн болон бусад бүх хөрөнгө оруулалтуудын үлдэгдэж байгаа санхүүжилтийн дүнг бас зохих ёсоор нь харгалзаж оруулж ирэх байх гэж найдаж байна.


М.Энхболд:  -Тэгвэл 10, 11, 12 дугаар саналуудыг санаачлагч нь татаж авлаа.


Одоо 8 дугаар саналаар санал хураана.


-Хүрэлбаатар даргын микрофоныг өгье.


Ч.Хүрэлбаатар:  -Уг нь Тэрбишдагва, Жавхлан, Нарантуяа, Л.Энх-Амгалан гишүүдийн санал бол зөв зүйтэй санал байгаа юм. Гэхдээ одоо энэ санал дэмжигдчихээр юу болох вэ гэхээр төсвийн ард байгаа хавсралтыг бид эрэмбэлэх гээд эхлэх байхгүй юу. Ямар ач холбогдлоор нь, хэнийг нь 1 номерт тавих юм бэ, аль объектыг нь 1 номерт тавих юм бэ гээд, юунаас хамаарч эрэмбэлэх вэ гээд бөөн асуудал үүсэх учраас энэ удаа энэ саналыг Төсвийн байнгын хорооны дэмжсэн хэлбэрээр нь шийдэж өгөөч ээ. Ер нь цаашдаа Сангийн яам бол төсөл хөрөнгө оруулалтын арга хэмжээнүүдийг эрэмбэлж дугаарлаж ялгаварлаж ингэж орж ирэх нь зөв зүйтэй байх аа гэж бодож байгаа юм. Энэ удаа, одоо хэрвээ ингэх юм бол 7 хоног эрэмбэлэх байх аа.


М.Энхболд:  -Тэрбишдагва гишүүний микрофоныг өгье.


Д.Тэрбишдагва:  -Энэ бол хөрөнгө мөнгөтэй холбоотой асуудал биш л дээ. Сая Төсвийн байнгын хорооны дарга үүнийг эрэмбэлэхэд цаг хугацааны асуудал байна, энэ удаа төсвийн тодотгол яригдаж байгаа учраас эрэмбэлэх нь цаг хугацааг олоогүй байна гэсэн. Сая бид хоёр бас ярилаа л даа. Үүнийг, цаашдаа онцгойлон анхаарна гээд сая микрофонд хэлчихсэн. Ер нь цаашдаа эрэмбэлж байх нь өөрсдөө ач холбогдлоор нь, хөрөнгө мөнгөнийх нь нөхцөл байдлаар нь, цаг хугацааны нөхцөл байдлаар нь эрэмбэлэх нь цаашдаа их ач холбогдолтой байгаа юм гэж бодож байна. Тэгвэл энэ саналыг татчихъя.


М.Энхболд:  -15 дахь санал хүртэл санаачлагчид татаж байна.


Д.Тэрбишдагва:  -9 дэх санал, энэ бол.


М.Энхболд:  -8, 9 хоёрыг хоёуланг нь татаж байна гэж ойлгосон.


15 дахь саналыг санаачилсан Бадмаанямбуугийн Бат-Эрдэнэ гишүүн хэлье.


Б.Бат-Эрдэнэ:  -Баярлалаа. Хэнтий аймгийн шинэ Өндөрхаан хорооллын гадна цахилгааны хөрөнгө оруулалтад шаардагдах 360,6 сая төгрөг. Энэ бол зөвхөн нэг аймгийн төвийн асуудал биш л дээ. Байгаль экологид нааштай өөрчлөлт гараад байгалийн тэнцвэр хадгалагдсан 2009 оны хууль бодлого, урт нэртэй гэж нэрлэгддэг. Үүний сайн үр нөлөөгөөр байгаль экологи орчинд аятайхан өвөлтэй, зунтай болоод хөдөө хөрөнгө санхүүгийн хөрөнгө малчдын гар дээр бий болчихсон. Барилгын компаниуд энэ зах зээл, эрэлтээ дагаад хөдөө аймгууд руу гараад  энэ он, жилүүдэд асар их барилгажилт хийгдлээ л дээ. Тэгээд улсаас дэд бүтцийнх нь юмыг хийх ажил хийгдэхгүй, 10 давхар байшин, зарим аймгуудад 16 давхар байр бариад орхичихсон, дулааных нь асуудал, цэвэр, бохир усных нь асуудал, цахилгаан, инженерийнх нь шугам сүлжээний асуудал шийдэгдээгүй олон аймгууд байгаа юм. Энэ асуудлыг яаж шийдэх юм бэ. Энэ талаар Байнгын хороо, ажлын хэсэг юу гэж үзсэн юм бэ? Тийм учраас энэ асуудлаа цогцоор нь бид 2017 оны улсын төсөв, төлөвлөгөөнд гэдэг юм уу, ер нь бид цаашдаа ийм маягаар шийдэх юм гээд бодож төлөвлөж байгаа ийм зүйл байвал хариулт өгөөч ээ. Тэгээд энэ асуудал нь тодорхой болж байгаа бол зөвхөн Хэнтий аймгийн асуудал биш шүү. Тийм учраас үүнд нэг тодорхой хариулт өгвөл энэ саналыг татчихъя.

М.Энхболд: -Аймгийн төвүүдэд баригдаж байгаа шинэ орон сууцны хорооллуудын дэд бүтцийн нөхцөл, техникийн нөхцөл бүрдүүлэх асуудлаар Засгийн газар ямар бодлого барьж байгаа вэ? Түүнд тайлбар өгчих өө гэж байна.


Засгийн газрыг төлөөлөөд Чойжилсүрэн сайд хариулах уу?


Б.Чойжилсүрэн: -Бат-Эрдэнэ сайдын асуултад хариулъя. Энэ асуудлаар Барилга, хот байгуулалтын яам өөрийнхөө бодлогыг танилцуулах байх. Засгийн газрын хуралдаанд чиглэл оруулаад 2017 оны төсвийн төслийг боловсруулах үед эргэж ярья.


М.Энхболд:  -Б.Бат-Эрдэнэ гишүүний микрофоныг өгье. Татаж байгаагаа микрофонд хэлнэ.


Б.Бат-Эрдэнэ:  -Би гаргасан 15 дугаар саналаа татаж байна.


М.Энхболд:  -Санжмятав гишүүний микрофоныг өгье. Санжмятав дарга дөрвөн санал гаргасан байна.

Я.Санжмятав:  -Миний гаргасан санал бол 2016 оны төсөвт орчихсон, хоёр ажил нь үндсэндээ ажлаа хийгээд дууссан. Замын ажил, МСҮТ-ийн барилгын асуудал. Компаниуд нэлээн хохирох нь л дээ. 2017 оны төсөвтөө суулгаад эртхэн шиг, 1, 2 дугаар сард мөнгө төгрөгийг нь өгөх талаар бодолцвол зүгээр байх. Гол татаж байгаа энэ асуудал бол, одоо ингээд гуравдугаар хэлэлцүүлэг рүү ордог. Бид нар хоёр дээрээ багцлаад ороод ирсэн юм чинь бас зовлонтой болно л доо. Тийм учраас бид ажлаа бодоод энэ дөрвөн асуудлыг татаад, манай Сангийн яамныхан 2017 оны төсөв яригдахдаа энэ зүйлүүдийг тусгаад оруулаад ирэх байх аа гэж найдаж байна даа. Гурав, дөрвөн жил болж байгаа барилгууд байгаа юм. Ирэх жил жаахан мөнгө олдох байлгүй, тэгээд ажил явах байх гэж бодож байна. Тэгээд 16, 17, 18, 19-г татаж байна.

М.Энхболд:  -Санжмятав гишүүн  16, 17, 18, 19 дүгээр саналуудыг санаачилсан. Дөрвүүлэнг нь татаж байна. Гэхдээ 2017 оны төсөвт Сангийн яам энэ асуудлуудад анхаарал тавиарай гэдгийг хэллээ. Үүнийг Сангийн сайд анхааралдаа авъя.

Одоо Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя. 




НИЙГМИЙН ДААТГАЛЫН САНГИЙН 2016 ОНЫ ТӨСВИЙН

ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН

ТӨСЛИЙН ТАЛААРХ ЗАРЧМЫН ЗӨРҮҮТЭЙ 

САНАЛЫН ТОМЬЁОЛОЛ
Төсвийн байнгын хороо дэмжсэн санал:

Нэг.Орлого нэмэгдүүлэх:


1.Төрийн албан хаагчдын цалин хөлсийг бууруулахгүй байхаар шийдвэрлэсэнтэй холбогдуулан Нийгмийн даатгалын санд төсөвт байгууллагаас төвлөрүүлэх нийгмийн даатгалын шимтгэлийн орлогыг 530.4 сая төгрөгөөр нэмэгдүүлэх;

Санал гаргасан:Төсвийн байнгын 

хорооны ажлын хэсэг

Санал хураалт:

53 гишүүн оролцож 88,7 хувийн саналаар дэмжигдлээ.



Хоёр.Урсгал зардал нэмэгдүүлэх:


1.Төрийн захиргааны удирдах албан тушаалтны цалин хөлсийг 20 хувиар бууруулахгүйтэй холбогдуулан нийгмийн даатгалын сангийн цалин хөлс болон нийгмийн даатгалын шимтгэлийн зардлыг 28.2 сая төгрөгөөр нэмэгдүүлэх;

Санал гаргасан: ажлын хэсэг

Санал хураалт:

51 гишүүн оролцож 86,3 хувийн саналаар дэмжигдлээ.



Гурав.Хөрөнгө оруулалтын зардал бууруулах:


1.Нийгмийн даатгалын сангийн 2016 оны 9 дүгээр сарын 01-ний өдрийн гүйцэтгэлд үндэслэн "Нийгмийн даатгалын сангийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг саналын томьёоллын 8 дугаар хавсралтад тусгагдсанаар өөрчлөх;
Санал гаргасан: ажлын хэсэг


Санал хураалт:

52 гишүүн оролцож 84,6 хувийн саналаар дэмжигдлээ.



2.Нийгмийн даатгалын сангийн хөрөнгөөр 2017 оноос хөрөнгө оруулалтын төсөл, арга хэмжээг санхүүжүүлэхгүйтэй холбоотойгоор хуулийн төслийн 4 дүгээр зүйлийн хүснэгтийн хөрөнгийн зардал "25 тэрбум 669.4" гэснийг "3 тэрбум 3.1" гэж өөрчлөх;
Санал гаргасан: ажлын хэсэг


Санал хураалт:

51 гишүүн оролцож 88,2 хувийн саналаар дэмжигдлээ.



Зарчмын зөрүүтэй саналын томьёоллуудаар санал хурааж дууслаа.

Монгол Улсын 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн асуудалдаа оръё.

Хоёр. Монгол Улсын 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн холбогдох бусад хууль, тогтоолын төслүүдийн эцсийн хэлэлцүүлгийг явуулъя.

Эцсийн хэлэлцүүлэгтэй холбогдуулж Төсвийн байнгын хорооны танилцуулгыг Улсын Их Хурлын гишүүн Баделхан танилцуулна.

-Баделхан гишүүнийг индэрт урьж байна.

Х.Баделхан: -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслүүдийн хамт өргөн мэдүүлсэн 28 хууль, 3 тогтоолын төслийн анхны хэлэлцүүлгийг Улсын Их Хурлын чуулганы 2016 оны 9 дүгээр сарын 7-ны өдрийн нэгдсэн хуралдаанаар хийж 6 хууль, 2 тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо 2016 оны 9 дүгээр сарын 8-ны өдрийн хуралдаанаараа уг төслүүдийн эцсийн хэлэлцүүлгийг хийлээ.

Төрийн албаны зардлыг бууруулах арга хэмжээ авч төсвийн санхүүжилтийг хорогдуулах нь төрөөс олгож байгаа төрийн албан хаагчдад олгох төлбөрийг түр буюу бүрмөсөн зогсоох, тэдний цалин хөлс, нөхөх төлбөр, тусламж, тэтгэвэр, тэтгэмжийн хэмжээг бууруулах үндэслэл болохгүй гэсэн Төрийн албаны тухай хуулийн 38.2 дахь хэсгийг хүчингүй болсонд тооцохоор төсөлд тусгагдсаныг Төсвийн байнгын хорооны анхны хэлэлцүүлгээр уг зүйлийг цалин хөлсийг бууруулах үндэслэл болохгүй гэсэн агуулгаар өөрчлөх нь зүйтэй гэж шийдвэрлэн нэгдсэн хуралдаанаар хэлэлцүүлсэн боловч хуралдаанд оролцсон гишүүдийн олонх нь дэмжээгүй. Төслийн эцсийн хэлэлцүүлгийг Байнгын хорооны хуралдаанаар хийх үед хуралдаанд оролцсон гишүүдийн дийлэнх олонх нь энэ саналыг дахин нэгдсэн хуралдаанаар хэлэлцүүлэх нь зүйтэй гэж үзлээ.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Үнэт цаасны тухай хуульд өөрчлөлт оруулах ухай, Шүүхийн захиргааны тухай хуулийн зарим заалтыг хүчингүй болсонд тооцох тухай, Патентын тухай хуульд өөрчлөлт оруулах тухай, Зохиогчийн эрх болон түүнд хамаарах эрхийн тухай хуульд өөрчлөлт оруулах тухай хуулийн төслүүд болон Ирээдүйн тэтгэврийн нөөц сангийн талаар авах арга хэмжээний тухай, Тогтоолд нэмэлт, өөрчлөлт оруулах тухай Монгол Улсын Их Хурлын тогтоолын төслүүдийн анхны хэлэлцүүлгийг нэгдсэн хуралдаанаар хийх үед дэмжигдсэн зарчмын зөрүүтэй болон найруулгын саналуудыг төсөлд нэмж тусган төслийн эцсийн хувилбарыг бэлтгэн Байнгын хорооны хуралдаанаар хэлэлцүүлэхэд дээрх хуулийн төслүүдийг нэгдсэн хуралдаанаар хэлэлцүүлэн батлуулах нь зүйтэй гэж Байнгын хорооны гишүүд үзлээ.

Хүүхэд хамгааллын тухай хуульд өөрчлөлт оруулах тухай хуулийн төслийн анхны хэлэлцүүлгийн үед хуулийн төслийг дэмжих боломжгүй хууль санаачлагчид нь буцаах нь зүйтэй гэж нэгдсэн хуралдаанаар шийдвэрлэсэн тул Хуулийн төсөл буцаах тухай Монгол Улсын Их Хурлын тогтоолыг батлуулах нь зүйтэй гэж Байнгын хороо үзлээ.

Төрийн албаны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй санал болон бусад хууль, тогтоолын эцсийн хувилбарыг бэлтгэн та бүхэнд тараасан болно.

Улсын Их Хурлын эрхэм гишүүд ээ, Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Үнэт цаасны тухай хуульд өөрчлөлт оруулах тухай, Шүүхийн захиргааны тухай хуулийн зарим заалтыг хүчингүй болсонд тооцох тухай, Патентын тухай хуульд өөрчлөлт оруулах тухай, Зохиогчийн эрх болон түүнд хамаарах эрхийн тухай хуульд өөрчлөлт оруулах тухай хуулийн төслүүд болон Ирээдүйн тэтгэврийн нөөц сангийн талаар авах арга хэмжээний тухай, Тогтоолд нэмэлт, өөрчлөлт оруулах тухай Монгол Улсын Их Хурлын тогтоолын төслүүдийг баталж өгнө үү. Анхаарал тавьсанд баярлалаа.

М.Энхболд: -Баделхан гишүүнд баярлалаа.

Ажлын хэсэг нь өмнөх асуудлын ажлын хэсэг байгаа.

Байнгын хорооны танилцуулгатай холбогдуулан асуулттай гишүүн байвал нэрээ өгье.

-Даваасүрэн гишүүнээр тасаллаа. Чинзориг гишүүн асуултаа тавья.

С.Чинзориг:  -Уржигдрын санал хураалтаар нэг ойлгомжгүй зүйл явчихсан л даа. Төрийн албаны тухай хуулийн 38.30.2 дахь хэсэг байгаа. Төрийн албан хаагчийн цалин хөлс, тэтгэвэр, тэтгэмжийг бууруулах үндэслэл болохгүй гэдэг зүйлийг бид нар хасъя гэдгийг нь үндсэндээ дэмжээд явчихсан. Тэгэхээр энэ бол буцаагаад Засгийн газрын саналаар ороод ирчхэж байгаа юм. Тэгээд Төрийн байгуулалт, Төсвийн байнгын хороо буцаагаад үүнийгээ хасъя гэдэг санал оруулж ирж байгаа юм байна л даа.

Нөгөө талд нь бид нар, Хүрлээ дарга аа, Төрийн албан хаагчдын 36 сарын буцалтгүй тусламж уначихлаа гэж ойлгосон чинь унаагүй гээд байгаа юм л даа. Тэгэхээр бид одоо яаж ойлголтоо нэгтгэж явах юм бэ? Одоо бид нар бол уначихсан гэж гишүүд ойлгоод байдаг, гэтэл Төсвийн байнгын хороо зарчмын зөрүүтэй санал гараагүй учраас унаагүй, Засгийн газрын 1-12 сар гэдэг чинь хэвээр үлдчихсэн гээд байгаа юм. Энэ дээр ойлголтоо нэгтгэж цаашаа явмаар байгаа юм. Бид ер нь төрийн албан хаагчдад тэгш бус хандаад байж болохгүй л дээ. Цэргийнхнийг би хүнд хүчир юмыг мэдэж байгаа. Гэхдээ тэтгэмжийг нь үндсэн цалингаас нь оруулаад явчихад нэг их буруудаад байх юм байхгүй биз. Гэтэл цэргийнхнийг болохоор цалин хөлснөөс нь тэтгэмжийг олгоно гэчхээд, тэгээд хэдхэн багш, эмч нартаа хатуурхаад 36 хүртэл байсныг бүр 1-12 болгоод ингээд хасчихаад байгаа. Энэ дээр ойлголтоо нэгтгээд явмаар байгаа юм.

4 дүгээр зүйлийг хасъя гэдгийг би дэмжиж байгаа юм. Гэтэл төсөв буурч байгаа, хомсдож байгаа нь төрийн албан хаагчдын цалин хөлс, тэтгэвэр, тэтгэмжийг бууруулах үндэслэл болохгүй гэдгийг нь бид нар үлдээгээд байгаа атлаа нөгөө гараараа тэтгэвэр, тэтгэмжийг нь бууруулах шийдвэр гаргачхаад ингээд зарчмын зөрүүтэй хоёр асуудал хоорондоо ингээд. Нэг нь бууруулахгүй гээд, нөгөө талдаа бууруулах ийм юм явчхаад ойлголтоо нэгтгэж явахгүй бол асуудлууд хүндрээд, хүндрэлтэй асуудлууд тулчхаад байна. Одоо яаж шийдэх вэ гэдэг асуудал байна.

М.Энхболд:  -Хүрэлбаатар дарга хариулъя.

Ч.Хүрэлбаатар:  -Төрийн албан хаагчдын тэтгэвэртээ гарахдаа авдаг нэг удаагийн тэтгэмжийг тооцдог хугацааг 1-12 сар болгож өөрчилсөн Засгийн газрын энэ саналыг 1-36 сар болгож өөрчлөх санал Их Хурал дээр ерөөсөө гараагүй. Тэгэхээр тэр санал бол хэвээрээ, Засгийн газрын саналаар дэмжигдээд явчихсан гэсэн үг. Харин энэ дээр Төрийн албаны тухай хуулийн 4 дүгээр өөрчлөлтөөр юу оруулж ирсэн бэ гэхээр Засгийн газар ийм заалт оруулж ирсэн. Төрийн албаны тухай хуулийн 38.2 дахь хэсгийг хүчингүй болгоё гэж орж ирсэн. Тэр нь ямар агуулгатай заалт юм бэ гэхээр төрийн албаны зардлыг бууруулах арга хэмжээ авах, төсвийн санхүүжүүлэлтийг хорогдуулах нь төрөөс олгож байгаа төрийн албан хаагчдад олгох төлбөрийг түр буюу бүрмөсөн зогсоох, тэдний цалин хөлс, нөхөн төлбөр, тусламж, тэтгэвэр, тэтгэмжийн хэмжээг бууруулах үндэслэл болохгүй гэдэг заалт байсан байхгүй юу. Өөрөөр хэлбэл, Засгийн газар өөрөө цалин хөлсийг нь буулгаж болно, тусламжийг нь буулгаж болно, тэтгэвэр, тэтгэмжийг нь буулгах эрх авч байсан ийм заалтыг нь бид нар энэ арай хатуудаж байна гэж үзээд үндсэн цалинг нь бууруулахгүй байхаар санал томьёолоод оруулаад ирснийг Их Хурлын гишүүд үүнийг хүлээж аваагүй байхгүй юу. Өөрөөр хэлбэл, Засгийн газрын байр суурийг Их Хурал дэмжсэн гэсэн үг.

Өчигдрийн Төсвийн байнгын хорооны хуралдаан дээр энэ төрийн албан хаагчдын нийгмийн баталгаа дээр арай хатуу хандаж байна гэж үзээд үндсэн цалин хөлсийг нь бууруулах үндэслэл болохгүй гэдгийг нь буцааж сэргээж оруулж ирж байгаа юм, 2/3-ын саналаар. 1-36 саналыг 1-12 болгоё гэдэг Засгийн газрын саналыг өөрчилье гэдэг санал хаана ч гараагүй.

М.Энхболд:  -Даваасүрэн гишүүн асуултаа тавья.

Ц.Даваасүрэн:  -Би асуух биш, ер нь энэ төсвийн тодотгол, түүнтэй дагалдаж бусад хуулиудад өөрчлөлт орж байгаатай холбогдуулж би нэг үг хэлчихье гэж бодоод байна. Энэ төсвийн тодотголыг дагаад жишээлбэл, хуульд хамгийн ноцтой өөрчлөлт орж байгаа асуудал бол өртэй холбогдолтой өөрчлөлт орчхоод байгаа байхгүй юу. 8 жил зээл авч амьдарна гэдэг өөрчлөлт хийж болохгүй шүү дээ, бид нар. Тэр тусмаа 2020 оны Засгийн газрын хүлээх үүргийг өнөөдөр бид тодорхойлж өгч болохгүй. Ийм замбараагүй юм хийж болохгүй байхгүй юу.

Харин төсвийн алдагдлыг албаар өндөр харагдуулаад л, 4,3 их наяд юм шиг харагдуулаад, тэгээд эх үүсвэр талыг нь баталж өгч байгаа байхгүй юу. Баахан бонд гаргана. Тэгээд төсвийн хүрээний мэдэгдлийн хүрээнд адаглаад 3 жилээр хийчихгүй, 8 жил бонд гаргана гэдэг ийм хууль бид хийж болохгүй ээ. Бид нар өр зээлийн тухай их л ярьдаг байсан шүү дээ. Одоо тэгснээ 8 жилээр, 2020 оны Засгийн газрыг өртэй байх тухай, Өрийн тухай хуульд өөрчлөлт оруулж байгаа байхгүй юу. Энэ болохгүй. Тэгэхээр би ийм зүйлийг хэлье гэж бодож байна. Энэ төсвийн алдагдлаа бууруулахын тулд Хөгжлийн банкин дээр байгаа тэр компаниуд нь буцаагаад эргээд төлчих бололцоотой зээлүүдийг битгий төсөв рүү хамж ир. Түүгээр нь хариуцлага тооцоод тэгээд төлөөд явуул.

Ер нь маш их өндөр хэмжээний өр зээлийн тухай 8 жил байх тухай ярьж байгаа байхгүй юу. Гишүүд минь үүнийг анхаараарай. Бид нар ингэж болохгүй. Тийм учраас би 2017 оны төсвийг оруулж ирэхэд төсвийн хүрээний мэдэгдэл дээр би дахин өөрчлөлт хийе гэж ингэж бодож байна. Тэгж жаахан хариуцлагатай хандаж явахгүй бол одоо ерөөсөө бүр болохоо больчихсон, би чадахгүй гээд ингээд суугаад байж болохгүй шүү дээ. Тэгвэл чаддаг нь хийх хэрэгтэй шүү дээ. Тийм учраас энэ удаагийн тодотгол хугацаа бага байгаа учраас ямар ч арга алга, ингээд л явуулъя.

Харин 2017 оны төсвийг хэлэлцэхдээ бид нар ингэж хэлэлцэж болохгүй. Жаахан хариуцлагажуулж өгнө, өр зээлийг бууруулах юмыг хийж өгнө. Тэр тусмаа 2020 оны, дараагийн Засгийн газрын өр зээлтэй амьдрах чиглэлийг хэрхэвч бид хийж болохгүй. Хариуцлагатай улс төрийн хүчин гэж бид ярьдаг мөртлөө өнөөдөр тийм хариуцлагагүй зүйлийг хийж болохгүй шүү дээ. 2020 оны, 2020-2024 оны. Тийм учраас одоогийн дагалдаж байгаа хуулиудыг хэдүүлээ ингээд батлаад явъя. Гэхдээ Өрийн тухай хууль дээр орж байгаа, Төсвийн тогтвортой байдлын тухай хууль дээр орж байгаа өөрчлөлтүүдийг гишүүд ээ, эргэж ярья аа. 2020 он хүртэл оруулъя л даа. Түүнээс цааш хариуцлагатай ажиллаг л дээ. Энэ чинь юу гэсэн үг юм бэ. ДНБ-ий 10-аас дээш хувийн алдагдалтай ажиллах тухай бид 8 жил ярьж болохгүй байхгүй юу. Эхний 2 жилдээ тэгээд зүтгэе. 2017 оноос магадгүй уул уурхайн бүтээгдэхүүний үнэ өсөх ийм төлөв байна, коксжсон нүүрсний үнэ бас өндийж байна. Энэ бүгд дээр жаахан идэвхтэй ажиллах үүргийг бид нар нийгмийн өмнө авах ёстой. 

М.Энхболд:  -Хүрэлбаатар дарга хариулъя. Горимын саналаа дараа нь сонсчихъё.

Ч.Хүрэлбаатар:  -Даваасүрэн гишүүн ээ, бид нар 2016 оны төсвийн тодотголыг дагасан хуулийн нэмэлт, өөрчлөлтүүдийг ярьж байгаа юм. Үүний дараа төсвийн хүрээний мэдэгдэл, төсвийн хүрээний мэдэгдлийг дагасан хуулийн өөрчлөлтүүд бол гурав, дөрөвдүгээр асуудал. Одоо бид нар хоёрдугаар асуудал дээрээ ярьж байгаа гэдгийг хэлэх гэсэн юм.

М.Энхболд:  -Лүндээжанцан гишүүн горимын санал гаргая гэнэ.

-Лүндээжанцан гишүүний микрофоныг өгье.

Д.Лүндээжанцан:  -Би бол төсвийн тодотголыг яаралтай батлах шаардлагатай юм байна гэж ойлгоод байгаа юм. Үгүй ядаж л энэ хүлээлтийн байдал үүссэн, хүүхдийн мөнгө зорилтот хэсэгтээ ч байна уу, яаралтай хүрэх хэрэгтэй байна. Хоёр дахь асуудал нь сая ойлголтын зөрүү гараад байсан юм. Энэ зөрүүг арилгахын тулд жишээ нь төрийн албан хаагчдын 36 сарын нэг удаагийн тэтгэмжийн асуудал. Үүнийг 1-12 сар нь. Би бол Төсвийн байнгын хороонд байдаггүй, Нийгмийн байнгын хороонд байдаггүй. Юу гэж ойлгоод мэдээлэл аваад яваад байсан бэ гэхээр энэ больсон юм гэнэ гэсэн ойлголттой яваад байсан байхгүй юу. 

Тийм учраас миний горимын санал бол Засгийн газар яаралтай цуглаад энэ асуудлаа энэ төсвийн тодотголыг батлуулаад үйл ажиллагаандаа орохын тулд энэ төрийн албан хаагчдын нэг удаагийн тэтгэмжийн асуудлыг эргэж нэг яриад татаж авах асуудлаа байр сууриа илэрхийлээд нэг тийш нь болгоод өгөөч ээ. Би бол гол зам бол гуравдугаар хэлэлцүүлэг, дөрөвдүгээр хэлэлцүүлгээ дагаж гарах хуулиудын асуудал гараад ирнэ, ийм учраас хэрвээ татвараа, цалин бууруулахгүй байх асуудал, энэ тэтгэмжийн асуудал зэргийг хуучнаараа үлдлээ гээд. Нэгэнт улс төрийн шийдэл гарч ерөнхийдөө ингэж яригдсан бол үүнийгээ нэг тийш нь болгоод мухарлаад явах нь зүйтэй байна. Ийм учраас Засгийн газар яаралтай цуглаж энэ асуудлаа нэг тийш нь болгож өгөөч ээ. Үүнээс энэ удаагийн төсвийн тодотголын хувь заяа шууд хамаарна гэж ингэж бодож байна.


М.Энхболд:  -Гишүүд асуулт асууж хариултаа авч дууслаа.

Одоо зарчмын зөрүүтэй саналаар санал хураалт явуулна.


Төрийн албаны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Төсвийн байнгын хороо дэмжсэн.


1.Төслийн 4 дүгээр зүйлийг төслөөс хасаж, Төрийн албаны тухай хуулийн 38.2 дахь хэсгийн “тэдний цалин хөлс, нөхөх төлбөр, тусламж, тэтгэвэр, тэтгэмжийн хэмжээг” гэснийг -тэдний цалин хөлсийг” гэж өөрчлөх саналыг төслийн 3 дугаар зүйлд тусгах.













Санал гаргасан Төсвийн байнгын хороо


Санал хураалт:


51 гишүүн оролцож, 72,5 хувийн саналаар санал дэмжигдлээ.


Зарчмын зөрүүтэй саналын томьёоллоор санал хурааж дууслаа.


Байнгын хорооны саналаар Төрийн албаны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


-Үг хэлэх нь асуулт асуух, түүнд хариулах хугацаа тус бүр 5 минутаас илүүгүй гэдэг чинь энд хамаарч байгаа юу?


Үг хэлэх хүн байна уу?


Энхтүвшин гишүүн.


Ө.Энхтүвшин: -Энэ дээр цалингийн нэмэгдлийн дээд хэмжээ нь төрийн албан хаагчийн цалин хөлсний 40 хувиас хэтрэхгүй гээд байж байгаа. Одоо үүнийг анх удаа  хууль болгох гэж байна. Уг нь аль, ёстой нөгөө дээр үед Сүмбэр уулыг дов байхад гэдэг шиг 1995, 1996 онд Засгийн газрын ийм тогтоол гарчихсан байсан юм билээ л дээ. 40 хувиас хэтэрч болохгүй гээд. Тэгээд түүнийг ямар ч Засгийн газар үүнийг мөрдөөгүй. Засгийн газар чинь өөрийнхөө тогтоолыг мөрддөггүй юм билээ шүү дээ, 1995, 1996 онд /1990, 1996 онд билүү/ ингээд тогтоол гаргачихсан. Тэгээд одоо Засгийн газрын тогтоол нь хүч муутай болж байгаа учраас Улсын Их Хурлаар хууль болгож гаргах гэж байгаа юм.
Яахав, энэ нь тэгээд явдаг л юм байгаа биз гэж би бодож байна. 


Миний хэлэх гэсэн гол санал бол цалингийн төдөн хувийг хэтрүүлэхгүй гээд, эсвэл төрийн албан хаагчийн төдөн хүнийг ажлаас нь халъя, цалин тийм байя, бууруулна, бууруулахгүй гэдэг юмыг таслах ганцхан арга байна. Тэр ямар арга байна вэ гэхээр яг ийм байдалд бид нар 1996-2004 оны үед орж байсан юм. Яг ийм байдалд, улс орон маш хүнд байдалд орж байсан. Тэр үед биднийг аварсан ганц хууль байдаг юм. Тэр юу вэ гэхээр, Олон улсын валютын сантай тохироод, Азийн хөгжлийн банктай тохироод Төсвийн байгууллагын удирдлага, санхүүжилтийн хууль гэдгийг батлан гаргасан юм. Энэ бол цалин хөлс, орон тоо ярихгүй. Яагаад гэвэл төр орон тоо санхүүжүүлэхгүй, зардлыг санхүүжүүлэхгүй. Зарчим нь тийм л юм байгаа. Юу санхүүжүүлэх вэ гэвэл зөвхөн үр дүн, бүтээгдэхүүнийг л санхүүжүүлнэ. 


Яг л ийм бүтээгдэхүүнийг бид нар, төр худалдаж авна. Энэ дээрээ та 1000 хүнтэй байна уу, 100 хүнтэй байна уу, та 4000 м2 талбайг эзэмшиж байна уу, эсвэл 4 м2-д байна уу, та тэр хүмүүсийнхээ сайн ажилласан хүнд нь өндөр цалин өгнө үү, энэ тэрийг зөвхөн төсвийн ерөнхийлөн захирагчид нь олгоод ингээд явчихдаг нэг хууль байсан юм. Одоо хэсэг хугацаанд энэ рүүгээ л орох хэрэгтэй гэж би бодоод байгаа юм. Тэгэхгүй, 20 мянгыг халах гэж байна, 10 мянгыг халах гэж байна гэсэн тийм яриа энэ намаржингаа боллоо. Зүгээр л төсвийн ерөнхийлөн захирагч ерөнхий менежер хоёрт л эрхийг нь өгчихдөг юм. Яг ийм л ажлыг хийнэ, ийм бүтээгдэхүүн нийлүүлнэ. Энэ чинь төдөн төгрөг өгнө, тэгээд л боллоо. Сайн ажилласандаа оцойтол өг л дөө, 4, 5 саяыг ч өг л дөө. Муу байгааг нь ингээд явуулчихдаг л байхгүй юу. Энэ бол энэ цаг үедээ хамгийн мартагдсан юмыг сэргээнэ гэдэг нь шинэчлэл гэдэг шиг одоо яг хэрэг болж байх хууль энэ л байгаа юм. Ийшээ л орохгүй бол 40 хувь, төдөн хувь, 20 мянгыг халах гэж байна, цалинг бууруулах гэж байна гэсэн мөнхийн ийм яриатай болох гээд байгаа юм. Үүнийг Засгийн газар зориуд анхаарч үзээч гэж би хэлээд байгаа юм. Ерөнхий сайдад би өчигдөр хэлсэн, Чойжилсүрэн сайдад бас би хэлсэн. Судалъя л гэж байгаа. Ийшээ л орохоос өөр зам байхгүй дээ, Засгийн газар бол.

М.Энхболд:  -Энхтүвшин дарга үг хэллээ.

Санал хураая.

51 гишүүн оролцож, 70,6 хувийн саналаар дэмжлээ.

Одоо, Үнэт цаасны зах зээлийн хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

52 гишүүн оролцож, 75 хувийн саналаар дэмжигдлээ.

Шүүхийн захиргааны тухай хуулийн зарим заалтыг хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураая.

52 гишүүн оролцож, 75 хувийн саналаар дэмжигдлээ.

Патентын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

52 гишүүн оролцож, 76,9 хувийн саналаар дэмжигдлээ.

Зохиогчийн эрхийн болон түүнд хамаарах эрхийн тухай хуульд өөрчлөлт оруулах тухай хуулийг бүхэлд нь баталъя гэсэн саналын томьёоллоор санал хураалт явуулъя.

50 гишүүн оролцож, 78 хувийн саналаар дэмжигдлээ.

Ирээдүйн тэтгэврийн нөөц сангийн талаар авах зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.


50 гишүүн оролцож, 74 хувийн саналаар дэмжигдлээ.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

50 гишүүн оролцож, 78 хувийн саналаар дэмжигдлээ.

Тогтоолд нэмэлт, өөрчлөлт оруулах тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулж байна.

Санал хураалт:

50 гишүүн оролцож, 78 хувийн саналаар санал дэмжигдлээ.

Хуулийн төсөл буцаах тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.

50 гишүүн оролцож, 76 хувийн саналаар дэмжигдлээ.

Хуулийн төсөл буцаах тухай тогтоолын эцсийн найруулга сонсгоё.

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын Засгийн газраас 2016 оны 8 дугаар сарын 23-ны өдөр Монгол Улсын Их Хурал Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийг хамт өргөн мэдүүлсэн Хүүхэд хамгаалах тухай хуульд өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонх нь хэлэлцэх боломжгүй гэж үзсэн тул хууль санаачлагчид нь буцаасугай.

Эцсийн найруулга дээр саналтай гишүүн байна уу?

-Эцсийн найруулга сонслоо.

Ингээд хууль, тогтоолын төслүүд батлагдлаа.


Дараагийн асуудалд оръё.

Гурав. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Төсвийн байнгын хорооны санал, дүгнэлтийг Тогтохсүрэн гишүүн танилцуулна.

-Тогтохсүрэн гишүүнийг индэрт урьж байна.


Д.Тогтохсүрэн:  -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд өргөн мэдүүлсэн Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2016 оны 9 дүгээр сарын 2-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо уг хуулийн төслийн анхны хэлэлцүүлгийг 2016 оны 9 дүгээр сарын 8-ны өдрийн хуралдаанаараа хийлээ.

Монгол Улсын Засгийн газраас өргөн мэдүүлсэн төсөлд тусгагдсан төсвийн хүрээний мэдэгдлийн үзүүлэлтүүдээс нэгдсэн төсвийн тэнцвэржүүлсэн орлогын хэмжээг нэмэгдүүлэх, зарлагын дээд хэмжээ болон зарлагын өсөлтийг бууруулах замаар нэгдсэн төсвийн тэнцвэржүүлсэн тэнцлийг сайжруулах чиглэлээр Төсвийн байнгын хорооноос байгуулагдсан ажлын хэсгээс санал гаргасныг хуралдаанд оролцсон гишүүдийн олонх дэмжлээ.

Байнгын хорооны хуралдаанаар дэмжигдсэн төсвийн хүрээний мэдэгдлийн үзүүлэлтүүдийг өөрчлөх зарчмын зөрүүтэй саналын томьёоллыг та бүхэнд тараасан болно.

Улсын Их Хурлын эрхэм гишүүд ээ, Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлэг хийсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

М.Энхболд:  -Тогтохсүрэн гишүүнд баярлалаа.

Ажлын хэсгийг танилцуулъя.  Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, мөн яамны Төсвийн хөрөнгө оруулалтын газрын дарга Мөнхбаясгалан, Макро эдийн засгийн бодлогын газрын дарга Батхүрэл, Орлогын хэлтсийн дарга Алтанзул, Төсвийн нэгтгэлийн хэлтсийн дарга Өлзийсайхан, Хөгжлийн санхүүжилтийн газрын дарга Гантулга, Төсвийн зарлагын хэлтсийн дарга Хуягцогт, Хууль, эрх зүйн хэлтсийн дарга Оргилсайхан нарын ажлын хэсэг хүрэлцэж ирсэн байна.

Байнгын хорооны санал, дүгнэлттэй холбогдуулж асуулттай гишүүд байвал нэрээ өгье.

-Баасанхүү гишүүнээр асуулт тасаллаа.

Даваасүрэн гишүүн асуултаа асууя.

Ц.Даваасүрэн:  -Би Байнгын хорооноос, Хүрэлбаатар даргаас нэг зүйл асууя. Ажлын хэсгийн гаргасан дотроос би нэг зүйл асуух гээд байгаа юм. Төсвийн хүрээний мэдэгдэл дотор бид нар 2017, 2018 онуудын төсвийн тэнцлийн Засгийн газраас оруулж ирсэн хэмжээг бууруулж байгаа, тийм ээ? Би тэгж ойлгож байгаа. Зөв, энэ бол зөв. Бид нар тэгж л шаардаж ажиллуулахгүй бол, нэг их өндөр алдагдал тавиад, тэгээд түүнийгээ эх үүсвэр талд баахан өр, зээлээр санхүүжүүлэхээр ийм зүйл байж болохгүй. Би бууруулсныг Байнгын хороог сайшааж байна. Тэгэхдээ, одоо жишээлбэл, 17 хувийн төсвийн алдагдал байхыг 7 хувь болгодог ч юм уу, ингэж бууруулсан санал оруулж ирж байна шүү дээ, зөв. Гэхдээ үүний тооцоог яг ямар үндэслэлээр бууруулав? Жишээ нь, би төсвийн алдагдлыг бууруулахын тулд Хөгжлийн банкин дээр байгаа дэд бүтцийн, улсын чанартай ажлуудынхыг суулгах нь зөв гэж бодож байна. Улсын төсөв дээрээ авах нь зөв. Тэртэй тэргүй компаниуд эргээд төлчих ёстой зээлүүдийн асуудлыг бид нар төсөв дээрээ аваад өндөр харагдуулаад байх нь тийм сайн зүйл биш ээ гэж.

Яагаад гэвэл би Хөгжлийн банк баталж байх үед бас энэ Их Хуралд байсан, би Хөгжлийн банкны хуулийг тухайн үед дэмждэггүй байсан. Гэтэл энэ нь ингээд дэмжигдээд явсан, нэгэнт баталчихсан хууль. Иймэрхүү бизнесийн шинж чанартай, эргээд төлөгдөх төслүүдийг хасаад ийм төсвийн тэнцлийн өндөр хэмжээг та нар бууруулав уу? Яг ямар үндэслэлээр, ямар тооцоогоор ажлын хэсэг дээр үүнийг хийж бууруулсан бэ? Үндэслэлүүдээ нэг бүрчлэн хэлж өгөөч ээ гэж ингэж хүсэж байна.

М.Энхболд:  -Хэн хариулах вэ?

-Байнгын хорооны дарга Хүрэлбаатар.

Ч.Хүрэлбаатар:  -Засгийн газраас ирэх 3 жилийнхээ төсвийн төсөөллийг оруулж ирсэн. Ингээд үзэхэд 2016 оны төсвийн алдагдлыг 4,3 их наяд, 2017 оны төсвийн алдагдлыг 4,3 их наяд, 2018 оны төсвийн алдагдлыг 4,1 их наяд гээд ороод ирсэн. Тэгэхээр энэ их хэмжээний алдагдлуудыг санхүүжүүлэхийн тулд мэдээж дотоодынхоо арилжааны банкуудын чөлөөт үлдэгдлийг авахаас өөр зам байхгүй. Дээр нь нэмэгдээд гадаадаас зээл авах. Төсвийн өндөр алдагдалтай явахаар аль, аль дээр нь улсын өрийг цаашдаа нэмэгдүүлэх тийм эрсдэл үүсээд байсан учраас энэ төсөв дээр нь шинжилгээ хийж үзсэн юм. Ингээд 2017 оны төсвийн 4,3 их наяд төгрөгийн алдагдлыг 1,8 их ная төгрөгөөр бууруулж 2,5 их наяд төгрөг болгож өөрчилсөн. 2018 оны 4,1 их наяд алдагдлыг 2,1 их наядаар бууруулаад 2 их наяд болгож өөрчилсөн. Ингэхдээ бид нар орлогыг нэмэгдүүлэх боломжтой гэж үзсэн. 

Яагаад гэвэл стратегийн томоохон орд газруудыг хөдөлгөе, орд газруудаа эдийн засгийн ашиглалтад оруулъя, одоо дэлхийн зах зээл дээр байгаа нүүрсний үнийн өсөлт, Австралид болж байгаа үертэй холбогдуулаад нүүрсний үнэ зах зээлд өсөж байгаа энэ боломжийг ашиглая. Ашиглахдаа мэдээж, Монголын Таван толгойн нүүрсийг эдийн засгийн хамгийн үр ашигтай байх байдлаар зарж борлуулъя. Одоо бол тал талдаа дур дураараа хамгийн хямдханаар өгч байгаа шүү дээ. Хэн өрсөлдөж хямдхан өгөх вэ гэдэг уралдаан бол Таван толгой дээр явагдаж байгаа. Үүнийгээ болиод нэг цонхны бодлогоор, нэг бодлогоор зах зээл дээр гаргаж зарах боломжтой гэж бид нар үзэж байгаа юм.


Одоо 120 хүрчихсэн байгаа коксжих нүүрсийг манайхан 20, 30 доллараар зараад сууж байгаа шүү дээ. Тэнд нь дандаа улс төрчдийн гар хөл орчихсон, түүнийхээ төлөө үхтэлээ явж байгаа ийм зүйл байгаа. Үүнийг улс орныхоо эрх ашгийг бодоод нэг цонхны бодлогоор, нэг бодлогоор энэ дээр гараад эхэлбэл энэ байтугай л мөнгө орж ирнэ гэж бид нар үзэж байгаа юм. Үүнийг 2016 оны төсвийн тодотголд дагаж орсон Улсын Их Хурлын тогтоол дээрээ бид нар оруулж өгсөн. Хамаг их мөнгөө алдаж байгаа, зарлага гаргаж байгаа тэр автозамаа болиулаад яаралтай төмөр замаа хийж эхлээч ээ. Бусад төслүүдээ хэрэгжүүлэх ажил дээрээ жаахан шуурхайлаад орох. Дээр нь одоо дэлхийн гадаадын хөрөнгө оруулагчид Монгол руу нэлээн нааштай харж байгаа энэ боломжийг ашиглаад бид нар энэ хөрөнгө оруулагчдынхаа итгэлийг гүйцэд авч цаашдаа энэ том төслүүдээ хөдөлгөх, бусад хөрөнгө оруулалтын ажлуудыг хийх юм бол энэ орлогыг бид нар эрс нэмэгдүүлэх боломжтой гэж үзэж байгаа юм.

Одоогийн байгаа энэ жижигхэн, хумигдчихсан, агшчихсан байгаа эдийн засгийн суурь дээрээс татвар нэмэх ч юм уу, элдэв бусын аргаар эндээс мөнгө гаргаж авна гэсэн ойлголт байхгүй. Тэгэхээр мөнгө бол гаднаас, эсвэл байгалийн баялаг, одоо байгаа томоохон төслүүдийг эдийн засагт эргэлтэд оруулж эрчимжүүлж байж бид нар энэ мөнгийг олж авах боломжтой гэж үзэж ингэж буулгасан. Дээр нь, одоо ний нуугүй хэлэхэд энэ цалин, тэтгэвэр, зээлийн хүүгийн төлбөр энэ гурвыг төлөхөд л манай улсын төсвийн орлого хүрэхгүй болчихсон шүү дээ. Тэгэхээр алдагдлыг нэмэгдүүлээд байгаа тэр хөрөнгийн зардлууд дээр бид нар яах аргагүй эргэж авч үзэх ёстой. Гадаад зээлийн ашиглалт дээр бид нар бас эргэж авч үзэх ёстой зэрэг зүйлүүдийг үзэж байгаад энэ төсөөлөлд хүрсэн.

Гэхдээ энэ бол яг эцсийн бодитой гэж бид бас үзэхгүй байгаа юм. Яагаад гэвэл дөрвөн жилийн хугацаанд бид нар эдийн засгийн мэдээллээс нэлээн хол явсан байна. Одоо төсвийг аваад үзэхээр энд тэндээс гэв гэнэт концессын гэрээнүүд гарч ирээд байгаа юм. Төсөвт суугаагүй байгаа объектууд дээр баахан векселийн мөнгө бичээд, бичээд өгчихсөн. Одоо бүх аймаг, бүх сум өртэй. Ийм шинэ, шинэ нөхцөл байдлууд үүдэж гарч ирээд байгаа учраас би бас төсвийн хүрээний мэдэгдэл, төсвийн төсөөллийг яг төгс төгөлдөр болсон гэж хэлж чадахгүй. Яагаад гэвэл бид нар мэдээлэл дөнгөж аваад 14 хонож байна шүү дээ, Их Хурал бол. Мэдээллийг гүйцэд аваад эхлэхэд энэ байдал яаж өөрчлөгдөх нь мэдэгдэхгүй байна.

Хоёрдугаарт, Засгийн газар одоо яг хийх ажлуудаа дөнгөж хөтөлбөр нь батлагдаж байгаа учраас хийх ажил нь бас тодорхой болж амжаагүй байгаа. Гэрээ, хэлцлүүд нь хийгдээд ажлаа тодорхой болгоод эхлэхээр энэ төсөөллүүд өөрчлөгдөж магадгүй гэж бодож байгаа гэдгийг бас хэлье.

М.Энхболд:  -Пүрэвдорж гишүүн асуултаа асууя.

Б.Пүрэвдорж:  -Гишүүдийн энэ өдрийн амар амгаланг айлтгая. 2012 онд Сү.Батболдын Засгийн газраас 2 тэрбум долларын өртэй Засгийн газрыг хүлээж авсан. Өнгөрсөн дөрвөн жилийн хугацаанд 2 тэрбум долларын буюу Чингис бонд, Самурай бондыг гаргаж үүгээр маш их ажлыг Ардчилсан нам хийснийг та бүхэн бүгдээрээ мэдэж байгаа. 

Хоёрдугаарт, энэ Чингис бондоос, Самурай бондоос бараг 70 хувийн, зарим мэдээллээр 80 хувийг энэ Их Хурлын, Ардын намын 10-аад гишүүдийн компаниуд авсан ийм мэдээлэл байгаа юм. Тэгэхээр өнөөдөр энэ төсвийн хүрээний мэдэгдэлд өөрчлөлт оруулах тухай хуулиар өрийн таазыг нэмэгдүүлэхгүй гэж хамгийн их хашгирч, хамгийн их өртэй болгочихлоо гэж хашгирч санал авч гарч ирсэн Ардын нам 30 хувиар өрийн таазыг нэмэгдүүлж байна. Энэ ондоо багтаад 7,2 их наядын зээл гаднаас авах гэж байна. Ирэх онд 600 тэрбумыг, 2018 онд 2,4 их наядыг, 2019 онд 2,8 их наяд буюу нийтдээ энэ дөрвөн жилийн хугацаанд 13 их наядын зээл гаднаас авахаар төсвийн төсөөлөл оруулж ирж байна. 6 тэрбум доллар гэсэн үг.

Энэ их мөнгөөр юу хийх гээд байгаа юм бэ? Сурсан юмыг сураар боож болдоггүй, компанийн захирлууд, эздүүд, Их Хурлын гишүүн эздүүдтэй тэр компаниуд эндээс зээл авах гэж байна уу? Дээрээс нь, маш олон компаниуд асуудалд орчихсон байгаа. Тэр компаниудын зээлийг энэ бонд босгож өрийг нь төлөх гэж байна уу? Энэ дээр тодорхой асуудлуудыг хариулж өгөхийг Сангийн сайдаас шаардаж байна. Гэтэл Засгийн газар өнөөдөр төсвийн тодотголоороо маш их зардлуудыг бууруулах, бас дээрээс нь татвар нэмэх санал оруулж ирээд унаж байх жишээтэй. Ийм зардлыг таначихсан энэ төсөв дээр дахиад ийм их мөнгөөр юу хийх гээд байгаа юм бэ? Ард түмнийг өрөнд оруулахгүй гэж санал авсан Ардын нам өнөөдөр яагаад ийм их хэмжээний, өөрөөр хэлбэл, найман Засгийн газар дамжаад бид нар 4 тэрбум долларын Засгийн газрын өртэй байсан. Гэтэл ирэх дөрвөн жилд 6 тэрбум доллар хэрэглэх гээд та нар явж байна. Өрөнд оруулахгүй, бид нар засгаа аваад явчихна, эдийн засгаа аваад явчихна гэсэн Ардын намын амлалт юу болов оо? Энэ дээр Чойжилсүрэн сайд, Ерөнхий сайд тодорхой хариулт тоогоор нь өгөөрэй. Энэ өрийн таазыг нэмэгдүүлсэнтэй холбоотойгоор хэдэн төгрөгийн, хэдэн тэрбум долларын зээл авах гэж байгаа вэ? Түүнийгээ нарийн тоогоор өгөөрэй гэж хүсэж байна.

М.Энхболд:  -Хариулт өгье. Байнгын хорооны дүгнэлттэй л холбогдуулж асуулт асууж байгаа шүү дээ, ер нь бол. Хэлэлцэх эсэх дээр бол сайд хариулна.

Ч.Хүрэлбаатар:  -Пүрэвдорж гишүүний асуултад хариулъя. Би одоо байгаа өр зээлийн байдлыг мэдээлчихье гэж бодож байна. Энэ төсвийн хүрээний мэдэгдлийг гаргах, төсвийн алдагдал хир байвал зохих вэ гээд үзэхээр бид нар энэ өр цаасан дээр нэлээн сууж ажиллацгаасан юм. Одоо энэ Засгийн газар бүрдээд хоёр сар ажиллаж байгаа. Эд нар чинь 1 ч төгрөгийн зээл авч амжаагүй, яг одоо. Одоо би байгаа дүнг нь л та бүгдэд хэлээд өгье.

Засгийн газрын өрийн нэрлэсэн дүн. Нэрлэсэн гэдэг чинь таван жилийн өмнө авсан ч байна уу, одоо ч байна уу, гурван жилийн өмнө авсан ч байна уу, мөнгөн дүнгээр нь нэмээд, нэмээд явчихсан дүнг хэлж байгаа юм. Энэ өр бол одоо Монгол Улсад 22 их наяд 368 байгаа. Өнөөгийн үнэ цэнэ гээд бүгдийг нь нэг он дээр авчраад шилжүүлээд үзэхээр энэ нь 19 их наяд. Одоо байгаа өрийн хэмжээгээрээ ДНБ-ий 81,3 хувьд хүрчихсэн байж байгаа. Энэ Засгийн газар хоёр сар ажиллахдаа 1 ч төгрөгийн зээл аваагүй байхад шүү. Байгаа байдал энэ. Энэ онд 88 хувьд хүргэхээр тавьчихсан байгаа. Яагаад вэ гэхээр одоо төрийн сан үлдэгдэл нь хасах байгаа. 

Уг нь 2012 оноос өмнө төрийн санд чинь хамгийн доод талдаа 0 ч хүрдэггүй байсан. Одоо төрийн сангийн үлдэгдэл хасах -1 их наяд руу орчихсон. Одоо бэлэн байгаа мөнгөнийх нь үлдэгдэл 40, 50 тэрбум төгрөг л байгаа. Бодит байдал нь. Ийм нөхцөл байдалд одоо энэ Засгийн газар нэмж, үлдэж байгаа хугацаанд бас л өр зээл авахаас аргагүй ийм байдал руу орсон юм билээ. Тэгэхээр бид нар одоо эндээс өнгөрсөн дөрвөн жил ингэсэн, тэгсэн гээд бие биенийнхээ асуудлыг ярих биш, одоо үүсчихээд байгаа нөхцөл байдлаас яаж гарах вэ. Эрүүл яривал бид нар эрүүл арга зам олж ярина, бие биен рүүгээ улс төржсөн байдлаар яриад байвал бид нар улс төржсөн л шийдэл хайгаад байдаг. Тийм учраас одоогийн нөхцөл байдал дээрээс байгаа байдал энэ. Байгаа байдал дээрээс энэ Төсвийн байнгын хорооны ажлын хэсэг Засгийн газрыг хамгийн дээд хэмжээгээр шахсан. Бүр ийм, ийм ажлуудыг та нар хий гэж. Ямар сайндаа Таван толгой зэргийг ярьж байх вэ дээ. Тэгээд цаашдаа бид нар гурван жил дараалаад гарах төсвийн алдагдал болох 4,3 их наядыг максимум хэмжээгээр доошоо буулга гэдэг үүргийг л өгч байгаа юм.

Энэ хүмүүс хөтөлбөрөө батлуулчхаад одоо хоёр сар ажиллаад нөхцөл байдлыг бүрэн гүйцэд харж чадаагүй байгаа. Харах ч боломж байхгүй. Энэ далдын ид шидтэй хүмүүс биш л юм бол энэ нөхцөл байдлыг гүйцэд харах боломжгүй. Хөтөлбөрөө батлуулаад, өнөөдөр батлах гэж байна шүү дээ. Хөтөлбөрөө батлаад, гэрээ хэлцлээ хийгээд, төсөл дээрээ суугаад ажиллаад ирэх үед дүр зураг арай өөрөөр гарч ирэх болов уу гэж бид нар найдаж байгаа юм. Одоогийн байгаа эдийн засгийн мэдээлэл банк, санхүүгээс авсан мэдээлэл дээрээ бид нар ингэж хийсэн. Одоо Засгийн газар үлдсэн хугацаанд үйл ажиллагаагаа эрчимжүүлээд том төслүүдийг улсын эрх ашигт нийцсэн байдлаар нь явуулаад, яаралтай ажиллаж эхлэх юм бол энэ нөхцөл байдал сайжрах бүрэн боломж байгаа гэж үзэж байгаа. Одоо байгаа энэ 22 их наяд төгрөгийн нэрлэсэн үнээр үлдчихсэн Засгийн газрын өрийг бид нар бас бодож үзэж байгаа. Энэ чинь бараг ДНБ-тэйгээ тэнцүү хэмжээний өр үүсчихээд байна шүү дээ. Энэ зөвхөн Засгийн газрынх. Компаниудынхыг нэмбэл дахиад 22 тэрбум төгрөг орж ирэх буюу 10 гаруй тэрбум доллар нэмэгдээд ороод ирнэ. Ийм нөхцөл байдалд ажиллаж байгаа учраас бид нар өнгөрснөө ярьж бие биен рүүгээ дайрах биш, одоогийн нөхцөл байдал дээрээс ямар гаргалгаа хийж хамгийн зөв ажиллах вэ гэдгээ л шийдье гэж бодож байгаа юм.

Энэ төсвийн хүрээний мэдэгдлийн энэ тоонуудыг оруулж ирэхдээ бид нар бас яг төгс төгөлдөр болчихсон гэж арай л хэлэхгүй байгаа. Энэ дээр бид нар байгаа мэдээлэл дээрээ хамгийн сайн боломжоор Засгийн газрыг шахсан ийм тоонууд оруулж ирж байгаа гэдэг тайлбар хэлмээр байна.

М.Энхболд:  -Ажлын хэсэг нэмж тодруулах уу? 

-Чойжилсүрэн гишүүний микрофоныг өгье.

Б.Чойжилсүрэн:  -Пүрэвдорж гишүүний асуултад нэмээд хариулъя. Та биднийг өр нэмж тавих гээд байна гээд хардаад байх шиг байна. Одоо энэ чинь хүлээгдэж байгаа гүйцэтгэл 81,3 чинь 2200 хүрэхгүй ханшаар бодоод тавьчихсан тоо шүү. Наадах чинь 88 хүрэхийг үгүйсгэхгүй. Зөвхөн энэ жилийг, бид нар аваад 1 ч төгрөгийн зээл, 1 ч бонд өнөөдөр гаргаагүй. Одоо энэ Засгийн газар Улсын Их Хурлын эрхийг урьдчилж аваад хэрэгжүүлчихсэн Сайн хөтөлбөр гэх мэт, өнгөрсөн жилүүдэд авсан векселийн чинь хэмжээ 700 гаруй тэрбум төгрөг, концесс нь 1,4 их наяд төгрөг. Үүнийг чинь гүйцээгээд санхүүжүүлэхэд төр эргэн төлөх хариуцлага хүлээж байгаа үед энэ онд дахиад 2 их наяд гаруй төгрөгийн бонд нэмж авч байж энэ юмыг чинь санхүүжүүлэх юм билээ. Тэгэхгүй, банкуудыг яах юм бэ? Хохироох юм уу? Урьдын Засгийн газар бичээд өгчихсөн юм, энэ дараагийн Засгийн газар хариуцахгүй гэж ярих юм уу? Ингээд энэ нэмж тавих өрийг чинь та бүхний урьд нь гаргасан шийдвэрүүдийг санхүүжүүлэхэд таны хэлээд байгаа, шүүмжлээд байгаа энэ тоонд чинь хүрчхээд байгаа байхгүй юу.
Энд өөр юм байхгүй. Түүнээс хардаад хэрэггүй байх. Бүх задаргааг танд бүгдийг тайлбарлаад өгье. Та манай яаман дээр ирээрэй. Хэрэв очихгүй бол би танд авчирч өгье.

М.Энхболд: -Занданшатар гишүүн асуултаа тавья.

Г.Занданшатар:  -Баярлалаа. Пүрэвдорж гишүүн болон хэвлэлээр Ардчилсан намын бүлгийн дарга ч гэсэн дахиж зээл авах гэж байна гэж хараад байх шиг байгаа юм. Яг энэ төсвийн материал дээр чинь одоогийн байдлаар өр, ДНБ-ий харьцаа 75,31 хувь; оны эцэст хүлээгдэж байгаа гүйцэтгэлээр долларын ханшийг 2300 төгрөгөөр тооцоод 81,3 хувь гээд биччихсэн байгаа. Одоогийн хүү, ханшийн зөрүүгийн тэгшитгэлээр бодоод. Тэгэхээр энэ дээр тодорхой юман дээр толгой өвтгөж хэрэггүй ээ. Дээр нь 1,3 их наяд дотоодын зээллэг, вексель, барих шилжүүлэх концессоор олгосон 301 тэрбум төгрөг, одоо энэ орж ирж байгаа юмнууд чинь ерөөсөө хэмжээ хязгаараасаа хэтрээд явчихсан. Сүүлийн 750 сая долларын авсан зээл Кредит банкаас авсан 250 сая доллар, 500 сая долларын бондууд чинь нийлээд дахиж зээл авч үүнийг төлөхөөс өөр аргагүй байдалд орчихсон. Сүүлийн авсан чинь 10 гаруй хувийн хүүтэй. Зөвхөн 580 сая долларын бондоос саяын ханшийн бондын хүүгийн хэлбэлзлээс 40 сая долларын алдагдал хүлээж байна. Эдгээрийг чинь нэмэгдүүлж тооцохгүй бол оны эцсийн үлдэгдэл өсөж гарна.

Гэхдээ эндээс би асууж тодруулах юм нь, төсвийн алдагдлыг бууруулж нэг талдаа тооцоод байдаг, Засгийн газрын төсвийн хүрээний мэдэгдлийг дагаж оруулж ирсэн татвар нэмэх, зардал хасах юмнууд бүгд хасагдчихсан. Тэгэхээр яаж нүүрсний үнийн ханшийг нэг цонхны бодлого хэрэгжүүлж нүүрсний үнээ, экспортын үнээ нэг цонхоор болгохоос гадна яаж энэ орлогыг нэмэгдүүлж зардлыг бууруулах юм бэ? Энэ дотор 2016 оны төсөвт шинээр тусгахгүй байх төсөв дотор, өмнө нь төсөвт тусаагүй төсөл, арга хэмжээ, барилга байгууламжийг нэмж тусгахгүй байх, концессын хөрөнгө оруулалтын төсөл, арга хэмжээг Засгийн газрын концессын гэрээгээр болон векселиэр санхүүжүүлэхгүй байх шаардлагатай гэсэн ийм шийдвэрүүд байгаа.

Энэ төсөл дотор чинь концессын гэрээгээр барих шилжүүлэхээр биш, барих шилжүүлэх концессын гэрээний хэлбэрийг барих, ашиглах шилжүүлэхэд шилжүүлэхээс авахуулаад төсвийн бүтцийн хувьд зарчмын хувьд өөрчлөлттэй шаардлагатай юмнууд байна. Үүнийг юу гэж бодож байгаа вэ? Энэ хөрөнгө оруулалтын цаана. Цөөхөн компаниудын нэлээн олон зуун тэрбум төгрөгүүдийн юмнуудыг өмнөх Засгийн газар векселиэр, концессоор шийдсэн. Сүүлд нь гишүүдийн ам дамжаад яригдаад байгаа Сэлэнгэд Төмөртэйн ордын 70 тэрбумаас гадна бусад концессын барих шилжүүлэх гэрээтэй холбоотой асуудал. Яг хувийн өмчийн юмыг төрийн өмчид шилжүүлж байгаатай холбоотой асуудал, энэ өмнөх Аж үйлдвэрийн сайдын үед хийгдсэн юм байна уу? Үүнийг ер нь цаашдаа яаж засах юм бэ? 

Энэ 1,3 их наяд концесстой юмнуудаа тодруулахгүйгээр ийм юм гарахгүй. Үүнийг дагаад концесс, векселийн чинь хүү 1,5 их наяд хүртэл ирэх жилүүдэд хүүгийн зардал өсөөд байна. Төсвийн хүрээний мэдэгдлүүдийн дараа жилүүдийн гол ачаалал бол хүүгийн зардал байна. 15, 16 хувийн хүүтэй гаргачихсан тэр векселүүд, дагаад концесстой гарах холбогдох зардлууд. Үүнийг ер нь төсвийн хүрээний мэдэгдэлд яаж тооцох юм бэ? Үүнээс өөр асуултгүй болчихлоо. Яагаад гэхээр цалин бууруулахгүй, орлого нэмэхгүй, татварын орлого нэмэхгүй, зардал хасахгүй гээд. Тэгэхээр энэ тоон дээрээ бид нар нөгөө талдаа төсвийн алдагдлыг бууруулах том даалгавар өгч байгаа юм. Үүндээ яаж зөвхөн нүүрсний үнэ, түүхий үнэ, ханшийн өөрчлөлтөөс гадна яг төсвийн бүтэцтэйгээ холбоотойгоор ямар зарчмын өөрчлөлтүүд хийх юм бэ? Нэн ялангуяа хөрөнгө оруулалт тал дээр, энэ концесстой холбоотой, вексельтэй холбоотой 1,3 их наяд дээр, энэ өрийн бүтцийн өөрчлөлт хийх асуудал дээр. 1,5 их наяд төгрөгийн хүүгийн зардал чинь гол ачаалал болоод байна. Үүнийг задлах, бууруулах. Нөгөө талдаа хүүгийн орлого олох тал дээр.

Хүчингүй болгочихсон их хэмжээний авлагууд байна. Төсвийн авлагын асар их хэмжээ байж байна. Үүнийг бууруулах хэмжээнд яах вэ, Их Хурлаас энэ хөрөнгө оруулалт, концессын асуудлыг шалгах ажлын хэсэг байгуулъя, өрийн асуудлыг шалгах ажлын хэсэг байгуулъя. Сөрөг хүчнийхэн бас хардаад байгаа бол зүйтэй, хардах эрхтэй. Хамтраад ажлын хэсэгт ороод ажлыг нь шалгая. Энэ хөрөнгө оруулалт, концессын асуудлыг нэг мөр болгохгүйгээр энэ төсөв цаашид эрүүлжихгүй нь ээ. Одоо зарлагаа хасаж чадахгүй юм байна, орлогоо татварын хувь хэмжээг өөрчилж чадахгүй юм байна. Бааз суурийг нэмэгдүүлэх өөр боломж юу байдаг юм бэ, татварын шинэчлэл хийх ямар бололцоонууд байдаг юм бэ. Дагаж гарах төсвийн алдагдлыг бууруулах ямар зарчмын асуудлуудыг үүний цаана бодож төлөвлөж байгаа вэ? Яагаад гэвэл энэ дагаж орж ирсэн хуулиуд бүгд хүчингүй болчихсон.

Ер нь төсвийн зарлагыг хэмнэх зорилгоор цаашдаа төсөвт тусгаагүй зардал, хөрөнгө оруулалт, төсөл, арга хэмжээг санхүүжүүлдэг байдал энэ төсөвт хэд байгаа, түүний хэдийг нь таслан зогсоож байгаа юм бэ? Векселиэр орон сууц худалдан авчихсан юмнуудыг яах юм бэ? Цаашдаа энэ давтагдаад байх юм уу? 

М.Энхболд:  -Хүрэлбаатар дарга хариулах уу?

Ч.Хүрэлбаатар:  -Занданшатар гишүүний хэлж байгаа олон зүйлтэй санал нэг байна. Үнэндээ энэ төсөв дотор вексель гэдэг зүйл гараад ирсэн. Энэ бол 2012 оноос өмнө байгаагүй практик. Уг нь тэр аж ахуйн нэгжийн хөрөнгө оруулалтыг санхүүжүүлэхээр бол Засгийн газар нь үнэт цаас гаргалаа, санхүүжилтээ хийлээ, боллоо. Вексель гэдэг ойлголт ерөөсөө байгаагүй. Гэтэл одоо яаж байна вэ гэвэл тухайн аж ахуйн нэгжид 1 тэрбумын хөрөнгө оруулалтын ажил байвал Засгийн газар 1 тэрбум төгрөгийн вексель бичээд өгчихдөг. Тэгэхээр Засгийн газар дээр нь 1 тэрбум төгрөгийн зардал гаргачхаад дээр нь нөгөө бичиж өгсөн векселийнхээ хүүг бас Засгийн газар нэмээд төлдөг. Нэг ажил хийлгэх гэсэн биш, хөрөнгө оруулалтынх нь дүнг өгдөг, дээр нь векселийн мөнгө нэмж өгдөг. Ингээд хоёр зардал гаргадаг болгочихсон.

Түрүүн Батзандан гишүүн хэлээд байгаа хоёр зардал. Нэг хөрөнгө оруулалтын ажил дээр хоёр зардал гаргадаг болсон. Үндсэн хөрөнгө оруулалтынх нь төлбөр төлнө, дээр нь векселийн хүүгийн төлбөр төлдөг. Засагт ашиггүй бүх хувилбарыг өнгөрсөн хугацаанд сонгож хийсэн байгаа юм. Уг нь тендерт орж байгаа аж ахуйн нэгж бол өөрөө арилжааны банкнаас авах хүүгээ зардлаа суулгаж байгаад үнийн саналаа өгөөд л явдаг байх учиртай шүү дээ. Тэгээд л 1 тэрбум өгсөн бол төрөөс өгөх мөнгө 1 тэрбум дотор л багтах ёстой. Гэтэл энэ алдагдсан. Дээр нь концесс гэдэг бол ерөөсөө Монгол Улсад бүртгэлгүй, Сангийн яаман дээр нэгдсэн бодлого дээр зангидагддаггүй хамаа намаагүй болдог болсон. 

Одоо Сангийн яамны сайдаас нь аваад мэргэжилтнээс нь асуугаад нийт концессын дүн хэд вэ гэвэл энд тэндээс түүж байгаад гаргаж ирж өгдөг л болж байгаа юм. Одоо холбогдох хуулиуд дээр бид нар Сангийн яаман дээр энэ концесс бүгд бүртгэгддэг ийм хууль, эрх зүйн орчинд оруулж төсвийн сахилга батыг хангахгүй бол сая Занданшатар гишүүний хэлээд байгаа шүүмжлэлтэй асуудлууд цаашдаа яваад л байна. Яг өнөөдрийн байдлаар өрийн бичиг гээд нэрлэгддэг вексель гэдэг зүйлээр хэчнээн тэрбум төгрөгийн асуудал яригдаж байна вэ гэвэл 604,1 тэрбум төгрөгийн вексель бичигдчихсэн явж байгаа юм, одоогоор. 6,1 тэрбум төгрөгийн. Концесст нь 923 тэрбум төгрөг. Энэ бүгд төсөв дээр чинь орж ирээд байгаа Засгийн газрын өр, зээл дотор чинь энэ бүгд ороод яваад байгаа байхгүй юу. Үүнийг цэгцлэхгүйгээр бид нар төсвийн сахилга батыг сайжруулах асуудал байхгүй ээ.

Занданшатар гишүүний хэлж байгаагаар гаргаж байгаа саналын дагуу Төсвийн байнгын хороон дээр векселийн ажлыг тодруулах, судлах, дүгнэлт гаргах бүхий ийм нэг ажлын хэсэг Төсвийн байнгын хороон дээр байгуулъя гэж бодож байгаа. Мөн концесс. Энэ гэрээнүүдийг нь шалгадаг, судалдаг, дүгнэлт гаргадаг ийм ажлын хэсгийг мөн Төсвийн байнгын хороон дээр гаргая гэж үзэж байгаа. Ингэж байж бид нар энэ төсвийн сахилга батыг сайжруулж авахгүй бол энэ бол Монголын гамшиг болно. Эдийн засгийн хямралын үндэс өөрөө энэ төсвийн замбараагүй байдал, төсвийн алдаатай бодлого дээр оршиж байгаа шүү дээ. Тийм учраас бид нар энэ Занданшатар гишүүний хэлж байгаа энэ саналуудыг, шүүмжлэлүүдийг Төсвийн байнгын хороон дээр суулгаж авч авч үзнэ гэж бодож байгаа.

М.Энхболд:  -Батзандан гишүүн асуултаа тавья.

Ж.Батзандан:  -Төсөв мөнгөний бодлого хүнд байгааг хүн болгон ойлгож байгаа. Төсвийн хүрээний мэдэгдэл, Төсвийн төсөөллийн тухай хуульд өөрчлөлт оруулах саналаа Төсвийн байнгын хорооноос оруулсан. Гэхдээ нэг том зарчмын зөрүүтэй өөрчлөлт орж чадаагүй гэдгийг бас харж байгаа. Тэнцвэржүүлсэн тэнцлийг хасах -4,3 их наядаар оруулж ирсэн. Хасах -4,3 их наядаар л өөрчилье гэдэг саналыг оруулж ирж байгаа. Хасах -18,2 хувийг нь хасах -18 хувь болгоё гэж. Зардлын хэмжээ ч гэсэн олигтой өөрчлөгдөөгүй. 2016 онд 2 их наяд 437 гэсэн. Бид 2 их наяд 350 тэрбум төгрөг болгож л өөрчилж байгаа. 10,1-ийг нь 9,7 гэж.

Төсвийн байнгын хороо хичээж байгаа. Замбараагүй явсан төсвийн мөнгөний бодлогыг хумих гэж нэгдсэн төсөвтэй болгох гэж оролдож байгаа. Энэ замбараагүй байдал ганцхан, өнгөрсөн дөрвөн жил болж өнгөрсөн замбараагүй байдал биш л дээ. Зүгээр л нэг даргын буруу үйлдэл 140 тэрбумын хохирлыг төсөвт учруулж байгаа юм. Хан Ресурсын Санжийн Баяр гэдэг хүний гарын үсэг 140 тэрбум буюу 140 цэцэрлэг барихыг төсвийн мөнгийг л нэг дарга идэж байгаа юм. Нэг даргын буруу казинод тоглосон мөнгөнөөс болоод 14 тэрбумаар Монгол Улсын төсөв, Монгол Улсын Засгийн газар хохирч байгаа юм. Тэгээд цааш нь ярих юм бол сүүлийн 10 жил Монголын төсөв, мөнгөний бодлого замбараагүй явсны үр дүнд Монголын эдийн засаг төсөв дампуурлын байдалд ирчхээд байгааг бид бүгдээрээ мэдэж байгаа.

Сөрөг хүчин болон иргэд юунд бухимдаад байна вэ гэдгийг би хэлэхийг хүсэж байгаа юм. Эрх баригч хүчний маань хэлж байгаа тоонууд маш зөрүүтэй байгаа. Чойжилсүрэн сайд вексель 700 тэрбум гэж хэлж байгаа, Төсвийн байнгын хорооны дарга нэг өөр тоо хэлж байгаа. Концессын тухай сайд нэг өөр тоо, Байнгын хорооны дарга дээр нэг өөр тоо. Энэ тоонуудаа нэгтгэхийг би хэлмээр байна. Би буруу ойлгоогүй бол, 6,4 гээд вексель ярьж байна. Та 700 тэрбум гээд л ярьж байна. Авлагын хэмжээ, төсвийн авлагын хэмжээ бас нэг өөр зөрүүтэй тоонууд яриад байгаа юм. Тэгэхээр энэ дээр ажлын хэсэг гаргаад үүнийгээ тодорхой болгоё. Свопын хямрал Монголбанк дээр нүүрлэснийг хүн болгон мэдэж байгаа. Одоо зарим гишүүд ярьж байгаа, бүр дотоод своп хийчихсэн байна гэж. Үнэн юм уу, худлыг хэн ч мэдэхгүй. Энэ ордон дотор үнэн худлаагаа мэддэггүй хэдэн гишүүд хоорондоо хов жив ярьж байгаа юм шиг ярьдаг болсон.

Ер нь эдийн засгийн хямралаас гарах олон арга зам байгаа юм. Сангийн сайдын амнаас бол зээл авч байж, бонд гаргаж байж эдийн засгийн хямралаас гарна, төсвийн тэнцлийг хангана гэж яриад байгаа юм. Яг өмнөх Засгийн газрын үед үүнийг л ярьдаг байсан шүү дээ. 2012 онд Ардын нам сонгуульд ярихдаа 1 их наядын бонд гаргаж л сонгууль руу орсон юм. Сонгуульд орох болгонд л төсвийн алдагдлаа бонд гаргаж, гаргаж байгаа бондынх нь хэмжээ хоёр, гурав дахин их хэмжээний бонд гаргаж л сонгууль руу ордог. Ингэсээр байгаад бид хамтдаа энэ улсаа дампууруулчихсан шүү дээ. Өнгөрсөн дөрвөн жилийн алдаатай бодлого байсан, түүнийг бүгд ойлгож байгаа. Одоо яаж засах юм бэ гэдгээ л хэдүүлээ ярья.

Дөрвөн жилийн турш өнгөрсөн 10 жилийн турш энэ төсөв чинь хулгай нүүрлэсэн учраас дампуурсан шүү дээ. Сайд аа, хулгай нүүрлэсэн юм. Вексель гэдэг чинь хулгай байсан юм, концесс гэдэг чинь хулгай байсан юм, тендер гэдэг чинь хулгай байсан юм. Одоо хулгай байвал хулгайгаа хумья гэж байгаа юм. Хулгайтайгаа бодитой тэмцье гэж байгаа юм. Энэ тэмцлүүдээ хийе. 2016 оны төсөв 2 тэрбум долларын алдагдалтай төсвийн тодотголыг бид оруулж ирж байна. Та нар зээл авч нөхнө гэж байна. Би энгийн аргачлалуудыг хэлээд байгаа шүү дээ. Энэ ордонд сууж байгаа хүмүүсийн чинь дансанд миний урдуур сууж байгаа хүмүүсийн чинь дансанд 200 сая доллар бэлэн байна. 600 тэрбумын хөрөнгөтэй хүмүүс энэ ордонд сууж байна. Зүгээр, тэд нараасаа зээл. Гадаадаас зээлэх гэснээс тэд нараасаа 100, 100 сая доллар улсынхаа төсөвт, Засгийн газарт 10 жилийн хугацаатай зээлчих гэж. 10 хүнээс 100 сая доллар зээл. Тэрбум доллар босно. Энд байгаа баячууд төсвийн хөрөнгийг хулгай хийсэн нөхдүүд одоо улсдаа энэ хүнд үед нь туслах хэрэгтэй. Оффшорт мөнгөтэй хүмүүсийн мөнгийг нь буцааж авчир. 15 тэрбум доллар оффшор руу гарчхаад байна, Чойжилсүрэн сайд аа?

Одоо хулгайчдаасаа тэр хулгайлсан мөнгийг буцааж авч байж улсын төсвийн алдагдлаа нөх өө. Ийм бололцоо боломж байгаа. Занданшатар гишүүний хэлээд байгаа зөв. Онцгой комиссоо байгуулъя гэж. Онцгой комиссоо байгуулаад явъя. Эрдэнэтийн 49 хувийг Мөнхбат дарга шалгана гэсэн, одоо шалгалтынхаа дүнг танилцуул. Эрдэнэтийн 49 хувийг 27 настай хүүхэд авчхаад байхад Монгол Улсын Засгийн газар авч чадахгүй гэдэг бичиг явуулсан байгаа юм. Энэ бол хулгай. Зүгээр, Эрдэнэтийн 49 хувиа аваад эргэлтэд оруулахад.

М.Энхболд: -Хүрэлбаатар дарга хариулъя.

Ч.Хүрэлбаатар:  -Энэ дээр тоо зөрүүтэй хэлээд байна гэнэ. Би тоог нь зөв хэлээд өгчихье. Чойжилсүрэн гишүүн бид хоёрын хоорондын тоо зөрөөгүй л дээ. Концессын 2016 онд хүлээгдэж байгаа дүнгээрээ 926,9 тэрбум төгрөг. Би 26 тэрбумаар дутуу хэлчихсэн байна. Ирэх жилд хүлээгдэж байгаа дүнгээрээ 742,9 тэрбум төгрөг. Чойжилсүрэн гишүүн 42,9 тэрбум төгрөгөөр дутуу хэлчхэж. Тэгээд цаашдаа 2018 онд 426,6 тэрбум төгрөг. Ийм л байгаа юм.

Хоёрдугаарт, вексель гэдэг зүйл бол арван хэдэн жил бичигдээгүй л дээ. Сүүлийн дөрвөн жил бичигдсэн зүйл. Үүнийг зогсоохоор одоо Засгийн газартай бид нар ярьж тохироод дагаж мөрдөх Улсын Их Хурлын тогтоол дээрээ үүнийг суулгаж өгч байгаа. Үүнийг ер нь больё гэж. Төсвийн сахилга батыг эвдэж байгаа зүйл бол энэ гэж. Гэхдээ бид нар энэ дээр нэг зүйл бас ойлголцмоор байна. Вексель, концесс, тендер гээд бүгдийг нь хулгай гэж бас хэлж хэрэггүй дээ. Бид нар энэ юмнууд дээр муухай нэр өгч байгаад эргүүлээд төрөө хувийн хэвшлийнхнийгээ бүгдийг нь муухай харагдуулах гээд байгаа юм.

Ардын намын зүгээс одоо бид нар эрх барьж байгаа үедээ энэ ажлуудыг нь шалгана гэдэг нь муу муухайг нь үзэх гээд байгаадаа ч биш юм. Зөв болгох, ажил хийсэн компаниуд нь хуулийн дагуу мөнгөө авдаг, урт хугацаанд төлөвлөөд өөрсдөө ажлаа хийгээд дараа нь төсвөөсөө мөнгөө авдаг, өөрсдөө ашиг, орлогоо олдог энэ боломжуудыг нь л бид нар хуулийн дагуу зөв оруулж ирж өгье гэж байгаа юм. Эмх цэгцтэй, сахилга баттай байя. Төсвийн ерөнхий үзүүлэлтүүдийнхээ дотор энэ тоонууд нь ордог байя гэж бодож байгаа юм. Хулгай хийчихсэн байсан бол тэр нь хууль, хяналтын байгууллагууд нь шалгана биз дээ. Бид нар энэ дээр одоо ний нуугүй хэлэхэд бүх юмыг ингэж бас харлуулаад байвал энэ ард иргэд чинь, төр угаасаа муухай юм байдаг юм байна, хувийн хэвшлийнхний хийж байгаа зүйл чинь бас буруу юм байдаг юм байна, бүтээн байгуулалт болгоныг буруу нүдээр хараад байх ийм эрсдэл үүснэ. Ийм учраас хэдүүлээ, ний нуугүй хэлэхэд сонгууль болоод өнгөрчихсөн шүү дээ. Одоо дөрвөн жил ажил дээрээ анхаараад бүгдийг нь харлуулахгүйгээр байгаа юмыг байгаагаар нь яриад цаашаа явчихмаар байна.

Төсвийн байнгын хороо ажиллахдаа яг ингэж хандсан. Төсвийн байнгын хорооны хэлэлцүүлэг дээр Батзандан гишүүн та маш ажил хэрэгч хандсан. Би танд талархаж байгаа. Одоо үлдэж байгаа асуудлууд дээрээ хэдүүлээ ерөнхийдөө ажил хэрэгчээр хандаад явбал яасан юм бэ? Та бүгд маань, сөрөг хүчиндээ хандаж хэлэхэд 2018 оноос цааш улс төржөөд өгөөч, эсвэл 2019 онд ч юм уу. Дөхүүлж байгаад улс төржвөл бас зүгээр шүү дээ. Одоо жаахан ажил хэрэгч байж, бүх юмыг харлуулах гээд ч хэрэггүй. Бид нар ч гэсэн урагшаа эргэж нэг их ярихгүй байгаад байгаа шүү дээ. Векселийн дүнг би хэлээд өгье. 604 тэрбум 100 сая төгрөг. 

М.Энхболд:  -Д.Эрдэнэбат гишүүн асуултаа асууя.

Д.Эрдэнэбат:  -Баярлалаа. Сайхан ч ярьж байна даа, хэдүүлээ. Одоо ингэе, Засгийн газар, Ардын намынхан сэлмээ хуйлаад мориноосоо буу. Одоо болно. Нэг сар энэ нийгмийг янз, янзын тоогоор савлууллаа шүү дээ. Ямар ч үр дүн гарахгүй шүү дээ. Сая л баахан ярьж байна, концесс, вексель гээд. Мөнгөгүй байсан улс чинь урд талын зовлон өнөөдөр үргэлжилж байгаа. Тэгээд хувийн хэвшлүүд өөрсдийнхөө мөнгөөр бариад төсвийн хөрөнгө оруулалтад байгаа сургууль, цэцэрлэгийг чинь барьчхаад сууж байгаа шүү дээ. Вексель гэдэг нэрийн доор баахан хүн мөнгө хулгай хийсэн юм шиг ойлголт нийгэмд өгч болохгүй шүү дээ.

Харин тэд  нарт баярлалаа гэж хэлэх хэрэгтэй шүү дээ. Улс мөнгөгүй үед төр засагтаа итгээд энэ хэдэн сургууль, цэцэрлэгийг чинь өөрийнхөө хөрөнгөөр бариад энэ өрийн бичгийг засаг дараа нь өгөх юм байна гээд итгэл авсан л нэг цаас өгсөн байхгүй юу. Энэ төсөвт бүгд суусан мөнгө л байсан шүү дээ, хэдэн жил үргэлжилж суусан мөнгө. Яг нарийн ярих юм бол үүний урд талын Засгийн газрын хийсэн үеийн ажил дуусаагүй мөнгө нь хүрэхгүй ингээд л энэ компаниуд хөөрхий, ингээд барьсан шүү дээ. Үүний цаана өчнөөн хүний ажлын байргүй байсан, хэчнээн жижиг, дунд үйлдвэр, барилгын салбар ажилласан. Энэ талаасаа бид нар юмыг гэгээтэй талаасаа харъя л даа. 

Би тэр концессын тухай юм ярихгүй. Гурван янзын тоо ярилаа. Чойжоо 1,4 гэсэн, Мөнхбат 1,6 гэсэн, Хүрлээ 926 гээд. Наад тоогоо нэгтгэ. Тэр Концессынхоо хуулийг унш, дэд бүтцийг төр, хувийн түншлэлээр яаж хийдгийг өнөөдөр үйлчилж байгаа хууль ямар байдгийг хар. Би Чойжилсүрэн сайдад хоёр 7 хоногийн өмнө хэлсэн шүү дээ, наадахаа олон нийтэд гаргаад тавьчхаач дээ. Баахан концессоор юм хулгай хийчихсэн юм шиг яригдаад байна шүү дээ. Аж үйлдвэрийн яам концесс хариуцдаггүй юм. Засгийн газрын дэргэдэх Хөрөнгө оруулалтын газар нь концессыг хариуцдаг юм.

Аж үйлдвэрийн сайд хяналт, зохион байгуулалт тавих үүргийг хүлээдэг юм. Энэ тоогоо нэгтгэ. Засгийн газрын шийдвэргүйгээр нэг ч концессын гэрээнд нэг ч сайд гарын зурдаггүй юм. Сайд ч тэрийг чинь зурдаггүй юм. Энэ чинь зарчимтай, журамтай хуультай шүү дээ. Эсвэл Эрдэнэбатыг муулах гээд байгаа бол муулсан шиг муулаад шоронд хийхээр санагдаад элдэв янзын мууг нь үзээд бүр наадахаа ил тод зарла. Битгий худлаа тойруу юм яриад бай, та нар. Загнахгүй яах юм бэ. Одоо Занданшатарын амнаас Эрдэнэ гэж гарангуутаа Аж үйлдвэрийн сайд гээд. Та нар тэгж болохгүй шүү дээ. Би загнаж хэлнэ. Миний эмоцоороо хэлэх нь чамд хамаагүй.

Дараагийн асуудал би хэлье. Олон улсын зах зээл дээрээс 1,5 тэрбумыг урд талын Засгийн газар 4,5 хувийн хүүтэй гаргасан, бонд. Одоо 4 тэрбумын зээл авах юм байна л даа. Үүнийг хаанаас авах юм бэ? Нэг улсаас авах гээд байна уу, эсвэл олон улсын зах зээлээс авах гээд байна уу гэдгийг надад нэг тоо хэлж өгөөч. Тэртэй тэргүй амьдрал үргэлжилнэ, энэ зээлийг авна. Би дээр та нарт хэлсэн шүү дээ, яах вэ, Ардчилсан намын үед та нар сонгуулиар хүн болгон 15 сая төгрөгийн өртэй гээд Ардчилсан нам энэ өрийг тавиад идээд дууссан гэж зарласан шүү. Одоо та нар ард түмэнд энэ 4 тэрбумаа юу гэж зарлах юм бэ? Түүнийгээ өөрсдөө учраа олж зөв мессежийг ард түмэнд өгөөрэй гэж би хүсмээр байна.

Би сүүлд нь гэгээтэй ганцхан юм хэлье. Энэ бондоор чинь хэчнээн аж ахуйн нэгж, байгууллага яаж амьдарсан юм бэ гэдгийг би та нарт яг тоогоор нь хэлээдэхье. Энэ бонд зээл чинь олон аж ахуйн нэгж, олон өрхийг энэ эдийн засгийн хүндрэлийн үед тэжээж тэтгэж явсан юм. Би зээл авсан зүйлүүдийг та нарт хэлье. Энэ дээр 131 аж ахуйн нэгж экспортын үйлдвэрлэл.

М.Энхболд:  -Хариулт өгье. Байнгын хорооны дарга Хүрэлбаатар.

Ч.Хүрэлбаатар: -Эрдэнэбат гишүүн концессын тоо та нар өөр, өөр хэлээд байна гэж. Одоо гэрээ байгаа нь энэ байхгүй юу. Та бүгдийн байгуулчхаад энд тэнд далд явж байгаа тоо нь орж ирээгүй байгаа. Эрхийг нь өгчхөөд гарын үсгээ зурахаа орхичихсон байгаа концессууд бас байна аа, байна. Эрдэнэбат гишүүн ээ, та бүгдийн эрх барьж байх үед. Энэ бүгдэд ороод. Одоо Төсвийн байнгын хорооноос бид нар ажлын хэсэг гаргаад нэг бүрчлэн гаргаад тоолоод тоо бүгдийг нь энэ Их Хуралд орж ирж танилцуулна гэдгийг нэгдүгээрт хэлье.

Ер нь ний нуугүй хэлэх юм бол, өнгөрсөн дөрвөн жилд энэ улс орны төсвийн сахилга, хариуцлага гэдэг зүйл үнэхээр байхгүй явж ирсэн шүү дээ. Тэгэхээр бид нар үүнийг сахилга, хариуцлагыг 1 номерт тавья, буруу хууль, буруу зүйл хийсэн бол тэр хүмүүст нь хариуцлага тооцогдоод яваг ээ. Буруу замаар янз бүрийн юм хийгдсэн бол тэр гэрээнүүд нь хүчингүй болог. Төр нь төр шигээ, хувийн хэвшил нь хэвшил шигээ явъя гэдэг ийм байр суурь дээр ажиллаж байгаа. Тэгэхээр энэ дээр бид нарыг өндөр дуугаар дуугараад загнаад байх шаардлага байхгүй.

Энэ Засгийн газар чинь эрхээ аваад хоёрхон сар ажиллаж байна. Та бас буруутгаад байх шаардлага алга. Аваад, нөхцөл байдлыг бид нар бүрэн утгаар нь гүйцэд харах гээд оролдож байна шүү дээ. Яагаад гэвэл энэ улс чинь хэд хэдэн төсөвтэй явчихсан. Энд нь нэг хэсэг газар алга болсон нь оруулдаггүй, танилцуулдаггүй, мэдээлэл өгдөггүй. Тэр бүх мэдээллүүдийг бид нар өнөөдөр авч байж улс орныхоо эдийн засгийн байдлыг бүрэн тодоор нь гүйцэд мэдээллээр харах гэж оролдож байна. Төсвийнхөө байдлыг бүрэн агуулгаар нь гүйцэд харах гээд оролдож байна. Банкнуудынхаа байдлыг бас бүрэн тод байдлаар нь харъя гэж оролдож байгаа юм.

Тэр их бондоор юм хийсэн гэж хэлж байгаа юм. Гэхдээ би бас нэг бодлогын алдааг нь хэлээд өгье. 7 их наяд төгрөгийг бэлэн цаасан мөнгө хэвлэж эдийн засагт оруулсан. 1 доллар 1300 байж байгаад өнөөдөр 2300 хүрчихсэн байж байна. 1000 төгрөгөөр өөрчлөгдсөн. Энэ бүх 1000 төгрөгийн нурууг Монголын энгийн иргэн, аж ахуйн нэгж, төр бүгдийг нь үүрсэн. Үүнийг бас бид нар ярьж болно шүү дээ. Тэр их юм хийсэн гээд байгаа зүйл дээр гаргаж сөрөг гарч ирсэн, мөнгө хэвлэж хийсэн бодлогын алдаа, төсвийн сахилгагүй байдал, хариуцлага тооцдоггүй байдал, жижиг, жижиг эрх ашгуудыг 1 номерт тавьдаг, улс эх орны ашгийг сүүлд нь тавьдаг байдал чинь улс орныг өнөөдрийн байдалд хүргэсэн шүү дээ. Үүнийг бид нар ярьж засах гэж оролдож орж ирж байгаа юм. Байгаа байдлыг байгаагаар нь танилцуулж байгаа юм. Ингэхэд та хэд маань бид нарыг загнаад байх шаардлага байхгүй ээ. Та бүгд минь загнах, шүүмжлэх ажлаа жилийн дараагаас эхэл.

М.Энхболд:  -Ажлын хэсэг, зээлийн тухай асуусанд хариулъя.

-Чойжилсүрэн сайд.


Эрдэнэбат гишүүн хариултаа сонсъё.

Б.Чойжилсүрэн:  -Эрдэнэбат гишүүний асуултад хариулъя. 2016 оны I улиралд Засгийн газар 10,8 хувийн хүүтэй 500 сая долларын бонд босгосныг мэдэж байгаа. Өнгөрсөн, дотоод үнэт цаасны чинь үлдэгдэл 3,5 орчим их наяд төгрөг байна. Жилийн 14 орчим хувийн хүүтэй, 15-аас ч дээшээ хүүтэй байгаа. Энэ жил бид нар 1 их наяд төгрөгийн зээлийн хүү төлж байгаа. Үндсэн төлбөрийг оруулахгүйгээр. Ирэх жилийн урьдчилсан баримжаа тооцоогоор 1,5 их наяд төгрөгөөс зээлийн хүүгийн төлбөр давж байгаа. Тэгэхээр энэ шинэ Засгийн газарт энэ зээлийн хүүгийн төлбөр гэдэг маань төсвийн зардал дотроо хамгийн том, хамгийн хүндрэл дагуулж байгаа энэ сэдэв болчхоод байгаа байхгүй юу. Эрэмбэлэхээр эхний ээлжинд энэ зээлийн хүүг төлөхөөс ондоо аргагүй.

Ийм учраас бид нар олон улсын санхүүгийн байгууллагууд, янз бүрийн байгууллагуудаас хүү багатай, урт хугацаатай ийм эх үүсвэр олж сольж байж энэ Засгийн газар чинь цаашаа явахгүй бол энэ бодлогын өөрчлөлтийг хийхгүй явах юм бол 2019 он гэхэд төсвөөсөө бид нар 2,4 их наяд төгрөгийг зөвхөн зээлийн хүүгийн төлбөрт төлдөг болно. 6 төгрөгийн орлого олоод 2 төгрөг 40 мөнгийг нь зээлийн хүүд төлчхөөд байхаар чинь энэ улсын тухайд цаашаа хөгжлийн тухай ямар ч бололцоо байхгүй учраас идэвхтэй зээлийн хямд хүүтэй эх үүсвэрийг зах зээл дээрээс хайж байгаа. Нуух юм байхгүй. Бүтэх юм бол та бүхэнд Улсын Их Хуралд ил тод оруулж ирээд танилцуулна.

Концессыг та хоёр дахь удаагаа Их Хурлын чуулган дээр ярилаа. Энэ концессын чинь бүх зүйлийг Засгийн газрын Хэрэг эрхлэх газрын дэргэд ажлын хэсэг бий болсон байна, шалгаж байна. Ирэх 7 хоногт үр дүнг нь танд танилцуулаад олон нийтэд мэдэгдье.

М.Энхболд:  -Баасанхүү гишүүн асуултаа асууя.

О.Баасанхүү:  -Баярлалаа. 1300 доллар 2300 доллар болоод өссөн гэж байна л даа. 1000 төгрөгөөр их байгаа юм. Мэдээж энэ бол сайн зүйл биш. Миний асуух гэж байгаа зүйл болохоор Худалдаа хөгжлийн банк бонд гаргаад Засгийн газар баталгаа гаргаад 400 сая, 450 ч юм уу доллараар гадагшаа мөнгө гаргаад тэгээд Эрдэнэтийн 49 хувийг авлаа гэдэг ийм юм яваад байгаа юм. Энэ маань долларын ханшид нөлөөлсөн үү? Зарим хүмүүсийн хувьд, би мэргэжлийн эдийн засагч биш л дээ. Гэхдээ би Сангийн яам нь юм уу, Монголбанкны хүмүүс нь, хэрвээ Монголбанк байвал. Гэхдээ байхгүй л юм шиг байна. Сангийн яамны мэргэжлийн хүн хариулаад өгөөч. Энэ худалдан авалт долларын ханшид нөлөөлсөн үү? Дотоодын долларын нөөцийг тэд нар авчихсан юм биш биз дээ? Үгүй бол гадагшаа энэ өрийг бид нар төлөх гээд бас явж байгаа. Тэгэхээр миний эхний асуулт бол долларын ханшид нөлөөлсөн үү гэж асуумаар байна.

Хоёрт нь, энэ маань өөрөө эргээд бид нар ер нь хувийн компаниудад баталгаа гаргасан уу? Хэрвээ хувийн компаниудад Засгийн газар баталгаа гаргасан юм бол хувийн компанийн өр бидэнд бас хамаатай гэсэн үг. Тэгэхээр компаниуд нь өөрсдөө өрөө төлж чадахгүй бол бид гадагшаа хэчнээн хэмжээний өр төлөх тийм өрөнд орсон бэ гэдгээ надад маш тодорхой хэлж өгөөч ээ. Энэ дээр судалгаа байна уу?

Гуравт нь, миний бас нэг асуулт, өрийн тааз нэмэгдэнэ гээд, одоо хэвлэлээр нэлээн ярьж байна л даа. 88 хувь болтлоо нэмэгдэнэ гээд. Тэгэхээр өрийн тааз нэмэгдэнэ гэхээр өртэй болох, бусдаас зээл хийх гээд байна л даа. Зарим нь өглөг гээд нэрлэе гээд байдаг шүү дээ. Гэхдээ зээл өр юм л даа. Тэр маань хаанаас авах гээд байгаа юм бэ? Би их санаа зовж байгаа нь Орос-Монголын дунд бид нар байдаг гэдэг утгаараа энэ хоёр улсын чинь дунд байгаа тэр балансыг бид ядаж барих ёстой л доо. Одоо төмөр замд шунаад явж байгаа нөхдүүд байгаа. Эрдэнэтийн чинь 49 хувийг авчихлаа. Одоо тэгээд дан Хятадаас бид нар 4, 5 тэрбум доллар авчих юм бол бид нар эдийн засгийн шууд хараат буюу үндэсний аюулгүй байдал, тусгаар тогтнолоо алдах юм биш үү? Энэ дээр би ер нь ингээд санаа зовж байгаа. Миний санаа зоволт хир бодитой вэ? Энэ дээр нэг тайлбар өгөөч ээ.


Дөрөвт нь, 140, 150 доллар байсан юмыг 70 доллар болгоод, 70 доллар байсныг 20, 30 доллараар зарж байгаа Чалкогийн гэрээг ямар намын үед хэн очоод хийчихсэн юм бэ? Хүн болгонд 20 мянган төгрөг өгнө гээд, ард түмэн 20 мянган төгрөг гуйгаагүй байхад аваачиж өгөнгүүтээ нүүрсээ зараад дууссаных нь дараа өрнөөс хасаж байгаарай гэж хэлснээс болоод нүүрс нь байсан ч гэсэн тэд нар авдаггүй, зарагдахгүй байна гээд ингээд сууж байгаа. Тэгэхээр энэ ажил маань өөрөө хэний буруугаас яваад байгаа юм бэ? Одоо зүгээр 120 байхад нь хүмүүс дургүйцээд 20 доллараар зараад байгаа юм биш шүү дээ. Гэрээний энэ зөрчлийг аль намын үед хэн санаачлаад, хэн гарын үсэг зураад, одоо энэ гэрээг яагаад засаж болохгүй, бид тэр өрнөөс салж чадахгүй байгаа юм бэ? Энэ дээр ер нь Төсвийн байнгын хороо тайлбар өгөөч ээ.

Дээр нь, Таван толгойг нэг цонхоор зарна гэнэ үү, ашиглана гэнэ үү гээд байх юм. Нэг цонх гэж яг юу хэлээд байна вэ? Би бас ойлгохгүй байна л даа. Нэг цонхны үйлчилгээ гээд нэг юм яваад байдаг. Манай Засгийн газар дээр нэг цонхны бас тийм Таван толгой гэдэг төсөл явж байна уу? Тэгвэл нэг цонхон дээр хэн үйлчлүүлэгч болох юм бэ, хэн худалдан авагч болох юм бэ, хэн ашгийг нь авах юм бэ гээд нарийн юм болох гээд байна л даа. Түүнээс, монголчууд нэг цонхны үйлчилгээнд дуртай л даа. Юуг нэг цонх болгоод явчхав аа? Энэ дээр би улс төр хийгээгүй. Энэ ард түмэн бас энэ зэргийн юмыг сонсох ёстой болов уу гэж би бодож байна. Эдгээр дээр тайлбар авмаар байна. Баярлалаа.

М.Энхболд:  -Хүрэлбаатар дарга хариулт өгье.

Ч.Хүрэлбаатар:  -Баасанхүү гишүүн өрийн баталгааны талаар асуусан. Яг энэ 2016 оны хүлээгдэж байгаа гүйцэтгэлээр баталгаа гаргаж өгсөн баталгааны нийт дүн бол 1 их наяд 748,5 тэрбум төгрөг байгаа юм. Энэ Засгийн газар одоогоор 1 ч төгрөгийн баталгаа гаргаагүй байгаа. Гэхдээ одоо  1 их наяд 748,5 тэрбум төгрөг. Энэ Засгийн газрын өрийн ангиллаараа Засгийн газар гаргаж өгч байгаа. Хувийн компанид нь байна уу, төрийн компанид нь байна уу гаргаж өгсөн юм бол, энэ бүгдээрээ Монгол Улсын өрд тооцогдоод явдаг. Яг дотор нь одоогоор бид нар ямар, ямар компанид энэ баталгаа гаргаад өгчихсөн талаарх мэдээлэл алга байна. Сангийн яамны хүмүүс тодорхой хэлээд өгчих болов уу гэж би бодож байна.

Дараа нь, долларын асуудал. Ер нь Монгол Улсын валютын нөөц хасах уруугаа орчихсоныг бид нар 2014 оноос хойш маш тодорхой хэлж эхэлсэн. Тэр тоо сайжраагүй улам л муудсан. Монгол Улсын цэвэр валютын нөөц хасах болоод, Монгол Улсад байгаа нийт валютын нөөц багасаад байгаа учраас л энэ валютын ханш хөдөлсөн шүү дээ. Нөгөө 7 их наяд төгрөгийн цаасан мөнгө хэвлээд гаргачихдаг, нөгөө мөнгө нь гарангуутаа цемент болдог, арматур болдог, тавилга болдог. Тэр хэмжээгээрээ долларын эрэлтийг бий болгож байсан учраас эдийн засгийн эргэлтэд оруулсан цаасан мөнгө болгон долларын эрэлтийг хөөрөгдөөд энэ доллар чинь 1300-2300 руу явж ирсэн.

Дараа нь валютын нөөц буучихсан учраас өөрийн эрхгүй ард иргэд болгоомжлох үүднээс энэ долларын ханш дээр дарамт учруулж эхэлсэн, аж ахуйн нэгжүүд. Энэ нь явсаар байгаад өнөөдрийн байдалд очиж Монголбанк гарцаагүй нөхцөлд бодлогынхоо хүүг 4 пунктээр нэмсэн ийм арга хэмжээ авагдлаа шүү дээ. Ингэхээр өөрөө эдийн засгийн буруу бодлогууд л өнөөдрийн энэ ханшийн хөдөлгөөнд хүрсэн. Түүнээс биш нэг, хоёр удаагийн гүйлгээ бол валютын ханшид тэгж их нөлөө үзүүлэхгүй л дээ. Хамгийн гол нь урт хугацаанд сүүлийн дөрвөн жилд авч хэрэгжүүлсэн бодлогын алдаануудын хуримтлал явагдсаар байгаад л энэ ханшид хүргэсэн. Түүнээс биш, нэг удаагийн гүйлгээгээр ямар нэгэн аж ахуйн нэгжийг ч юм уу, хэн нэгэн хүнийг буруутгах тухай ярих бол би арай л шударга биш байх болов уу гэж бодож байна. Ер нь дөрвөн жилийн бодлого дээр нь үндэслэж байж бид нар ханшийн хөдөлгөөнийг тайлбарлах нь зөв болов уу гэж бодож байна.

О.Баасанхүү:  -Тодруулъя.

М.Энхболд:  -Баасанхүү гишүүнд 1 минут өгье.

О.Баасанхүү:  -Энэ 49 хувьтай холбоотой асуудлаар Сангийн яам байр сууриа хэлмээр байна. Хоёрдугаарт нь, буруу шийдвэр гаргасан хүн нь хэн бэ гээд би ярихаар ерөөсөө тойроод байх юм. Тодорхой асуултад тодорхой хариулж өгөөч ээ гэж хэлмээр байна л даа. Ер нь ийм буруу шийдвэр гаргаад байгаа хүмүүст хариуцлага гэж байдаггүй юм уу?

Гуравдугаарт, 400 сая доллар гэдэг бол тийм жижигхэн мөнгө биш шүү дээ. 1 их наядын чинь одоо 800-г нь баталгаа гаргачхаад байна шүү дээ. Тэр баталгаа гаргасан нөхцөл байдлыг шалгаж буруутай этгээд хийх боломж байна уу? Энэ 49 хувийг ер нь ард түмэн авах ёстой шүү дээ. Үүнийг одоо ер нь ард түмэнд өгөх хувилбараа хийхгүй юм бол энэ тэмцлийн хурц хэлбэр рүү шилжинэ шүү гэдгийг би бас хариуцлагатайгаар хэлмээр байна. Энэ бол маш ноцтой асуудал шүү. Өнөөдөр юу вэ гэвэл ард түмэн өнөөдөр хууль зөрчиж дээрэмдүүлэхийг зөвшөөрөхгүй. Тэгэхээр хуулийн дагуу юу, хууль бус уу гэдгийг тэвчээртэй харж байна. Ажлын хэсэг хир зэрэг явж байгаа вэ? Үр дүнгээ хэзээ тайлбарлах вэ?

М.Энхболд:  -Хүрэлбаатар дарга тодруулгад хариулт өгөх үү?

Ч.Хүрэлбаатар:  -Одоо яг хэлэлцэж байгаа асуудалтайгаа л холбоотой юм хариулмаар байх юм. Уг нь надаас асуугаагүй. Би 49 хувийг шалгаж байгаа ажлын хэсэг гарчихсан гэж сонссон. Та бид нарын мэдээлэл яг адилхан, хэвлэлийн мэдээлэлтэй байгаа юм.

М.Энхболд:  -Гишүүд хэлэлцэж байгаа асуудлаар асуулт асууж хариултаа авлаа. Одоо зарчмын зөрүүтэй саналын томьёоллоор санал хураалт явуулна.

МОНГОЛ УЛСЫН НЭГДСЭН ТӨСВИЙН 2016 ОНЫ ТӨСВИЙН ХҮРЭЭНИЙ МЭДЭГДЭЛ, 2017-2018 ОНЫ ТӨСВИЙН ТӨСӨӨЛЛИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ





Нэг. Төсвийн байнгын хороо дэмжсэн санал


1.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн тэнцвэржүүлсэн орлогын хэмжээ 2016 онд "5 тэрбум 344.3" гэснийг "5 тэрбум 348.2" гэж, 2017 онд "5 тэрбум 666.4" гэснийг "5 тэрбум 878.9" гэж, ДНБ-д эзлэх хувь "22.1" гэснийг "22.9" гэж, 2018 онд “6 тэрбум 177.9” гэснийг “6 тэрбум 783.4” гэж, ДНБ-д эзлэх хувь “22.5” гэснийг “24.7” гэж тус тус  өөрчлөх.












Санал гаргасан: Ажлын хэсэг

Санал хураалт:

51 гишүүн оролцож, 64,7 хувийн саналаар санал дэмжигдлээ.

2.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн нийт зарлагын дээд хэмжээ 2016 онд "9 тэрбум 741.4" гэснийг "9 тэрбум 694.4" гэж, ДНБ-д эзлэх хувь “40.2” гэснийг “40.1” гэж, 2017 онд "10 тэрбум 21.6" гэснийг "8 тэрбум 415.1" гэж, ДНБ-д эзлэх хувь “39.1” гэснийг “32.8” гэж, 2018 онд "10 тэрбум 299.4" гэснийг "8 тэрбум 844.1" гэж, ДНБ-д эзлэх хувь “37.5” гэснийг “32.2” гэж тус тус  өөрчлөх. 













Санал гаргасан: Ажлын хэсэг


Санал хураалт:

52 гишүүн оролцож, 67,3 хувийн саналаар санал дэмжигдлээ.

3.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн нийт зарлагын өсөлтийн хэмжээ 2016 онд "2 тэрбум 603.5" гэснийг "2 тэрбум 556.4" гэж, ДНБ-д эзлэх хувь "10.8" гэснийг "10.6" гэж, 2017 онд "280.2" гэснийг "-1 тэрбум 279.3" гэж, ДНБ-д эзлэх хувь "1.1" гэснийг "-5.0" гэж, 2018 онд "277.8" гэснийг "429.0" гэж,  ДНБ-д эзлэх хувь "1.0" гэснийг "1.6" гэж тус тус өөрчлөх. 










Санал гаргасан: Ажлын хэсэг

Санал хураалт:

53 гишүүн оролцож, 73,6 хувийн саналаар санал дэмжигдлээ.

4.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн тэнцвэржүүлсэн тэнцэл 2016 онд "-4 тэрбум 397.2" гэснийг "-4 тэрбум 346.2" гэж, ДНБ-д эзлэх хувь “-18.2” гэснийг “-18.0” гэж, 2017 онд “-4 тэрбум 355.2” гэснийг “-2 тэрбум 536.3” гэж, ДНБ-д эзлэх хувь “-17.0” гэснийг “-9.9” гэж, 2018 онд “-4 тэрбум 121.5” гэснийг “-2 тэрбум 60.7” гэж, ДНБ-д эзлэх хувь “-15.0” гэснийг “-7.5” гэж тус тус өөрчлөх. 













Санал гаргасан: Ажлын хэсэг

Санал хураалт:

53 гишүүн оролцож, 75,5 хувийн саналаар санал дэмжигдлээ.

5.Төслийн 1 дүгээр зүйлийн эдийн засгийн үндсэн үзүүлэлт дэх нэгдсэн төсвийн хөрөнгийн зардлын хэмжээ 2016 онд "2 тэрбум 437.8" гэснийг "2 тэрбум 350.0" гэж, ДНБ-д эзлэх хувь "10.1" гэснийг "9.7" гэж, 2017 онд "2 тэрбум 364.8" гэснийг "1 тэрбум 573.4" гэж, ДНБ-д эзлэх хувь "9.2" гэснийг "6.1" гэж, 2018 онд “2 тэрбум 155.2” гэснийг “1 тэрбум 40.8” гэж, ДНБ-д эзлэх хувь “7.8” гэснийг “3.8” гэж  тус тус өөрчлөх.













Санал гаргасан: Ажлын хэсэг

Санал хураалт:

55 гишүүн оролцож, 78,2 хувийн саналаар санал дэмжигдлээ.


Зарчмын зөрүүтэй саналаар санал хурааж дууслаа.


-Хүрэлбаатар даргын микрофоныг өгье.


Ч.Хүрэлбаатар:  -Энэ дээр төсвийн тэнцлүүдийг сайжруулсан учраас үүнийг дагаад өрийн хэмжээнүүд бас дагаж өөрчлөгдөх ёстой. Үүнийг эцсийн хэлэлцүүлэг дээр хийгээд эргэж танилцуулахыг зөвшөөрөл олгож өгөөч ээ гэж танаас хүсэх гэсэн юм.


 М.Энхболд: -Төсвийн байнгын хороо эцсийн хэлэлцүүлэг дээрээ өрийн хэмжээнийхээ асуудлыг эцэслэн нягталж нэг мөр болгож оруулж ирээрэй.


  Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.


  Дараагийн асуудлыг ярьчхаад завсарлах уу?


 -Хүрэлбаатар дарга аа, дараагийн асуудал одоо Байнгын хороо хуралдахад зайлшгүй шаардлагатай юу?


 Дараагийн асуудлаа ярьчхаад завсарлая. Завсарлагын цаг болсон ч гэсэн энэ асуудлаа дуустал цагаа сунгачихъя, гишүүд ээ.


 Дөрөв. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслүүдийн анхны хэлэлцүүлгийг явуулъя.

Төсвийн байнгын хорооны санал, дүгнэлтийг Улсын Их Хурлын гишүүн Даваасүрэн гишүүн танилцуулна.


-Даваасүрэн гишүүнийг индэрт урьж байна.


Ц.Даваасүрэн:  -Улсын Их Хурлын дарга, эрхэм гишүүд ээ,


Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн  хамт өргөн мэдүүлсэн Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын чуулганы 2016 оны 9 дүгээр сарын 2-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Дээр дурдсан хуулийн төслүүдийн анхны  хэлэлцүүлгийг Төсвийн байнгын хороо 2016 оны 9 дүгээр сарын 8-ны өдрийн хуралдаанаараа хийж дараах санал, дүгнэлтийг гаргалаа. Үүнд: 


1.Төсвийн тогтвортой байдлын тухай хуульд өөрчлөлт оруулах тухай хуулийн төслийн талаар:

Төсвийн тогтвортой байдлын тухай хуулиар тодорхойлсон төсвийн алдагдлын хэмжээг ДНБ-ий 2 хувиас хэтрүүлэхгүй эсхүл ашигтай байх гэсэн төсвийн тусгай шаардлагыг үе шаттай хэрэгжүүлэхдээ 2017 онд 9.9 хувиас, 2018 онд 7.5 хувиас,  2019 онд 5.5 хувиас хэтрүүлэхгүй байх. Харин 2020 оны төсвийн жилээс эхлэн алдагдалгүй байлгахаар тооцох, мөн төсвийн тогтворжуулалтын сангийн хөрөнгө нь ДНБ-ий 5 хувиас багагүй байх төсвийн тусгай шаардлагыг 2025 оноос хэрэгжүүлэхээр төсөлд тусгасныг 2020 оноос хэрэгжүүлэх нь зүйтэй гэсэн саналыг Байнгын хорооноос байгуулагдсан ажлын хэсгийн гишүүд гаргасныг хуралдаанд оролцсон гишүүдийн олонх дэмжлээ. 


2.Төсвийн тухай хуульд нэмэлт, өөрчлөлт оруулах тухай хуулийн төслийн талаар:

Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах болсонтой уялдуулан төсөлд тусгагдсан холбогдох зарим заалтыг төслөөс хасах нь зүйтэй гэсэн саналыг Байнгын хорооноос байгуулагдсан ажлын хэсгийн гишүүд гаргасныг хуралдаанд оролцсон гишүүдийн олонх дэмжлээ. Мөн нэмэгдсэн өртгийн албан татварын болон ашигт малтмалын нөөц ашигласны төлбөрийн орлогоос орон нутгийн хөгжлийн санд төвлөрүүлэх хувь хэмжээг өөрчлөхтэй холбоотой заалтуудыг төслөөс хасах саналыг Улсын Их Хурлын гишүүн С.Чинзориг гаргасныг хуралдаанд оролцсон гишүүдийн олонх дэмжээгүй болно. 


Төслүүдийн талаар гарсан зарчмын зөрүүтэй саналын томьёоллыг та бүхэнд тараасан болно. 


Улсын Их Хурлын эрхэм гишүүд ээ,

Төсвийн тогтвортой байдлын тухай хуульд нэмэлт, өөрчлөлт оруулах тухай, Төсвийн тухай хуульд өөрчлөлт оруулах тухай хуулийн төслүүдийн анхны хэлэлцүүлэг хийсэн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

М.Энхболд: -Байнгын хорооны санал, дүгнэлттэй холбогдуулж асуулттай гишүүн байна уу?

-Алга байна.

Ажлын хэсэг түрүүний асуудал дээр байсан ажлын хэсэг хэвээрээ байгаа.

Байнгын хорооноос гаргасан зарчмын зөрүүтэй саналын томьёоллоор санал хураая.
ТӨСВИЙН ТОГТВОРТОЙ БАЙДЛЫН ТУХАЙ ХУУЛЬД ӨӨРЧЛӨЛТ 

ОРУУЛАХ ТУХАЙ ХУУЛИЙН ТӨСЛИЙН ТАЛААРХ 

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ




Нэг. Төсвийн байнгын хороо дэмжсэн санал
1.Төслийн 1 дүгээр зүйлийн 2 дахь заалтад тусгагдсан 19.1 дэх хэсгийн "Энэ хуулийн 6.1.2-т заасан төсвийн тусгай шаардлагыг 2024 оны төсвийн жилээс” гэснийг “Энэ хуулийн 6.1.2-т заасан төсвийн тусгай шаардлагыг 2020 оны төсвийн жилээс” гэж өөрчлөх











Санал гаргасан: Ажлын хэсэг


Санал хураалт:


53 гишүүн оролцож, 75,5 хувийн саналаар санал дэмжигдлээ.

2. Төслийн 1 дүгээр зүйлийн 3 дахь заалтад тусгагдсан 19.5 дахь хэсгийн "Энэ 
хуулийн 16.2-т заасан нөхцөлийг 2025 оны төсвийн жилээс өмнө хангана.” гэснийг 
“Энэ хуулийн 16.2-т заасан нөхцөлийг 2020 оны төсвийн жилээс өмнө хангана.” гэж 
өөрчлөх.











Санал гаргасан: Ажлын хэсэг


Санал хураалт:


53 гишүүн оролцож 37 гишүүн зөвшөөрч, 69,8 хувийн саналаар санал дэмжигдлээ.

3. Төслийн 1 дүгээр зүйлийн 3 дахь заалтад тусгагдсан 19.6 дахь хэсгийн “2017 онд 17 хувиас, 2018 онд 15 хувиас, 2019 онд 13 хувиас, 2020 онд 9 хувиас, 2021 онд 7 хувиас, 2022 онд 5 хувиас, 2023 онд 3 хувиас, 2024 оны төсвийн жилээс эхлэн 2 хувиас тус тус хэтрүүлэхгүй байна.” гэснийг “2017 онд 9.9 хувиас, 2018 онд 7.5 хувиас, 2019 онд 5.5 хувиас тус тус хэтрүүлэхгүй, 2020 оны төсвийн жилээс эхлэн нэгдсэн төсвийн тэнцвэржүүлсэн тэнцлийг алдагдалгүй байлгана.” гэж өөрчлөх 










Санал гаргасан:  Ажлын хэсэг

Санал хураалт:

54 гишүүн оролцож, 74,1 хувийн саналаар санал дэмжигдлээ.

ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ:

Төсвийн байнгын хороо дэмжсэн санал.

 1.Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төслийг хууль санаачлагчид буцаасантай холбогдуулан төслийн 1 дүгээр зүйлийн 2 дахь заалт болон 2 дугаар зүйлийг тус тус бүхэлд нь төслөөс хасах.















Санал гаргасан: Ажлын хэсэг. 



Санал хураалт:


53 гишүүн оролцож, 73,6 хувийн саналаар санал дэмжигдлээ.


Одоо Төсвийн байнгын хорооны дэмжээгүй саналыг дэмжье гэсэн санал хураана.


Хоёр. Төсвийн байнгын хорооны дэмжээгүй санал:

Төслийн 4 дүгээр зүйлийн нэмэгдсэн өртгийн албан татварын болон ашигт малтмалын нөөц ашигласны төлбөрийн орлогоос орон нутгийн хөгжлийн санд төвлөрүүлэх хувь хэмжээг өөрчлөхтэй холбоотой хэсэг, мөн хуулийн төслийн 5 дугаар зүйлийн “59 дүгээр зүйлийн 59.1.4 дэх заалтыг” гэснийг тус тус хасах.













Саналыг гаргасан: Их Хурлын гишүүн



















   С.Чинзориг. 

Эдийн засгийн байнгын хороо дэмжсэн, Төсвийн байнгын хороо дэмжээгүй санал байна.



Дэмжээгүй саналыг дэмжье гэсэн санал хураалт явуулъя.


53 гишүүн оролцож, 69,8 хувийн саналаар санал дэмжигдэж байна.


Зарчмын зөрүүтэй саналын томьёоллоор санал хурааж дууслаа.


Төсвийн тогтвортой байдлын тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.


Дараагийн асуудал.



Тав. "Монгол улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг явуулъя.


Төсвийн байнгын хорооны санал, дүгнэлтийг Улсын Их Хурлын гишүүн Амарзаяа   танилцуулна.


-Амарзаяа гишүүнийг индэрт урьж байна.


Н.Амарзаяа:  -Улсын Их Хурлын дарга, эрхэм гишүүд ээ,


Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн "Монгол улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн төслийн хэлэлцэх эсэх асуудлыг Улсын Их Хурлын чуулганы 2016 оны 9 дүгээр сарын 2-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Тогтоолын төслийн анхны хэлэлцүүлгийг Төсвийн байнгын хороо 2016 оны 9 дүгээр сарын 8-ны өдрийн хуралдаанаараа хийлээ.


Байнгын хорооны хуралдаанаар төслийн анхны хэлэлцүүлгийн хийх үед тогтоолын төслийг төсвийн орлогыг нэмэгдүүлэх, төсвийн зардлыг хэмнэж, үр ашгийг дээшлүүлэх, төсвийн сахилга хариуцлагыг сайжруулах гэсэн 3 чиглэлээр Засгийн газарт үүрэг өгөх хэлбэрээр өөрчлөх нь зүйтэй гэж Байнгын хороо шийдвэрлэлээ.  


Дээр дурдсан 3 чиглэлээр Байнгын хорооны хуралдаанд Улсын Их Хурлын гишүүдийн гаргасан саналын томьёоллыг та бүхэнд тараасан болно.


Үндсэн хууль батлагдсаны 25 жилийн ойг тэмдэглэн өнгөрүүлэхтэй холбоотой зардлыг 2016 оны төсвийн тодотголд батлагдсан дүнд багтаан зарцуулах эрхийг Улсын Их Хурлын Тамгын газарт олгох асуудлыг тогтоолын төсөлд нэмж тусгах саналыг Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонх нь төсөлд тусгах шаардлагагүй, хуралдааны тэмдэглэлээр Засгийн газарт даалгах нь зүйтэй гэж үзлээ.   


Улсын Их Хурлын эрхэм гишүүд ээ,

"Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг хийсэн талаарх тус Байнгын хорооны санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.


М.Энхболд:  -Амарзаяа гишүүнд баярлалаа.

Ажлын хэсэг түрүүний асуудал дээрх ажлын хэсэг байгаа.

Байнгын хорооны санал, дүгнэлттэй холбогдуулан асуулттай гишүүн байна уу?

-Алга байна.

Байнгын хорооноос гаргасан зарчмын зөрүүтэй саналын томьёоллоор санал хураалт явуулъя. Би томьёоллыг уншиж та бүхэнд танилцуулъя.



"МОНГОЛ УЛСЫН 2016 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ АРГА ХЭМЖЭЭНИЙ ТУХАЙ" МОНГОЛ УЛСЫН ИХ ХУРЛЫН ИХ ТОГТООЛЫН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжсэн санал:

1. Тогтоолын төслийг:

- төсвийн орлогыг нэмэгдүүлэх


- төсвийн зардлыг хэмнэж зарцуулалтын үр ашгийг дээшлүүлэх


- төсвийн сахилга хариуцлагыг сайжруулах гэсэн 3 чиглэлээр Засгийн газарт тодорхой арга хэмжээ авч хэрэгжүүлэхийг даалгах хэлбэрээр өөрчлөх.














Санал гаргасан:  Ажлын хэсэг

Санал хураалт:

52 гишүүн оролцож, 75 хувийн саналаар санал дэмжигдлээ.

2. Төсвийн орлогыг нэмэгдүүлэх чиглэлээр төсөлд дараах заалтуудыг нэмж тусгах:  

-стратегийн ач холбогдол бүхий ашигт малтмалын ордуудыг эдийн засгийн эргэлтэд оруулах ажлыг эрчимжүүлэх;

-төмөр зам, авто зам, уул уурхай, эрчим хүчний томоохон төслүүдийг идэвхжүүлэх замаар  эдийн засгийн бусад салбаруудыг  дэмжих;

-уул уурхайгаас бусад салбарыг  хөгжүүлэх, нэмүү өртөг шингэсэн бүтээгдэхүүн боловсруулах, дэд бүтэц, мал аж ахуй, аялал жуулчлал, шинжлэх ухаан болон био технологийн салбаруудад хөрөнгө оруулалтыг татах;  


-татварын бааз суурийг өргөжүүлж, татварт хамрагдалтын төвшнийг нэмэгдүүлэх чиглэлээр татварын бүртгэл, хураалтын  системийн өөрчлөлт шинэчлэлийг эрчимжүүлэх гэсэн ийм зүйлүүдийг нэмэхээр ажлын хэсэг санал гаргасан байна.

Санал хураалт:

52 гишүүн оролцож, 75 хувийн саналаар санал дэмжигдлээ.

-Газрын төлбөрийн тухай хууль, тогтоомжийг боловсронгуй болгож, газрын үнэлгээ, татварын механизмыг сайжруулах ажлыг судалж, эхлүүлэх






          



Санал гаргасан: Улсын Их Хурлын 
гишүүн 














З.Нарантуяа


Энэ саналыг дэмжье гэсэн санал хураалт явуулъя.

52 гишүүн оролцож, 65,4 хувийн саналаар санал дэмжигдлээ.

3. Төсвийн зардлыг хэмнэх, зарцуулалтын үр ашгийг дээшлүүлэх чиглэлээр төсөлд дараах заалтуудыг нэмж тусгах:  


-улсын төсөв болон Хөгжлийн банкнаас эргэн төлөгдөх нөхцөлтэй  хөрөнгө оруулалтын төсөл арга хэмжээний  санхүүжүүлж чадаагүй үлдэгдэл, "Барих-шилжүүлэх"  концессын гэрээний эргэн төлөлт, шүүхийн шийдвэрээр олгох санхүүжилтийг 2017 оноос эхэлж  векселиэр баталгаажуулахгүй байх.













Санал гаргасан: Ажлын хэсэг

Санал хураалт:

52 гишүүн оролцож, 75 хувийн саналаар санал дэмжигдлээ.

-Төсөвт мөрдөгдөж байгаа норм, норматив, стандартыг шинэчлэн тогтоох, 2017 оны төсвийн жилээс мөрдөж эхлэх







 



Санал гаргасан: Улсын Их Хурлын гишүүн 
















Н.Амарзаяа


Дэмжье гэсэн санал хураалт явуулъя.

52 гишүүн оролцож, 73,1 хувийн саналаар санал дэмжигдлээ.

- Спорт цогцолбор, усан бассейн, соёлын төвийн хөрөнгө оруулалтыг шинээр эхлүүлэхгүй байх, цэцэрлэг сургуулийг түрээсийн зарчмаар ажиллуулах, төсвийн хөрөнгөөр баригдсан үйл ажиллагаа эхлээгүй, дутуу баригдсан барилга, байгууламжийг зарж борлуулах, төсвийн үр ашиггүй хөрөнгө оруулалтыг эхлүүлэхгүй байх, төсвийн хөрөнгөөр баригдсан боловч үйл ажиллагаа нь эхлээгүй, дутуу баригдсан барилга, байгууламжийг зарж борлуулах. Энэ саналыг Ж.Батзандан гишүүн гаргасан байна. 

Саналыг дэмжье гэсэн санал хураалт явуулъя.

52 гишүүн оролцож, 76,9 хувийн саналаар санал дэмжигдлээ.


4. Төсвийн сахилга хариуцлагыг сайжруулах чиглэлээр төсөлд дараах заалтуудыг нэмж тусгах:  

-Хуулиар эрх олгосноос бусад тохиолдолд төсөвт тусгагдаагүй 
зардлыг  санхүүжүүлэх эрх олгосон болон санхүүжилт хийсэн төсвийн ерөнхийлөн захирагч, бусад этгээдэд аудит, хууль  хяналтын байгууллагын холбогдох шийдвэрийн дагуу хариуцлага тооцох. Саналыг ажлын хэсэг гаргасан байна.















Санал гаргасан: Ажлын хэсэг

Саналыг дэмжье гэсэн санал хураалт явуулъя.

52 гишүүн оролцож, 76,9 хувийн саналаар санал дэмжигдлээ.

- Монгол Улсын 2015 оны төсвийн гүйцэтгэлд Үндэсний Аудитын газрын хийсэн дүгнэлтэд тусгагдсан зөвлөмжийн дагуу тодорхой арга хэмжээ авч, үр дүнг Улсын Их Хурлын 2016 оны намрын ээлжит чуулганы хугацаанд Улсын Их Хурлын Төсвийн байнгын хороонд тайлагнах. Саналыг Амарзаяа гишүүн гаргасан байна.

Саналыг дэмжье гэсэн санал хураалт явуулъя.

52 гишүүн оролцож, 76,9 хувийн саналаар санал дэмжигдлээ.





5. Төслийн 1.2.г буюу "эмнэлэг, сургуульд зайлшгүй хийх урсгал засвараас бусад тохиолдолд төсвийн байгууллагад албан контор, ажлын байранд засвар хийхгүй байх" гэсэн дэд заалтын "эмнэлэг" гэсний дараа  "цэцэрлэг" гэж нэмэх. Саналыг Д.Тэрбишдагва, Л.Энх-Амгалан, Д.Эрдэнэбат нарын гишүүд гаргасан байна.

Дэмжье гэсэн санал хураалт явуулъя.

52 гишүүн оролцож, 73,1 хувийн саналаар санал дэмжигдлээ.
6. Төслийн 1.3.ё буюу "эмнэлгийн түргэн тусламж, онцгой байдал, авлигатай тэмцэх газар, цагдаагийн эргүүл хамгаалалт, шүүхийн шинжилгээний алба, шүүхийн шийдвэр гүйцэтгэх алба, хил хамгаалах, батлан хамгаалах салбарын байгууллагаас бусад бүх шатны төсвийн байгууллага албан ажлын хэрэгцээнд нэгээс илүү автомашин хэрэглэхийг зогсоож, тээвэр, шатахуун, cэлбэг хэрэгсэл, үйлчилгээний бусад зардлыг бууруулах" гэсэн заалтын "авлигатай тэмцэх газар" гэсний дараа "тагнуул, төрийн тусгай хамгаалалт," гэж нэмэх. 




   






  Санал гаргасан:Улсын Их Хурлын гишүүн 
















Д.Цогтбаатар 

Саналыг дэмжье гэсэн санал хураалт явуулъя.

52 гишүүн оролцож, 63,5 хувийн саналаар санал дэмжигдэж байна.


Зарчмын зөрүүтэй саналын томьёоллуудаар санал хурааж дууслаа.


"Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын их тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ.

Үдээс өмнөх хэлэлцэх асуудлын 6 дугаарт:

Зургаа. Монгол Улсын Их Хурлын 2016 оны 26 дугаар тогтоолд тавьсан Монгол Улсын Ерөнхийлөгчийн хоригийн тухай асуудлыг хэлэлцэх.

Энэ асуудлыг хэлэлцээд завсарлая.

Ерөнхийлөгчийн хоригийг Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна.

-Өнөрбаяр зөвлөх байна уу?

Ч.Өнөрбаяр: -Улсын Их Хурлын дарга, эрхэм гишүүд ээ, Монгол Улсын Их Хурлаас 2016 оны 8 дугаар сарын 30-ны өдөр батлан 2016 оны 8 дугаар сарын 31-ний өдөр ёсчилж Ерөнхийлөгчийн Тамгын газарт ирүүлсэн Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулиудыг буцаах тухай 26 дугаар тогтоолыг хүлээн авч танилцлаа.

Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 8 дахь хэсэгт Байнгын хороо, нам, эвслийн бүлэг хуулийн төслийг хэлэлцээд тухайн асуудлаар хууль, Улсын Их Хурлын бусад шийдвэр гаргах шаардлагагүй, эсхүл өргөн мэдүүлсэн төсөл нь боловсруулалтын шаардлага хангаагүй буюу хэрэгжих боломжгүй гэж үзвэл төслийг хууль санаачлагчид нь буцаах тухай заасан. Харин эдгээр хуулиудын хувьд Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.4 дэх хэсэгт заасны дагуу батлагдсан тооцогдоно.

Ийнхүү нэгэнт батлагдсан хуулиудыг Улсын Их Хурлын тогтоолоор буцаах нь Монгол Улсын Үндсэн хуулийн Нэгдүгээр зүйлийн 2 дахь хэсэгт заасан хууль дээдлэх зарчмыг зөрчсөн, төрийн залгамж чанарыг алдагдуулсан буруу жишиг тогтоохоор байна.

Иймд Монгол Улсын Үндсэн хуулийн 33 дугаар зүйлийн 1 дэх хэсгийн 1 дэх заалт, Монгол Улсын Ерөнхийлөгчийн тухай хуулийн 12 дугаар зүйлийн 8, Монгол Улсын Их Хурлын чуулганы хуралдааны дэгийн тухай хуулийн 53 дугаар зүйлийн 53.6 дахь хэсгийг тус тус үндэслэн уг тогтоолд бүхэлд нь хориг тавьж байна.

Хоригийг зохих журмын дагуу хэлэлцэн шийдвэрлэж өгөхийг хүсье. 

Монгол Улсын Ерөнхийлөгч Цахиагийн Элбэгдорж гэсэн байна.

М.Энхболд:  -Баярлалаа. Хууль зүйн байнгын хорооны санал, дүгнэлтийг Улсын Их Хурлын гишүүн Раднаасэд дарга танилцуулна.

-Раднаасэд даргыг урьж байна.

Ш.Раднаасэд:  -Улсын Их Хурлын дарга, эрхэм гишүүд ээ,

Монгол Улсын Их Хурал 2016 оны 8 дугаар сарын 30-ны өдөр баталсан Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулиудыг буцаах тухай хүчинтэй болоогүй хуулийн төслүүдийг буцаах тухай Улсын Их Хурлын 26 дугаар тогтоолд Монгол Улсын Ерөнхийлөгч 2016 оны 9 дүгээр сарын 5-ны өдөр бүхэлд нь хориг тавьсан.

Дээрх асуудлыг Хууль зүйн байнгын хороо 2016 оны 9 дүгээр сарын 8-ны өдрийн хуралдаанаараа хэлэлцлээ. 2012-2016 оны Улсын Их Хурал Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулийн төслүүдийг хэлэлцэн шийдвэрлэсэн боловч Монгол Улсын Их Хурлын чуулганы хуралдааны дэгийн тухай хуульд тусгайлан заасан эцсийн найруулгатай танилцах, ёсчлох буюу албажуулан баталгаажуулах үүргээ биелүүлээгүй бүрэн эрхийн хугацаа нь дуусгавар болж шинэ Улсын Их Хурал бүрэн эрхээ хэрэгжүүлж эхэлсэн.

Энэхүү тохиолдлыг Монгол Улсын Их Хурлын тухай, Монгол Улсын Их Хурлын чуулганы хуралдааны дэгийн тухай хуулиудаар зохицуулаагүй бөгөөд энэ асуудал нь манай улсын парламентын түүхэнд гарсан анх удаа гарч байгаа тохиолдол болж байна.

Хууль бол дээд хүчин чадал бүхий нийтээр заавал дагаж мөрдөх эрх зүйн акт мөн бөгөөд эрх бүхий субъект баталж, эцсийн найруулгатай танилцаж, ёсчлох “Төрийн мэдээлэл” эмхэтгэлд албан ёсоор нийтэлснээр хүчин төгөлдөр болж нийтээр дагаж мөрдөж, шүүх хэрэглэхээр Монгол Улсын Үндсэн хууль, Монгол Улсын Их Хурлын тухай, Монгол Улсын Их Хурлын чуулганы хуралдааны дэгийн тухай болон бусад хуульд заасан. Үүнээс үзвэл дээрх хуулиудыг хүчинтэй хууль гэж үзэх хууль зүйн үндэслэл байхгүй байна. 

Тухайлбал, Монгол Улсын Үндсэн хуульд Улсын Их Хурал хууль батлах, нэмэлт, өөрчлөлт оруулах асуудлыг өөрийн онцгой бүрэн эрхэд хадгалж шийдвэрлэнэ гэж заасан бөгөөд Улсын Их Хурал өргөн мэдүүлсэн төслийг Монгол Улсын Их Хурлын чуулганы хуралдааны дэгийн тухай хуулийн 18, 19 дүгээр зүйлд заасан журмын дагуу хэлэлцэх эсэх асуудлыг шийдвэрлэдэг, 21, 22 дугаар зүйлд заасан журмын дагуу тухайн төслийн анхны хэлэлцүүлгийг явуулдаг, 23, 24 дүгээр зүйлд заасан журмын дагуу тухайн төслийн эцсийн хэлэлцүүлгийг хийж батлах, мөн хуулийн 53 дугаар зүйлд заасан журмын дагуу хуулийн эцсийн найруулгатай танилцах, хуулийг ёсчлох зэрэг ажиллагааг бүрэн хийж дууссанаар тухайн хуулийг батлагдсанд тооцож хуулийн хүчин төгөлдөр болдог. Өөрөөр хэлбэл, албажуулах буюу албан ёсны болгож хэлбэрийн шаардлагыг бүрэн дүүрэн хангасны эцэст хуулийг батлагдсанд тооцож, хүчинтэй хууль гэж ойлгох учиртай.

Түүнчлэн Монгол Улсын Үндсэн хуулийн 20 дугаар зүйлд Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хуралд хадгална хэмээн заасан тул Улсын Их Хурал хууль батлагдах процесс нь дуусгалгүй орхисон, батлагдсан гэж үзэхэд учир дутагдалтай төслүүдийг Улсын Их Хурлын тогтоолоор буцаасан нь Монгол Улсын Үндсэн хууль болон бусад хуулийг зөрчсөн гэж үзэх боломжгүй байна.

Тус Байнгын хорооны хуралдаанд оролцсон гишүүдийн дийлэнх олонх Монгол Улсын Их Хурлын 2016 оны 8 дугаар сарын 30-ны өдрийн 26 дугаар тогтоолд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэж үзсэн болно.

Улсын Их Хурлын эрхэм гишүүд ээ,

Монгол Улсын Ерөнхийлөгчийн хоригийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд:  -Ерөнхийлөгчийн хориг болон Байнгын хорооны санал, дүгнэлттэй холбогдуулж асуулт асууж, үг хэлэх гишүүд байвал нэрсээ өгье. Асуулт асууж, үг хэлэх нь хамт юм байна.

-Раднаасэд гишүүнээр тасаллаа.


Эрдэнэ гишүүн.

С.Эрдэнэ:  -Баярлалаа. Өнөөдөр орж ирж байгаа Ерөнхийлөгчийн хориг дээр Хууль зүйн байнгын хорооноос гаргаж байгаа дүгнэлт үнэхээр ядмаг байна л даа. Өнөөдөр Эрүүгийн болон Зөрчлийн тухай хуулийг буцаасан, хугацааг нь хойшлуулсан, үүнийг дагалдаж гарч байгаа процессын таван хуулийг эргүүлж татаж байгаа энэ асуудал бол үнэхээр өнөөдөр Үндсэн хууль болон холбогдох хуулиудыг ноцтой зөрчиж байгаа ийм алхам юм.

Төрийн залгамж чанарыг хадгалах, ер нь Их Хурал, Засгийн газрын гаргасан шийдвэр, тогтоол, үйл ажиллагааны залгамж чанарыг бид хадгалж явах ёстой. Түрүүчийн Их Хурлаар дутуу хийсэн ч гэдэг юм уу, хийгээгүй ч гэдэг юм уу, эсвэл түрүүчийн Их Хурлын гаргасан аливаа хууль, тогтоомж нь хүчингүй гэдэг ийм байдлаар дараагийн Их Хурал нь хандаад явах юм бол Монгол төрийн залгамж чанар алдагдана. Энэ бол үнэхээр ноцтой асуудал шүү. Тэгээд өнөөдөр Хууль зүйн байнгын хорооноос гаргаж байгаа үндэслэл дээрээ парламентын түүхэнд анх удаа гарсан гэж яриад байгаа юм л даа. Ийм тохиолдол нэг биш удаа бас байгаа л даа. Юугаа харж, ямар дүгнэлт гаргахаараа ийм дүгнэлт гаргадаг юм бэ. Дутуу хийсэн буюу аливаа хийгдэж хараахан амжаагүй байгаа ажлуудыг гүйцээгээд хийгээд явдаг ийм уламжлал Монгол төрд байгаа л даа. 

Ер нь Монгол төрийн залгамж чанар гэж юуг хэлээд байгаа юм бэ гэхээр түрүүчийнхээ парламент буюу Засгийн газрын хийсэн аливаа дутуу үйл ажиллагааг гүйцээдэг, сайжруулдаг, чанарыг нь дээшлүүлдэг. Ингээд иргэдийнхээ эрхийг дээрдүүлсэн, тэдгээрийн эрх ашгийг илэрхийлж хамгаалсан оновчтой зөв бодлого, шийдвэрээ гаргаад явах л зорилго шүү дээ. Түүнээс биш, парламент гэдэг нь өөрийнхөө, үндсэндээ өөрийнхөө гаргасан шийдвэрийг л үгүйсгэж байна шүү дээ. Түрүүчийн парламентын дутуу хийсэн ажил нь энэ хуулийг эргүүлж татах үндэслэл болж байна гэж ярьж байгаа нь үнэхээр эмгэнэлтэй л юм даа. Хэдийгээр ёсчлоогүй гэж яриад байгаа боловч энэ хуулиуд чинь хүчин төгөлдөр батлагдсан хуулиуд аа. Хүчин төгөлдөр батлагдсан хуулиудыг Их Хурлын тогтоолоор эргүүлэн татаад байх юм бол энэ хууль, хууль хэрэгжүүлэх процесс, энэ бүх юм чинь яах юм бэ? Үнэхээр энэ бол маш учир дутагдалтай ийм дүгнэлт шийдвэр гаргаж асуудалд ингэж хандаж байгаа нь үнэхээр харамсалтай байна.

Олонх байж болно. Хэд олонхдоо дулдуйдаж аливаа хуулийг хүчингүй болгох, өөртөө таалагдаагүй аливаа шийдвэрийг цуцлах ийм байдлаар асуудалд хандаад байх юм бол цаашдаа Их Хурлын үнэ хүнд байхгүй болно шүү. Их Хурлын залгамж чанар гэдэг юм байхгүй болно шүү. Үүнийгээ сайн бодоорой, олонх оо. Тийм учраас энэ дээр, би бол Монгол Улсын Ерөнхийлөгчөөс тавьж байгаа хоригийг Их Хурал хүлээж авах ёстой. Эргээд энэ гаргасан алдаатай шийдвэр дээрээ бид маш нарийн нягталж ярилцах ёстой. Энэ бол бидний эрхэм үүрэг шүү. Өнөөдөр аль нэг нам олонх болсноороо түрий бариад Монгол төрийн залгамж чанар, Монгол төрийн бодлогыг алдагдуулах шийдвэр гаргаад явах эрх байхгүй гэж харж байгаа. Тийм учраас Ерөнхийлөгчийн хоригийг хүлээж авах нь зүйтэй. Хүлээж аваад энэ дээрээ шуурхай ажиллаж, цаашдаа асуудлыг шийдэх нь зөв юм.

Ёсчлоогүй гэдэг юм яриад байх юм. Одоо энэ таван хуулийг ёсчлоход ерөөсөө л 5 минутыг ажил хэрэгтэй шүү дээ. Редакцын найруулга сонслоо, редакцын гарсан санал байдаг бол тусгаад, санал байхгүй санал байхгүй байна гээд Их Хурлын дарга Энхболд дарга алхаа цохилоо, ингээд боллоо. Энэ таван хууль ёсчлогдоод л явна. Ийм л хялбархан асуудал шүү дээ. 

М.Энхболд:  -Эрдэнэ гишүүн үг хэллээ.

-Занданшатар гишүүн.

Г.Занданшатар:  -Баярлалаа. Ийм асуулт гарч ирээд байгаа юм, Хууль зүйн байнгын хорооны даргаас асууж байна. Батлагдсан, гэхдээ ёсчлоогүй хуулийг тогтоолоор эргүүлэн татаж болох уу? Хууль зүйн зарчмын хувьд, хууль зүйн шинжлэх ухааны хувьд гэдэг юм уу. Энэ маань сүүлд Үндсэн хуулийн цэц дээр маргаан үүсгэгдээд Үндсэн хуулийн хууль дээдлэх зарчим, төрийн залгамж чанарыг хадгалаагүй байна гээд Цэц дээр энэ маань уначих юм биш байгаа? Энэ талаар ер нь Хууль зүйн байнгын хороон дээр ямар яриа хөөрөө болсон юм бол?

Би Эрдэнэ гишүүнтэй ихэвчлэн санал зөрж муудалцаж байгаа хүн л дээ. Гэхдээ энэ удаа санал нийлэхээс аргагүй болчхоод байна. Шударга ёс, хууль дээдлэх зарчмын хувьд өнөөдөр зарчмын асуудлууд дээр зарчмын байр суурь барих ёстой байх. Эдийн засгийн нөхцөл байдал хүнд байна, санхүү, төсвийн байдал хүнд байна. Гэхдээ мөнгө төгрөг шаардагдахгүй, зарим талаасаа хүний эрхийг дээдэлсэн, олон түмэн хүлээгээд байгаа юман дээр нийгмийн бухимдлыг төрүүлээд. Энэ дээр бас Ерөнхийлөгч мэдээд хориг тавьчихсан. Тэгээд бид хүлээж авахгүй тас гээд нэг дуугаар юм шиг шийдчихвэл манай намын хувьд ч тэр, сөрөг уур амьсгал дахиад нэг давалгаа үүсгэчих юм биш байгаа.

Ер нь Эрүүгийн байцаан шийтгэх тухай манай хуулиуд бол, ер нь манай хуулиудын стандарт бол дандаа төрийн эрх ашгийг бариад хийчихсэн. Төрөө, цагдаагаа, прокуророо, шүүхээ дээдлээд, тэдний л эрх ашгийг хангахад чиглэчихсэн. Энэ хууль дээр байгаа дэвшилтэй юм бол хүний эрхийг хангах. Заавал дуудагдаад байцаагдаад нэг хүн дээр хэрэг үүсгээд байдагтаа биш, хүний эрх талыг хангаж шийдэхдээ ардчилсан зарчим талаасаа бас дэвшил гаргасан хууль дээр нь бид хориг тавиад гарангуутаа гадаад, дотоод ертөнцөд хориг тавиад заавал шударга ёс, хууль дээдлэх зарчим тал дээр нь хөрөнгө мөнгө шаардагдахгүй реформын ажлуудыг бас бид буцаахгүй арга чаргыг нь олоод үргэлжлүүлэх. Бүр боломжгүй бол хугацааг нь хойшлуулах. 7 сарын 1 хүртэл хугацааг нь хойшлуулаад тэр хугацаанд нь хуулиа засаж шинэчлэх юм байна уу, аль эсвэл засварлах юм байна уу, аль эсвэл хууль хэрэгжүүлэх шаардлагуудыг хангах юмнуудаа хийгээд явах нь зөв юм байна гэсэн миний бодол төрөөд байгаа юм. 

Энэ талаар Хууль зүйн байнгын хороо цэвэр хууль зүйн хувьд, төрийн бодлогын залгамж чанарын хувьд юу гэж үзсэн бэ? Бид чинь өмнөх нам, засгаа залгамж чанар баримтлаагүй, төрийн бодлогын залгамж чанар хадгалаагүй гээд баахан шүүмжлээд байдаг, тэгээд энэ хэдийнхээ араас ороод байгаа юм биш байгаа. Олонхоороо хүч түрэх гээд байдаг. Би бол Ардын нам 65 суудалтай супер олонх нам ч гэсэн дотроо олон өнгөтэй нам гэдгийг бас харуулж байх ёстой гэж бодож байгаа юм. Тийм ч учраас олон талаас нь энэ Төсвийн хууль, Засгийн газрын мөрийн хөтөлбөрийг олон талаас нь ярьж байгаад заримыг нь буцаагаад зарим нь ингэж шийдээд байна. Тийм учраас энэ тал дээр Хууль зүйн байнгын хороон дотор энэ асуудал яригдсан уу? Би Хууль зүйн байнгын хороонд байдаггүй учраас нарийн ширийнийг нь асуумаар байна. Хууль хэрэгжүүлэхэд яг ямар хүндрэл учраад байгаа юм бэ? Энэ талаар Хууль зүйн байнгын хороо тодорхой мэдээлэл өгөхийг хүсэж байна.

М.Энхболд:  -Раднаасэд дарга хариулъя.

Ш.Раднаасэд:  -Занданшатар гишүүний асуултад хариулъя. Ийм үе шаттай хууль явж байгаа юм. Нэгдүгээрт, энэ хууль боловсруулаад өргөн барьдаг нэг үе шат. Хоёрдугаар үе шат нь хэлэлцүүлэг гэж. Энэ дунд бүх Байнгын хорооны нэг, хоёр, гурав, чуулганы хуралдааны эхний хэлэлцүүлэг гээд хоёр, гуравдугаар хэлэлцүүлэг гээд явж байгаа юм. Гурав дахь үе шат буюу батлах гэдэг процесс чинь өөрөө энд алх цохихоос гадна бас эцэс төгсгөлтэй явж байгаа. Албажуулах буюу албан ёсны болгож ёсчилно, редакц найруулгын алдаа байгаа бол түүнийг нь засдаг. Энэ эцсийн найруулгыг сонсоно гэдэг чинь зүгээр нэг техникийн ажил биш байгаа юм. Энэ чинь, үүний цаана хариуцлага явдаг. Тийм учраас энэ батлах процесстоо орж явах ёстой.  Нэгдүгээрт энэ хууль мөн үү, биш үү гэдэг дээр битгий марга аа. Алх цохисноор энэ хууль болчихдог бол өнөөдөр хэлэлцүүлгийн шатнаас буцаж байгаа, хоёр, гурав дахь  хэлэлцүүлгийг хийчихсэн, 172 бол өнөөдрийн асуудлаар бас хэлэлцэнэ. Үе шатны хувьд өөр болохоос энэ бол буцаж байгаа төслүүдтэй яг ижилхэн юм. Үе шатны хувьд. 

Хоёр дахь нэг юм, Хууль зүйн байнгын хороон дээр энэ асуудлыг ярьсан. Бидэнд хувилбар бий. Ёсчилж болно. Урьд өмнө энэ хуулийг хэлэлцэхэд оролцож байгаагүй гишүүд, оролцож байгаагүй Их Хурлын Тамгын дарга, Их Хурлын дарга энэ бүгд дээр сонсож гарын үсэг зурж байгаа. Юу ярих вэ. Энэ өөрөө бас буруу жишиг тогтоож байгаа байхгүй юу. Батлаад, батлаад орхичихдог, та нар ёсчлоорой гэдэг. Шүүхийн шийдвэрийг шүүхийн танхимд уншчихаад тухайн шүүгч гараад явчихдаг, оронд нь өөр шүүгч орж ирээд гарын үсэг зурж болдоггүйтэй агаар нэг юм. Бидэнд ёсчлох, эсвэл буцаах, эсвэл бүр орхих бүх хувилбар байж байсан.

Хэрвээ энэ хуулийг бүр хэлэлцэхгүй орхиод Засгийн газар шинэ хууль өргөн баривал яах вэ? Яг энэ Эрүүгийн хэрэг хянан шийдвэрлэх тухай хууль гээд. Тэгэх юм бол Их Хурал хүлээж авахгүй гэх боломжгүй байгаа байхгүй юу. Тийм учраас энэ буцаах асуудал бол ямар нэгэн байдлаар, энэ бол Байнгын хорооны гишүүдтэй ярьсан юмнууд. Тэгээд ярьж, ярьж байгаад олонхоороо бид буцаах ёстой гэдэг шийдвэр дээр тогтсон байгаа юм. Агуулгын хувьд энэ хуулийн дотор талыг хэн ч яриагүй, бид эрх зүйн шинэчлэлээс буцаагүй, татгалзаагүй. Энэ дотор байгаа хүний эрхийг дээшлүүлж байгаа заалтууд ч байгаа, хүндрүүлж байгаа заалтууд ч байгаа. Үүнийг бид нар аль, алийг нь үгүйсгээгүй шүү дээ. 

Тийм учраас энэ дээр яг өнөөдөр явж байгаа шинэчлэлтэй, хүний эрхийг дээрдүүлсэн, хариуцлагыг хөнгөрүүлсэн энэ зүйл, заалтуудаас ухарна гэж ойлгохгүй байгаа. 7 сарын 1-ний дотор Засгийн газар энэ намрын чуулгандаа амжиж энэ хуулиудаа өргөн барих байх. Энэ хуулиудтай уяатай явж байгаа Эрүүгийн хууль, Зөрчлийн хуулиуд нь 7 сарын 1-ээс хэрэгжиж эхлэхээр заачихсан байгаа. Тийм учраас энэ ирэх намрын чуулганаар энэ хуулийг хэлэлцэж батлахаас өөр арга байхгүй. Хоёр, гурван сарын хугацааны л юм байгаа. Бид ёсчлоод хуулийг нь буцаагаад явсан бол бас л ялгаагүй нөхцөл байдал үүсэх байсан. Гэхдээ Их Хурал, энэ парламентын түүхэнд их буруу жишиг харин үүснэ. Төрийн залгамж чанарыг бид үгүйсгээгүй. Өмнөх Их Хурлын хийсэн болгоныг бас үүнийг буцаах ёстой, тэрийг болих ёстой гэдэг тийм хандлагаар ерөөсөө хандаагүй ээ. Буруу жишиг тогтчих вий гэдэг нэг зүйл, Их Хурал нь хийх ёстой ажлаа.

М.Энхболд:  -Д.Эрдэнэбат гишүүн асуулт асууж, үг хэлье.

Д.Эрдэнэбат:  -Баярлалаа. Одоо ер нь төрийн залгамж чанар гэдэг нь Их Хурлынхаа төвшинд ч тэр, Засгийн газрынхаа төвшинд ч тэр байхгүй болж байна л даа. Ардчилсан улс орон гээд бид нар уг нь өөрсдийгөө товойлгоод байсан. Сүүлийн үеийн явц бол бүгд ухралт руу явж байгаа. Улс төрийн хүрээндээ ч ялгаа байхгүй, нийгмийн хүний эрхийн хүрээндээ ч ялгаа байхгүй, эдийн засгийн асуудал дээр ч, санхүүгийн бодлогын асуудал дээр ч ялгаа байхгүй үндсэндээ энэ 1 сарын дотор бол бүх зүйл 180 градус орвонгоороо л эргэлээ. Өөрөөр хэлбэл, үгүйсгэлийн үгүйсгэл рүү л явж байгаа юм.

Сарын өмнө болж байсан бүх зүйл өнөөдөр болохоо больсон, бүх зүйл буруутгагдсан. Бүх зүйл дээр хариуцлага, ялтан хоёрыг хайж эхэлсэн. Би ард түмнийг ийм сонголт руу явж байсан гэж бодохгүй байгаа. Тэгэхээр би энэ дээр тун их харамсаж байгаа юм. Үүний нэг хэсэг нь бол ерөөсөө л энэ процессын хуулиуд, Эрүүгийн болон Зөрчлийн хуулиудыг өөрчилж байгаа явдал гэж би тэгж ойлгож байгаа. Үүндээ ч гэсэн бид итгэл үнэмшилтэй байгаа.

Ирэх намрын чуулганаар хэлэлцэх асуудал дээр бид нар Эрүүгийн болон Зөрчлийн хуулиа 7 сарын 1-ээс мөрдөнө гэдэг хуулийн өөрчлөлт хийсэн хэдий ч гэсэн олонх эрх баригчид энэ хуулийг өөрчлөх тухай асуудлыг оруулж ирэх гэж байна. Ойлгомжтой, концепци өөрчлөгдөнө. Дагалдах таван хуулийн асуудлаар мөн энэ асуудал орж ирэхдээ концепци өөрчлөгдөнө, ойлгомжтой.

Хүний эрхийн, эрүүгийн эрх зүйн цоо шинэ шинэчлэл ингээд л байхгүй болсонтой адилхан. Би хувьдаа үүнд итгэлтэй байгаа. Та нар өөрчилнө. Энэ бүх дэвшилттэй зүйлийг өөрсдийнхөө мэддэг, чаддаг номоороо л хийнэ. Би эдгээрийг нь цаг хугацааны хувьд харъя л гэж бодож байгаа. Хэрвээ концепци өөрчлөх юм бол Ардчилсан нам тэмцэнэ. Хатуу тэмцэнэ. Өнөөдөр өөрчлөгдөхгүй гэж та нар ярьж байна. Би бол өөрчлөгдөнө гэсэн ийм бодолтой байгаа. 

Батлагдсан хуулийг тогтоолоор өөрчилдгийг анх удаа гаргаж байгаа бол энэ яах аргагүй Үндсэн хуулийн зөрчил мөн. Үүнтэй хэн ч маргахгүй шүү дээ. Үүнийг зүгээр, дургүйд хүчгүй үйлдлээр хийсэн болохоос биш, үнэхээр хугацаа нь болохгүй байна, ном нь зөрчигдчих гээд байна гэсэн санаагаар хийсэн нь юу л бол доо. Цаг хугацаа бидэнд харуулах байх гэж бодож байна. Тийм учраас би энэ асуудал дээр бол Улсын Их Хурал, түүний дотор Хууль зүйн байнгын хороо Үндсэн хуулийг зөрчсөн ноцтой алдаа гаргасан шүү гэдгийг би сануулж хэлэхийг л хүсэж байгаа.

Би Ерөнхийлөгчийн энэ хоригийг дэмжиж байгаа. Зөв шүү дээ. Ерөнхийлөгч бол олон жил хүний эрхийн асуудлаар янз, янзын сэдвээр Их Хуралд хууль санаачилж өргөн барьсан. Хамгийн сүүлд нь Шилэн дансны хуулийг өргөн барьсан. Ардчилсан намын үед үнэхээр нээлттэй байсан, бүгд шүүмжилсэн. Өнөөдөр модон данс болсон.   Одоо мөдхөн та нар Шилэн дансны хуулийг болохгүй хууль байсан байна гээд оруулж ирнэ. Ийм юм битгий хийгээч ээ гэж би та бүхэнд хэлэх гэсэн юм. Өөр зүйл алга.

М.Энхболд:  -Эрдэнэбат гишүүн үг хэллээ.

-Дэлгэрсайхан гишүүн асуулт тавьж, үг хэлье.

Б.Дэлгэрсайхан:  -Би энэ хуулийн талаар Хууль зүйн байнгын хороон дээр буцаах тухайд нь дэмжиж байсан хүн. Гэтэл одоо Эрдэнэ сайд ч байсан, намайг энэ хуулийг цаазлах гэж байна гээд дайраад, түүнийхээ бичлэгийг фейсбүүк дээр тавьсан байсан. Тэгэхээр би хуульч хүний хувьд энэ хуулийг цаазлах гэж тэгээгүй юм. Энэ хуулийг хэрэгжүүлэх цаг хугацаа, нөхцөлийн хувьд ямар ч боломжгүй, цаг нь тулчихсан, энэ хуулиа тайлбарлах, сурталчлах, төрийн үйл ажиллагаа нь нэгэнт явагдаагүй. Хоёрдугаарт, энэ хуулийг хэрэгжүүлэх эдийн засгийн нөхцөл бололцоо нь бас бүрдээгүй. Тухайлбал, энэ хуулийг хэрэгжүүлэхэд өчнөөн ажилтнууд нэмэгдэх, мөн өчнөөн хөрөнгө мөнгө орох. Энэ улмаас хойшлуулах нь зүйтэй гэдэг утгаар ярьж байсан юм. 

Миний ойлгож байгаагаар бол дэгийн тухай хуулийн 15.8-аар бол өргөн барьсан, нэгэнт батлагдсан энэ хуулийн Ерөнхийлөгчийн хоригийг хүлээж аваад, харин хуулийг нь тогтоолоор буцааж болохгүй хууль зөрчсөн болох юм байна гэж би ойлгож байгаа учраас Ерөнхийлөгчийн хоригийг хүлээж аваад дараа нь хуулиар буцаах нэг боломж байгаа юм. Түүнээс, тогтоолоор буцаахаар хууль зөрчсөн болж харагдах гээд байна. Саяын хэлдгээр Цэц дээр очоод маргаан болох вий гэдэг дээр бодогдож байгаа юм. Тийм учраас Ерөнхийлөгчийн хоригийг хүлээж аваад, харин би зөвлөх Өнөрбаяраас асууя гэж бодож байна. Хэрвээ энэ хоригийг хүлээж авлаа гэхэд хуулийг цаашаа хэрэгжүүлэх нь цаг хугацааны хувьд хойшлуулж болох боломжтой юм уу, үгүй юм уу? Сая би ярилаа шүү дээ, нэгэнт энэ хуулийг мөрдөөд явъя гэхээр чинь одоо ямар ч боломж, нөхцөл байхгүй байгааг та бүхэн бүгдээрээ мэдэж байгаа. Энэ чинь, үүнийгээ хэрэгжүүлдэг мөрдөн байцаагч, хууль, хяналтын байгууллагууд нь энэ хуулиа одоо болтол өөрсдөө уншиж ойлгоогүй, танилцаагүй. Үүнийг олон нийтэд энэ тухай сурталчлаагүй, энэ ажиллагаа нь явагдаагүй учраас үүнийг хойшлуулах боломж нь ямар байгаа вэ гэдгийг асуумаар байна.

М.Энхболд:  -Өнөрбаяр зөвлөх хариулъя. 80 дугаар микрофоныг өгөөрэй.

Ч.Өнөрбаяр:  -Гишүүний асуултад хариулъя. Яг энэ хууль бол ном журмаараа бол энэ таван хуулийг Улсын Их Хурал ёсчлоод түүний дараа хугацааг нь хойшлуулах бүрэн эрх нь Улсын Их Хуралд байгаа. Энэ хууль бол ганцхан гэр бүлийн хүчирхийллийн эсрэг өргөн барьснаараа энэ асуудал шийдэгдэхгүй. Яагаад гэхээр, энэ хууль маань хамт өргөн баригдсан бусад хуулиудтайгаа уялдаатай цогц юм. Ингэж байж энэ өөрөө яг хүний эрхийг хамгаалах чиглэлд бодитой алхам болж чадна. Тэр механизмыг бүрдүүлж чадна гэж харж байгаа.

Энэ утгаараа бол нэг хуулийг тасдаж аваад буцааж өргөн барьснаар асуудал шийдэгдэхгүй. Яг зүй ёс нь, таны хэлж байгаа шиг дэгийн тухай хуулиар угаасаа энэ хууль олонхоороо батлагдсан тохиолдолд хууль батлагдсанд тооцно гээд дэгийн тухай хуулийн 16.8 дээр маш тодорхой биччихсэн байж байгаа. Тэгэхээр нэгэнт батлагдсан хуулиудыг Улсын Их Хурал тогтоолоороо буцаах нь хуулийн хувьд зөрчилтэй. Үүнийгээ Их Хурлынхаа тогтоол дээр ч гэсэн дурдчихсан байгаа. 5 дугаар сарын 13-ны өдөр баталсан дараах хуулиудыг хууль санаачлагчид нь буцаасугай гээд. Тэр утгаараа одоо хуулиудыг хоригийг хүлээж авсны дараа Их Хурал ёсчлоод харин хугацааны асуудлыг таны хэлж байгаагаар хойш нь тавиад энэ хугацаанд зарим тохиолдолд магадгүй Засгийн газар шаардлагатай нэмэлт, өөрчлөлт оруулах асуудлууд байхыг үгүйсгэхгүй. Энэ эрх нь Засгийн газар, Улсын Их Хуралдаа бий.  Түүнээс биш, яг одоо ингээд тогтоолоор буцааж авна гэвэл өөрөө илт хуулийн зөрчлийн асуудал юм гэдгийг хэлэх нь зүйтэй байх гэж бодож байна. Баярлалаа.

М.Энхболд:  -Нямдорж гишүүн үг хэлж, асуулт асууя.

Ц.Нямдорж:  -Одоо ингэе, яршиг. Юу хийх вэ, үүндээ хүрч байгаа бол. Цаашид бид нар үйл ажиллагаа явуулаад хууль баталчхаад тэр баталсан юмаа л Ерөнхийлөгч рүү явуулчхаж байя. Гарын үсэггүй, редакц сонсоогүй тийм юм явуулчихъя. Тэгээд юм асуувал бид нар баталчихсан юм, санал хураалт явагдчихсан юм гээд л хэлчхэж байя. Тэгээд тэр хуулиа мөрдөж байгаарай за. Ийм л юм та нар хэлээд байна шүү дээ. Мөн биз? Гарын үсэг хамаа байхгүй, редакц сонсох хамаа байхгүй, алх цохиод л баталсан бол хууль болчихдог гэж л та нар яриад байна аа даа. 

Одоо энэ төсвийн тодотголоо Энхболд дарга аа, гарын үсэггүй Ерөнхийлөгчийн Тамгын газар руу явуулчих. Тэгээд эд нар юу гэхийг нь нэг харъя. Ийм л уриалга та нар хийгээд байна шүү дээ. Ийм л юм та нар яриад байна шүү дээ. Хариуцлагын асуудал байгаа. Энэ таван хуулийн редакцыг сонсох, ёсчлоход сарын хугацаа байсан, түрүүчийн Их Хурлын үед. Гэнэт нэг өдөр Ардчилсан намын гишүүд бид нар ч мэдээгүй байхад Зандаахүүгийн Энхболд чуулган хууль бусаар завсарлуулаад, 6 сарын 23-нд дахиж хуралдана гэж мэдсээр байж боломжгүй хугацаа хэлээд, ингээд л энэ юмыг дампууруулсан шүү дээ. Хариуцлага асуух гээд байгаа бол тэр Зандаахүүгийн Энхболдоосоо асуу, тэр өмнөх Их Хурлаасаа асуу. Өмнөх Их Хурлын замбараагүй задгай зайдан байдалд энэ Их Хурлын гишүүд хариуцлага хүлээх ёстой юм уу? Батлаагүй гишүүд чинь юу гэж редакц сонсох юм бэ? Ойлгож байж баталдаг ёстой биз дээ? Оролцоогүй, бүрэн эрхгүй байсан хүмүүс яаж үүний чинь редакцыг сонсох юм бэ? Тэр үед Их Хурлын дарга байгаагүй хүн яаж үүнд чинь гарын үсэг зурах юм бэ? Ийм л юм та нар хэлж байна шүү дээ.


-Чи тэр нам дээрээ л очиж Зандаахүүгийн Энхболдтойгоо л наадахаа ярь, Эрдэнэ ээ. Хуулийн юм битгий надтай яриад бай, би чамтай хууль ярихгүй ээ. Чамтай тоож би хууль ярихгүй. Ийм асуудал байгаа юм. 

Тийм учраас энэ хоригийг хүлээж авч болохгүй. Энэ дампуурал, замбараагүй байдлын асуудлыг ярьж байна. Та нар шүүхийн шинэчлэл хийж байна гэж 2009 оноос хойш Монголын Үндсэн хуулийг Монголын хуулийн системийг бүхэлд нь самарсан. Тэр самарсан этгээдүүдийн нэг нь Элбэгдорж, түүний төлөөлөгч энэ Өнөрбаяр энд сууж байна. Үндсэн хууль зөрчсөн шүүхийн зохион байгуулалтаар бүтэн дөрвөн жил хэрэг таслуулсан, та нар. Давж заалдах шатны шүүхийг байхгүй болгосон. Энэ улсад бий болсон замбараагүй нөхцөл байдал, задгай зайдан явдал энэ Ерөнхийлөгч байгаа Элбэгдоржтой холбоотой шүү. Үүнийг харин энд хэлчихье.

Та нар Монголын төрийг самарч хэзээ дуусах вэ? Хэзээ бах тав чинь ханах вэ? Одоо болох юм биш үү. Эзэнгүй юманд хариуцлага хүлээлгэх гэж ингэж хориг тавих гээд байх юм. Эдийн засгийн хямрал л гэнэ, хууль нь байсаар байтал та нар лиценз олгох асуудлыг амаар зогсоогоод нэгжлэг хийж акт тавьчхаад явж л байсан шүү дээ, 2010 онд. Үүнээс чинь л гадаадын хөрөнгө оруулагч үргэх ажил эхэлсэн шүү дээ. Энэ худлаа юу? Үндсэн хуулийн биш шүүхээр дөрвөн жил хэрэг таслуулсан чинь худлаа юу? Эрүүгийн хуулийг сөхөж үзээгүй байж та нар Эрүүгийн хуулиар хуулийн байгууллагын дарга нарт лекц уншиж байсан чинь худлаа юу? Ингэж л та нар Монголын төрийг самарсан шүү дээ. Яасан дуусдаггүй самралт юм бэ, энэ чинь. Болиорой та нар, юманд цаг хугацаа гэж байдаг юм. Эрх мэдэлдээ хэт дулдуйдаж одоо.

М.Энхболд:  -Нямдорж гишүүн үг хэллээ.

-Раднаасэд гишүүн асуулт тавьж, үг хэлье.

Ш.Раднаасэд:  -Би нэг зүйл асууя. Санжмятав дарга байна, бүлгийн дарга Эрдэнэ гишүүн байна, Эрдэнэбат гишүүн байна. Өмнө нь Их Хуралд сууж байсан хүмүүс. Би өөрөө анх удаа орж ирсэн хүн сууж байна. Энэ таван хуулийг яагаад ёсчлоогүй юм бэ? Ямар шалтгааны улмаас ёсчлоогүй юм бэ гэдэг асуултыг би нэгдүгээрт асуумаар байна. Энэ ямар учиртай юм бэ? 2005, 2002 оноос эхлээд энэ дэгийн тухай хууль батлагдсанаас хойш зургаан хоногийн дотор ёсчлогдоно гэсэн хуулийн хугацаа, шахуурга байсан. Энэ заалыг яагаад арилгасан юм бэ? Та нарын үед арилгасан байхгүй юу. Яагаад ёсчлоогүй вэ гэдгээ яримаар байна.

-Эрдэнэ гишүүн ээ, би нэг юм яриадахъя, тэгэх үү. Чанга чарлаж ярьснаараа ярьдаг бол хэн ч чарлаж чадна шүү дээ. Наадах чинь тийм сайхан авир биш.

М.Энхболд:  -Нэгийгээ үг хэлж байхад сонсъё.

Ш.Раднаасэд:  -Үүнийгээ хариултыг та бүхэн хэлж өгөөч. Яагаад ёсчлоогүй юм бэ гэдэг асуулт.

Хоёр дахь юм, би Өнөрбаяр зөвлөхөөс асууя. Энэ ёсчлох, эцсийн найруулгыг сонсох гэдэг процессыг яг юу гэж ойлгоод байна вэ? Энэ ёсчлох гэдэг процессыг яг юу гэж ойлгоод байна вэ? Энэ зүгээр л, уншиж өгөөд тэгсэн болоод явдаг юм байна уу, үүний ард ямар нэгэн хариуцлага байна уу, байхгүй юу? Энэ хоёр хариултыг бүлгээс, бүлгийн дарга нь хэлэх үү? Эрдэнэ дарга яагаад ёсчлоогүйгээ хэлж өгөх үү. Хариулж өгөөч.

М.Энхболд:  -Өнөрбаяр зөвлөх хариулна. Бүлгүүд хариулахгүй.

Ш.Раднаасэд:  -Та нар тухайн үеийнхээ Их Хуралд байсан хүмүүс мөн биз? Та нар баталсан гэж өөрсдөө алх цохиход нь хамт байсан юм байгаа биз? Тэгвэл үүнийг та нар хариулах ёстой байхгүй юу.

М.Энхболд:  -Тийм дэг байхгүй.

-80 дугаар микрофоныг асаая. Бусад нь чимээгүй байж байя. 

Өнөрбаяр зөвлөх.

Ч.Өнөрбаяр:  -Гишүүний асуултад хариулъя. Энэ талаар Улсын Их Хурлын чуулганы хуралдааны дэгийн тухай хуульд маш тодорхой заасан. Тэнд 53 дугаар зүйлийн 53.1 дээр юу гэж байна вэ гэхээр энэ хуульд заасны дагуу батлагдсан хууль, Улсын Их Хурлын бусад шийдвэрийн эцсийн найруулга хийх, ёсчлох ажиллагааг дараах журмаар хийж гүйцэтгэнэ гэж байгаа. Өөрөөр хэлбэл, хийж болно гээгүй, хийж гүйцэтгэнэ гэж байгаа юм. Энд хэний үүрэг байна вэ гэхээр Улсын Их Хурлын Тамгын газар болоод Улсын Их Хурлын даргын хийж гүйцэтгэх ёстой үүрэг. Энэ бол хуулиар хуульчилсан журам нь байж байгаа.

24.4-т бол энэ хуулийн төслийг бүхэлд нь батлах санал хураалт явуулах бөгөөд хуралдаанд оролцсон гишүүдийн олонх дэмжсэн бол хууль батлагдсанд тооцно гэж байгаа. Энэ ажиллагаа бол саяын таван хууль дээр хийгдчихсэн байсан. Нэгэнт энэ хууль батлагдсан тохиолдолд энэ хуулийг ёсчлох ажиллагаа, гүйцэтгэх журам бол 53 дугаар зүйлийнхээ дагуу хийгдэх ёстой байсан юм.

М.Энхболд:  -Гарамжав гишүүн асуулт асууж, үг хэлье.

Ц.Гарамжав: -2012-2016 оны Улсын Их Хурлын Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай гээд, энд Гэр бүлийн хүчирхийлэлтэй тэмцэх тухай хуулийн энэ төслүүдийг хэлэлцэж баталсан гэж байгаа. Одоо цаашдаа хууль гаргах, хэлэлцэх, батлуулах үйл ажиллагаа, хууль боловсруулах, хууль өргөн барих хуульд маань өөрчлөлт орж, өргөн барих процесс улам нарийн болох юм билээ. Үе шат нь ч гэсэн удаашраад. Тэгэхээр нэгэнт гаргаад хэлэлцчихсэн, батлагдчихсан хуулийг бид хоригийг хүлээж авч болохгүй юу. Яагаад гэвэл энэ дотор Гэр бүлийн хүчирхийллийн тухай хууль орчихсон байгаа юм.

Гэр бүлийн хүчирхийллийн тухай хууль дотор маань бусад хуультайгаа холбоотой Эрүүгийн хуулиудтай холбоотой ийм заалтууд байгаа юм. Тэгэхээр манай эмэгтэйчүүд бол  Гэр бүлийн хүчирхийллийн тухай хуулийг дэмжиж байгаа. Бид нар үүнийг үнэхээр 100 хувь дэмжиж байгаа. Үүнийг хурдан гараасай ч гэж бодож байгаа. Тэгээд өнөөдөр манайхан өргөн барьчихсан байгаа л даа. Үүнийг харин хугацааных нь хувьд хойшлуулж болдоггүй юм уу гэсэн ийм санал байна.

М.Энхболд:  -Гарамжав гишүүн үг хэллээ.

Гишүүд асуулт асууж, үг хэлж дууслаа.


Одоо Байнгын хорооны саналаар Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулиудыг буцаах тухай Улсын Их Хурлын 2016 оны 26 дугаар тогтоолд тавьсан Ерөнхийлөгчийн хоригийг хүлээж авах боломжгүй гэсэн саналын томьёоллоор санал хураана.

Хүлээж авах боломжгүй гэсэн саналын томьёоллоор санал хураалт:

Санал хураалт явагдаж байна.

53 гишүүн оролцож 39 гишүүн дэмжиж 73,6 хувийн саналаар хоригийг хүлээж авах боломжгүй гэсэн Байнгын хорооны санал дэмжигдэж байна.

Улсын Их Хурал Ерөнхийлөгчийн хоригийг хүлээж авах боломжгүй гэсэн ийм шийдвэрийг гаргалаа.

Би тогтоол, эцсийн найруулгыг та бүхнээс авъя.

Ерөнхийлөгчийн хоригийн тухай.

Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсгийг үндэслэн Монгол Улсын Их Хурлаас ТОГТООХ нь:

1.Эрүүгийн хэрэг хянан шийдвэрлэх тухай, Хууль сахиулах ажиллагааны тухай, Прокурорын байгууллагын тухай, Шүүхийн шийдвэр гүйцэтгэх тухай, Гэр бүлийн хүчирхийлэлтэй тэмцэх тухай хуулиудыг буцаах тухай Монгол Улсын Их Хурлын 2016 оны 8 дугаар сарын 30-ны өдрийн 26 дугаар тогтоолд бүхэлд нь тавьсан Монгол Улсын Ерөнхийлөгчийн хоригийг хүлээж авах боломжгүй гэж үзсүгэй.

Эцсийн найруулга дээр саналтай гишүүн байна уу?

-Эцсийн найруулгыг сонссонд тооцлоо.

Ингээд үдээс өмнөх хэлэлцэх асуудлуудыг хэлэлцэж дууслаа.

Эцсийн найруулга сонслоо. Тогтоол батлагдлаа.

Төрийн байгуулалт, Төсөв, Хууль зүйн байнгын хороод одоо хуралдана.

-Гишүүд ээ, нэг зарлал байна. Улсын Их Хурлын эрхэм гишүүд ээ, Улс төрийн хилс хэрэгт хэлмэгдэгсдийн дурсгалыг хүндэтгэх өдөр 9 дүгээр сарын 10-ны өдрийн Бямба гарагийн 12 цагт Төрийн ордны дэргэдэх Хэлмэгдэгсдийн хөшөөнд цэцэг өргөх ёслолд урьж байна гэж Төрийн ёслолын албанаас зарлал хүргүүлж байна.

Завсарлага.

Та бүхний өдрийн амгаланг айлтгая.

2016 оны ээлжит бус чуулганы 9 дүгээр сарын 9-ний өдрийн Баасан гарагийн үдээс хойших нэгдсэн хуралдаан эхэлж байна.

Үдээс хойшхи хуралдаанаар хэлэлцэх асуудлыг би та бүхэнд танилцуулъя.

1.Монгол Улсын нэгдсэн төсвийн 2015 оны гүйцэтгэл, Засгийн газрын санхүүгийн нэгдсэн тайлан, “Монгол Улсын 2015 оны төсвийн гүйцэтгэлийг батлах тухай Улсын Их Хурлын тогтоолын төсөл. Засгийн газар өргөн мэдүүлсэн, хоёр дахь хэлэлцүүлэг.

2.Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсийн тухай хуульд өөрчлөлт оруулах тухай хуулийн төслүүд. Засгийн газар өргөн мэдүүлсэн, гурав, дөрөвдүгээр хэлэлцүүлэг.

3.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөл, эцсийн хэлэлцүүлэг.

4.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслүүд, эцсийн хэлэлцүүлэг.

5.Нийгмийн даатгалын тухай хуульд өөрчлөлт оруулах тухай хуулийн төсөл.

6.Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль баталсантай холбогдуулан авах арга хэмжээний тухай Улсын Их Хурлын тогтоолын төсөл, эцсийн хэлэлцүүлэг.

7.Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төсөл, эцсийн хэлэлцүүлэг.

8.Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл, эцсийн хэлэлцүүлэг.


9.Эрүүгийн байцаан шийтгэх хуульд нэмэлт оруулах тухай хуулийн төсөл.

10.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл.

11.Иргэний хуульд нэмэлт, өөрчлөлт оруулах тухай хууль хүчингүй болсонд тооцох тухай хуулийн төсөл.

12.Гэр бүлийн хүчирхийлэлтэй тэмцэх тухай хуулийн шинэчилсэн найруулга болон хамт өргөн мэдүүлсэн бусад хуулийн төслүүд. Засгийн газар өргөн мэдүүлсэн, хэлэлцэх эсэх.

13.Зарим хууль, Улсын Их Хурлын тогтоолын төсөл буцаах тухай Улсын Их Хурлын тогтоолын төсөл.

14. Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл.

Төгсгөлд нь ээлжит бус чуулганыг хаах. Ийм 14 асуудлыг өнөөдөр хэлэлцэж амжвал ээлжит бус чуулганыг хаах нөхцөл бүрдэх нь ээ.

Хэлэлцэх асуудал дээр саналтай гишүүд байна уу?

-Ингээд хэлэлцэх асуудалд орно.

Хэлэлцэх асуудалд орохын өмнө би та бүхэнд эцсийн найруулга уншиж танилцуулъя.


Баталсан хууль, тогтоолын эцсийн найруулгыг сонсоно. 

1/ Монгол Улсын Батлан хамгаалах тухай /шинэчилсэн найруулга/ хуулийн эцсийн найруулга дээр саналтай гишүүн байгаа эсэхийг асууя. 

-Эцсийн найруулга дээр санал байна уу?


Эцсийн найруулгыг сонссонд тооцлоо.
2/ Монгол Улсын Батлан хамгаалах тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Алга байна.
3/ Дайчилгааны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна.
4/ Монгол Улсын Ерөнхийлөгчийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна.
5/ Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулгыг сонссонд тооцлоо.
6/ Дипломат албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулгыг сонссонд тооцлоо.
7/ Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
8/ Иргэний хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулгыг сонслоо 
9/ Улсын тэмдэгтийн хураамжийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
10/ Хуульчийн эрх зүйн байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо. 
11/ Хүн ам, орон сууцны улсын тооллогын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
12/ Шүүхийн иргэдийн төлөөлөгчийн эрх зүйн байдлын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
13/  Зэвсэгт хүчний тухай /шинэчилсэн найруулга/  хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
14/  Зэвсэгт хүчний тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Эцсийн найруулгыг сонслоо.
15/  Геодези, зураг зүйн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
16/  Улсын нөөцийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
17/  Онц байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
18/  Энхийг дэмжих ажиллагаанд оролцох тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
19/  Засгийн газрын тусгай сангийн тухай хуулийн зарим заалт хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
20/  “Хуулийн төсөл буцаах тухай” Улсын Их Хурлын тогтоолын эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
21/  Цэргийн албаны тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
22/  Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
23/  Дайны байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
24/  Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
25/  Шүүхийн шийдвэр гүйцэтгэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
26/  Хүн ам, орон сууцны улсын тооллогын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
27/  Эрүүгийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
28/  Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
29/  “Хуулийн төсөл буцаах тухай” Улсын Их Хурлын тогтоолын эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
30/  Цэргийн албан хаагчийн эрх зүйн байдлын тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
31/  Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
32/  Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
33/  Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
34/  Шүүхийн шинжилгээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
35/ Ахмад настны нийгмийн хамгааллын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
36/ Эрүүгийн байцаан шийтгэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
37/  Эрүүгийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Алга байна. Эцсийн найруулгыг сонслоо.
37 хуулийн эцсийн найруулгыг сонслоо.
Одоо хэлэлцэх асуудалдаа оръё.
Долоо. Монгол Улсын нэгдсэн төсвийн 2015 оны гүйцэтгэл, Засгийн газрын санхүүгийн нэгдсэн тайлан, “Монгол Улсын 2015 оны төсвийн гүйцэтгэлийг батлах тухай Улсын Их Хурлын тогтоолын төслийн хоёр дахь хэлэлцүүлгийг явуулъя.

Төсвийн зарлагын хяналтын дэд хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Нарантуяа уншина.

-Нарантуяа гишүүнийг индэрт урьж байна.

З.Нарантуяа:  -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 6 дугаар сарын 21-ний өдөр Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төсөл, Монгол Улсын 2015 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланг Улсын Их Хуралд өргөн мэдүүлсэн билээ.

Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төсөл, Монгол Улсын 2015 оны нэгдсэн төсвийн гүйцэтгэл, Засгийн газрын санхүүгийн нэгдсэн тайлангийн эхний хэлэлцүүлгийг Улсын Их Хурлын чуулганы 2016 оны 9 дүгээр сарын 7-ны өдрийн нэгдсэн хуралдаанаар хэлэлцээд хоёр дахь хэлэлцүүлэгт бэлтгүүлэхээр Улсын Их Хурлын холбогдох Байнгын хороод болон Төсвийн зарлагын хяналтын дэд хороонд шилжүүлсэн болно.

Улсын Их Хурлын холбогдох Байнгын хороод дээрх тогтоолын төслийн хоёр дахь хэлэлцүүлгийг хийж Төсвийн зарлагын хяналтын дэд хороонд санал, дүгнэлтээ ирүүлснийг Төсвийн зарлагын хяналтын дэд хороо 2016 оны 9 дүгээр сарын 8-ны өдрийн хуралдаанаараа хэлэлцээд дараах санал, дүгнэлтийг гарган та бүхэнд танилцуулж байна. Улсын Их Хурлын дарга, эрхэм гишүүд ээ, Монгол Улсын 2015 оны нэгдсэн төсвийн нийт орлого ба тусламжийн дүн 5 их наяд 983,4 тэрбум төгрөгт хүрч төлөвлөснөөс 141,7 тэрбум төгрөгөөр дутуу биелжээ.
Монгол Улсын нэгдсэн төсвийн 2015 оны төсвийн хүрээний мэдэгдлийн тухай хуульд заасан төсвийн тусгай шаардлагаас ДНБ-нд эзлэх нэгдсэн төсвийн тэнцвэржүүлсэн орлогоос бусад үзүүлэлт хангагджээ. Монгол Улсын төсвийн хүрээний мэдэгдэлд ДНБ-ий бодит өсөлт 3,1 хувь байхаар тооцсон ч гүйцэтгэлээр 2,3 хувь буюу 08 пунктээр бага гарчээ.
Нэгдсэн төсвийн нийт зарлага 2015 онд 7 их наяд 530,3 тэрбум төгрөгөөр батлагдаж 7 их наяд 137,9 тэрбум төгрөгийн буюу 94,8 хувийн гүйцэтгэлтэй гарчээ. Монгол Улсын 2015 оны нэгдсэн төсвийн тэнцвэржүүлсэн тэнцлийг 1 их наяд 407,6 тэрбум төгрөгийн алдагдалтай байхаар төлөвлөснөөс гүйцэтгэлээр 1 их наяд 156,9 тэрбум төгрөгийн алдагдалтай буюу 250,6 тэрбум төгрөгөөр буурсан байна. Нэгдсэн төсвийн алдагдлыг нөхөх зорилгоор тайлант онд 2 их наяд 751,7 тэрбум төгрөгийн Засгийн газрын үнэт цаас арилжаалж 505,1 тэрбум төгрөгийн гадаад зээл авч 433,6 тэрбум төгрөгийн улсын төсвөөс эргэн төлөгдөх нөхцөлтэй хөрөнгө оруулалтын гүйцэтгэлийг Хөгжлийн банкнаас санхүүжүүлсэн байна.

Засгийн газрын өрийн 73,5 хувийг гадаад, 26,5 хувийг дотоод өр эзэлж байгаа бөгөөд Засгийн газрын нийт өрийн үлдэгдэл 14 их наяд 316,1 тэрбум төгрөг буюу ДНБ-ий 52,3 хувьтай тэнцэж байгаа нь Төсвийн тогтвортой байдлын тухай хуульд заасан Засгийн газрын өрийн өнөөгийн үнэ цэнээр илэрхийлэгдсэн үлдэгдэл 2015 оны ДНБ-ий 58,3 хувиас хэтрүүлэхгүй байх гэсэн тусгай шалгуур үзүүлэлтийг хангасан байна. 2015 онд улсын төсвийн орлого ба тусламжийн дүн 4 их наяд 32,1 тэрбум төгрөгөөр төлөвлөснөөс гүйцэтгэлээр 3 их наяд 834 тэрбум төгрөгийн орлого олж төлөвлөгөө 95,1 хувийн биелэлттэй буюу 198,1 тэрбум төгрөгөөр дутуу төвлөрчээ.
Монгол Улсын 2015 оны төсвийн тухай хуулиар улсын төсвийн зарлагыг 5 их наяд 603,3 тэрбум төгрөгөөр анх баталж хоёр удаа тодотгол хийж 5 их наяд 218,5 тэрбум төгрөгөөр баталсан нь анхны дүнгээс 6,9 хувь буюу 384,8 тэрбум төгрөгөөр бууруулсан ч төлөвлөснөөс гүйцэтгэлээр 4 их наяд 996,9 тэрбум төгрөгт хүрсэн нь 221,6 тэрбум төгрөгөөр бага гарчээ. 2015 оны улсын төсвийн нийт тэнцлийг 1 их наяд 188,8 тэрбум төгрөгийн алдагдалтай байхаар төлөвлөж гүйцэтгэлээр 1 их наяд 165,2 тэрбум төгрөгийн алдагдалтай гарсан байна. 
Тайлант онд орон нутгийн төсвийн нийт орлого ба тусламжийн дүнг 2 их наяд 73,2 тэрбум төгрөгөөр төлөвлөснөөс гүйцэтгэлээр 2 их наяд 33,8 тэрбум төгрөгт хүрч төлөвлөснөөс 39,4 тэрбум төгрөгөөр, өмнөх оны гүйцэтгэлээс 104,6 тэрбум төгрөгөөр дутуу байна. Орон нутгийн төсвийн нийт зарлага 2 их наяд 79,1 тэрбум төгрөгт хүрч төлөвлөснөөс 10,3 хувь буюу 278,7 тэрбум төгрөгөөр дутуу санхүүжүүлжээ.
2015 онд орон нутгийн төсвийн нийт тэнцлийг 244,6 тэрбум төгрөгийн алдагдалтай байхаар төлөвлөж гүйцэтгэлээр 45,4 тэрбум төгрөгийн алдагдалтай гарсан байна. Улсын Их Хурлын эрхэм гишүүд ээ, Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төсөл, Монгол Улсын 2015 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланг Улсын Их Хурлын бүх Байнгын хороод хэлэлцээд дараах саналуудыг гаргасан болно.
Төрийн байгуулалтын байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Ж.Мөнхбат, Н.Энхболд, Д.Хаянхярваа, О.Содбилэг нар Үндэсний аудитын газар өнгөрсөн хугацаанд хуулиар хүлээсэн үүргээ хангалттай биелүүлээгүй, асуудалд улс төржиж ёс зүйгүй хандаж Төсвийн тухай хууль зөрчсөн, төсвийн гүйцэтгэлтэй холбоотой зөрчил гаргасан албан тушаалтнууддаа тухай бүр хариуцлага тооцоогүй талаар дурдаад цаашид улс төрөөс ангид ажиллаж хуулийн дагуу ажиллах хэрэгтэй, түүнчлэн шаардлагатай бол Үндэсний аудитын газрын үйл ажиллагаанд хяналт шалгалтын ажлын хэсэг гаргаж шалгуулах гэсэн саналуудыг гаргажээ.
Нийгмийн бодлого, боловсрол, соёл, шинжлэх ухааны байнгын хорооны хуралдаанаар хэлэлцэх үед Улсын Их Хурлын гишүүн Ц.Цогзолмаа, Ё.Баатарбилэг, Д.Ганболд, Л.Энх-Амгалан, М.Оюунчимэг нар улс орны нийгэм, эдийн засгийн нөхцөл байдал хүнд байгаа үед төсвийн үр ашиггүй зардлыг багасгах зорилгоор салбарын сайд нарын төсвийн гүйцэтгэлд хяналт тавьдаг механизмыг оновчтой болгох, төрийн аудитын байгууллагын үүрэг, хариуцлагыг өндөржүүлэх, төсвийн зарцуулалтад хяналт тавьж төсөв, санхүүгийн сахилга батыг нэмэгдүүлэх, алдаа зөрчил гаргасан албан тушаалтнуудад хариуцлага тооцдог байх, Үндэсний аудитын газрын зөвлөмж дүгнэлтийг хэрэгжүүлэх хүрээнд нээлттэй сонсгол зохион байгуулж, шаардлагатай бол холбогдох Байнгын хороодоор хэлэлцүүлж цаашид авах арга хэмжээний талаар тодорхой чиглэл авч ажиллах нь зүйтэй гэсэн саналуудыг гаргажээ. 
Эдийн засгийн байнгын хорооны хуралдаанаар хэлэлцэх үед Улсын Их Хурлын гишүүн Ж.Бат-Эрдэнэ, Л.Энх-Амгалан, Л.Элдэв-Очир, Д.Тэрбишдагва нар жил бүрийн төсвийн гүйцэтгэлийн талаар аудитын байгууллагын гаргасан тайлан, гүйцэтгэлийг Улсын Их Хурлаар хэлэлцээд Засгийн газар болон холбогдох төсвийн ерөнхийлөн захирагчдад аудитын зөвлөмжийг хэрэгжүүлэх, үүрэг болгох үүднээс цаашид авах арга хэмжээний тухай Улсын Их Хурлын тогтоол гаргадаг байх, төсвийн хөрөнгийг хууль бусаар зарцуулсан төсөвт байгууллагыг тогтоож хариуцлага алдсан албан тушаалтнуудыг хууль, хяналтын байгууллагаар шалгуулах арга хэмжээ авах нь зүйтэй гэсэн саналуудыг гаргасан байна.
Аюулгүй байдал, гадаад бодлогын байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Ж.Энхбаяр тус Байнгын хорооны эрхлэх асуудлын хүрээнд холбогдох яамны өнгөрсөн хугацаанд хэрэгжүүлсэн төсөл, арга хэмжээ, үйл ажиллагааны болон төсвийн хэрэгжилтийн талаар мэдээлэл бэлтгэж танилцуулах, Үндэсний аудитын газраас зэвсэгт хүчний хөгжлийн сангийн зарцуулалтад аудит хийх нь зүйтэй гэсэн саналуудыг санал, дүгнэлтдээ тусгажээ.
Улсын Их Хурлын бүх Байнгын хороод болон Төсвийн зарлагын хяналтын дэд хороо Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төслийн талаарх зарчмын зөрүүтэй санал гаргаагүй бөгөөд Улсын Их Хурлын чуулганы нэгдсэн хуралдаанаар хэлэлцүүлж батлуулах нь зүйтэй гэж үзлээ.
Улсын Их Хурлын эрхэм гишүүд ээ, Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төслийн талаар Төсвийн зарлагын хяналтын дэд хорооны санал, дүгнэлтийг хэлэлцэн тогтоолыг баталж өгнө үү. Анхаарал тавьсанд баярлалаа.
М.Энхболд: -Нарантуяа гишүүнд баярлалаа.
Ажлын хэсгийг танилцуулъя. Гадаад харилцааны сайд Мөнх-Оргил, Сангийн сайд Чойжилсүрэн, Хөдөлмөр,нийгмийн хамгааллын сайд Номтойбаяр, Хууль зүй, дотоод хэргийн сайд Бямбацогт, Монгол Улсын Ерөнхий аудитор Зангад, Сангийн яамны Санхүүжилт, тайлан бүртгэлийн хэлтсийн дарга Батхуяг, Сангийн яамны төлбөр, тооцооны хэлтсийн дарга Отгонцэцэг нар хүрэлцэн ирсэн байна.
Зарлагын хяналтын дэд хорооны санал, дүгнэлттэй холбогдуулаад асуух асуулттай гишүүн байна уу?
-Асуух асуулттай гишүүд байхгүй байна.
Зарлагын хяналтын дэд хорооны саналаар Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя.
Санал хураалт:
62 гишүүн оролцож 49 гишүүн зөвшөөрч 79 хувийн саналаар санал дэмжигдэж байна.
Монгол Улсын 2015 оны төсвийн гүйцэтгэлийг батлах тухай Монгол Улсын Их Хурлын тогтоолыг уншиж эцсийн найруулгыг сонсъё.
Монгол Улсын Их Хурлын ТОГТООЛ
Монгол Улсын 2015 оны төсвийн гүйцэтгэлийг батлах тухай
Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.6 дахь хэсэг, Төсвийн тухай хуулийн 8 дугаар зүйлийн 8.10.4 дэх заалтуудыг тус тус үндэслэн Монгол Улсын Их Хурлаас ТОГТООХ нь:
1.Монгол Улсын 2015 оны төсвийн гүйцэтгэлийн тэнцвэржүүлсэн орлогын хэмжээ 3 их наяд 831 тэрбум 706,2 сая төгрөгөөр баталсугай.
2.Монгол Улсын 2015 оны төсвийн гүйцэтгэлийн зарлагын тэнцвэржүүлсэн орлогод нийцүүлсэн хэмжээг 4 их наяд 996 тэрбум 886 сая 500 мянган төгрөгөөр баталсугай гэсэн ийм тогтоол байна.
Тогтоолын эцсийн найруулга дээр саналтай гишүүн байна уу?
-Алга байна. Эцсийн найруулга сонссонд тооцлоо.
Дараагийн асуудалдаа оръё.
Найм.  Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлгийг явуулъя.
Төсвийн байнгын хорооны танилцуулгыг Улсын Их Хурлын гишүүн, Төсвийн байнгын хорооны дарга Хүрэлбаатар танилцуулна.
-Хүрэлбаатар даргыг индэрт урьж байна.
Ч.Хүрэлбаатар:  -Улсын Их Хурлын дарга, эрхэм гишүүд ээ,
Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг Улсын Их Хурлын чуулганы 2016 оны 09 дүгээр сарын 09-ний өдрийн нэгдсэн хуралдаанаар хэлэлцээд, гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо хуулийн төслүүдийн гурав дахь хэлэлцүүлгийг 2016 оны 09 дүгээр сарын 09-ний өдөр хийж, хуулийн төслүүдийн талаар та бүхэнд танилцуулж байна.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн хуульд өөрчлөлт оруулах тухай хуулийн төслүүдийн хоёр дахь хэлэлцүүлгээр олонхын дэмжлэг авсан саналуудыг  төсөлд нэмж тусгалаа.

Төрийн өндөр болон улс төрийн, төрийн захиргааны удирдах албан тушаалтны цалин, бүх шатны шүүхийн шүүгчийн цалин, нийгмийн баталгааг хангахтай холбоотой зардал болон цэргийн албан хаагчийн тэтгэвэрт гарахад олгодог нэг удаагийн тэтгэмжийн хэмжээг бууруулахгүй байхаар шийдвэрлэсэнтэй холбогдуулан урсгал зардлыг 10.1 тэрбум төгрөгөөр нэмэгдүүллээ.

Хүүхдийн цэцэрлэгийн хүртээмжийг нэмэгдүүлэх зорилгоор төрийн бус өмчийн 95 цэцэрлэгт төрийн өмчийн цэцэрлэгийн харьяа 55 бүлгийг нээж ажиллуулахад 1.4 тэрбум төгрөг,  арьс ширний урамшуулалд 9.8 тэрбум төгрөг, Үндэсний тэтгэлэгт хөтөлбөрийг 2016 онд үргэлжлүүлэх болсон тул хөтөлбөрийн зардалд 20.5 тэрбум  төгрөгийг тус тус нэмж олгохоор шийдвэрлэлээ. Мөн нийгмийн даатгалын сангийн орлогыг 530.4 сая төгрөгөөр, тус сангийн зарлагыг 28.2 сая төгрөгөөр тус тус нэмэгдүүлэн, Нийгмийн даатгалын сангаас санхүүжих хөрөнгө оруулалтын зардлыг 22.7 тэрбум төгрөгөөр бууруулснаас 2 тэрбум 489 сая төгрөгийн төсөвт өртөг болон санхүүжих дүнтэй 9 төсөл арга хэмжээг улсын төсвийн хөрөнгөөр санхүүжүүлэхээр шилжүүллээ. 

Хуулийн төслүүдэд шинээр нэмж тусгасан болон ажлын гүйцэтгэл нь гараагүй улсын төсөв, Хөгжлийн банкны эх үүсвэрээр санхүүжүүлэх хөрөнгө оруулалтаас 65.0 тэрбум төгрөгийн, Нийгмийн даатгалын сангийн эх үүсвэрээр санхүүжих хөрөнгө оруулалтын зардлаас 22,7 тэрбум төгрөгийн, нийт 87.7 тэрбум төгрөгийн хөрөнгө оруулалтын төсөл, арга хэмжээг хасаж тооцлоо.

Дээрх өөрчлөлтүүдийг төсвийн төсөлд тусгаснаар  Монгол Улсын нэгдсэн төсвийн нийт орлого 5 их наяд 348.2 тэрбум төгрөг буюу ДНБ-ний 22.1 хувь, нийт зардал 9 их наяд 694.4 тэрбум төгрөг буюу ДНБ-ний 40.1 хувь болж, нэгдсэн төсвийн нийт алдагдал 4 их наяд 346.2 тэрбум төгрөг буюу ДНБ-ний 18.0 хувьтай тэнцэхээр байна.

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн хуульд өөрчлөлт оруулах  тухай хуулийн төслүүд болон холбогдох хавсралт, тооцоог та бүхэнд тараасан болно.

Улсын Их Хурлын  эрхэм гишүүд ээ,

Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай, Хүний хөгжил сангийн 2016 оны төсвийн хуульд өөрчлөлт оруулах тухай хуулийн төслүүдийн гурав дахь хэлэлцүүлгийг хийж, баталж өгнө үү. Анхаарал тавьсанд баярлалаа. 
М.Энхболд: -Хүрэлбаатар даргад баярлалаа. Би ажлын хэсгийг танилцуулъя. Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, Сангийн яамны Төсвийн хөрөнгө оруулалтын газрын дарга Мөнхбаясгалан, Сангийн яамны Макро эдийн засгийн бодлогын газрын дарга Батхүрэл, Сангийн яамны Төсвийн нэгтгэлийн хэсгийн дарга Өлзийсайхан нарын ажлын хэсэг хүрэлцэн ирсэн байна.
Байнгын хорооны танилцуулгатай холбогдуулан асуулттай гишүүд байна уу?
-Лүндээжанцан гишүүнээр тасаллаа.
Лүндээжанцан гишүүн асуултаа тавья.
Д.Лүндээжанцан:  -Одоо гуравдугаар хэлэлцүүлэг алх тогшчихоор дөрөвдүгээр хэлэлцүүлэг нэг бүрчилж уншаад төсвийн тодотгол батлагдах болно.
Би өдөр горимын санал гаргасан. Төрийн албан хаагчдын нэг удаагийн тэтгэмжийн асуудал ойлголцлын, зарим нь энд бид бүрхэг байна. Яг юу болчихов? Хэрвээ энэ ингээд явчихвал батлагдахын өмнө Засгийн газар татаж авах ёстой. Энэ асуудал ямар шатандаа байна вэ? Нэг мэдсэн чинь дуусчихлаа гэвэл бид хэлэх үггүй болно шүү дээ. Ийм учраас энийг учрыг нь олж хариулж өгмөөр байна. Ард түмэн шууд л нэг удаагийн тэтгэмж хасагдлаа гэдэг мэдээ шууд мессеж яваад эхэллээ шүү дээ. Их Хурал бол, бид нарын ойлголт ямар ойлголттой байгаа вэ гэхээр хасагдаагүй гэдэг ойлголттой байгаа шүү дээ. Энэ дээр нэг тийш нь болгоод. Хэрвээ батлагдах шатанд хүрчихсэн байгаа бол татаж авах гарц. Засгийн газар татаж авах гарц. Одоо дөрөвдүгээр хэлэлцүүлэг болоод төсвийн тодотгол яг батлагдчих юм бол энэ чинь ямар ч аргагүй нөхцөл байдалд хүрнэ шүү дээ. Энэ олон өдөр, шөнөгүй зүтгэж байгаа багш, эмч нар Үндсэн хуульд заасныхаа дагуу итгэл үнэмшилтэй байж, бид төрийн ажилд ард түмний эрүүл мэнд, боловсролын салбарт зүтгэснээрээ ямар ч гэсэн тэтгэвэрт гарахдаа хэдэн цаасны тэтгэмж аваад, түүгээрээ амьдрал ахуйгаа, бас дараагийнхаа амьдралыг орон байраа дээшлүүлдэг ч байдаг юм уу, хувийн аж ахуй эрхэлдэг ч байдаг юм уу, ямар нэгэн байдлаар хийнэ гээд амьдралаа төлөвлөчихсөн, тэр нь Үндсэн хуульд заасан итгэл үнэмшилтэй байх эрх чөлөөнийхөө төлөө явж ирсэн хүмүүс. Үүнтэй холбогдуулаад манай татвар нэмэхгүй байх, цалин бууруулахгүй байх, дээр нь нэг удаагийн тэтгэмжийг хэвээр нь хадгалах, хүүхдийн мөнгийг зорилтот хэсэгт нь өгөөд үлдсэнийг нь хуримтлал маягаар өгнө. Мөн түүнчлэн оюутны тэтгэлгийг зээлийн хэлбэрээр үргэлжлүүлнэ гэсэн энэ юугаар ойлголцож энэ удаагийн ээлжит бус чуулган энэ төсвийн тодотголыг баталж байгаа гэсэн ийм ойлголттой гишүүд сууж байгаа юм.
Энэ дээр би хариу авмаар байна. Одоо юу болчхов оо? Дараа нь юу болоод өнгөрчхөв гэж ярьж болохгүй байна. Тэгэхээр бид бүхэн манай ээлжит бус чуулган, шинэ Их Хурал маань бүрэлдээд юм болгондоо маш компактны гэдэг юм уу, нягт нямбай хандаж иргэдийнхээ эрхийг хохироохгүй байх, мөн эдийн засгийнхаа хүндрэл бэрхшээлийг яаж арай жаахан гайгүй донсолгоо харьцангуй бага гарах вэ гэдэг энэ нөхцөл байдлаа олон талаас нь тооцож нэлээн ч их цаг хугацаа орж энэ асуудлуудыг шийдэж ард нь гарч байгаа гэж ингэж бид ойлгож байгаа. Иймд би энэ асуудлаар хариу аваад ингээд сайхан ойлголцоод гурав, дөрөвдүгээр хэлэлцүүлэг рүүгээ орох нь зүйтэй юм гэсэн саналтай л, өглөө би горимын санал гаргасан. Энэ дээр хариулт авмаар байна.
М.Энхболд:  -Хүрэлбаатар дарга.
Ч.Хүрэлбаатар:  -Бид нар хоёрдугаар хэлэлцүүлэг хийгдээд дэмжсэн саналуудаар нь тоогоо нэгтгээд орж ирж байгаа. Гэхдээ бид нар энэ дээр одоо байгаа байдлаа ил тод хоёрдогч ойлголт төрүүлэхгүй байхаар нэгмөсөн ярьсан нь дээр гэж ойлгож байна. Бид нар энэ төсвийн тодотголоо хэлэлцээд бараг хоёр 7 хонож байгаа. Татвар нэмэх тухай асуудал, нэг удаагийн тэтгэмжийн тухай асуудлыг 1-12 сар болгож бууруулах асуудал бүгд хэлэлцэгдсэн. Ингээд хэлэлцүүлгийн явцад өнгөрсөн дөрвөн жилийн хугацаанд бодлогын алдаанаас үүдэлтэй эдийн засгийн хямрал Монгол Улсад болж байна. Үндсэндээ улсын төсвийн орлого бол цалин, тэтгэвэр авсан зээлийнхээ хүүг төлөхөд ч хүрэхгүй болсон. Юун хөрөнгө оруулалтыг санхүүжүүлэх тухай асуудал. Цалин, тэтгэвэр, авсан зээлийнхээ хүү гурвыг нэмэхэд манай улсын төсвийн орлогоос даваад хэтэрчхэж байгаа юм. Ийм үед Засгийн газар өөрийнхөө энэ асуудлыг яаж шийдэх вэ гэдэг саналаа төсвийн тодотголдоо тусгаж орж ирсэн.
Төрийн байгууллагуудын зардлыг нэлээд хассан юм билээ. Энэ аж ахуйн нэгжүүдэд ч үүрүүлье, ард иргэдэд ч үүргүүлье гэдэг ийм л байдалтай орж ирсэн. Ингэхэд Монголын бүх хүмүүс төрийн байгууллагад ажилладаггүй, хувийн хэвшилд бас ажилладаг. Тэгээд Засгийн газар өөрөө шийдлээ гаргаж орж ирээд явсан. Бид нар энэ дээр татварыг нь нэмэх боломжгүй юм байна, яагаад гэвэл эдийн засаг агшчихсан байна, аж ахуйн нэгжүүд хүнд байна гэж үзээд татвар нэмэх асуудлыг нь хойшлуулсан. Харин нэг удаагийн 1-12 сарын мөнгөн тэтгэмжийг тэтгэвэрт гарахад нь олгох асуудлыг төрийн албан хаагчдын хувьд бүгдэд нь нийтэд нь жигдлэх энэ асуудал бол Улсын Их Хурал дээр босоо хэвээрээ байгаа. Үүнийг өөрчилье гэдэг санал энэ танхимд дотор нэг ч зарчмын зөрүүтэй санал гараагүй нь бас үнэн. Бодит байдал бол энэ. 
Үүнийг 36 сар болгох тухай зарчмын зөрүүтэй санал энэ чуулган дотор санал хураагдаагүй. Тэгэхээр бид нар энэ дээр нийтэд бодит байгаа байдлыг байдлаар нь хэлэх ёстой шүү дээ. Засгийн газрын орж ирсэн санал хэвээрээ. Үүнийг өөрчлөх санал гараагүй ээ. Үүнийгээ татаж авах тухай санал бас орж ирээгүй. Бодит байдал бол ийм байгаа юм. 
М.Энхболд:  -Засгийн газар татаж авбал төсвийн тодотгол түр хойшлогдоно шүү дээ. Уржигдар 7-ны орой хуралдсан хуралдаан дээр Сарангэрэл, хэн хэн билээ хэдэн гишүүд санал хэлээд. Тэр чинь ямар санал?
Ч.Хүрэлбаатар:  -Хоёр хоногийн өмнө чуулганы хуралдаан дээр Улсын Их Хурлын гишүүдийн санал унагаасан тэр заалт бол Төрийн албаны хуулийн 4 дүгээр зүйл гэдэг Засгийн газрын томьёоллоор орж ирсэн заалт байгаа юм. Энэ нь одоо төсвийн зардлыг буруулах зорилгоор төрийн албан хаагчдын цалинг бууруулж болно, нөхөн төлбөрийг бууруулж болно гэдэг эрхийг Засгийн газар авах зориулалттай Төрийн албаны тухай хуулийн 38.2-т байсан заалтыг хүчингүй болгох санал Засгийн газарт оруулж ирсэн. Үүнийг нь Төсвийн байнгын хороон ээр үзэж байгаад ямар ч хүндрэлтэй байсан, үндсэн цалинг бууруулах үндэслэл болохгүй гэдгийг нь авч үлдээд, өөрөөр хэлбэл, арай зөөллөсөн ийм хувилбараар санал хураагдсан.
1-36 сар гэдэг бол өөр заалт байсан. Энэ заалтыг хэн нэгэн хүн өөрчлөх зарчмын зөрүүтэй санал хаана ч гараагүй. Бид бүгдээрээ Улсын Их Хурлын гишүүд. Зарчмын зөрүүтэй санал гаргаж байж Засгийн газрын санал өөрчлөгдөнө гэдгийг бид нар бүгдээрээ мэдэж байгаа шүү дээ. Зүгээр 36 сар болохгүй байна гээд шүүмжилчихээр тэр нь дэмжигдчихдэг зүйл гэдгийг бид нар бүгдээрээ сайн ойлгож байгаа. Зарчмын зөрүүтэй санал гаргаад аль нэг Байнгын хороон дээр тэр саналаа дэмжээд тэгээд Их Хурал дээр орж ирж тэр нь дэмжигдэж байж тэр санал нь хүчинтэй болдог. Ийм байдлаар санал хураалт ерөөсөө явагдаагүй.
М.Энхболд:  -Энх-Амгалан гишүүн тайлбар хийе.
Л.Энх-Амгалан:  -Энэ асуудал Нийгмийн бодлогын байнгын хороон дээр яригдсан. Тэгээд манай Нийгмийн бодлогын байнгын хорооны гишүүд Сарангэрэл, Чинзориг зэрэг нэр бүхий гишүүд зарчмын зөрүүтэй саналаар санал хураалгая гэдэг саналыг гаргасан юм. Тэгээд энэ асуудлуудыг хэлэлцэж байхад Сангийн сайд ийм тайлбаруудыг хэлсэн юм. Юу вэ гэхээр, энэ дээр ойлголцъё, яагаад гэвэл хоёр 7 хоногийн дараа Монгол Улсын 2017 оны төсөв өргөн баригдах гэж байгаа учраас энэ төсвийг өргөн барихад багш, эмч нарт олгодог 36 сарын нэг удаагийн тэтгэлгийг ямар нөхцөлөөр оруулж ирэх вэ гэдгээ цөмөөрөө ярилцаад ойлголцъё гэж нэг тайлбар хэлсэн юм.
Хоёрдугаарт нь, яг өнөөдрийн байдлаар 2015, 2016 онд яг энэ тэтгэмжээ авах ёстой хүмүүст тэтгэмжийг нь өнөөдрийг хүртэл олгоогүй байгаа юм билээ. Өнөөдөр яг энэ тэтгэмжээ авах ёстой 6570 хүний 102 тэрбум төгрөгийн тэтгэмжийг ерөөсөө олгоогүй байгаа юм. Өр болгоод үлдээчихсэн байгаа юм. Тэгэхээр эхлээд ямар ч гэсэн энэ 6570 хүний 102 тэрбум төгрөгийн асуудлыг энэ төсвийнхөө тодотголоор шийдээд авъя. Тэгээд 2017 оны төсөв өргөн баригдахад эмч, багш нар, боловсролын салбарын хүмүүсийнхээ тэтгэвэрт гарахдаа авдаг нэг удаагийн тэтгэмжийн асуудлуудыг зөв шийдэл олъё гэдэг ийм тохиролцоон дундаас л энэ зарчмын зөрүүтэй санал хураагдаагүй үлдсэн юм байгаа. Яагаад гэвэл Засгийн газар нь ингэж байр сууриа илэрхийлсэн байхгүй юу.
М.Энхболд:  -2, 3, 4, 5, 6 дугаар асуудлууд дандаа төсвийн хуулийн нэмэлт, өөрчлөлттэй холбогдсон ийм асуудлууд байгаа. Нийгмийн бодлогын байнгын хороо, Төсвийн байнгын хороо, ажлын хэсэг Байнгын хороон дээр санал хураагдсан зүйлүүд, 7-ны өдрийн чуулган дээр санал хураагдсан зүйлүүдийнхээ протокол юмнуудаа үзээд, бид нар цаашаа 7 дугаар асуудлаасаа эхлээд явж байя. 2 дугаар асуудлын гишүүд асуулт асууна гэдэг дээрээ түр завсарлаад явж байвал яаж байна вэ? Байнгын хороо дахин нэг тодруулчхаад ирвэл болох уу?
Тэгвэл тэгж тохиръё. Ийм зүйл дээр зогссон шүү, төсвийн тодотголын тухай асуудлын танилцуулгыг танилцаад Байнгын хорооны танилцуулгатай холбогдуулж гишүүд асуулт асуух гэдэг энэ асуудал дээр явж байгаа. Ингээд та нар ажлын хэсэг дахин жаахан ярилцаад тодруулчхаад. Ерөнхийдөө энэ асуудлыг Их Хурлын дэд дарга Нямдорж дарга ахлаад хоёр Байнгын хорооны даргаа, ажлын хэсгийн даргатайгаа та нар ажлын уулзалт хийчхээд хүрээд ир. Лүндээжанцан гишүүн бас орчих. Бид нар 7 дугаар асуудлаасаа эхлээд цаашаа явж байя.

Ес. Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийн эцсийн хэлэлцүүлгийг явуулъя.
Төсвийн байнгын хорооны танилцуулгыг Улсын Их Хурлын гишүүн Баттөмөр танилцуулна.
-Баттөмөр гишүүнийг индэрт урьж байна.
Байнгын хорооны протокол, чуулганы протокол хоёроо үзээд ярилцаарай.
Б.Баттөмөр:  -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 8 сарын 23-ны өдөр Улсын Их Хуралд өргөн мэдүүлсэн Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийн анхны хэлэлцүүлгийг нэгдэн хуралдааны 2016 оны 9 дүгээр сарын 7-ны өдрийн хуралдаанаар хэлэлцээд эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.
Төсвийн байнгын хороо 2016 оны 9 дүгээр сарын 8-ны өдрийн хуралдаанаараа уг хуулийн төслийн эцсийн хэлэлцүүлгийг хийж Байнгын хорооны хуралд оролцсон гишүүдийн олонх хуулийн төслийг нэгдсэн хуралдаанаар хэлэлцүүлж батлуулах нь зүйтэй гэж үзлээ.
Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-д заасан заалтад заасны дагуу нэгдсэн хуралдааны анхны хэлэлцүүлгээр олонхын дэмжлэг авсан хуулийн төслийн нэрийг Зарим бараанд ногдуулах экспортын гаалийн татварын хэмжээ тогтоох тухай хуулийн зарим заалт хүчингүй болсонд тооцох тухай гэж өөрчилсөн саналыг нэмж тусган эцсийн хувилбарын төсөл болгон эцсийн хэлэлцүүлэгт бэлтгэсэн тухай танилцуулгыг та бүхэнд хүргүүллээ.
Улсын Их Хурлын эрхэм гишүүд ээ, Зарим бараанд ногдуулах гаалийн татварын хэмжээ тогтоох тухай хуулийн зарим зүйл хүчингүй болсонд тооцох тухай хуулийн төслийг баталж өгнө үү. Анхаарал тавьсанд баярлалаа.
М.Энхболд: -Баттөмөр гишүүнд Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, Сангийн яамны Төсвийн орлогын хэлтсийн дарга Алтанзул нар хүрэлцэн ирсэн байна.
Байнгын хорооны танилцуулгатай холбогдуулж асуулт асуух гишүүд байна уу?
-Болорчулуун гишүүнээр тасаллаа.
Билэгт гишүүн асуултаа тавья.
М.Билэгт:  -Энэ гаалийн татвараас чөлөөлөх энэ асуудалтай холбогдуулаад Монгол Улсын хүн амын 1/3 нь мал болоод малын гаралтай түүхий эд, бүтээгдэхүүний үнэ ханш зах зээлээс шалтгаалж амьдралд нь нөлөөлдөг. Тийм болохоор малчдад Монголын төр онцгой анхаарч хандах нь чухал байна.
Монгол Улсаа үйлдвэрлэгч орон болгох зорилгыг 26 жил ярьж байгаа. Энэ хугацаанд барилга, уул уурхайн салбар руу төр засаг маань анхаарлаа илүү хандуулсан байгаа. Үүний улмаас малчдын маань халуунд халж хүйтэнд хөрж, гадаа гандаж хөдөө хөхөрч, нөр их тэвчээр хатуужил хөдөлмөрийн үр дүнд бий болж байдаг малын гаралтай түүхий эд, бүтээгдэхүүн үнэгүйдэж малчдын маань амьжиргааг дээшлүүлэх ахуйн нөхцөлийг сайжруулах асуудал хоцрогдоод байгаа юм. Малын гаралтай бүтээгдэхүүн мах, арьс ширийг үйлдвэрлэнэ гэдэг нь нэг өдөр, нэг сар, нэг жилийн хөдөлмөрөөр бүтдэггүй юм шүү гэдгийг бас та бүхэн, олон түмэн маань анхааралдаа аваасай гэж бодож байна.
Монгол малыг хурга ишиг, борлон, унага, даага, тугал бяруу байхад нь нядалдаггүй. Хамгийн багадаа гурван жилийн уйгагүй хөдөлмөрийн үр дүнд хонь, ямаа, үхэр, адуу гээд эхний нядлах бүтээгдэхүүн бэлэн болдог юм. Гэтэл хэдхэн арьс шир, ноолуурын үйлдвэрийн бизнесийг дэмжихийн тулд хил, гаалийн татвараар малчдын хотонд үйлдвэрлэгдэж байгаа бараа, бүтээгдэхүүний үнийг унагаж үнэгүйдүүлж байгаа. Монголын хүн амын 1/3 нь буюу 1 сая иргэний амьжиргааг авч яваа жинхэнэ монгол уламжлалт үйлдвэрийн бүтээгдэхүүний үнэ зах зээлийн эрэлт нийлүүлэлтээрээ өсөж байх боломжийг экспортод хил гаалиар гаргах татварыг 0-лэж төрөөс дэмжих нь хамгийн чухал байна.
Төрийн түшээд бид сая 2016 оны төсвийн тодотгол хэлэлцэж энэ хэд хоног төрийн албан хаагч 180 мянган иргэнийхээ цалин, орлогыг бууруулахгүй байх тухай нэлээн удаан хэлэлцсэн. Тэгвэл малын гаралтай түүхий эд, бүтээгдэхүүний үнэ өссөнөөр 1 сая иргэний амьжиргаа дээшилнэ. Малчид маань төрийн албан хаагчид шиг 36 сарын тэтгэлэг авна, орон сууцны дэмжлэг гэх асуудлыг үүсгэдэггүй. Тэгэхээр зах зээлийн эдийн засагт шилжсэн энэ ороо бусгаа 20 жилд малчид маань үйлдвэрлэж байгаа бүтээгдэхүүнтэйгээ оршин тогтнож чадсан байгаагийн үр дүнд өнөөдөр 300 гаруй сум хөдөө, орон нутагт оршин тогтнож байгаа. Намар 9 дүгээр сарын 1 гээд оюутан, сурагчдын хичээл эхлэхэд л Улаанбаатар хотод хөдөлгөөн ихэсдэг. Энэ бүхэн малчдын хотонд үйлдвэрлэгдэж байгаа бүтээгдэхүүн борлуулалтын орлогын мөнгөөр бусад жижиг бизнес эрхлэгчдийн борлуулалт сайжирдаг ийм нөхцөл үүсдэг.  Хөдөө Монголын их олон өв соёл малчдын маань ахуй амьдралд агуулагдаж байдаг. 180 мянган төрийн албан хаагч, 160 мянган оюутан гээд нийгмийн секторуудын амьдрал малчдын амьдралаас шууд хамааралтай. Энэ бүхнээс үзэхэд Монголын хүн амын 1/3 хувь болох малчин түмнээ бид хайрладаг.
М.Энхболд:  -Байнгын хороо хариулт өгье.
-Баттөмөр гишүүн өгөх үү? Байнгын хорооны дарга сая ажлын хэсэгтэй гараад явлаа. Зарим нэгэн тодруулах маягтай. Гол нь санал явсан.
Б.Баттөмөр:  -Санал хэллээ гэж ойлголоо.
М.Энхболд:  -Билэгт гишүүнд тодруулах 1 минут нэмээд өгчихье.
М.Билэгт:  -Энэ бүхнээс үзэхэд Монголын хүн амын 1/3 хувь болох малчин түмнээ бид хайрладаг, малчин иргэнээрээ бахархдаг болгох асуудлыг бид бас монгол хүүхэд, залуучууддаа төлөвшүүлэх бодлогыг дэлгэрүүлэх хэрэгтэй юм шиг байгаа юм. Яагаад гэвэл сүүлийн 20-иод жилд хүн амын 50 гаруй хувь нь нийслэлд төвлөрчхөөд хотжиж байгаа. Тэгэхээр монгол хүүхдүүдэд маань малчдын талаар ойлголт тодорхой хэмжээнд бүдгэрч байгаа. Тиймээс жинхэнэ монгол баялаг бүтээгчид маань малчид. Тийм учраас төрөөс онцгой анхаарч малчдынхаа малыг нь эрүүлжүүлэх, мал эмнэлгийн салбараа хөгжүүлэхэд энэ Засгийн газар бодит үр дүнд хүрэх шийдвэртэй арга хэмжээ авахад төрийн түшээд бид бас дэмжлэг үзүүлж ажилламаар байна гэдгийг уриалах гэсэн юм.
М.Энхболд:  -Байнгын хороо тайлбар өгөх үү.
-Баттөмөр гишүүний микрофоныг өгье. Танилцуулгатай холбогдуулж тайлбар өгье.
Б.Баттөмөр:  -Монголын төрөөс малчдынхаа амьдралыг дээшлүүлэх, тэдний үйлдвэрлэж байгаа бүтээгдэхүүнийг зах зээлд гарахад нь дэмжих бодлогыг барьж байгаа. Энэ ч гэсэн тийм агуулгатай гэж ингэж ойлгож болно. Тухайн үедээ ямааны боловсруулаагүй ноолуур, тэмээний боловсруулаагүй ноос, эр, эм ноос гэж тухайн үед ноолуурт 4000 төгрөг, эм ноосонд 200 төгрөг, эр ноосонд 100 төгрөгийн татвар оногдуулж байсан. Боловсруулаагүй ноолуурын 4000 төгрөгийг экспортын татвараас чөлөөлсөн. Ингэснээрээ малчдын гар дээр очдог мөнгө хасагдаагүй гэж ингэж ойлгож байгаа юм. Тэмээний ноосны хувьд юу вэ гэхээр бас ингэж экспортын татварыг 0-лэснээр малчдын гар дээр очиж байгаа орлого бол буурахгүй. Энэ бол ноос бол үндсэндээ хадгалж болдог ч гэсэн ноосны чанар нь нэг жилийн хугацаанд сайн байдаг. Энэ бол нэлээн хуримтлагдсан байгаа. Ийм учраас энэ бэлтгэгдсэн ноосыг татвараас чөлөөлж гаргая гэдэг энэ санал орж ирээд бүх шатандаа дэмжээд ингээд явж байгаа ийм төсөл юм.
М.Энхболд:  -Болорчулуун гишүүн асуултаа тавья.
Х.Болорчулуун:  -Зарим бараанд экспортын гаалийн хэм хэмжээ тогтоох тухай хуулийн өөрчлөлт оруулахаар орж ирж байна. Би энийг ерөнхийд нь дэмжихгүй байгаа юм. Аливаа улс орон бол түүхий эдийг гадагшаа экспортлох дээр хойрго байдаг. Нэмүү өртөг шингэсэн бүтээгдэхүүн гадагшаа экспортлохыг зорилгоо болгодог. Манайх бол тэгж чадахгүй арга ядахдаа ийм түүхий эдээ гадагшаа шууд экспортод гаргаснаараа малчдын гар дээр очих мөнгө шууд очно гэж байна. Нэг хэсэг бол биднийг, Монгол Улсыг ОХУ-ын түүхий эдийн бааз гэдэг байсан, одоо ямар ч улсын бааз болчих гээд байгаа юм бэ. Энэ хэний бодлогоор ийм үйлдэл, ийм татварын өөрчлөлт оруулахаар явагдаж байна вэ гэж бодогдохоор байна. 
Эндээс асуухад, манай улсад байгаа үйлдвэрүүдийн хүчин чадал хүрэхгүйдээ ингэж гадагшаа түүхийгээр нь гаргахаар болж байна уу? Ямар шалтгааны учраас түүхийгээр нь гаргахаар болж байна вэ? Мэдээж үүнийг үнэ унасан гэж ярьж байгаа. Энэ үнэ унахад төрийн бодлого залуурдаж чадахгүй байна гэж л бид ойлгож байна шүү дээ. Тийм учраас бэлнээр нь, түүхийгээр нь гадагшаа гаргая гэсэн асуудал хөндөгдөж байна. Цаашдаа Монгол Улс дотооддоо малын түүхий эд, ноос ноолуур, арьс ширийг боловсруулдаг байх ёстой. Энэ дээр харин төрийн бодлого жинхэнэ явах ёстой. Энэ үйлдвэрүүд байхгүй болохыг одоогоос 20-иод жилийн өмнө гаднын төрийн бодлогоор хийгдсэн юм шүү. Та бүхний зарим нь санаж байж магадгүй, 1997 оны үед Энхсайханы Засгийн газрын үед Азийн хөгжлийн банкнаас манайх мөнгөгүй байсан, 30 сая ам.долларын зээл өгнө, та нар гаалийн татвараа 0-лэ, глобальчлал явагдаж байна. Тэр үед хоёр талцсан. Нэг хэсэг нь үндэсний үйлдвэрүүдээ хэвтүүлнэ гэсэн, нөгөөдүүл нь глобальчлал гэж ярьсан. Ингээд нэг хүний саналаар энэ асуудал дэмжигдэж байсан юм. Үүний дараа хоёр, гуравхан жилийн дотор Монголын үндэсний үйлдвэрүүд элгээрээ хэвтсэн юм, байхгүй болсон. Одоо хүртэл сэргэж чадахгүй байгаа.
Дорнод аймагт гэхэд махны, ноосны, хивсний гээд өчнөөн мянган хүн ажилладаг үйлдвэрүүд байсан. Одоо, өнөөдөр ажиллаж чадахгүй байж байгаа. Ингээд бид нар дахиад түүхий эдийн хавсарга маягтай болох нь. Гэхдээ энэ бодлого бол хугацааны хувьд хэдэн сарын хэдэн хүртэл явна гэж байгаа билээ? Тодорхой хугацаатай байхгүй бол цаашдаа энэ бол төрийн бодлого байх ёсгүй, нэг удаагийн арга хэмжээ гэж ойлгож байгаа. Тийм биз дээ? Хугацаа хэдэн хүртэл тавигдаж байна вэ?
Хоёрдугаарт, хэчнээн тэрбум төгрөгийн арьс шир, ноос ноолуур хуримтлагдчихаад байгаа юм бэ гэдгийг асуумаар байна. Баярлалаа.
М.Энхболд:  -Баттөмөр гишүүн хариулах уу, ажлын хэсэг хариулах уу?
-Баттөмөр гишүүн.
Б.Баттөмөр:  -Хугацааны хувьд бол хуулийн төсөл дээр 2017 оны 1 сарын 1-ээс эхлээд хууль мөрдөгдөнө гэж байгаа юм. Хугацаа байхгүй. Хэчнээн хэмжээний ноос хуримтлагдаад байгааг манай Сангийн яам, ажлын хэсэг хариулна.
М.Энхболд:  -1 дүгээр кафедрын микрофоныг өгье.
-Ажлын хэсэг.
Э.Алтанзул:  -Сангийн яамны Төсвийн орлогын хэлтсийн дарга Алтанзул. Болорчулуун гишүүний асуултад хариулъя. 2015 оны жилийн эцсийн байдлаар эр ноос, эм ноос, тэмээний угаасан болон тэмээний хялгас нийлээд 541 тонн бүтээгдэхүүн хилээр экспортлогдсон байгаа. 
М.Энхболд:  -Болорчулуун гишүүнд 1 минут өгье.
Х.Болорчулуун:  -Хуулийн төсөл оруулж ирсэн, өргөн барьсан газар нь бас тооцоо, үндэслэлтэйгээр оруулж ирсэн байх гэж бодож байна. Би яг одоо хэдэн тонн ноос, ноолуур экспортолсон гэж асуугаагүй. Сая 541 тонн ноос, тэмээний ноос экспортоллоо гэж ярьж байна. Хэчнээн төгрөгийн үнэ цэнэ бүхий арьс шир, ноос ноолууран бүтээгдэхүүн Монгол Улсад хуримтлал үүсчихээд байна вэ? Үүнийгээ манай үйлдвэрүүд боловсруулж үйлдвэрлэж чадахгүй болохоор, анхан шатны боловсруулалтаас авхуулаад хийж чадахгүй болохоор гадагшаа бэлнээр нь өгөх л асуудал яригдаж байна шүү дээ. Гаднын үйлдвэрт өгнө гэсэн үг шүү дээ. Мэдээж үүнийг дагаад үндэсний үйлдвэрүүд унана, ажилгүйдэл тэр хэмжээгээр л нэмэгдэнэ гэсэн үг шүү дээ. Манай үйлдвэрүүдийн хүчин чадал хүрэхгүй байгаа юм уу, өөр шалтгаанаар.
М.Энхболд:  -Ажлын хэсэг тодруулгад нь тайлбар өгөх үү?
-1 дүгээр кафедр.
Э.Алтанзул:  -2013, 2014 онд 1 сая 100 мянган тэмээний ноос, ноосон бүтээгдэхүүн экспортлогдож байсан. Үүний үнийн дүн ойролцоогоор 3 сая доллар буюу 6,5 тэрбум төгрөг болж байгаа. 2015 онд болохоор энэ хэмжээ маань 50 хувиар бууж 541 мянган тонн бүтээгдэхүүн экспортлогдсон. Энэ хэмжээгээр малчдын гар дээр түүхий эд хуримтлагдсан гэж бид нар үзэж байгаа. Эндээс ойролцоогоор татвар нь жилд 200 орчим сая долларын экспортын татвар авдаг байсан. Энэ оны хувьд энэ дүн 50 хувиар буурсан байгаа. 
М.Энхболд:  -Гишүүд асуулт асууж хариултаа авч дууслаа.
Одоо Байнгын хорооны саналаар зарим бараанд оногдуулах экспортын гаалийн татварын хэмжээ тогтоох тухай хуулийн зарим зүйл, заалтыг хүчингүй болсонд тооцох тухай хуулийн төслийг бүхэлд нь баталъя гэсэн томьёоллоор санал хураалт явуулъя.
Санал хураалт:
61 гишүүн оролцож 36 гишүүн дэмжиж, 59 хувийн саналаар санал дэмжигдлээ.
Би эцсийн найруулгыг та бүхэнд танилцуулъя.
Зарим бараанд оногдуулах экспортын гаалийн татварын хэмжээ тогтоох тухай хуулийн зарим зүйл хүчингүй болсонд тооцох тухай.
1.Зарим бараанд оногдуулах экспортын гаалийн татварын хэмжээ тогтоох тухай хуулийн 2 дугаар зүйлийг хүчингүй болсонд тооцсугай.
2.Энэ хуулийг 2017 оны 1 дүгээр сарын 1-ний өдрөөс эхлэн дагаж мөрдөнө.
Эцсийн найруулга дээр саналтай гишүүн байна уу?
-Алга байна. Эцсийн найруулгыг сонссонд тооцлоо. Энэ хууль батлагдлаа.
Дараагийн асуудалдаа оръё. 
Арав. Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төслийн эцсийн хэлэлцүүлгийг хийе.
Төрийн байгуулалтын байнгын хорооны санал, дүгнэлтийг Их Хурлын гишүүн Цэрэнбат танилцуулна.
-Цэрэнбат гишүүнийг индэрт урьж байна.
Н.Цэрэнбат:  -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд өргөн мэдүүлсэн Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төслийн анхны хэлэлцүүлгийг 2016 оны 9 дүгээр сарын 7-ны өдрийн нэгдсэн хуралдаанаар хийж эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.
Төслийн эцсийн хэлэлцүүлгийг Байнгын хороо 2016 оны 9 дүгээр сарын 8-ны өдрийн хуралдаанаараа хийж Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 1 дэх хэсэгт заасны дагуу нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусган найруулга, үг хэллэг, дэс дараалал, бүтцийн шинжтэй засваруудыг хийж эцсийн хувилбарын төсөл болон төслийг эцсийн хэлэлцүүлэгт бэлтгэсэн тухай танилцуулгыг нэгдсэн хуралдаанд оруулж байна.
Төрийн байгуулалтын байнгын хорооны 2016 оны 03 тоот тогтоолоор байгуулагдсан тогтоолын төслийг Байнгын хороо, чуулганы нэгдсэн хуралдааны хэлэлцүүлэгт бэлтгэх үүрэг бүхий ажлын хэсгээс аймаг, орон нутагт хэрэгжүүлэх хөрөнгө оруулалт, бүтээн байгуулалтын болон хэрэгжүүлэх боломжтой зарим төсөл, хөтөлбөрүүдийг Засгийн газрын үйл ажиллагааны нарийвчилсан төлөвлөгөөнд тусган үе шаттайгаар хэрэгжүүлэх шаардлагатай гэж үзсэн тул Байнгын хорооны тогтоолоор Засгийн азарт чиглэл өлөө.
Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу тогтоолын хавсралтын 3.2.46 дахь заалтын түүхэн кино, тайз дэлгэц, утга зохиолын гэснийг түүхийн сэдэвтэй кино, тайз дэлгэц, утга зохиолын гэж өөрчлөн найруулах саналыг Байнгын хорооны хуралдаанд оролцсон гишүүдийн олонх нь дэмжиж, тогтоолын төслийг чуулганы нэгдсэн хуралдаанд танилцуулж батлуулах нь зүйтэй гэж үзлээ.
Улсын Их Хурлын эрхэм гишүүд ээ, Монгол Улсын Засгийн газраас 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төслийн эцсийн хэлэлцүүлгийг хийж тогтоолын төслийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.
М.Энхболд:  -Цэрэнбат гишүүнд баярлалаа. 
Байнгын хорооны танилцуулгатай холбогдуулж асуулттай гишүүн байна уу?
-Баасанхүү гишүүнээр тасаллаа.
Баасанхүү гишүүн асуултаа тавья.
О.Баасанхүү:  -Би элэг бүтэн Монголоо л яримаар болчихлоо л доо. Яг ний нуугүй хэлэхэд зарим нөхдүүд, илэн далангүй хэлэхэд Баасанхүү гэдэг хүн элэгний өвчнийг эсэргүүцээд байна, С вирустэй хүмүүсийг зовоогоод байна, Баасанхүү биш Дайсанхүү биш боллоо ч гэх шиг хэвлэлийн хурал хийгээд болохгүй юм.
Би үнэндээ өвчтэй хүмүүсийг өмөөрч яриад байгаа юм. Та нар мэдэж байгаа, 450 мянган С вирус, 350 мянган В вирус гээд. В вирустэй хүмүүсийг ДОХ-д эмчилдэг эмийг төрийн хөнгөлөлтөд оруулаад эмчилнэ гэж оруулснаас болоод хүндрэл гараад байгаа юм. MCS компани тэрний хоёр дахь хувилбар, жинхэнэ үнэ нт 300, 400 доллараар зардаг, хоёр жил уудаг эмийг 120 мянгаар одоо оруулж ирж байгаа. Тэрийг уувал хүндрэл гардаггүй, тухайн В вирусээ эдгээдэг ч гэсэн цусны бүлэглэлийг багасгадаг гээд янз бүр байдаг. Тийм учраас бид нар өнөөдөр Засгийн газрын хөтөлбөр дээрээ дэмжье, бүх хүмүүсийг өвчингүй болгохын төлөө явах ёстой. Хамгийн гол нь үүнийг мэргэжлийн хүмүүс нь яг энэ оргиналь харвони ч гэнэ үү нэртэй эмийг дуурайлгаж лиценз, патентыг нь авсан нөхдүүдийн эмийг авахыг бид нар дэмжье гэж хөтөлбөр хийдэг нь зөв үү гэж л би хэлээд байгаа юм. Өнөөдөр хэвлэлийн хурал хийгээд бүр сайн мэдэж авлаа, 90 мянган долларын үнэтэй байсан эмийг 40 мянган доллараар Солонгос авч байгаа ч гэдэг юм уу.
Харвони эмээс хоёр, гурав дахин илүү эмүүд байдаг юм байна. Би үүнийг яагаад энэ дээр онцолж чухалчилж хэлээд байгаа вэ гэхээр тэр харвонигоос чинь хоёр, гурав дахин чанартай эмийг бас нөгөө компани чинь үйлдвэрлэчихэж. Хоёр, гурав дахин хямдаар. Гэхдээ манайхан Бангладеш, Энэтхэгийн патентыг нь авсан 90 долларын, зарим газар 10 доллараар ч зарж байна. Манайхаас 90 долларыг аваалд 26 тэрбумыг төсөвт суулгаж авах гээд зарим гишүүдийг лоббидоод явж байгаа зүйлийг Засгийн газрын хөтөлбөрт оруулах нь зөв үү? Яагаад гэхээр оргинал биш, патентжуулсан эмийн гарах үр дагаврыг тэр патентыг үйлдвэрлэсэн компани нь авдаггүй юм гэж би хэлээд байгаа юм л даа. Энэ дээр бол бүхэл бүтэн, би өөрөө мэдлэгтэйдээ хэлээд байгаа юм биш, энэ мэргэжлийн хүмүүс нь надад зөвлөгөө өгөөд, энэ байгаа, В вирус нь хоёр жил уудаг эм. Тэгвэл хоёр жил уудаг, С вирус чинь 20-25 жилийн дараа бараг 10-20 жилийн дараа ч юм уу хорт хавдар болох магадлалтай бол В вирус бол тэрнээс хэд дахин ойрхон хорт хавдар болдог.
Би хорт хавдрыг буулгах гээд ерөнхий байдлаар оруулаач ээ. Ерөнхий байдлаар оруулаад хорт хавдартайгаа тэмцье гэж яриад байхад элэг бүтэн гэж хэлээд нөгөө С вирусээ оруулаад, С вирусийн эмийг дэмжинэ гээд байхаар В нь яах юм бэ, А нь яах юм бэ? Вирус олон төрөл байдаг юм байна шүү дээ. Тэдгээрийг орхиж байгаа юм уу гэж би хэлээд байгаа байхгүй юу. Тийм учраас өвчнөөр улс төр хийхээ боль оо. Хулгай хийх гэж байгаа бол түүнийгээ шууд хэл ээ. Энхбаяр гишүүн ээ, та хэн нэгэн нөхөртөө очиж ярьж байгаа бол та тэрийгээ хэлчих, би Хавдар судлалын эмч болон гадна, дотнын хүмүүстэй сая ярилаа. Та битгий ингэж ярь л даа. Тийм учраас би мэддэг юм шиг мэддэггүй царайлахаа бүгдээрээ больцгооё оо. Тийм учраас наадахад чинь дараа нь янз бүрийн хүндрэл хэрвээ гарвал Засгийн газрын хөтөлбөрөөр тэр хүндрэл гарсан шүү гэж ярина. Одоо 90 долларын үнэтэй эмийг 3000 төгрөгөөр зараад. Тэр бол маш их хүндрэл гарч байгаа юм билээ шүү.
М.Энхболд:  -Цэрэнбат гишүүн тайлбар өгөх үү?
-Цэрэнбат гишүүний микрофоныг өгье.
Н.Цэрэнбат:  -Баасанхүү гишүүн ээ, та бид нар бүгдээрээ наад дээрээ санал нэгтэй байгаа. Би өмнөх хэлэлцүүлгээр хэлж байсан. С вирус гэдгийг оруулахгүйгээр явъя гэдэг дээр санал хэлээд, таны хэлээд байгаа аль эмээ сонгох юм бэ, аль эмчилгээний хөтөлбөрөөр явах нь энэ элэг бүтэн гэж хөтөлбөртөө ороод явчих байсан юм. Тэгээд энэ Их Хурлынхаа дэгээр өмнөх хэлэлцүүлгээр С вирусийн голомтыг 2020 он гэхэд устгаж халдвар тархалтыг таслан зогсоох элэг бүтэн хөтөлбөр гэдгээрээ орж ирээд ингээд явж байгаа. Нийтлэгээрээ бол тантай санал нэг байсан, тэгээд одоо энэ зарчмаараа олонхын санал авсан учраас ингээд тусгагдсан байгаа. Ажлын хэсгийн санал унаад ингэж орж ирсэн шүү.
М.Энхболд:  -Баасанхүү гишүүн ээ, хэрвээ тодруулмаар байгаа бол 1 минутаа аваад тодруулж болно. Та микрофонгүй тэндээ яриад байх юм.
-Баасанхүү гишүүнд 1 минут өгчихье.
О.Баасанхүү:  -350 мянган хүнд биш ядаж 700 мянган хүнд зориулсан хөтөлбөр  хэрэгжүүлээч ээ гэж би гуйгаад байгаа байхгүй юу. Тэр вирусээрээ бүгдээр нь гээд элэгний хорт хавдар гэх юм бол бүр илүү хүн хамрагдахаар байх ёстой. Гэтэл та нарын энэ юун дээр чинь болохоор С вирусийн голомтыг 20-хон хувь гээд байгаа байхгүй юу. Тийм өгүүлбэр байгаа юу? С гэж өгүүлбэр сая ярьсан биз дээ? Бүрэн устгаж чадахгүй ээ. Тэр чинь боломжгүй. Наадах чинь тийм байдлаар ингэж яваад хэцүү биш үү? Тийм учраас 350 мянга, тэр дундаа хорт хавдартай хүмүүсийг. С вирус чинь 20, 30 жил байдаг л юм шүү дээ. Тэгээд ийм юмыг ярихаар. Яая даа.
М.Энхболд:  -Гишүүд асуулт асууж хариултаа авч дууслаа.
Одоо Байнгын хорооноос гаргасан найруулгын саналаар санал хураалт явуулна. Би та бүхэнд найруулгын саналын томьёоллыг танилцуулж өгье.
Монгол Улсын Засгийн газрын 2016-2020 оны үйл ажиллагааны хөтөлбөр    
батлах тухай Улсын Их Хурлын тогтоолын төслийн талаар гаргасан 

найруулгын санал.
Төрийн байгуулалтын байнгын хорооны дэмжсэн санал.
1.Тогтоолын хавсралтын 3.2.46 дахь заалтын түүхэн кино, тайз дэлгэц, утга зохиолын гэснийг түүхийн сэдэвтэй кино, тайз дэлгэц, утга зохиолын гэж өөрчлөх. 














Санал гаргасан: Төрийн байгуулалтын 

















байнгын хороо.
Санал хураалт:
62 гишүүн оролцож 38 дэмжиж, 61,3 хувийн саналаар санал дэмжигдлээ.
Найруулгын саналаар санал хурааж дууслаа.
Байнгын хорооны саналаар Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төслийг бүхэлд нь баталъя гэсэн томьёоллоор санал хураалт явуулъя.
Санал хураалт:
62 гишүүн оролцож 39 гишүүн дэмжиж, 62,9 хувийн саналаар дэмжигдлээ.
Засгийн газрын мөрийн хөтөлбөр үүгээр батлагдаж байна. Тогтоолын төсөл батлагдсан. 
-Ажлын хэсэгт ажилласан гишүүдэд баярлалаа.
Монгол Улсын Засгийн газрын 2016-2020 оны үйл ажиллагааны хөтөлбөр Улсын Их Хурлаар батлагдсантай холбогдуулж Монгол Улсын Ерөнхий сайд Эрдэнэбат үг хэлнэ.
-Ерөнхий сайдыг индэрт урьж байна.
Ж.Эрдэнэбат: -Улсын Их Хурлын дарга, эрхэм гишүүд ээ, Монгол Улсын Засгийн газраас өргөн мэдүүлсэн Засгийн газрын  2016-2020 оны үйл ажиллагааны хөтөлбөрийг батлах тухай Улсын Их Хурлын тогтоолын төслийг цаг хугацаа алдалгүй ээлжит бус чуулганы хуралдааныг зарлан хуралдуулж нухацтай хэлэлцэн баталж өгсөн Улсын Их Хурлын эрхэм гишүүд та бүхэндээ Монгол Улсын Засгийн газрын нэрийн өмнөөс чин сэтгэлийн талархал илэрхийлье.
МАН 2016 оны 6 дугаар сард болж өнгөрсөн Улсын Их Хурлын ээлжит сонгуульд Бит зүтгэнэ, хамтдаа хөгжинө гэсэн уриатай улс орныхоо нийгэм, эдийн засгийн бодлогын алдааг засаж хөгжүүлэх хөтөлбөртөө орсон бөгөөд сонгогчид, ард иргэд маань манай намын дэвшүүлсэн бодлого, хөтөлбөрийг дэмжиж саналаа өгсөн. Засгийн газрын тухай хуулийн холбогдох зүйл, заалтын дагуу Засгийн газрын үйл ажиллагааны хөтөлбөрийн төслийг бид богино хугацаанд боловсруулан 2016 оны 8 дугаар сарын 24-ний өдөр Улсын Их Хуралд өргөн барьсан.
Засгийн газраас өргөн барьсан хөтөлбөрийн төслийг Улсын Их Хурлын холбогдох Байнгын хороодоор хэлэлцэх явцад гишүүд идэвх санаачилгатай оролцож хөтөлбөрийн төсөлд оруулах нэмэлт өөрчлөлт, найруулгын өөрчлөлт хийх саналуудыг гаргасан. Эдгээр саналуудыг Төрийн байгуулалтын байнгын хороо ажлын хэсгийн хуралдаанаараа  нарийвчлан хэлэлцээд нийт 72 зарчмын зөрүүтэй саналын томьёоллыг Улсын Их Хурлын чуулганд оруулан санал хураалгасан.
Хөтөлбөрийн төслийн хэлэлцүүлэгт идэвхтэй оролцож МАН-ын сонгуулийн мөрийн хөтөлбөр болон төрөөс баримталж буй урт, дунд хугацааны бусад бодлогын баримт бичгүүдтэй уялдуулах талаар үнэтэй санал бодлоо илэрхийлж хөтөлбөрийн төслийг улам сайжруулахад хувь нэмрээ оруулсан Улсын Их Хурлын нийт гишүүддээ талархал илэрхийлье.
Эдийн засгийн өсөлт ихээхэн саарсан, гадаад худалдаа, экспортын орлого буурсан, төсвийн зарлагыг хэмнэх шаардлагуудтай холбоотойгоор Засгийн газрын үйл ажиллагааны хөтөлбөрийг хэрэгжүүлэхэд тодорхой хэмжээний хөрөнгө, санхүүгийн эх үүсвэр дутагдах зэрэг хүндрэл бэрхшээлүүд бидэнд үүсэхээр байна. Засгийн газрын зүгээс эдийн засгийн хямралыг даван туулах арга хэмжээг аль болох богино хугацаанд авч хэрэгжүүлэн макро эдийн засгийн тогтворжуулалтыг хангаж гадаадын хөрөнгө оруулалтыг татах тааламжтай, тогтвортой орчныг бүрдүүлэх нь нэн тулгамдсан асуудал болоод байна.
Засгийн газрын үйл ажиллагааны хөтөлбөрийг хэрэгжүүлэхэд макро эдийн засгийн болон гадаад зах зээлийн орчин төдийлөн тааламжтай бус байгаа өнөөгийн нөхцөлд бид тавьсан зорилтоо амжилттай хэрэгжүүлэхэд зөвхөн Улсын Их Хурал, Засгийн газар, Монголбанк төдийгүй хувийн хэвшил, олон нийт, ард иргэдийн идэвхтэй оролцоо хамтын хүчин чармайлт зайлшгүй чухал юм.
Монгол Улсын Засгийн газрын 2016-2020 оны үйл ажиллагааны хөтөлбөрийг батлах тухай Улсын Их Хурлын тогтоолоор Засгийн газарт өгөгдсөн үүрэг, даалгаврын дагуу ойрын хугацаанд үйл ажиллагааны хөтөлбөрөө хэрэгжүүлэх дэлгэрэнгүй төлөвлөгөөг Засгийн газрын хуралдаанаараа хэлэлцэн баталж хэрэгжүүлэх үйл ажиллагаандаа бид шуурхайлан орно. Монгол Улсын Засгийн газрын хувьд ирэх дөрвөн жилд улс орныхоо нийгэм, эдийн засаг, засаглал, байгаль орчин болон хүний хөгжлийн чиглэлээр хэрэгжүүлэх бодлогын зорилтууд тодорхой боллоо. 
Монгол Улстай хамтран ажиллаж байгаа олон улсын байгууллагууд, түншлэгчид, Монгол Улсад хөрөнгө оруулан ажиллаж байгаа хөрөнгө оруулагчид болон Монгол Улсын бизнесийн орчныг сонирхон ажиглаж байгаа шинэ хөрөнгө оруулагчид, банк санхүүгийн байгууллагын хувьд Засгийн газраас хэрэгжүүлэх бодлогын зорилт нэн тодорхой байх нь чухал юм.
Иймээс бид бодлого, зорилтоо гадаад түншүүд, хөрөнгө оруулагчид, гадаад зах зээлд байгаа Монгол Улсын Засгийн газар, Хөгжлийн банкны үнэт цаасыг худалдан авсан байгууллагууд, худалдан авагчдад эдгээр мэдээллийг шуурхай хүргэх, сурталчлах арга хэмжээг авахаар төлөвлөж байна.
Монгол орноо хөгжлийн шинэ шатанд гаргаж хүний амьдрах тааламжтай орчин нөхцөлийг бүрдүүлсэн хөрөнгө оруулагчдын сонирхлыг татсан тогтвортой хөгжил бүхий улс болгон хөгжүүлэхийн төлөө хамтын хүч, хүсэл зорилгоо нийцүүлэн зүтгэхийг төрийн, төрийн бус байгууллагууд, хувийн хэвшлийн нийт ард иргэддээ уриалж байна. Монгол Улс маань цаашид улам цэцэглэн хөгжиж мандан бадарч байхын өлзийтэй ерөөлийг өргөн дэвшүүлье.
М.Энхболд:  -Ерөнхий сайд Эрдэнэбат танд баярлалаа.
Дараагийн асуудалд оръё.
Арав нэг. Үндсэн хуулийн цэцийн 2015 оны 16 дугаар дүгнэлтийг Улсын Их Хурал хүлээн зөвшөөрсөнтэй холбогдуулан Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийг хэлэлцье.
Хуулийн төсөлтэй холбогдуулж Хууль зүйн байнгын хороо санал, дүгнэлт гаргасан байна. Санал дүгнэлтийг Улсын Их Хурлын гишүүн Учрал танилцуулна.
-Учрал гишүүнийг индэрт урьж байна.
Н.Учрал:  -Улсын Их Хурлын дарга, эрхэм гишүүд ээ, Монгол Улсын Их Хурал Үндсэн хуулийн цэцийн 2015 оны 16 дугаар дүгнэлтийг хүлээн зөвшөөрсөнтэй холбогдуулан Хууль зүйн байнгын хороо2016 оны 9 дүгээр сарын 8-ны өдөр хуралдаж Монгол Улсын Их Хурлын чуулганы хуралдааны дэгийн тухай хуулийн 32.3.5, 32.3.7 дахь заалтад заасан журмын дагуу Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийг хэлэлцлээ.
Байнгын хорооны хуралдаанд оролцсон гишүүдийн олонх Цэцийн дүгнэлтийг Улсын Их Хурал хүлээн зөвшөөрсөн тул иргэний нэхэмжлэгч, хариуцагч, түүний төлөөлөгчид шүүхийн тогтоолын иргэний нэхэмжлэлтэй холбогдох хэсэгт давж заалдах гомдол гаргахаас гадна хяналтын журмаар гомдол гаргах эрх олгох асуудлыг зохицуулсан Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулах нь зүйтэй гэж үзсэн болно.
Хууль зүйн байнгын хорооноос санаачлан боловсруулсан Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийг та бүхэнд тараасан болно.
Улсын Их Хурлын дарга, эрхэм гишүүд ээ, Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж, уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.
М.Энхболд: -Учрал гишүүнд баярлалаа.
Байнгын хорооны санал, дүгнэлттэй холбогдуулж асуух асуулттай гишүүн байна уу?
-Алга байна. Асуулт асууж хариулт авч дууслаа.

Байнгын хорооны саналаар  Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя.
Санал хураалт:
58 гишүүн оролцож 39 гишүүн дэмжиж, 67,2 хувийн саналаар санал дэмжигдлээ.
Би эцсийн найруулгыг та бүхэнд уншиж танилцуулъя.
Эрүүгийн байцаан шийтгэх хуульд нэмэлт оруулах тухай.
1 дүгээр зүйл. Эрүүгийн байцаан шийтгэх хуулийн 43 дугаар зүйлийн 43.3.8 дахь заалтын заалдах гэсний дараа болон хяналтын журмаар гэж, 44 дүгээр зүйлийн 44.3.7 дахь заалтын хэсэгт гэсний дараа давж заалдах болон хяналтын журмаар гэж тус тус нэмсүгэй гэсэн ийм хууль байна.
Энэ дээр эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
Дараагийн асуудалд оръё.
Арван хоёр. Үндсэн хуулийн цэцийн 2016 оны 4 дүгээр дүгнэлтийг Улсын Их Хурал хүлээн зөвшөөрсөнтэй холбогдуулан Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг хэлэлцье.
Энэ асуудалтай холбогдуулаад Байнгын хорооны санал дүгнэлт гарсан байна. Санал дүгнэлтийг Учрал гишүүн танилцуулна.
-Учрал гишүүнийг индэрт урьж байна.
Н.Учрал:  -Улсын Их Хурлын дарга, эрхэм гишүүд ээ, Монгол Улсын Их Хурал Үндсэн хуулийн цэцийн 2016 оны 4 дүгээр дүгнэлтийг хүлээн зөвшөөрсөнтэй холбогдуулан Хууль зүйн байнгын хороо 2016 оны 9 дүгээр сарын 8-ны өдөр хуралдаж Монгол Улсын Их Хурлын чуулганы хуралдааны дэгийн тухай хуулийн 32.3.5, 32.3.7 дахь заалтад заасан журмын дагуу Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг хэлэлцлээ.
Байнгын хорооны хуралдаанд оролцсон гишүүдийн олонх Цэцийн дүгнэлтийг Улсын Их Хурал хүлээн зөвшөөрсөн тул  Шүүхийн шийдвэр гүйцэтгэх тухай хуулийн холбогдох хэсгээс барьцаалагчийн эрхэд халдсан барьцаалагч бусад үүрэг гүйцэтгүүлэгчийн төлбөрийг барагдуулах үүрэг хүлээнэ гэсэн өгүүлбэрийг хасах өөрчлөлтийг тусгасан  Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулах нь зүйтэй гэж үзсэн болно.

Хууль зүйн байнгын хорооноос санаачлан боловсруулна Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг та бүхэнд тараасан байгаа.
Улсын Их Хурлын эрхэм гишүүд ээ,  Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.
М.Энхболд:  -Учрал гишүүнд баярлалаа.
Байнгын хорооны дүгнэлттэй холбогдуулж асуулттай гишүүн байна уу?
-Алга байна.
Байнгын хорооны саналаар Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя.
Санал хураалт:
55 гишүүн оролцож 36 гишүүн дэмжиж, 65,5 хувийн саналаар санал дэмжигдлээ.
Би хуулийн эцсийн найруулгыг та бүхэнд уншиж танилцуулъя.
Шүүхийн шийдвэр гүйцэтгэх тухай хуульд өөрчлөлт оруулах тухай.
1 дүгээр зүйл. Шүүхийн шийдвэр гүйцэтгэх тухай хуулийн 54 дүгээр зүйлийн 54.2 дахь хэсгийн барьцаалагч бусад үүрэг гүйцэтгүүлэгчдийн төлбөрийг барагдуулах үүрэг хүлээнэ гэсэн хоёр дахь өгүүлбэрийг хассугай гэсэн ийм хууль байна.
Эцсийн найруулга дээр саналтай гишүүн байна уу?
-Эцсийн найруулга сонссонд тооцлоо. Хуулийн төсөл батлагдлаа.
Дараагийн асуудалд оръё.
Арван гурав. Үндсэн хуулийн цэцийн 2016 оны 7 дугаар дүгнэлтийг Улсын Их Хурал хүлээн зөвшөөрсөнтэй холбогдуулан 2015 оны 12 дугаар сарын 3-ны өдөр баталсан Иргэний хуульд нэмэлт, өөрчлөлт оруулах тухай хууль хүчингүй болсонд тооцох тухай хуулийн төслийг хэлэлцэж эхэлье.
Хууль зүйн байнгын хорооны санал, дүгнэлтийг Улсын Их Хурлын гишүүн Учрал танилцуулна.
-Учрал гишүүнийг индэрт урьж байна.
Н.Учрал:  -Улсын Их Хурлын дарга, эрхэм гишүүд ээ, Монгол Улсын Их Хурал Үндсэн хуулийн цэцийн 2016 оны 7 дугаар дүгнэлтийг хүлээн зөвшөөрсөнтэй холбогдуулан Хууль зүйн байнгын хороо 2016 оны 9 дүгээр сарын 8-ны өдөр хуралдаж Монгол Улсын Их Хурлын чуулганы хуралдааны дэгийн тухай хуулийн 32.3.5, 32.3.7 дахь заалтад заасан журмын дагуу Иргэний хуульд нэмэлт, өөрчлөлт оруулах тухай хууль хүчингүй болсонд тооцох тухай хуулийн төслийг хэлэлцлээ.
Байнгын хорооны хуралдаанд оролцсон гишүүдийн олонх Цэцийн дүгнэлтийг Улсын Их Хурал хүлээн зөвшөөрсөн тул зээлийн гэрээгээр талууд хэлэлцэн тохиролцож хүү тогтоож болох тухай Иргэний хуулийн зохицуулалтыг буцаан сэргээх үүднээс Монгол Улсын Их Хурал 2015 оны 12 дугаар сарын 3-ны өдөр баталсан Иргэний хуульд нэмэлт, өөрчлөлт оруулах тухай хуулийг хүчингүй болгох хуулийн төслийг чуулганы нэгдсэн хуралдаанд танилцуулж батлуулах нь зүйтэй гэж үзсэн болно.
Хууль зүйн байнгын хорооноос санаачлан боловсруулсан Иргэний хуульд нэмэлт, өөрчлөлт оруулах тухай хуулийг хүчингүй болгох хуулийн төслийг та бүхэнд тараасан байгаа.
Улсын Их Хурлын эрхэм гишүүд ээ, Иргэний хуульд нэмэлт, өөрчлөлт оруулах тухай хуулийг хүчингүй болгох хуулийн төслийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.
М.Энхболд:  -Учрал гишүүнд баярлалаа.
Байнгын хорооны дүгнэлттэй холбогдуулж асуулттай гишүүн байна уу?
-Байхгүй байна. Гишүүд асуултаа тавьж дууслаа.
Байнгын хорооны саналаар Иргэний хуульд нэмэлт, өөрчлөлт оруулах тухай хуулийг хүчингүй болгох хуулийн төслийг баталъя гэсэн саналын томьёоллоор санал хураалт явуулъя.
Санал хураалт:
55 гишүүн оролцож 39 гишүүн дэмжиж, 70,9 хувийн саналаар санал дэмжигдлээ.
Иргэний хуульд нэмэлт, өөрчлөлт оруулах тухай хуулийг хүчингүй болгох хуулийн эцсийн найруулгыг би уншиж танилцуулъя.
Иргэний хуульд нэмэлт, өөрчлөлт оруулах тухай хуулийг хүчингүй болсонд тооцох тухай.
1 дүгээр зүйл. 2015 оны 12 дугаар сарын 3-ны өдөр баталсан Иргэний хуульд нэмэлт, өөрчлөлт оруулах тухай хуулийг хүчингүй болсонд тооцсугай.
Эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
Хуулийн төсөл батлагдлаа.
Арван дөрөв. Гэр бүлийн хүчирхийлэлтэй тэмцэх тухай хуулийн шинэчилсэн найруулга болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг хэлэлцье.
Хууль санаачлагчийн илтгэлийг Хууль зүй, дотоод хэргийн сайд Бямбацогт танилцуулна.
-Бямбацогт сайдыг индэрт урьж байна.
С.Бямбацогт:  -Улсын Их Хурлын дарга, эрхэм гишүүд ээ, Монгол Улс Гэр бүлийн хүчирхийлэлтэй тэмцэх тухай хуулийг 2004 онд баталснаас хойш Гэр бүлийн хүчирхийлэлтэй тэмцэх урьдчилан сэргийлэх үндэсний хөтөлбөр Улсын дээд шүүхээс тус хуулийн зарим зүйл, заалтыг нэг мөр ойлгож хэрэглэх тухай тайлбар, хуулийг хэрэгжүүлэхтэй холбогдсон зарим заавар, журмуудыг батлан хэрэгжүүлж байгаа хэдий ч хүчирхийллийн гаралт буурахгүй, харин ч хүний амь, нас хохирох, гэмтэх, хүүхэд өртөх зэрэг илүү ноцтой хэлбэрт шилжих болжээ. Тухайлбал, 2016 оны эхний хагас жилийн байдлаар гэр бүлийн хүчирхийллийн улмаас үйлдэгдсэн 764 гэмт хэрэг бүртгэгдсэн нь өмнөх оны мөн үеэс 178 хэрэг буюу 30 гаруй хувиар өссөн бол 2010-2016 оны эхний 8 дугаар сарын байдлаар тус хэргийн улмаас 95 хүн амь насаа алдсан байна.
Цагдаагийн байгууллагад бүртгэгдээгүй болон захиргааны зөрчилд тооцогдон арга хэмжээ авагдсан хүчирхийллийн тоо үүнээс даруй 5 дахин их байгааг энэ чиглэлээр үйлчилгээ үзүүлдэг төрийн бус байгууллагуудын судалгаа харуулж байна. Хуулийн хэрэгжилтийн үр дүнгүй байдал нь зохицуулалт оновчтой бус, ялангуяа байгууллагуудын эрх хэмжээ, оролцоо хэт ерөнхий салангид байдлаар тусгаж хохирогч, түүний гэр бүлийн гишүүдийн аюулгүй байдлыг хамгаалах процедурыг орхигдуулсан, мөн дагалдах хуулиудад зохих нэмэлт, өөрчлөлтийг оруулаагүйтэй холбоотой байна.
Тус хуулийн зорилтыг гэр бүлийн хүчирхийллийг илрүүлэх, таслан зогсоох, хохирогч гэр бүлийн бусад гишүүдийн амь нас, эрүүл мэнд, аюулгүй байдлыг хамгаалах, үйлчилгээ үзүүлэх, урьдчилан сэргийлэх тогтолцоо, үйл ажиллагааны эрх зүйн үндсийг тогтоох болгон өргөжүүлж улмаар хуулиар үүрэг хүлээсэн байгууллагуудын үйл ажиллагааны уялдаа холбоо, салбар дундын зохицуулалтыг хангах механизмыг тусгалаа.
Тухайлбал, гэр бүлийн хүчирхийлэлтэй тэмцэх салбар дундын зохицуулалтыг гэмт хэрэгтэй тэмцэх ажлыг зохицуулах зөвлөл хариуцахаар, мөн мэдээллийн нэгдсэн сүлжээг бий болгож мэдээлэл, дүн шинжилгээнд үндэслэн төлөвлөх, төсөвлөх, харьяа мэргэжилтнүүдээ сургах, мэргэшүүлэх үүргийг холбогдох байгууллагуудад даалгасан.
Хохирогчийн аюулгүй байдлыг хамгаалалт, тунхаглалын шинжтэй хэрэгжүүлэх процесс тодорхойгүй хуульчлагдсаныг өөрчилж хохирогчийг хамгаалах, нөхөн сэргээх цогц үйлчилгээний зохицуулалтуудыг томьёолж хэрэгжүүлэгч субъект, тэдгээрийн үйл ажиллагааны уялдаа холбоог хангах. Мөн үйлчилгээг улсын болон орон нутгийн төсвөөс санхүүжүүлэх талаарх зохицуулалтуудыг бий болгож байна.
 Гэр бүлийн хүчирхийллийг зөвхөн зөрчлийн хэмжээнд авч үзэж байсныг өөрчилж гэмт хэрэгт тооцон зохих ял шийтгэх талаар Эрүүгийн хуульд нэмэлт, өөрчлөлт оруулах  хуулийн төслийг боловсруулсан болно. Гэр бүлийн хүчирхийллийг гэмт хэрэгт тооцсоноор түүнийг даамжрахаас урьдчилан сэргийлэхээс гадна Гэрч, хохирогчийг хамгаалах тухай хуульд заасан хамгаалалтаар хамгаалах, хүчирхийлэл үйлдэх зайлшгүй хариуцлага хүлээх боломж бүрдэх юм.
Ийнхүү  Гэр бүлийн хүчирхийлэлтэй тэмцэх тухай хуулийн шинэчилсэн найруулгыг өнөөдөр хүчин төгөлдөр үйлчилж байгаа Эрүүгийн хууль болон Эрүүгийн байцаан шийтгэх хуультай уялдуулан боловсруулж хэрэгжих нөхцөлийг хангахад чиглэж анхаарсан болно. Тус хуулийн төсөлтэй холбогдуулан  Гэр бүлийн хүчирхийлэлтэй тэмцэх тухай хуулийг хүчингүй болсонд тооцох тухай, Гэмт хэргээс урьдчилан сэргийлэх тухай, Нийгмийн халамжийн тухай, Бага, дунд боловсролын тухай, Сургуулийн өмнөх боловсролын байгууллагын тухай хуульд нэмэлт, өөрчлөлт оруулах тухай, Дээд боловсролын тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай хуулийн төслүүдийг боловсрууллаа.
Энэхүү хуулийн төсөл батлагдсанаар гэр бүлийн хүчирхийллээс урьдчилан сэргийлэх, эрт шатанд илрүүлэх, таслан зогсоох, хохирогчийн аюулгүй байдлыг хамгаалах үйлчилгээ үзүүлэх, хүчирхийлэл үйлдэгсдэд зохих шийтгэл хүлээлгэх зэрэг эрх зүйн орчин бүрдэх болно. 
Хуулийн төслийг дэмжихийг хүсье. Анхаарал тавьсанд баярлалаа.
М.Энхболд:  -Бямбацогт сайдад баярлалаа.
Хууль зүйн байнгын хороо санал, дүгнэлт гаргасан байна. Хууль зүйн байнгын хорооны санал, дүгнэлтийг Оюундарь гишүүн танилцуулна.
-Оюундарь гишүүнийг индэрт урьж байна.
Н.Оюундарь: -Улсын Их Хурлын дарга, эрхэм гишүүд ээ, Монгол Улсын Засгийн газраас 2016 оны 9 дүгээр сарын 9-ний өдөр Улсын Их Хуралд өргөн мэдүүлсэн  Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон бусад хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг Хууль зүйн байнгын хорооны 2016 оны 9 сарын 9-ний өдрийн хуралдаанаараа хэлэлцлээ.
 Гэр бүлийн хүчирхийлэлтэй тэмцэх тухай хууль 2004 онд,  Гэр бүлийн хүчирхийлэлтэй тэмцэх үндэсний хөтөлбөр 2007 онд тус тус батлагдан хэрэгжиж, холбогдох харилцааг зохицуулж байгаа боловч  Гэр бүлийн хүчирхийлэлтэй тэмцэх тухай хуулийн зохицуулалт оновчтой бус, байгууллагуудын эрх мэдэл, оролцоог хэт ерөнхий, салангид байдлаар тусгаж хохирогч, түүний гэр бүлийн гишүүдийн аюулгүй байдлыг хамгаалах журмыг орхигдуулсантай холбогдуулан хүчирхийллийн гаралт буурахгүй, хүний амь нас хохирох, гэмтэх, хүүхэд хүчирхийлэлд өртөх зэргээр илүү ноцтой хэлбэрт шилжих болсон байна.
Иймд  гэр бүлийн хүчирхийлэлтэй тэмцэх эрх зүйн зохицуулалтыг хохирогчийн аюулгүй байдлыг нэн тэргүүнд хамгаалах, хүчирхийлэл дахин давтагдахаас урьдчилан сэргийлэх, салбар хоорондын хамтын ажиллагаанд тулгуурлах зарчимд нийцүүлэн хуулийн шинэчилсэн найруулгын төслийг хууль санаачлагч боловсруулаад байна.
Байнгын хорооны хуралдаанаар дээрх саналыг хэлэлцэх үед Улсын Их Хурлын гишүүн Н.Оюундарь гэр бүлийн хүчирхийллийг зөрчлийн хэмжээнд үздэг байсныг гэмт хэрэгт тооцсон нь зүйтэй бөгөөд олон нийтэд мэдээлэл хүргэхдээ төрийн бус байгууллага олон улсын байгууллагатай хамтран ажиллах талаар анхаарч Улсын Их Хуралд сонгогдсон 13 эмэгтэй гишүүд энэхүү хуулийн төслийг дэмжиж байгаа тул хуулийн төслийг нэн даруй батлах нь зүйтэй гэсэн саналыг гаргаж байсан болно.
 Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүдийн олонх нь Улсын Их Хурлын чуулганы нэгдсэн хуралдаанд хэлэлцүүлэх нь зүйтэй гэж үзсэн болно.
Улсын Их Хурлын эрхэм гишүүд ээ,  Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон Бага, дунд боловсролын тухай хуульд нэмэлт оруулах тухай, Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт оруулах тухай, Эрүүгийн хуульд нэмэлт оруулах тухай, Гэр бүлийн хүчирхийлэлтэй тэмцэх тухай хуулийг хүчингүй болсонд тооцох тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
М.Энхболд:  -Оюундарь гишүүнд баярлалаа.
Ажлын хэсгийн гишүүдийг танилцуулъя. Хууль зүй, дотоод хэргийн сайд Бямбацогт, Хууль зүй, дотоод хэргийн яамны Хууль зүйн бодлогын газрын даргын үүргийг түр орлон гүйцэтгэгч Сайнзориг, Хууль зүй, дотоод хэргийн яамны Хууль зүйн бодлогын газрын мэргэжилтэн Саруул нар ажлын хэсэгт хүрэлцэж ирсэн байна.
Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулттай гишүүд байна уу?
-Оюунчимэг гишүүнээр тасаллаа.
Лүндээжанцан гишүүн асуултаа тавья.
Д.Лүндээжанцан:  -Би бол  Гэр бүлийн хүчирхийллийн хууль сая нэгэнтээ буцаачихсан учраас одоо яаралтай хэлэлцэхээс л аргагүй байдалд орж байна. Олон жил яригдаж олон удаа хэлэлцүүлэг хийгдэж ингээд нэг юм гарсан хууль л даа. Тэгээд одоо буцчихсан. Аливаа юм хоёр талтай байдаг. Эерэг, сөрөг хоёр талтай байдаг.  Гэр бүлийн хүчирхийллийн хууль дээр энэ хэлэлцүүлэгт ороод батлах даваа үзээд ёсчилж чадаагүй буцаад, энэ хооронд шинэлэг зохицуулалт дутуу ийм зүйл байсан уу? Үүнийг нэмж оруулж ирж байгаа зүйл байна уу гэсэн ийм л асуулт байгаа юм. 
Олон юм яриад яах вэ, би бүх шатанд нь оролцож энэ хуулийн төсөл дээр бас ажлын хэсэгт нь ажилласан хүн юм. Тийм учраас ялангуяа энд бид  Гэр бүлийн хүчирхийллийн хууль дээр гол зүйл бол Эрүүгийн байцаан шийтгэх хууль дээр зохицуулалт, ерөөсөө бүх юм нь байдаг. Дөрвөн янзын хүчирхийлэл байна шүү дээ. Санаа сэтгэлийн, бие махбодын, эд материалын гээд олон янзын хүчирхийлэл байгаа юм. Энэ болгон хуульдаа яваад ирсэн юм. Угаасаа хуультай байсан юм. Ганцхан үүнийгээ хэрэгжүүлэх гэхээр бусад хуулийн зохицуулалт дутаад байдаг юм. Тэгээд Эрүүгийн хуульд үүнийг боловсронгуй болгож оруулж, дагаж гарах хуульд үүнийг нь хийж өгсөн байх. Тэгэхээр шинэ зүйл орж ирэв үү гэсэн ийм л асуулт байна. Энэ дээр нэг их цаг алдаад байх хэрэггүй, хэлэлцэх асуудлыг нь кноп дараад шийдээд явчих нь зүйтэй гэсэн ийм асуулт саналыг давхар хэлж байна.
М.Энхболд:  -Лүндээжанцан гишүүн бол шуурхай явъя гэсэн санал хэллээ шүү дээ.
-Цогзолмаа гишүүн асууя.
Ц.Цогзолмаа: -Юуны өмнө Хууль зүйн яамныхаа хамт олонд энэ асуудалд маш ажил хэрэгч, шуурхай хандсанд талархлаа илэрхийлж байна. Үнэхээр нийгэмд хүлээлт үүсчихсэн байгаа хууль гэдэг нь ойлгомжтой. Сая яг Лүндээжанцан даргын хэлдгээр зохицуулалтынх нь хувьд салбар хоорондын уялдаа холбоог нэлээн зохицуулах шаардлагатай ялангуяа аймаг, орон нутгийн төвшинд иргэдийн хурал, засаг дарга нар яг хуулиараа энэ үүргийг хүлээх. Улсынхаа хэмжээнд болохоор Хууль зүй, дотоод хэргийн сайдын эрхлэх асуудлын хүрээнд байдаг гэмт хэргээс урьдчилан сэргийлэх зөвлөлийн дотор нь  Гэр бүлийн хүчирхийлэлтэй тэмцэх асуудлыг зохицуулах дэд зөвлөл байхаар энэ хуульд оруулж ирж байгаа нь маш сайн. Хууль батлагддаг, тэгээд хэрэгжүүлэх функц байхгүйгээс болоод хуулийн хэрэгжилт хангалтгүй байдаг учраас ийм механизмыг нь хийж өгсөнд юуны өмнө их талархалтай байгаагаа илэрхийлж байна.
Эдгээр зохицуулалтуудыг гарахад энэ хөрөнгө мөнгөний хувьд, нийгэм, эдийн засгийн хувьд хүндрэлтэй байгаа энэ цаг үед эхний үед захиргааны шугамаар, ажил хэргийн шугамаар зохицуулаад явах энэ бэлтгэлүүдийг хангах тал дээр цагдаагийн байгууллагыг үүрэгжүүлэхээс эхлүүлээд нэлээн бэлтгэл ажлууд хангах шаардлагууд энэ дотор байгаа юм. Салбар хоорондын уялдаа дотор жишээлбэл, сургууль дээр нийгмийн ажилтан, аймаг, орон нутаг дээр засаг дарга нар гээд. Энэ хэмжээнд хийгдэх, энэ хуулийг хэрэгжүүлэх бэлтгэл ажлыг хангах хүрээнд бас ямар хэлбэрээр ажиллая гэж бодож байгаа вэ? Энэ ажил дээрээ бас Улсын Их Хурлын эмэгтэй гишүүдийг оролцуулаад санаа бодлыг нь аваад төрийн бус байгууллагуудын, энэ чиглэлд ажиллаж байсан иргэний нийгмийн байгууллагуудын оролцоог хангах чиглэлээр бас яаж ажиллана гэсэн бодолтой байгаа вэ гэсэн ийм зүйлүүдийг тодруулаад асууя. Тэгээд энэ хуулийг Их Хурлын танхимд сууж байгаа бүх гишүүд маань, иргэд маань дэмжиж хүлээж байгаа гэдгийг бас хэлэхийг хүсэж байна. Баярлалаа.
М.Энхболд:  -Хариулах уу?
-Бямбацогт сайдын микрофоныг өгье.
С.Бямбацогт:  -Гэр бүлийн хүчирхийлэлтэй тэмцэх тухай хууль 2004 онд батлагдсан байсан. Энэ хуулиар тодорхой, сая бас Цогзолмаа гишүүний хэлж байгаа салбар дундын зохицуулалт нь оновчтой бус ерөнхийдүү байсан, хохирогч, түүний гэр бүлийн гишүүдийн аюулгүй байдлыг хамгаалах процедур нь орхигдсон, дагалдах хуулиудад нь бас нэмэлт, өөрчлөлтүүд ороогүй гэсэн тиймэрхүү асуудлууд байсан. Үүнийг шийдэх гэж нэлээн оролдож байсан. Харамсалтай нь оролдлогууд маань тийм үр дүнтэй болохгүй, сүүлийн үед  Гэр бүлийн хүчирхийллийн гэмт хэрэг гарах тоо нэмэгдэж байгаа гэж яригдаж байгаа. Үүнтэй холбогдож  Гэр бүлийн хүчирхийлэлтэй тэмцэх тухай хуулийг Улсын Их Хуралд оруулж ирж байгаа. Энэ бол нэг талынх нь шалтгаан.
Нөгөө талын шалтгаан бол яах аргагүй сүүлийн жилүүдэд улс орны эдийн засаг, нийгмийн байдал муудаж байгаа. Үүнтэй холбогдож гэр бүлийн хүчирхийллийн гэмт хэрэг нэмэгдэж байгаа нэг үндсэн шалтгаан болж байгаа юм. Тийм болохоор зайлшгүй үүнд анхаарах ёстой гэж үзэж байгаа. Түрүүн Лүндээжанцан гишүүн бас асуусан. Өмнөх хуулиас юугаараа сайн болов, ямар дэвшилттэй зүйлүүд орж ирэв гэж. Энэ дээр  гэр бүлийн хүчирхийлэлтэй тэмцэхэд төрийн болон төрийн бус байгууллага, иргэн, аж ахуйн нэгжийн оролцоог зохицуулах чиглэлд байсан бол үүнийг нь улам сайжруулаад, салбар дундын уялдаа холбоо, зохицуулалтыг сайжруулах, дээрээс нь гэр бүлийн гишүүдийн аюулгүй байдлыг хамгаалах, зөрчигдсөн эрхийг нь сэргээх ийм зорилтууд бас сууж өгсөн байгаа.
Хуулийн үйлчлэх хүрээг өргөтгөсөн. Гэр бүлд нь хамт амьдарч ажил үүрэг гүйцэтгэж байгаа хүн эхнэр, нөхөр байсан, дундаасаа хүүхэдтэй байсан хүмүүс асран хамгаалуулагч, хамгаалагч, харгалзан дэмжигч, дэмжүүлэгч, тодорхой шалтгааны улмаас гэр бүлтэйгээ хамтран амьдрах боломжгүйгээс өөр гэр бүлд амьдарч байгаа хүн энэ хуулийн зохицуулалтад бас хамрагдахаар салбар хүрээ нь өргөсөж байгаа. Хүүхдийн нас, сэтгэхүйн онцлог, эцэг, эх, хууль ёсны асран хамгаалагчдаас хамааралтай эмзэг байдлыг харгалзан хүүхдийг гэр бүлийн хүчирхийллээс хамгаалах зохицуулалтуудыг шинэ бүлэг болгож оруулсан байгаа.
Түрүүн хэлсэн, салбар дундын зохицуулалтууд, байгууллагуудын харилцан хүлээх үүргүүд нь ялангуяа үүргээ биелүүлээгүйгээс болж хүлээх хариуцлага нь тодорхойгүй байсан. Үүнийг маш тодорхой болгож энэ хуульд суулгаж өгсөн байгаа. Яг үүгээрээ зөвхөн төрийн захиргааны байгууллага биш аав, ээж, ард иргэд, дээрээс нь төрийн бус байгууллага, иргэний нийгмийн байгууллагуудын оролцоо тодорхой хүлээх үүрэг. Үүргээ биелүүлээгүйн төлөө хүлээх хариуцлагыг маш тодорхой болгож оруулж өгсөн байгаа, энэ хуульд. Тийм болохоор манай эмэгтэй гишүүд, төрийн бус байгууллагууд энэ хуулийг хэрэгжүүлэхэд онцгой оролцогч субъект нь болох бүрэн боломжтой болж байгаа.
Энэ хуулийн хэлэлцэх эсэх асуудал шийдэгдэх байх. Шийдэгдсэний дараа та бүхэн манай Их Хурлын гишүүд, ялангуяа эмэгтэй гишүүд маань энэ дээр илүү анхаарал тавьж ач холбогдол өгч ажлын хэсэгт идэвхтэй оролцож. Мэдээж хууль бүрэн төгс сайн болсон гэж хэлэхгүй, сайжруулах, өөрчлөх, засаж залруулах зүйл байвал анхаараад ажиллах ийм замаар та бүхэн маань санал бодлоо эмэгтэйчүүдийн, гэр бүлийн, хүүхдийн эрх ашгийг хамгаалах тал дээр дуугараад идэвхтэй оролцоод байх бололцоотой гэж үзэж байгаа.
М.Энхболд:  -Нарантуяа гишүүн асуултаа асууя.
З.Нарантуяа:  - Гэр бүлийн хүчирхийлэлтэй тэмцэх тухай хуулийг олон жил ярьж байж энэ салбар хоорондынх нь хуулиудын уялдааг сайжруулах гэж бусад хуулиудын шинэчлэлийг хүлээж байж баталсан хууль. Тэгээд харамсалтай нь хэд хоногийн өмнө энэ хуулийг маань тогтоолоор буцаагаад аваад явчихсан. Энэ дээр би тогтоолоор хууль буцааж авч явах үндэслэлгүй, дэгийнхээ хуулийг ноцтой зөрчиж байна гэдэг байр сууриа илэрхийлж байсан. Өнөөдөр энэ хуулийг салбар дундынх нь уялдаа холбоог сайжруулаад ороод ирлээ гэж байна. Үнэхээр энэ хууль эргээд орж ирж байгаа нь сайшаалтай байна. Гэхдээ Хууль зүйн яамныхан хариулж өгнө үү. Яг энэ салбар дундын үйл ажиллагааг уялдаа холбоог сайжруулах чиглэлээр аль, аль хуулийн байгууллагуудын ямар, ямар үүрэг фукцыг нь яаж өөрчлөөд оруулаад ирэв? Яг тодорхой хэлж өгөөч. Яагаад гэвэл бид нарт хуулийн төсөл тараагдаагүй, танилцаж амжаагүй байгаа учраас мэдэхгүй байна. Үнэхээр энэ богино хоногт бүгдээрээ энэ уялдаа холбоо чинь сайжраад бүх олон нийт, иргэдээр дахин хэлэлцэгдээд ороод ирж амжив уу?
Хоёрдугаарт, хариуцлагуудыг нэлээн сайн чангатгасан гэж сая Хууль зүйн сайд хэлж байна. Аль байгууллагын ямар албан тушаалтны юу гэсэн хариуцлагыг бас аль хуулийн ямар заалтаар чангатгаад орж ирэв ээ? Энэ дээрээ бас дэлгэрэнгүй хариулт өгөөч ээ гэж хүсэж байна.
М.Энхболд: -Бямбацогт сайдын микрофоныг өгье.
С.Бямбацогт: -Нарантуяа гишүүний асуултад хариулъя. Хууль бол Улсын Их Хурлаас таван хууль буцсан байгаа. Буцсантай холбогдуулж бас улс төржих байдлаар зориуд  Гэр бүлийн хүчирхийлэлтэй тэмцэх тухай хуулийг хойшлуулж эмэгтэйчүүд, хүүхдийн эрх ашгийг хохироох гэж байна гэдэг байдлаар хэт их улс төржиж хандаж байгаад их харамсаж байгаа. Харамсалтай байгаа. Энэ асуудлыг шийдэх ёстой. Шийдэхийн тулд Засгийн газар хурдан хугацаанд өнгөрсөн 3 дахь өдрийн хуралдаанаар асуудлыг оруулж ирээд өнөөдөр сая Байнгын хороогоор хэлэлцэх эсэх нь шийдэгдээд Их Хуралд орж ирж байна. Тийм болохоор энд өнөөдөр яаралтай ач холбогдол өгч санаа зовж санаа тавьж энэ хуулийг, Нарантуяа гишүүн санаа зовж байгаатай адилхан би бас санаа зовж байгаа. Тийм болохоор энэ асуудлыг Засгийн газар хурдан оруулж ирж байна.
Энэ дээр хуулийг тогтоолоор буцаасан гэдэг асуудал бол нэгэнтээ шийдсэн асуудал. Сая хоригийг хүлээж авахгүй явчихсан. Тэгэхээр яг ямар заалтууд нь сайжрав, юу нь үнэхээр өөр болов, олон нийтийн санаа бодлыг тусгасан уу гэдэг дээр манай ажлын хэсгийнхэн нэмээд хариулчих. Энэ дээр бид Хүний эрхийн Үндэсний Комисс, Хүчирхийлэлтэй тэмцэх үндэсний төв гээд олон байгууллагуудын санал, бодлыг асуусан, тусгасан байгаа. Энэ дээр нэмээд тодорхой хариултуудыг манай ажлын хэсэг хариулаад Хүний эрхийн үндэсний төвөөс холбогдох албан тушаалтан байгаа, манай яамнаас бас ажилтнууд байгаа. Үүнд хариулаад өгөөрэй гэж хүсье.
М.Энхболд: -2 дугаар индрийн микрофоныг өгье. Ажлын хэсэг яг ямар, ямар зохицуулалт орсон бэ гэдгийг нь. Нарантуяа гишүүн тодорхой асуусан шүү дээ. Тэр дээр нь хариулаад өгчхөөрэй.
П.Сайнзориг:  -Хууль зүй, дотоод хэргийн яамны Хууль зүйн бодлогын газрын даргын үүргийг гүйцэтгэгч Сайнзориг байна. Гишүүний асуултад хариулъя.  Гэр бүлийн хүчирхийлэлтэй тэмцэх тухай хуулийг буцаасантай холбоотойгоор бид нар үндсэндээ Хууль, Улсын Их Хурлын бусад шийдвэрийн төсөл боловсруулж өргөн мэдүүлэх журмын тухай хуульд заасныхаа дагуу үндсэндээ боловсруулалтын асуудлыг дахин нягталж үзээд холбогдох бүхий л байгууллагуудаас санал авсан байгаа. Засгийн газрын гишүүд, төрийн бус байгууллагууд, Хүний эрхийн комисс ч гэдэг юм уу, бүхий л оролцоо яригдах ёстой байгууллагуудаас зохих хэмжээний саналуудыг нь авсан байгаа.
Энэ хүрээндээ эргээд тодорхой хэмжээний байгууллагуудын чиг үүргийг бас тодруулах, найруулгыг нь сайжруулах асуудал дээр бас тодорхой ажлууд хийгдсэн. Жишээ нь, прокурорын байгууллагын саналаар үндсэндээ Гэрч хохирогчийг хамгаалах тухай хууль дээр байсан ерөнхий зохицуулалтыг гэр бүлийн хүчирхийллээс хохирч байгаа хүмүүстээ нэлээн ойртуулах үүднээс нарийвчилсан журмыг энэ хуулиар зохицуулж өгч гаргая гэдэг байдлаар чиг үүргийг нь тодотгож өгсөн байгаа. Түүнчлэн Хууль сахиулах тухай хууль дээр холбоотой зохицуулалт байсан, цагдаагийн байгууллагатай холбоотой зохицуулалтыг бид нар нэмж Гэр бүлийн тухай хууль дээрээ тусгаж өгсөн байгаа. Ингээд энэ хууль маань цаг хугацааны хувьд үндсэндээ эдгээр хуулиудыг боловсруулж батлуулахаас өмнө хэрэгжих учраас цагдаагийн байгууллагын гэр бүлийг таслан зогсоох, үүнээс урьдчилан сэргийлэхтэй холбоотой чиг үүргүүдийг холбогдох боловсруулалтыг нь хийж үүрэг функцүүдийг нь тодорхой болгож өгсөн.
Хариуцлагын асуудал дээр төрийн байгууллагуудын чиг үүргүүдийг тодотгож өгсөн. Эргээд төрийн албаны буюу төрийн байгууллагын албан хаагчдын хувьд Төрийн албаны тухай хуулиараа холбогдох хариуцлагуудыг хүлээх механизм илүү тодорхой болж өгч байгаа. Дээрээс нь, энэ хуулиудыг өнөөдрийн мөрдөгдөж байгаа Эрүүгийн байцаан шийтгэх хуультайгаа уялдуулж хариуцлагын асуудлуудыг бид нар бас өнөөдрийн Эрүүгийн хуулийн ялын бодлого хэмжээнд уялдуулаад зөрчилд тооцогдож байгаа  Гэр бүлийн хүчирхийллийн асуудлыг гэмт хэрэг болгон тооцохоор бас хуулийн төсөл дээр хариуцлагын асуудлыг оруулж ирсэн. 
М.Энхболд:  -Баасанхүү гишүүн асуултаа тавья.
О.Баасанхүү:  -Баярлалаа. Ямар ч гэсэн хуулиа оруулаад ирдэг нь яамай даа. Бид нар бас хурдыг чинь гүйцэхгүй юмаа. Саналаа унших гэж байтал гэнэтхэн хэлэлцэх болоод явчих юм. Яаралтай гэх нь хаашаа юм бэ, бас л төвөгтэй юм даа. Яарахаараа бүр хэт яардаг, яарахгүй болохоороо хэт яарахгүй болчихдог. Тийм учраас би ийм зүйл асуух гээд байна л даа. Нэгдүгээрт, их ач холбогдол өгч байна л даа. Хүчирхийллийг гэмт хэрэг болгосон нь үнэхээр энэ хүчирхийллийг нам дарж байгаа юм гээд. Би тэгээд хуучин тарчлаах гэдэг заалтаар, бусдыг зодох гэдэг заалтаар, бусдын биед хүнд болон хөнгөн гэмтэл учруулах гэдэг заалтаар тодорхой хэмжээгээр болохгүй, бүтэхгүй байгаа хүмүүсийг яллаад шийтгээд явж байсан л даа. Огт хүчирхийллээр эрүүгийн хариуцлага үүрч байгаагүй биш. Эхнэр, нөхрийнхөө нүдийг сохолчих ч юм уу, хүнд гэмтэл. Эсвэл эхнэр, нөхрийнхөө хөл, гарыг хугалчих ч юм уу. 
Гэтэл одоо та нарын энд байгаа заалтыг харахаар хүн зодох, 120 гэдэг шинэ заалт оруулаад хүн зодчих юм бол 1 сараас 3 сар хүртэл, тарчлаах юм уу, догшин авирлах, жирэмсэн болон ахмад, хөгжлийн бэрхшээлтэй хүнийг зодож балбаж гутаан доромжилбол 3-6 сар хүртэл баривчлах гээд. Үгүй бол 2 жилийн хугацаагаар хорино гээд тавьчихсан байна. 2 жил хүртэл шүү дээ, бас. Яг 2 жил ч биш. Тэгэхээр би үүнийг гайхаад байгаа юм, эхнэрийнхээ ч юм уу, гэр бүлийн хамаарал бүхий хүний нүдийг сохолчихвол гэр бүлийн хүчирхийлэл хийсэн гээд ял авчхаад, гудамжинд байгаа хүний нүдийг сохолчихвол энэ бол гудамжных гээд шийдчих гээд байгаа юм биш үү? Яагаад гэхээр Эрүүгийн хуулиар энэ дээр гэр бүлийн хамаарал бүхий хүнийг гээд, субъектыг нь тодорхой заачхаад байна л даа. Тэгэхээр энэ чинь харин бүр тус болох гэсэн биш ус болчихсон юм биш биз дээ гэдэг зүйл дээр ямар байр суурь илэрхийлж байгаа вэ гэдгийг би асуумаар байна.
Хоёрдугаарт, барууны ч юм уу, бусад оронд ийм зүйл байдаг л даа. Шууд шүүхийн шийдвэр гараад хүчирхийлэл үйлдлээ гэж мэдээлэл өгөнгүүт шүүгч шууд захирамж гаргаад тодорхой хэмжээгээр хязгаарладаг. Ядаж хоорондоо харьцах зүйлийг нь хязгаарлаж үр хүүхдийг нь ядаж асрамж халамжинд өгдөг ийм шуурхай юм хэрэгтэй байгаа юм. Манайд тийм шүүгчийн оролцоог яаж оруулсан бэ? Тийм оролцоо энд байгаа юу? Заавал гэмт хэрэг хийвэл л шүүгч оролцдог, бусад үед нь нөгөө л хуучин бахь байдгаараа байгаа юм биш үү? Яагаад гэхээр хүчирхийллийн төв дээрээ л очдог. Дээрээс нь, би өмгөөлөгч хүн учраас олон гэр бүлийн хүчирхийллийг нүдээрээ харж байсан хүний хувьд хэлэх гээд байгаа юм. Салж өгдөггүй, шүүхээр салгачихаар бүр гайтай. Одоо 1 сараар баривчилчихвал согтуу хүнийг 111-т хийгээд яах юм бэ, хүрч ирээд бүр балбачихна гээд. Ганц сар хүнийг явуулчхаад тэгээд ний нуугүй хэлэхэд юугаараа асуудлыг шийдэж байна гэж үзээд байгаа юм бэ? Бүр гай болох юм биш үү?
Харин миний ойлгож байгаагаар жишээлбэл, тухайн хүн нь салах ёстой, олон удаа тарчлааж зовоож гэдэг нь тогтоогдоод тухайн хүн үнэхээр салсан бол нэгмөсөн салмаар байна л даа. Гэр бүлийн хууль дээр үүнийг тодорхой оруулж өгсөн заалт энд харагдахгүй байна л даа. Хүмүүс салсан бол нэгмөсөн салмаар байна, хүрч ирээд тэрнээсээ долоон дор юм гээд. Дээрээс нь, гэр бүлийн хүчирхийлэлдээ завхайрлын заалтыг Эрүүгийн хууль дээр оруулж өгсөн үү? Завхайрч зайдагнаж явж байгаад л ийм байдалд ордог шүү дээ. Энэ их инээдэмтэй юм биш, Монголын төрийг үнэхээр хүнд байдалд оруулж байгаа. Ний нуугүй хэлэхэд үнэнч биш байдал, ялангуяа сэхээтэн, боловсролтой албан тушаалтай хүмүүсийн хувьд арай дэндүү байдаг. Бид нар мэднэ шүү дээ. Одоо бүр түүнийгээ хошин шог болгоод хүртэл яриад байдаг. Яг үнэндээ үүнийг бас ёс зүйн хувьд.
М.Энхболд  -Хариулъя. Ажлын хэсэг хариулах уу, сайд хариулах уу?
-Бямбацогт сайдын микрофоныг өгье.
С.Бямбацогт:  -Баасанхүү гишүүний асуултад хариулъя. Асуудлууд шийдэж чадаж байгаа юм уу, энэ хуулийг баталснаар гээд. Өмнөх хууль баталсантай холбогдуулаад хэрэгжиж байсантай холбогдуулаад хохирогчийн аюулгүй байдлыг хамгаалах талаар шүүхийн 41 шийдвэр гарсан байдаг юм билээ. Харамсалтай нь эдгээр шийдвэрүүдийн нэг нь ч хэрэгжиж байгаагүй гэдэг маань үндсэндээ өмнөх хууль маань бас сайн хэрэгжих бололцоо боломж муутай, амьдралаас хөндий, тасархай байсан юм байна гэдэг, өмнөх л алдаан дээрээсээ сургамж авч энэ алдааг засах гэж хуулиа сайжруулж, Монгол Улсын Ерөнхийлөгч өмнө нь санаачилсан байсан. Өнөөдөр бас Засгийн газрын хууль буцаасантай холбогдуулж Засгийн газар энэ хуулийг санаачилж оруулж ирж байгаа. Тийм болохоор амьдралд тулгамдаж байгаа асуудал бүрийг зохицуулах гэж оролдсон.
Таны бас хэлж байгаа Эрүүгийн хуульд нэмэлт, өөрчлөлт оруулаад 120 дугаар зүйлээр зодож гэдэг, нүд сохолбол яах вэ гэдэг асуудал ярьж байна. Мэдээж тэр чинь өөрөө тусдаа гэмт хэргийн зүйл, ангитай. Түүгээрээ хөнгөн, хүндэвтэр гэдгээрээ нэмээд зүйл, ангиараа зүйлчлэгдээд явах байх гэж би бодож байна. Энэ дээр үнэхээр асуудлыг шийдэхийн тулд энэ хууль маань орж ирж байгаад тодорхой асуудлууд дээр, сая бид нар ярьсан шүү дээ. Цагдаа яаж оролцох вэ, олон нийтийн байгууллагын ажилтан яаж оролцох вэ, төрийн захиргааны албан хаагч яаж оролцох вэ, иргэн яаж оролцох вэ. Энд оролцсоныхоо төлөө, оролцоогүйн төлөө иргэн бас. Жишээ нь, иргэдийн тухайд гэвэл гэр бүлийн хүчирхийлэл үйлдэж байгаа тэр процесс, үйлдлийг мэдсэн бол нэн даруй цагдаад мэдэгдэх үүрэгтэй. Хэрвээ энэ үүргээ биелүүлэхгүй бол тодорхой хэмжээний захиргааны хариуцлага хүлээнэ гээд ороод ирчихсэн байж байгаа. Мэдэгдэхгүй бол. Гэх мэтийн тодорхой зохицуулалтууд орсон байгаа гэдгийг танд бас хэлье.
Энэ дээр бусад асуудлууд дээр нэмээд манай ажлын хэсгээс хариулчих уу.
М.Энхболд:  -2 дугаар индрийн микрофоныг өгье.
П.Сайнзориг:  -Баасанхүү гишүүний асуултад хариулъя. Үндсэндээ  гэр бүлийн хүчирхийллийн асуудал маань өөрөө эргээд бусад гэмт хэргийн асуудалтай нь давхцаж байгаа ч юм шиг ойролцоо юм шиг харагдаж байж магадгүй. Гэхдээ гол нь эргээд субъектуудын асуудлууд байгаа. Эргээд тодорхой хэмжээний субъектуудын хооронд яригдаж байгаа. Дээрээс нь, тарчлаах гэмт хэрэг буюу 100 дээр үндсэндээ бие махбодийн хүчирхийлэл үйлдэх асуудал яригдаж байдаг бол  гэр бүлийн хүчирхийллийн асуудал маань бие махбодийн хүчирхийллээс гадна сэтгэл санааны зовиурын асуудал ч гэдэг юм уу, эргээд тэр хоёр гэмт хэргээс ялгагдах шинжүүд тодорхой байж байгаа. Энэ үүднээсээ бид нар харж үзээд ерөнхийдөө тусдаа гэмт хэрэг болж орж ирэх ёстой юм байна гэдэг томьёоллоор орж ирсэн байгаа.
Хоёр дахь асуулт буюу шүүгчийн оролцооны асуудал ярьж байна. Хуучин 2004 оны хуулиар бол үндсэндээ гэр бүлийн хүчирхийлэлд өртсөн этгээд маань иргэний журмаар шүүхэд хандаад тэр нь магадгүй хялбарчилсан журмаар явдаг байсан. Тодорхой хугацааны дунд тодорхой арга хэмжээ ав гээд шүүгчээс захирамж гардаг байсан. Тухайлбал, тусдаа амьдар ч гэдэг юм уу. Гэхдээ эргээд энэ асуудлууд нь шийдэх ямар ч механизм нь холбогдох хуульдаа байхгүй байснаас болоод энэ хугацаанд 40 орчим шийдвэр гарсан байдаг юм билээ. Ерөнхийдөө нэг нь ч хэрэгжээгүй энэ асуудлууд байсан. Эргээд үүнээс асуудлууд нь тодорхой бус байж байгаад хүний амь нас эрсэдсэн тийм жишээ баримтууд бас байдаг. Тэгээд энэ асуудлуудыг бид нар бас тодорхой хүрээнд шийдэж эргээд гэмт хэрэг болгосноороо хариуцлага гарцаагүй байх юм байна, эргээд гэр бүлийн хүчирхийллийн ард хүний амь нас, эрүүл мэндийн асуудал яригдаж байгаа учраас тодорхой хэмжээний гэмт хэрэг гэж хуульчлаад тодорхой хариуцлага хүлээлгэж байдаг. Эргээд хохирч байгаа хүмүүс нь Гэрч, хохирогчийг хамгаалах тухай хуулийн хамгаалалтад орж байдаг энэ асуудлаас авч үзсэний үндсэн дээр энэ зохицуулалтуудыг оруулж ирж байгаа юм.
М.Энхболд:  -Баасанхүү гишүүнд 1 минут өгье.
О.Баасанхүү:  -Гэр бүлийн хамаарал бүхий харилцаатай хүнийг гээд субъектыг нь тодорхой заагаад өгчихсөн. Нөгөө талаас аваад үзэхэд хүндрүүлэх заалтаа бас тодорхой заагаад өгчихсөн учраас жишээлбэл, эцэг нь хүүхдийнхээ толгой руу хутгаар баахан сийчсэн, хазсан, Номинхолбоо гэдэг охиныг алсан гээд зөндөө тийм хэргүүд гарсан л даа. Миний мэдэж байгаа, та нар мэдэж байгаа, Лантуун дохио гээд байгууллагынхан хүртэл асуудал тавиад хэвлэлээр шуугиж байсан. Одоо тиймэрхүү хүмүүс, нас барвал хүн амины хэрэг гээд зүйлчилж үзэх юм уу, үгүй ю муу. Бүр төвөгтэй болчхоод байгаа юм. Бусад тохиолдолд хүнд гэмтэл, хөнгөн гэмтэл ямар ч тохиолдолд хамаарал бүхий хүнээ ингэж байна гэж хэлээд 6-хан сар баривчлах гээд санкцийн хувьд дэндүү бага байна шүү дээ. Хүндрүүлбэл 6 сар хүртэл. Хамгийн хүндрүүлсэн нь 6 сар, хөнгөрүүлсэн нь 1-3 сар. 3 сар болоод хүрч ирээд тэр чинь бүр давтаж хийвэл яах юм бэ?
М.Энхболд:  -Сарангэрэл гишүүн асуултаа тавья.
Д.Сарангэрэл: - Гэр бүлийн хүчирхийлэлтэй тэмцэх тухай хуулийн хэрэгжих хугацааг хойш нь татсаныг би яг энэ  Гэр бүлийн хүчирхийлэлтэй тэмцэх асуудлын хариуцлагын санкц нь Зөрчлийн тухай хууль болон Эрүүгийн хуульд суусан байсан. Энэ хоёр хууль бол хугацааг нь хойшлуулахаас өөр аргагүй нөхцөл байдалд байсныг бид бүгд мэдэж байгаа. Эмч нартай холбоотой заалт, аж ахуйн нэгжүүдтэй холбоотой гээд амьдралд хэрэгжих боломжгүй ийм заалтууд байсан учраас саяын хоёр хуулийн хэрэгжих хугацаа хойшилсон. Үүнтэй уялдаад  Гэр бүлийн хүчирхийлэлтэй тэмцэх тухай хууль хэрэгжих хугацаа нь хойшиллоо гэж ойлгосон. Хэрвээ би буруу ойлгосон бол залруулаарай.
Үүнээс биш, эмэгтэй гишүүд гэдэг юм уу нийт 76 гишүүн ер нь гэр бүлийн аливаа хүчирхийлэлд үл тоосон байдлаар хандсан агуулга энд огт байгаагүй гэдгийг би бас дахин хэлэхийг хүсэж байна.  Энэ онд батлагдсан Гэр бүлийн хүчирхийлэлтэй тэмцэх хуулийг Монгол Улсын Ерөнхийлөгч санаачилсан. Үүнийг өнгөрсөн парламентаар батлахад өнгөрсөн парламентад сууж байсан 11 эмэгтэй гишүүд болон манай Их Хурын гишүүд идэвхтэй ажиллаж, энэ хууль төрсөн юм. Тэгээд сая би бас хэрэгжих хугацаа нь тодорхой хугацаанд хойшилсон үндэслэлийг би хэлсэн гэж ойлгож байгаа.
Би асуулт асууна гэхээсээ илүү би ажлын хэсэг, Хууль зүйн сайдад ганц хоёр зүйлийг хэлье гэж бодож байгаа юм. Өмнөх хууль бас олон хэлэлцүүлэг явсан, гадаадын туршлагаас судалсан гээд бас шинэлэг, шинэлэг, одоо Монголын хөрсөнд буух ийм заалтууд орсон хууль байсан юм. Тийм болохоор өнгөрсөн хуулиас авах зүйл олон байгаа. Үүнийг анхаарах ёстой гэж хэлэх гээд байгаа юм. Энэ нь юу вэ гэвэл тухайлбал аливаа гэр бүлийн хүчирхийллийн мэдээллийг иргэн хүн хөрш нь заавал өгдөг байх тухай заалтууд бол шинэ заалт байсан. Яагаад гэвэл хаалттай хаалганы цаана болж байгаа тэр хүчирхийллийг хажуугийнх нь хөрш нь, хамар хашааных нь хүн хамгийн түрүүнд мэддэг. Үүнийг иргэн хүн мэдээлэх үүрэг хүлээнэ гэдэг бол аливаа гэр бүлийн хүчирхийллийн улмаас иргэн хүний эрүүл мэнд, амь нас хохирох энэ асуудлыг цаг алдахгүй таслан зогсоох энэ боломжийг бас суулгаж өгсөн юм.
Мэдээж хэрэг, саяын манай гишүүд болон Хууль зүйн сайд маань ярилаа. Байгууллагуудын уялдаа холбоо гэж чухал юм байгаа. Өнгөрсөн хугацаанд процессын хууль нь байхгүй, түүнээс гадна цагдаагийн байгууллагад ихэвчлэн хүйсийн байдлаар эрэгтэйчүүд дийлэнх нь ажилладаг учраас гэр бүлийн маргааны аливаа асуудлыг эр, эмийн асуудлыг илжиг бүү жороол гэсэн хуучин монгол сэтгэхүй  маягаар хандаж байсан. Энэ чиглэлд хууль, хяналтын байгууллагынхаа хүмүүсийг сургах, ойлгуулах ийм шаардлага байсан. Үүнийг цаашдаа ч гэсэн хийх шаардлагатай гэж би үзэж байгаа юм.
Түүнээс гадна хариуцлагын санкц дээр гадаадын орнуудад хэрэглэгдээд нэлээн үр дүнгээ өгчихсөн тийм заалтууд мөн орсон байгаа. Эдгээр заалтуудыг одоо энэ шинэ хуульдаа суулгах чиглэлд та бүхнийг анхаарч ажиллаасай гэж хүсэж байна. Ингээд олны дунд маргаан үүсгэж, нэлээн сенсаци болсон энэ хуулийн төслийг эргүүлээд оруулаад ирлээ. Гэхдээ үүнийг тодорхой хугацааг нь хойш нь татсан асуудал өөрөө бодит шалтгаантай байсан гэдгийг би бас дахин хэлэхийг хүсэж байна. Баярлалаа.
М.Энхболд: -Санал хэллээ.
-Оюунчимэг гишүүн.
М.Оюунчимэг:  -Баярлалаа. Энэ удаагийн ээлжит бус чуулганы нэг том үр дүнг би бол улсынхаа төсөв, эдийн засагт зөв онош тавиад гарах гарцыг харсан нэг явдал. Нөгөө талаасаа хүүхдийг хамгаалах тал дээр эрх зүйн шинэчлэл хийсэн, бас чангатгасан ийм чухал асуултуудыг шийдсэн хурал боллоо гэж би харж байгаа юм. Хүүхэд хамгаалах энэ үйлчилгээ тухайлбал, Байнгын хорооны хурал дээр, нэгдсэн чуулган дээр дэмжлэг аваад энэ Хүүхэд хамгаалах хууль 2016 оны 9 сарын 1-ээс  хэрэгжихээр болж энэ саналыг маань дэмжсэн гишүүддээ би бас талархлаа илэрхийлмээр байна. Энд маш олон хүмүүс талархаж байна.
Энэ хүүхэд хамгаалахтай холбоотой бас шинэ заалт Гэр бүлийн хүчирхийлэлтэй тэмцэх хуульд орж ирсэн байгаа. Энэ нь хүүхдийн эсрэг хүчирхийллийг мэдээлэх үүргийг зөвхөн мэргэжилтнүүдээс гадна иргэдэд хүлээлгэх шинэ заалт оруулж ирсэн байсан. Энэ бол маш чухал. Өнөөдөр манай улсын нийт хүн амын 37,2 хувийг эзэлж байгаа энэ хүүхдүүд маань гэмт хэрэгт өртөх явдал их байна, хүчирхийлэлд гурван хүүхэд тутмын нэг нь өртөж байгаа гэж байгаа. Амьжиргааны доод төвшнөөр амьдарч байгаа хүүхдүүд гэхэд бас л хүн амын маань 1/3 болчхоод байгаа энэ тохиолдолд хүүхэд хамгаалах тухай асуудлыг энэ Улсын Их Хурал маань чухалчлан авч үзэж ээлжит бус чуулганаараа хоёр ч асуудлыг нь нааштай шийдсэнд би хувьдаа эмэгтэй гишүүний хувьд, шинэ гишүүний хувьд талархаж байна.
Одоо Гэр бүлийн хүчирхийлэлтэй тэмцэх хуулийг хэрэгжүүлэхтэй холбоотойгоор Эрүүгийн болоод Эрүүгийн байцаан шийтгэх хуульд нэмэлт, өөрчлөлт орох зайлшгүй шаардлага бий болж байгаа. Тэгэхээр миний асуух асуулт байна. Энэ дагалдах Эрүүгийн болоод Эрүүгийн байцаан шийтгэх хуульд нэмэлт, өөрчлөлт оруулах энэ асуудлыг хэзээ оруулж ирэх вэ? Энэ оруулж ирснээрээ Гэр бүлийн хүчирхийлэлтэй тэмцэх хууль маань хүчин төгөлдөр цогцоороо хэрэгжих ийм боломж бүрдэнэ. Энд холбогдох хүмүүсээс хариулт авъя гэж бодож байна. Тэгээд Хүүхэд хамгаалахтай холбоотой хууль маань 2016 оны 9 сарын 1-ээс хэрэгжээд эхэлчихсэн байгаа. Үүнийг бас далимдуулаад иргэддээ би бас хэлэхийг хүсэж байна. Энэ асуулдаа хариулт авъя.
М.Энхболд:  -Ажлын хэсэг хариулах уу?
-2 дугаар индэр.
П.Сайнзориг:  -Оюунчимэг гишүүний асуултад хариулъя. Яг Гэр бүлийн хүчирхийлэлтэй тэмцэх хуулийн 23 дугаар зүйл дээр гишүүний дурдсан шиг мэдээлэл өгөх үүрэг бүхий этгээдүүдийг тодорхой заасан байж байгаа. Иргэд бас тодорхой мэдээлэл өгөх үүргийг ч бас хүлээж байгаа. Энэ нь өөрөө эргээд манай Үндсэн хуулийн үзэл санаанаас ч гадна олон улсын жишиг хандлагаасаа ч гэсэн хүүхдийн эрх ашиг бол нэн тэргүүнд тавигдах ёстой юм гэдэг үзэл санаанаас энэ хуулийн төсөл ч гэсэн тэр зарчмаа хадгалж явж ирсэн.
Дээрээс нь, үндсэндээ энэ хуулийн төслийг дагалдах хуулийн төслүүд дээр Эрүүгийн хууль дэх нэмэлт маань ороод ирсэн байгаа, Эрүүгийн байцаан шийтгэх хууль дээр үндсэндээ нэмэлт оруулах шаардлага байхгүй байгаа. Энэ хууль уялдаад явах өнөөгийн Эрүүгийн хууль, Гэр бүлийн хүчирхийлэлтэй тэмцэх хуулийн төсөлтэй уялдаад явах бололцоотой гэж хууль санаачлагч боловсруулах шатандаа үзсэн. Холбогдох байгууллагуудын саналуудыг аваад нэгтгэсэн байгаа.
М.Энхболд:  -Бямбацогт сайд.
С.Бямбацогт:  -Нийгэмд төрж байгаа ойлголтууд Гэр бүлийн хүчирхийлэлтэй тэмцэх тухай хуулийг одоо өргөн барьж хэлэлцүүлж байгаа нь худлаа, дүр эсгэсэн гэдэг байдлаар ярьж шүүмжилж байх шиг байгаа юм. Ерөөсөө л Эрүү, Зөрчлийн хууль 2017 оны 7 сарын 1-ээс хүчин төгөлдөр үйлчилж эхэлнэ, тэр үеэс наад хууль чинь үйлчилнэ, одоо үйлчлэхгүй, наадах чинь худлаа гэсэн байдлаар бас л улс төржсөн суртал ухуулга яваад байх шиг байгаа юм л даа. Тийм болохоор Оюунчимэг гишүүний асуултад хариулахад энэ бол одоогийн хүчин төгөлдөр үйлчилж байгаа Эрүүгийн хуульд нэмэлт, өөрчлөлт оруулахаар 120 дугаар зүйл гээд тодорхой өөрчлөлт нэмж оруулаад яг үүнтэй холбогдуулаад бусад дагалдах хуулиудад нь бас нэмэлт, өөрчлөлт оруулаад энэ Гэр бүлийн хүчирхийлэлтэй тэмцэх тухай хуулийг хир хурдан хугацаанд баталж чадна вэ, тэр хэмжээнээсээ үндсэндээ энэ хууль маань хэрэгжээд явах бололцоотой гэж үзэж байгаа.
Өөрөөр хэлбэл, өнөөдөр намрын ээлжит бус чуулган завсарлах гэж байна. Өнөөдөр хэлэлцэх эсэхийг нь шийдээд ажлын хэсэг байгуулаад ажиллавал 10 сарын эхний арав хоногт ч юм уу энэ хуулийг батлаад нийгэмд үйлчлээд эхлэх бүрэн бололцоо, боломжтой. Бусдаар мушгиж тайлбарлаад, улс төржиж тайлбарлаад байгаатай адилхан 2017 оны 7 сарын 1-ээс үйлчлэх юм байхгүй гэдгийг би бас нэмээд хариулчихъя.
М.Энхболд:  -Оюунчимэг гишүүнд 1 минут.
М.Оюунчимэг:  -Тодруулах ч юу байх вэ. Энд би нэг зүйлийг эрэгтэй гишүүддээ хэлэх гэсэн юм. Сая гадна бүх хэвлэлийнхэн хэлээд байна л даа. Эрэгтэй гишүүдээс Гэр бүлийн хүчирхийлэлтэй тэмцэх тухай хуулиар асуулт асуух гэхээр та нар эмэгтэй гишүүдээс асуу гээд яваад байх юм. Энэ гэр бүлийн хүчирхийлэлд зөвлөх эмэгтэйчүүд өртдөг юм биш, эрэгтэйчүүд ч их өртдөг. Эрэгтэйчүүд өртөх явдал сүүлийн үед ихсэж байгаа гээд байгаа. Тэгэхээр энэ бол хамтаараа тэмцэх хууль учраас эрчүүд маань ч гэсэн энэ дээр анхаарч үүнийг хамтдаа хэрэгжүүлэхийн төлөө уриалж байна.
М.Энхболд:  -Асуулт биш уриалга учраас тодруулга байхгүй байх.
Гишүүд үг хэлж болно. Дэмжсэн гурав, дэмжээгүй гурав.  Үг хэлэх гишүүд байвал нэрээ өгье. Асуултад хариулт аваад дууссан.
-Нямбаатар гишүүнээр тасаллаа.
Баасанхүү гишүүн хэлье.
О.Баасанхүү:  -Би дэмжсэн гээд хэлэх гэхээр энэ хууль нь маш түүхий байдаг, дэмжээгүй гээд хэлэх гэхээр нөгөө популизмд чинь бас өртчих гээд байдаг. Хууль бол популист биш л дээ. Хууль яг бодитой байх ёстой юм. Хоёрын хооронд шийдэж чадахгүй бол зүгээр орхичих гэдэг бас нэг үг байна л даа. Өөрөөр хэлбэл, өнөөдөр гэр бүлийн хүчирхийлэл, тэр дундаа эмэгтэйчүүд, хүүхдүүд эдийн засгийн байдал, нийгмийн ёс суртахууны байдлаас болоод маш хүнд байдалтай байгааг ойлгож байгаа юм. Гэхдээ тэд нарыг өнөөдөр, жишээлбэл, Эрүүгийн хууль дээр би түрүүн маш тодорхой хэлсэн. Өмнөх буцсан хууль дээр зургаан сар гэрт нь хорих гэж байсан юм. Тэгээд зоддог хүнийг зургаан сар хорих гээд байгаа юм бэ гэнгүүт зургаан сар зорчих эрхийг нь хязгаарлах гээд. Зургаан сар зорчих эрхийг нь хязгаарлах гэдэг нь аль болох хооронд нь уулзуулахгүйхэн шиг аль болох зургаан сар хол байлгая л гэж би ойлгож байна.
Одоо энэ дээр болохоор шууд нэг сар баривчлах гээд. Архи ууж байгаа хүний нэг сар, тэр утгаараа хоёр, гурван сар барих хамаагүй л дээ. Хамгийн гол нь бэртэл гэмтэл, янз бүрийн юмыг яах вэ? Энэ дээр субъектыг нь шууд тодорхой заагаад өгчихсөн байхгүй юу. Гэр бүлийн хамаарал бүхий хүнээ зодвол гээд. Гэр бүлийн хамааралгүй хүнийг зодвол бусдын биед хөнгөн гэмтэл. Хүнд гэмтэл учруулбал манай Эрүүгийн хуулиар хүнд гэмтэл 7-10 жилийн ч байна уу ялтай шүү дээ. Маш хүнд ялтай байдаг, энэ хууль байж байгаа. Гэтэл хамаарал бүхий хүнээ зодоод хүнд гэмтэл учруулчихвал энэ дээр үсрээд л 2 жил. Гэхдээ энэ чинь санкцийнх нь нөхцөл нь дэндүү доор байгаа учраас өмгөөлөгч хүн баривчлах гэдэг юм уу, тийш нь явуулах боломжтой. Нөгөө талаас тэр чинь байнгын айдас хүүдэст байдаг учраас тэр хүн өөрийнхөө тамлан зовоогчийнхоо эсрэг мэдүүлэг хүчтэй өгч чаддаггүй байхгүй юу. Тийм учраас яах вэ дээ, өрөөсөн нүд минь сохорсон, гэхдээ үр хүүхдээ өнчрүүлээд яах вэ гэж хэлээд л ингээд явчих магадлалтай. Тэгэхээр төр иргэнээ хамгаалъя л даа. Хамгаалъя гэж байгаа бол нэгдүгээрт, энэ санкцаа тодорхой болгомоор байна.
Хоёрдугаарт, өнөөдөр ний нуугүй хэлбэл, би өөрөө бас охин хүүхэдтэй хүн. Миний сонгуулийн урианд ч гэсэн эмэгтэйчүүдээ хүндэлж, эх орноо хайрлая гэдэг уриа тавьсан байгаа. Тэр утгаараа бид нар бас үнэхээр зэрлэг адгууснуудаас үр хүүхэд, тэр дундаа эмэгтэйчүүдээ хамгаалмаар байна шүү дээ. Зодож балбаж тамлах гэж, тэгээд түүнийгээ гэр бүл гэж хэлж байхаар салбал салсан шиг салмаар байгаа юм. Тэгээд салсан нэртэй, урд хойдох нөхөр нь ирээд балбаад ингээ захиад зовоогоод байдаг. Нэг удаа салсан бол салсан нөхөр дээрээ дахиж очоод дарамт үзүүлдэг юм бол тэрийг хатуухан арга хэмжээ авдаг тийм заалт хийхгүй бол олон айлууд өнөөдөр ийм гомдолтой байдаг юм шүү. Үүнийг бас бодолцооч ээ, энэ хуульдаа оруулаач ээ.
Дээрээс нь, хүчирхийллийн эсрэг төв дээр очсон нь бүр хамгаалалтад орлоо гэж үзэхэд хэцүү байдаг шүү дээ. Тэд нь очоод араас нь мөрдөж мөшгөөд дайрч давшлаад явчихдаг. Энэ хууль дээр тэрийг, хамгаалсан байгууллагуудын тодорхой заасан юм алга. Нөгөө Тахарыг татан буулгачихсан, тэгээд эд нарыг хэн хамгаалах юм бэ? Гэрч, хохирогч гэдэг шиг энэ чинь бас тодорхой хохирогч шүү дээ. Гэр бүлийн хохирогч бол гэмт хэргийн маш том хохирогч байхгүй юу. Тэгээд хохирогчийг хэн хамгаалах юм бэ? Субъект нь энэ дээр тодорхой биш байна. Үүнийг нэг бодооч.
Би үүнийг яаруу сандруу хар хурдаараа ингээд нийгэм шаардаад байгаа гэж байгаагаасаа илүү дахиад орж ирсэн энэ хуулийг эцэг эх, гэр бүл, хамт олон, нийтээрээ нийгмээрээ үүнийг уншиж үзмээр байна. Хуучныг нь яг тэр чигээр нь оруулаад баталчихсан гэвэл хамаа алга. Миний ойлгож байгаагаар сайжирч баталсан, хуучин нь х ерөнхий байсан гээд байдаг. Тэгээд үзэхээр хуучин биш, дандаа гол, гол байсан амин сүнсүүдийг нь байхгүй болгочхоод байна л даа. Хэдийгээр хэт барууны шинжтэй ч гэдэг юм уу, хэт америкжсан байна гэж шүүмжилдэг ч гэсэн тэр чинь бас хөгжилтэй орны гайгүй гайгүй юмыг авчихсан байсан юм. Тэгсэн, тэрийг нь байхгүй болгоод хуучин аргаараа. Одоо яах вэ дээ, ийм болчхоод байна. Шоронд байгаа эмэгтэйчүүдийн 99 хувь нь бараг сэтгэл санааны хүчтэй цочрон давчидсаны улмаас хүн амины хэрэг, эсвэл бусдын биед хүнд гэмтэл учруулсан байдаг юм. Тэгэхээр байнгын дарамт, байнгын сүрдүүлэг, байнгын сэтгэл зүйн байдалд оруулсан бол гэмт хэрэг хийсэн бол түүнийг яаж чөлөөлөх вэ гэдэг заалт энд алга. Ийм механикаар гэмт хэргийг, хүчирхийллийг өнөөдөр Эрүүгийн хуулиар зохицуулаад эрэгтэй, эмэгтэй хоёрын хэрүүлийг шийдэж байгаа юм шиг ингэж явах юм бол энэ байснаасаа байхгүй нь дээр гэдэг шиг жирийн иргэн гэдэг утгаараа хамгаалалтад.
М.Энхболд:  -Цогзолмаа гишүүн үгээ хэлье.
Ц.Цогзолмаа:  -Энэ хуулийн гол амин сүнс бол угаасаа гэр бүлийн хүчирхийллийг илрүүлээд, таслан зогсоогоод тэгээд гэр бүлийн гишүүдэд ямар хохирол учруулж байна вэ гэдгийг хуулийн санкцуудаар авч үзэх, иргэний оролцоог нэмэгдүүлэх ийм л чухал ач холбогдолтой зүйл. Тэр дундаа бид нар насанд хүрээгүй хүүхдийн гэр бүлийн хүчирхийллээс шалтгаалж байгаа тэр хохирлыг л бид нийгэмдээ таслан зогсоох гээд байгаа шүү дээ. Хүүхдийг Монгол Улсын Үндсэн хуулиар ч тэр, Хүүхдийн эрхийн хуулиар ч тэр насанд хүрээгүй байхад нь хүүхдийн асран хамгаалагч нь гэр бүл нь байх ёстой. Гэтэл өнөөдөр нийгмийн олон үндсэн шалтгаануудаас, олон янзын шалтгаануудаас болоод хохирогч хүүхэд болоод байгааг л бид нар өнөөдөр таслан зогсоох ийм зорилготой байгаа юм. Тэгэхээр хуулийг уншаад үзэхээр сая Баасанхүү гишүүний хэлээд байсан олон зохицуулалтуудыг энэ хуулиар хийж өгөхийг эрмэлзсэн байгаа.
Улсын Их Хурлын өмнө Засгийн газар буюу төрийн захиргааны хууль зүйн төв байгууллага нь хийсэн ажлаа жилийн дотор тайлагнана, Засгийн газарт аймаг, орон нутаг нь тайлагнана, аймаг орон нутагт сум, дүүрэг нь тайлагнана гээд ингээд Гэр бүлийн хүчирхийллийн хуулийн хэрэгжилтийг авч үзэх бүтэц механизмыг нь хийж өгсөнд миний хувьд маш талархалтай байгаа.
Нөгөөтэйгүүр, сая олон хүн яриад байна. Өнөөдөр үнэхээр нийгмийн дунд байгаа хүчирхийллүүдийн сэтгэл санааны хүчирхийлэл, эд хөрөнгийн хүчирхийлэл, амь нас, эрүүл мэндээрээ хохирч байгаа хүчирхийллүүдийн энэ нөхцөл байдлыг бусад хуулиудтай зохицуулж өгснөөрөө өнөөдөр зөрчил гээд өмнө нь анзаарахгүй байсан юмнууд маань гэмт хэрэгт тооцогдоод ямар ч гэсэн захиргааны хариуцлага байх юм уу, ял шийтгэл байх юм уу, ямар нэгэн хүндрүүлэх байдлаар энэ асуудлыг шийдэж өгч байгаа нь цаашдаа гэр бүлийн хүчирхийллийг таслан зогсоох эх суурь болж өгнө.
Нөгөөтэйгүүр, нийгэмд бас нэг бий болгох гээд үзээд байгаа юм, олон жил энэ асуудлыг төрийн бус байгууллагууд, энэ чиглэлийн экспертүүд ярьж явсан. Үүнийг Монгол Улс өнөөдөр төрийн бодлогодоо хууль болгож оруулах гэж байгаа нь бас нэг том ахиц гэж ингэж үзэж байгаа юм. Юу гэж хэлэх гээд байна вэ гэхээр, өнөөдөр яг үнэнийг хэлэхэд сэтгэл санааны хувьд хямарчихсан байгаа, хүндэрчихсэн байгаа энэ хохирогчийг ямар байдлаар сэтгэл зүйн засал өгөх боломжтой юм бэ, нэг цэгийн үйлчилгээг энэ дотор оруулаад өгчихсөн. Болж өгвөл аймаг, орон нутгуудад энэ гэмт хэргээс урьдчилан сэргийлэх тэр үйлчилгээг нэг цэгээс өгдөг, сэтгэл санааны заслыг нь хийдэг, эрүүл мэндийн үйлчилгээг нь үзүүлэх, шаардлагатай бол хууль зүйн үйлчилгээг нь өгөх энэ үйлчилгээнүүдийг цогц болгоод өгчихвөл бид нар тодорхой цаг хугацааны дараа энэ нөхцөл байдлыг нийгэмд нааштай өөрчлөлт авчирна гэж ингэж харж байгаагаараа бас их нааштай гэж бодож байгаа.
Нөгөөтэйгүүр, зургаан сар хорих гэдэг юм уу, нэг сараас зургаан сарын хугацаанд гэр орноос нь тусгаарлалаа гэхэд эргэж ирээд агсам согтуу тавьдаг байдлыг нь даамжруулах гээд байгаа юм энд ерөөсөө байхгүй. Тэр хооронд үүрэг хүлээж байгаа байгууллагууд яаж гэр оронд нь бодит сайн байдлыг бий болгох юм бэ гэдэг дээр сургалт, зөвлөгөө, тэгээд нөхөн сэргээх үйлчилгээ, бүх төрлийн үйлчилгээнүүдийг үзүүлснээрээ гэр бүлийг буцаагаад амгалан, тайван байдалд нь хүчирхийлэлгүй гэр бүлүүдийг бий болгох зорилт маань үүний цаана ямар үүрэг хийх вэ, юу хийх вэ гэдгийг нь бас үйл ажиллагааных нь жил бүрийн төлөвлөгөөнд оруулж өгөөд эндээсээ Засгийн газрын хэмжээнд Засгийн газар нь, орон нутагт засаг дарга нар нь улсын төсвөөс тодорхой хөрөнгө мөнгө гаргаж шийднэ гэж байгаа нь өөрөө бас бодитой ажил болох эхлэл тавигдана гэж ингэж үзэж байгаа. Тийм учраас энэ хуулийн цаашдаа амьдралд хэрэгжихүйц бодитой хууль болохын төлөө сая Бямбацогт даргын хэлж байгаагаар төрийн бус байгууллагууд, бусад хүмүүсийн оролцоотойгоор сайжруулах зүйл, заалт байвал энэ дээр ажлын хэсэг илүү сайн ажиллах бололцоотой гэж ингэж үзэж байна.
М.Энхболд:  -Нямбаатар гишүүн үгээ хэлье.
Х.Нямбаатар:  -Баярлалаа. Ажлын хэсэг дээр саяын гишүүдээс гаргаж байгаа санал, онолуудыг тусгаад засаж сайжруулах зүйлс хийгдэх байх. Хууль зүйн байнгын хорооноос байгуулагдсан ажлын хэсэг энэ дээр ажиллана. Би бас энэ ажлын хэсэгт орчихсон байгаа. Ерөнхийдөө бас монгол ахуй, уламжлалтайгаа уялдуулах, хэт гаднын зохицуулалтыг аль болох импортолж оруулахаас зайлсхийсэн ийм санал, онолуудаа тусгаж явъя гэсэн бодолтой байгаа юм.
Сая би уг нь үг хэлэхгүй, чуулган маш хурдан асуудлаа шийдье гэсэн чинь манай Баасанхүү гишүүн эрх зүйн онолоос тэс ангид юм ярихаар нь би өөрийн эрхгүй үг хэлье гэж шийдлээ л дээ. Ёс суртахууны хэм хэмжээ зөрчигчдөд хууль зүйн материаллаг хариуцлага хүлээлгэдэг ийм эрх зүйн онол байхгүй. Монгол Улсын Гэр бүлийн тухай хуулийг манай гишүүн бас уншсан байх. Гэрлэгчид бие биендээ үнэнч байх үүрэгтэй гээд ёс суртахууны хэм хэмжээг хуульд заагаад зөрчил гаргагсдад ямар хариуцлага хүлээлгэх ийм зохицуулалтыг хуульд оруулж ирдэггүй. Энэ ёс суртахууны хэм хэмжээ зөрчигчдөд хууль зүйн хариуцлага хүлээлгэж болохгүй ээ, Баасанхүү гишүүн ээ.
Хоёрт гэвэл, гэр бүлийн эрхзүй өөрөө чөлөөт эрхийн үндсэн дээр гэсэн ийм суурь зарчим явдаг. Энэ болгоныг хэдүүлээ. Би зодож занчих тухай асуудал огт яриагүй.
М.Энхболд:  -Баасанхүү гишүүн ээ, нэгийгээ ярьж байхад битгий зэрэгцэж ярь л даа. Өөрийг чинь ярьж байхад хүмүүс чагнаж л байсан шүү дээ.
-Нямбаатар гишүүн.
Х.Нямбаатар:  -Ийм зохицуулалтыг цаашдаа хэдүүлээ хууль бүтээх техник, хууль боловсруулах явцдаа ийм эрх зүйн онол талаасаа бас асуудалд хандахгүй бол өнөөдөр зүгээр Их Хурлын чуулганы индрийг дуртай сэдвээ ярьж онолоос ангид юм яримааргүй байна гэсэн саналыг би хэлье. Тэгээд ажлын хэсэг дээр хэдүүлээ хамтраад энэ хуулийг боловсронгуй, өнөөдөр нийгэмд айдас түгшүүр төрүүлээд байгаа энэ гэр бүлийн хүчирхийлэл үйлдэгч нарын үйлдлийг таслан зогсоодог, хамгаалах тал руугаа илүүтэй тавья. Дээр нь Гэр бүлийн хүчирхийллийн тухай хууль дээр нэг чухал амин сүнс орж ирэх ёстой. Энэ юу вэ гэвэл гэр бүлийн хүчирхийлэлд өртөгдсөн хүмүүсийг хамгаалдаг байрны санхүү, энэ хууль хэрэгжих эдийн засгийн үндэслэлийг цааш, цаашдаа жил болгоны төсөв дээр их бодитой тусгаж явъя гэдэг ийм саналыг хэлье. Баярлалаа. 
М.Энхболд:  -Гишүүд үг хэлж дууслаа.
Одоо санал хураалт явагдана.
Гишүүд танхимд орж ирье, санал хураалт явагдах гэж байна.
Байнгын хорооны саналаар Гэр бүлийн хүчирхийлэлтэй тэмцэх тухай шинэчилсэн найруулга, Гэр бүлийн хүчирхийлэлтэй тэмцэх хуулийг хүчингүй болсонд тооцох тухай, Бага, дунд боловсролын тухай хуульд нэмэлт, өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, сургуулийн өмнөх боловсролын тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.
Санал хураалт:
56 гишүүн оролцож 46 гишүүн дэмжиж, 82,1 хувийн саналаар гишүүд хэлэлцэх нь зүйтэй гэж үзсэн байна.
Хуулийн төслийг гишүүдийн олонх нь хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.
Дараагийн асуудалд оръё.
Арван тав. Зарим хууль, Улсын Их Хурлын тогтоолын төсөл буцаах тухай Улсын Их Хурлын тогтоолын төслийг хэлэлцэж эхэлье.
Хууль зүйн байнгын хорооны санал, дүгнэлтийг Л.Энхболд гишүүн танилцуулна.
-Л.Энхболд гишүүн таныг индэрт урьж байна.
Л.Энхболд:  -Улсын Их Хурлын дарга, эрхэм гишүүд ээ, Хууль зүйн байнгын хороо 2016 оны 9 дүгээр сарын 5-ны өдрийн хуралдаанаар зарим хууль, Улсын Их Хурлын бусад шийдвэрийн төслүүдийг хууль санаачлагчид нь буцаах тухай асуудлыг хэлэлцлээ.
Монгол Улсын Их Хурлын 5, 6 дахь удаагийн сонгуулиар байгуулагдсан Улсын Их Хурлын бүрэн эрхийн хугацаанд хууль санаачлах эрх бүхий этгээдүүдээс өргөн мэдүүлсэн боловч хэлэлцэн шийдвэрлээгүй нийт 152 хуулийн төсөл, Улсын Их Хурлын тогтоол 16 төсөл байгаагаас шинээр байгуулагдсан Засгийн газрын 2016 оны 8 дугаар сарын 22-ны өдөр өөрийн санаачилж өргөн мэдүүлсэн 50 хуулийн төсөл, Улсын Их Хурлын 1 тогтоолын төслийг татан авсан.
Улсын Их Хуралд өргөн мэдүүлсэн боловч хэлэлцэн шийдвэрлээгүй байгаа 83 хуулийн төсөл, Улсын Их Хурлын 16 тогтоолын төслийг хууль санаачлагч нь өөрчлөгдсөн, зарим төслийн талаар шинээр байгуулагдсан Засгийн газрын саналыг авах шаардлагатай, мөн Монгол Улсын хууль тогтоомжийг 2016-2020 онд боловсронгуй болгох үндсэн чиглэлд тусгуулах зорилгоор хууль санаачлагчид нь буцаах тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх чуулганы нэгдсэн хуралдаанд танилцуулж батлуулах нь зүйтэй гэж үзсэн.
Зарим хууль, Улсын Их Хурлын бусад шийдвэрийн төсөл буцаах тухай Улсын Их Хурлын тогтоолын төслийг Байнгын хороодын саналыг үндэслэн боловсруулсан болно.
Улсын Их Хурлын эрхэм гишүүд ээ, Зарим хууль, Улсын Их Хурлын бусад шийдвэрийн төсөл буцаах тухай Улсын Их Хурлын тогтоолын төслийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж уг тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.
М.Энхболд: -Энхболд гишүүнд баярлалаа.
Байнгын хорооны санал, дүгнэлттэй холбогдуулж асуулт асууж, үг хэлэх гишүүн байвал нэрээ өгье.
-Баасанхүү гишүүний микрофоныг өгье. Баасанхүү гишүүнээр тасаллаа.
О.Баасанхүү:  -Яг ний нуугүй хэлэхэд би үг хэлэх гэж асуухгүй бол болохгүй байгаа нэг зүйл нь, Төрийн байгуулалтын байнгын хороон дээр хэлэлцэх асуудлыг ярьж байхад Ардын намын бүлгээс 151 хуулийг хэлэлцье гээд. Тэр дотроо өмнө нь парламентад сууж байсан гишүүдийн хуулийг оруулчихсан байсан юм. Одоо тэгэхээр 51 хуулийг буцаая гэхээр чинь 100 хууль нь энд үлдсэн гэж би ойлгож болох уу гэж асуумаар байгаа юм.
Хоёрдугаарт нь, би бас нэг зүйлийг, манай Нямбаатар гишүүн буруу ойлгоод байх шиг байна. Солонгос болон бусад орон завхайрлын асуудлыг гэмт хэрэг гэж үзээд яваад байдаг чинь ёс зүйг хуульчилдаг. Хууль өөрөө ёс зүй л дээ. Тэгээд онол үргэлж өөрчлөгддөг болохоор үүнийг битгий ингэ ээ. Одоо бүгдээрээ эрчүүд нэг эхнэртээ л үнэнч байхад болно. Тэрийг ёс зүй гээд өмөөрөөд өмгөөлөөд байх хэрэггүй. Жилд гэрлэсэн хүмүүсийн 1/3 нь салж байна гээд аймшигтай эмгэнэлтэй тоо гараад байгаа юм. Энэ хөгшчүүд чинь яагаад өнөөдөр тэтгэврийн зээл хийгээд байдаг вэ гэхээр нөгөө зодож балбадаг хүүхдүүдийнхээ сургалтын төлбөрийг өгөх гээд л зээл хийгээд байгаа юм. Тэрнээс биш, нарийн яривал өнөө маргаашгүй шахам өтөлсөн хүмүүс жаргалаа эдлээд тэр хэдэн төгрөгөө аваад явахад болно л доо. Тэд нар маань тэтгэврээ нэмээч ээ гээд яриад байдаг чинь үр хүүхдүүд нь олигтой амьдрахгүй байгаатай л холбоотой юм шүү гэдгийг би бас үг олдсон дээр хэлчихье гэж бодоод байгаа юм. Баярлалаа.
М.Энхболд:  -Баасанхүү гишүүн үг хэллээ.
Одоо Байнгын хорооны саналаар Зарим хууль, Улсын Их Хурлын тогтоолын төсөл буцаах тухай Улсын Их Хурлын тогтоолын төслийг баталъя гэсэн томьёоллоор санал хураалт явуулъя.
Санал хураалт:
54 гишүүн оролцож 33 гишүүн дэмжиж, 61,1 хувийн саналаар санал дэмжигдлээ.
Би эцсийн найруулгыг та бүхэнд уншиж танилцуулъя.
Монгол Улсын Их Хурлын ТОГТООЛ
Зарим хууль, Улсын Их Хурлын бусад шийдвэрийн төсөл буцаах тухай 
Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 4 дүгээр зүйлийн 4.1, 4.2 дахь хэсэг, Монгол Улсын Их Хурлын тухай хуулийн 4 дүгээр зүйлийн 4.1 дэх хэсэг, 43 дугаар зүйлийн 43.1 дэх хэсгийг тус тус үндэслэн Улсын Их Хурлаас ТОГТООХ нь:
1.Монгол Улсын Их Хуралд өргөн мэдүүлсэн Зарим хууль, Улсын Их Хурлын бусад шийдвэрийн төслийг хууль санаачлагчид нь, өөрчлөгдсөн төслийн талаар шинээр байгуулагдсан Засгийн газрын санал, дүгнэлтийг авах шаардлагатай байгаа тул хавсралтад дурдсан хууль, Улсын Их Хурлын бусад шийдвэрийн төслийг хууль санаачлагчид нь буцаасугай гэсэн ийм тогтоол байна.
Хавсралтад нь 99 хууль бичсэн байгаа. Гишүүдэд тараасан байгаа. Ингээд 99 хууль бичсэн ийм хавсралттай.
-Эцсийн найруулга дээр саналтай гишүүн байна уу?
Тогтоол батлагдсанд тооцлоо. Эцсийн найруулгыг сонссонд тооцлоо.
Дараагийн асуудалд оръё.
Арван зургаа. Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцье.
Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Цэрэнбат танилцуулна.
-Цэрэнбат гишүүн таныг индэрт урьж байна.
Н.Цэрэнбат:  -Улсын Их Хурлын дарга, эрхэм гишүүд ээ, Монгол Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг Монгол Улсын Их Хурлын тухай хуулийн 15 дугаар зүйлийн 2 дахь хэсэгт заасны дагуу Төрийн байгуулалтын байнгын хорооноос боловсруулж 2016 оны 9 дүгээр сарын 9-ний өдрийн хуралдаанаараа хэлэлцлээ.
Байнгын хорооны тогтоолын төслийг боловсруулахдаа хуулийн төсөл санаачлагчдаас урьдчилан санал авахад Монгол Улсын Ерөнхийлөгчөөс 14, Монгол Улсын Засгийн газраас 54, Байнгын хороод болон Улсын Их Хурлын гишүүд, Улсын Их Хурал дахь намын бүлгүүдээс 114, нийтдээ 182 хууль, тогтоолын төслийг хэлэлцэх асуудлын жагсаалтад оруулахаар саналаа ирүүлсэн байна.
Уг тогтоолын төслийг боловсруулахдаа: 
1/хуульд тусгайлан намрын чуулганаар хэлэлцэн батлахаар заасан хууль, тогтоолын төслүүд; 
2/Улсын Их Хуралд өргөн мэдүүлсэн болон хэлэлцүүлгийн шатанд байгаа төслүүдээс холбогдох Байнгын хороод нь эхний ээлжинд хэлэлцүүлэхээр санал болгосон хууль, тогтоолын төслүүд;
3/Монгол Улсын Засгийн газрын 2016-2020 оны үйл ажиллагааны хөтөлбөрийг хэрэгжүүлэхэд шаардлагатай эрх зүйн орчныг бүрдүүлэх чиглэлээр нэн тэргүүнд хэлэлцэх хууль, тогтоолын төслүүд гэсэн зарчмыг баримтлан нэр заан тусгахаар оруулж байна.
Тогтоолын төсөлд нэр заагаагүй боловч нийгэм, улс төр, эдийн засгийн зайлшгүй харилцааг зохицуулах хууль, Улсын Их Хурлын шийдвэрийн төслүүдийг чуулганаар хэлэлцэх тухай асуудлыг тухай бүрд нь шийдвэрлэж байхаар тогтоолын төсөлд тусгасан.
Байнгын хорооны хуралдааны үед Улсын Их Хурлын гишүүн Д.Сумъяабазар, Ж.Мөнхбат, Ц.Мөнх-Оргил нар Дипломат албаны тухай, Олон улсын гэрээ хэлэлцээрийн тухай хууль, Хоршооны тухай хуулийн шинэчилсэн найруулга, мөн Төрийн албаны тухай, Монгол Улсын засаг захиргаа, нутаг дэвсгэрийн нэгж, түүний удирдлагын ухай, Хөрөнгө оруулалтын тухай хуульд нэмэлт, өөрчлөлт оруулах тухай хуулийн төслүүдийг жагсаалтад нэр заан тусгаагүй боловч намрын ээлжит чуулганаар хэлэлцүүлэх шаардлагатай талаар саналаа илэрхийлж байсан болно.
Монгол Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын өслийг чуулганы нэгдсэн хуралдаанаар хэлэлцүүлж батлуулах нь зүйтэй гэж үзсэн болно.
Улсын Их Хурлын эрхэм гишүүд ээ, Монгол Улсын Их Хурлын намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн тогтоолын төслийг баталж өгөхийг та бүхнээс хүсье.
М.Энхболд:  -Цэрэнбат гишүүнд баярлалаа.
Байнгын хорооны санал, дүгнэлттэй холбогдуулж асуух асуулттай гишүүн байна уу?
-Эрдэнэбат гишүүнээр тасаллаа.
Лүндээжанцан гишүүн асуултаа тавья.
Д.Лүндээжанцан:  -Би асуулт ч юм уу, санал ч юм уу, зүйл хэлье гэж бодож байгаа юм. Бид эрх зүйн шинэ орчинд манай энэ парламент ажиллах гэж байна. Засгийн газар мөн ялгаа байхгүй, Хууль зүй, дотоод хэргийн яам, яамд мөн ялгаа байхгүй. Тэгэхээр Хууль тогтоомжийн тухай хууль 2017 оны 1 сарын 1-ээс үйлчилж эхэлнэ. Үүнтэй холбогдуулаад хууль санаачлагч 78 субъект байгаа. Засгийн газар, Ерөнхийлөгч, Улсын Их Хурлын 76 гишүүн. Энэ гишүүд маань энэ Хууль тогтоомжийн хуулийг нарийн судлах шаардлага байгаа юм.
Өөрөөр хэлбэл, одоо энэ өргөн баригдчихаад байгаа юм уу, төлөвлөгдөөд байгаа хуулиуд бол энэ Хууль тогтоомжийн хууль хүчин төгөлдөр болж үйлчлэхээс өмнө өргөн баригдсан хуулиуд нэлээн хэсэг явна. Шинээр өргөн баригдах хуулиуд бол яг тэр процедур шатуудыг дамжих ёстой болж байгаа юм. Тухайлбал, Хууль тогтоомжийн тухай хуулиар Засгийн газар зургаан аргачлалыг баталж мөрдүүлэх ёстой. Хуулийн төсөл боловсруулах аргачлал, үр нөлөөг тооцох аргачлал, үр дагавар, зардлын тооцоо хийх аргачлал гэх мэтчилэнгээр энэ зургаан аргачлалыг бүх шатанд төрийн байгууллагууд мэдэж судлах ийм шаардлагатай болж байгаа юм. Засгийн газар баталж гаргасан уу, үгүй юу гэдгийг сайн мэдэхгүй байна.
Хоёрдугаарт, хууль санаачлагч нь хууль тогтоомжийн төслийг боловсруулах ажлыг тодорхой үе шат бүхий дарааллаар хийнэ. Энэ дараалал маш нарийн тогтсон дарааллууд байдаг. Энэ болгоныг дамжиж байж ирнэ гэсэн үг. Тэгэхээр бид намрын чуулган буюу 10 сарын 1-ээс эхлэх чуулган он гарч дуусна, энэ хугацаанд зайлшгүй хэлэлцэх ёстой хуулиуд тэр юмаараа явна. Дараагийн шатанд хэлэлцэх хуулиуд бол тэр чигээрээ энэ Хууль тогтоомжийн хуулийн, нэг ёсондоо манай зарим хууль санаачлагчид шүүмжлэх байх л даа. Хүнд сурталтай байна гэж шүүмжлэх юм гарч магадгүй. Ер нь тэгээд санаснаа хууль болгоно гээд, нэг юм бодчихоод маргааш нь хууль гээд гүйгээд байдгийг зогсооё гэж байгаа шүү дээ. 
Тийм учраас хуулийн төслийг боловсруулахын өмнө түүний хэрэгцээ, шаардлагыг холбогдох аргачлалын дагуу урьдчилан тандан судалсан байна, хэрэгцээ шаардлагыг судалсны үндсэн дээр хуулийн төслийн үзэл баримтлалыг боловсруулж батлуулна, хуулийн төслийн үзэл баримтлалд тулгуурлаж хуулийн төслийг холбогдох аргачлалын дагуу боловсруулна, хууль санаачлагч хуулийн төслийн үр нөлөөг холбогдох аргачлалын дагуу үнэлнэ, хууль тогтоомжийг хэрэгжүүлэхтэй холбогдон гарах зардлыг холбогдох аргачлалын дагуу тооцоолно, хууль тогтоомжийн төсөлд эрх зүйн дүгнэлт хийх эрх бүхий этгээдээс санал, дүгнэлт авсан байна. Тэгэхээр Хууль зүй, дотоод хэргийн яаман дээр бүр экспертизийн дүгнэлт хууль болгоноор гарч байж сая өргөн баригдах бололцоог хангана гэж. Мөн хууль тогтоомжийн төсөлд санал авах Засгийн газрын хуралдаанаар хэлэлцүүлэх журмыг их нарийн болгоод өгчихсөн байгаа. Олон нийтийн оролцоог хангадаг байдлаар шинэ тогтолцоог бий болгоод заачихсан байгаа. Тэгээд хууль тогтоомжийн төслийн бүрдүүлбэрийг хангаж ирүүлсэн тохиолдолд эрх зүйн дүгнэлт гаргуулж хуульд заасан шаардлагыг хангасан тохиолдолд Улсын Их Хуралд өргөн мэдүүлэх тогтолцоог бий болгож байгаа юм.
Ийм учраас ийм нарийн процедуртай байгаа учраас бид бэлтгэл ажлыг маш сайн хангаж дараа боловсруулах хуулиудаа нэлээн сайн, эртнээс чамбайруулах хэрэгтэй байна. Дээр нь, 2020 он хүртэлх хууль тогтоомжийг боловсронгуй болгох үндсэн чиглэлийг Хууль зүйн яам гаргах гэж байгаа байх. Энэ дээр нарийн.

-1 минутаа авчихъя.
М.Энхболд:  -Лүндээжанцан гишүүнд 1 минут нэмж өгье.
Д.Лүндээжанцан:  -Чуулганаар хэлэлцэх асуудал болоод ирэхээр тийм ч хууль оруулна, ийм ч хууль оруулна гээд ингээд зүтгэцгээгээд байдаг. Яг хэлэлцэх болоод ирэхээр бэлтгэл хангасан хууль байдаггүй. Иймд бид төлөвлөлтийг энэ Хууль тогтоомжийн хуульд зааснаар төлөвлөлтийг төлөвлөсөн шиг төлөвлөөд түүнийгээ бүрэн дүүрэн хэрэгжүүлдэг болгох шаардлагатай байна. Ийм учраас би зургаан аргачлалыг баталж гаргасан уу? Засгийн газар гаргаагүй бол хэзээ гаргах гэж байгаа вэ гэсэн ийм асуулт байгаа юм.

М.Энхболд:  -Санал хэллээ.

-Баасанхүү гишүүн асуулт тавья. 

О.Баасанхүү:  -Анхдугаар чуулганаар Улсын Их Хурлын дарга нэг үүрэг өгсөн л дөө. Эрдэнэтийн 49 хувийг шалгаж ээлжит чуулганаар ч юм уу, ажлыг тайлагна гээд. Ер нь ээлжит чуулганаар гэж би ойлгож байна л даа. Тэгэхээр энэ асуудлаа намрын ээлжит чуулганаар 49 хувийг оруулахгүй юм уу? Одоо 21-ийг 22 болгодог ч юм уу. Яагаад гэхээр Эрдэнэтийн 49 хувийн ажлын хэсэг явж шалгаж байна гэсэн нэрээр ард түмэн хараад суучихсан, Ардын нам сонгуульд орохынхоо өмнө миний мэдэж байгаагаар Сундуйн Батболд гээд Хотын засаг дарга болчихсон хүмүүсээс авахуулаад бүгд нэг л үг хэлсэн шүү дээ, энэ 49 хувийг ард түмэндээ өгнө, хууль зөрчсөн гээд. Энэ үгнээсээ болоод ерөнхийдөө 65-уулаа энд сууж байгаа гэж би ойлгож байгаа. Тэгэхээр Монголын ард түмнийг мартах, санах ойтой гэж бодох хэрэггүй л дээ. Үүнийгээ хэзээ оруулж ирэх вэ? Ээлжит чуулганаар оруулж ирнэ гээд жагсаалтад оруулъя гээд санал гаргавал энэ боломжтой юу, боломжгүй юу? Ер нь юун дээр ингэж их удаад байгаа юм бэ? Үүнийг маш тодорхой гаргаж өгөөч. Ард түмэн хоёр талтай байна л даа. Бослого гаргах уу, жагсах уу, өлсөх үү гээд, зарим нэг нь бүр мэдэгдэл хийгээд суугаад байгаа. Би бас төлөөлсөн гишүүний хувьд, төрдөө итгэе, засагтаа итгэе. Шалгаад хууль зөрчсөн бол зөрчсөн даруйд гэрээг нь цуцлах байх, зөрчөөгүй бол ийм, ийм шалтгаантайгаар зөрчөөгүй гэдгээ нотлоод. Гэхдээ ард түмэнд ашигтайгаар шийдэх байх. Энд маань бас 65-уулаа гарсан юм чинь хөндлөнгийн нөлөөлөл орохгүй гээд би та нарыгаа өмөөрч Орхон аймагтай яриад байна л даа. Намрын ээлжит чуулганаар энэ асуудал огт ороогүй байна. Энэ орох уу? Яагаад оруулаагүй вэ гэдгээ нэгдүгээрт хариулж өгөөч.

Хоёрт нь, Сонгуулийн тухай хуулийн төсөл гээд ийм ерөнхий юм орчихсон байна. Сонгуулийн хууль чинь одоо байгаа шүү дээ. Тэгэхээр энэ намрын чуулганаар хэлэлцье гээд ямар Сонгуулийн хууль яваад өгөв өө? Хэрвээ Ерөнхийлөгчийн сонгуулийн хууль гээд сонгуулиас нь татах гэж байгаа бол үндсэн зарчмуудынхаа талаар нарийн тохирмоор байна. Одоо бол Ерөнхийлөгчийн сонгууль дээр дөрвөн субъект орох боломжтой гэж би харж байгаа юм. Дашбалбар гуайтай адилхан Жавхлан хэрвээ намд орвол тэр нам нь суудалтай болно, миний бие Хувьсгалт намдаа байсан байгаагүй миний нам ямар ч байсан сонгуульд нэр дэвшүүлнэ. Тэгэхээр Ардын нам маань хэт олонх болчхоод тэр эрхийг бас хаачих вий гэж олон намынхан, өнөөдөр жишээ нь, Иргэний зориг намынхан ч гэсэн орж ирээд санаа зовоод ярьж байна. Тэгэхээр энэ Ерөнхийлөгчийн сонгуулийн хуулийг хэрвээ яаралтай хэлэлцэх ёстой гэж байгаа бол Сонгуулийн хууль биш, Ерөнхийлөгчийн сонгууль гэж оруулаад яагаад яаралтайгаар заавал намар оруулах гэж байгаа юм бэ гэдгийг тайлбарлаж өгөөч ээ гэж хүсэж байна. Ийм хоёр асуулт байна. Баярлалаа.

М.Энхболд:  -Цэрэнбат гишүүн хариулъя.

Н.Цэрэнбат: -Нэгдүгээрт, Баасанхүү гишүүний Сонгуулийн тухай хууль дээр яагаад хуулийн төсөл гэсэн бэ гэхээр одоо Үндсэн хуулийн цэц дээр Сонгуулийн тухай хуулиар маргаан үүсчихсэн байгаа. Энд Их Хурлын итгэмжлэгдсэн төлөөлөгчөөр миний бие томилогдоод явж байгаа. Энэ дээр гурван шатны сонгуулийг нэгтгэсэн. Зарим эрх үүрэг, зарим санкцууд нь харилцан адилгүй байгаа учраас гэсэн Цэц дээрх маргаан байгаа.

Байнгын хороон дээр ярилцаад яагаад намрынх дээр ингэж оруулсан бэ гэхээр өмнө нь явж байсан сонгуульд зургаан сарын өмнө Сонгуулийн хуульд гар хүрэхгүй гэдэг зарчмаар энэ асуудал яригдах байх гэсэн юу орсон.

М.Энхболд:  -Баасанхүү гишүүнд 1 минут өгчихье. Бусад асуудлын хүрээнд өгөгдсөн үүрэг, даалгаврууд чинь эргэж яригдаж болно шүү дээ.

О.Баасанхүү:  -Энэ бас манай Эрдэнэтчүүд асуугаад байна л даа. Энэ намар яг Эрдэнэтийн ажлыг шалгасан ажлын хэсгийн тайланг хэлэлцэх үү, үгүй юу гэдгийг би асуугаад байгаа байхгүй юу. Энэ дээр тодорхой хариулж өгөөч.

М.Энхболд:  -Цэрэнбат гишүүн тодруулж байгаа зүйлд нь хариулт өгье.

Н.Цэрэнбат:  -Тогтоолын 2 дахь хэсэгт байгаа. Хэлэлцүүлгийн шатанд байгаа бол энэ тогтоолын 1-д зааснаас бусад Монгол Улсын Ерөнхийлөгч, Монгол Улсын Засгийн газар, Монгол Улсын Их Хурлын гишүүдээс Улсын Их Хуралд өргөн мэдүүлсэн хууль, Улсын Их Хурлын бусад шийдвэрийн төслүүдийг Монгол Улсын Их Хурлын 2016 оны намрын ээлжит чуулганаар хэлэлцүүлэх асуудлыг тухай бүрд нь шийдвэрлэж байхаар тогтоосугай гэсэн байгаа. Энд ороод явчих байх аа, Баасанхүү гишүүн ээ.

М.Энхболд: -Д.Эрдэнэбат гишүүн асуултаа асууя.


Д.Эрдэнэбат:  -Баярлалаа. Уг нь бид нар яг дэгийнхээ хуулийн дагуу бол дараагийн чуулганаар хэлэлцэх асуудлуудыг хэлэлцэхдээ өргөн баригдсан хуулийн хүрээнд ярьдаг юм. Тэгээд би энэ дээр харсан чинь өргөн баригдсан хуулийн тухай ойлголт их хол байна. Төлөвлөгөөт, зайлшгүй хуулийн хугацаатай хуулиудыг бид тэртэй тэргүй хэлэлцэх асуудалдаа оруулчихдаг л даа. Нэг дэх асуудал нь тэр. Би үүнийг дараа нь тодруулаад хэлчихье.

Хоёр дахь асуудал нь, энэ чуулганаар хэлэлцэх асуудал бол олон нийтэд энэ Их Хурал Монгол Улсын нийгэм, эдийн засаг, улс төрийн ямар, ямар шийдлүүдийг хийхээр төлөвлөж байна вэ гэдэг ерөнхий чиг хандлага гардаг юм. Би харамсалтай нь эндээс юу ч олж харахгүй байна. Одоо ингээд харахад төлөвлөгөөт хэдэн хуулиуд байна, дээр нь саяын хууль зөрчин байж эргүүлэн татсан хэдэн хуулиудыг буцааж оруулж ирэх асуудлууд байна. Тэгээд энэ дээр бас сонирхол татаж байгаа зүйл юу вэ гэхээр Эрүүгийн болон Зөрчлийн хуулийн хугацааг бид нар 9 сарын 1-ийг 7 сарын 1 болгосон ганцхан өөрчлөлт хийгээд энэ хуульд өөрчлөлт хийсэн. Процессынхоо хуулийг нэг тийш нь болгоё гэж. Болж байна, процессын хуулиа хэлэлцье гээд энэ дээр орж ирдэг нь буруу юм биш.


Гэхдээ, Эрүүгийн болон Зөрчлийн хуульд нэмэлт, өөрчлөлт оруулах тухай хуулийн төсөл гэж нэг юм оруулж ирсэн байх юм. Үүнийг хэзээ өргөн барьчихсан юм бэ? Би хэлээд байгаа шүү дээ, энэ хуулийн концепцийг та нар өөрчилчих гээд байна, 7 сарын 1-ээр далимдуулж байгаад шал өөр хууль оруулж ирэх гээд байна.  Одоо үүнийг шууд нотолж эхэлж байгаа байхгүй юу. Ингэж болох юм уу? 


Дараагийн асуудал, нийгмийн шинж чанартай Ач санах тухай хуулийн төсөл, Боловсролын зээлийн сангийн тухай хуулийн төсөл гээд. Энэ хэзээ өргөн баригдчихсан юм бэ? Би ерөөсөө сонсоогүй юм. Өргөн баригдсан хууль мөн үү, биш үү? Тэгээд ингээд харвал, яг юм мэддэг хүмүүс уншаад бүхэлд нь юу гэж харж байна вэ гэвэл энэ Их Хурал эрх хавар эрх зүйн шинэчлэлийн юман дээр одоо барьж байгаа юмыг нь өөрчлөх юм байна, дараа нь эд нар нийгмийн шинж чанартай ганц нэг популист хуулиудыг батлах юм байна, тэгээд энэ намрын асуудал дуусах юм байна гэж харах гэж байна.


Энд эдийн засгийн ямар ч хууль алга, хөрөнгө оруулалтын тухай, худалдааг дэмжих тухай, үндэсний үйлдвэрлэлийг дэмжих тухай ямар ч хуулийн төсөл алга. Урьдын олон, олон хуульд байсан энэ хуулийн жагсаалтаас нэгийг нь ч авч оруулах бяд ухаан та нарт дутсан юм уу? Ийм яаран дааран юм хийх хэрэгтэй байсан юм уу? Ерөнхийлөгчийн санаачилсан нэг хууль байгаа. Энэ бүр өргөн баригдсан. Би үүнийг чухал хууль гэж харж байгаа юм. Төрийн албаны тухай хуулийн шинэчилсэн найруулга, Улс төрийн намуудын тухай хуулийн шинэчилсэн найруулга гээд маш чухал хуулиуд шүү дээ. Ашигт малтмалын тухай хуульд өөрчлөлт оруулах тухай гээд. Үүнийг яагаад оруулж болоогүй юм бэ? Ингээд манайхан чимээгүй дагаад үнэмлэхүй олонх кнопоо дараад л хэдүүлээ яваад байх юм уу? Энэ дээр танайх бүлгээрээ үүнийг ярилцаагүй юм уу? Бид нар ярилцаад оруулсан саналыг харамсалтай нь нэгийг нь ч хүлээж авсангүй л дээ. Худалдааны тухай хууль, Дэмпингийн тухай хууль гээд. Төрийн албан хаагчийн Төрийн албаны хууль. Харамсалтай нь оруулсангүй. Тэгэхээр энэ дээр хэн бид нарт хариу өгөх юм бэ? Цаашдаа төрийн институт ингэж хамаагүй явж болохгүй шүү дээ.


М.Энхболд:  -Цэрэнбат гишүүн тайлбар, хариулт өгье.

Н.Цэрэнбат:  -Төрийн байгуулалтын байнгын хороон дээр Ардчилсан намын бүлгийн санал албан ёсны бичгийг Санжмятав гишүүн танилцуулсан. Тэгээд аль, аль намын бүлгүүд ярилцаад 1.21, бусад, энэ тогтоолын 2 дугаар хэсэгт тухайн үед нөхцөлдөө тааруулаад бүлгүүд ярилцаад өөр өөрсдийн суурь гэж ярьж байгаа хуулиудаа бүгдийг нь оруулж батлаад тогтоолын төслүүдээ оруулаад явъя гэж тохирсон юм. Түүнээс биш, таны хэлдгээр тэр хуулиудыг бид нар үл тоомсорлосон юм байхгүй. Төрийн байгуулалтын байнгын хороон дээр нэг бүрчлэн өргөн барьсан хуулиудыг сонсгож танилцсан. 1.21, тогтоолын 2 дахь хэсгээр энэ асуудлыг шийдье гэж тохирсон юм.


М.Энхболд:  -Гишүүд асуулт асууж дууслаа.


Үг хэлэх гишүүд байвал нэрсээ өгье.


-Эрдэнэбат гишүүнээр тасаллаа.


Нямдорж гишүүн үгээ хэлье.


Ц.Нямдорж : -Сонгуулийн дараа анхдугаар хуралдааны дараа Засгийн газраа байгуулаад мөрийн хөтөлбөрийг нь баталж өгөөд тэгээд намрын ажилд ордог л доо. 2004 оноос хойш гурав, дөрвөн удаагийн сонгуулийг харж байхад энэ удаад бол энэ Засгийн газар байгуулах мөрийн хөтөлбөр батлах ажлууд бол тэр үеийнхээс хамаагүй өмнө хийгдэж байгаа юм. 2004 оных ялгаа байхгүй, 2008 оных ялгаа байхгүй, 2012 оных ялгаа байхгүй, 10 сард л Засгийн газар ажилд ордог л байсан шүү дээ. Нэгдүгээрт үүнийг мартамгүй байгаа юм.


Хоёрдугаарт, энэ чинь 78 хууль санаачлагчийн 77 нь шинээр ажил эхэлж байна шүү дээ. Энэ 77 хууль санаачлагч чинь Засгийн газар, гишүүдийг оролцуулаад би хэлж байна. Одоо хуулийн төсөл боловсруулна, дараа нь өргөн мэдүүлнэ гээд хугацаа шаарддаг л даа. Ийм, ийм ерөнхий нөхцөлүүд байдаг учраас энэ намрын чуулганаар хэлэлцэх асуудлыг ерөнхий баримжаа нь нэг их буруу биш байна. Эрдэнэбат гишүүний сая яриад байгаа хуулиудыг оруулъя гэвэл албан ёсоор боловсруулаад өргөн мэдүүлсний дараа л хэлэлцэх ийм шат руугаа явна шүү дээ. Аль нь ч бай. Тэр нь энэ тогтоолынхоо 2 дугаар заалтаар явчихна шүү дээ. Өргөн мэдүүлсэн үед нь хэлэлцээд явчихна шүү дээ.


Харин Засгийн газарт маш яаралтай оруулж ирэх зүйл бол Хууль тогтоомжийг боловсронгуй болгох дөрвөн жилийнхээ ажлын төлөвлөгөөг маш хурдан оруулж ирмээр байгаа юм. Үүнийгээ энэ намрын чуулган эхлэх үед сар хүрэхгүй хугацаа үлдчихлээ, яаралтай хийгээд үүнийгээ оруулж ирээд батлуулж аваад. Энэ санал оруулахдаа гишүүдийн санал аваад үүнийгээ батлуулах тал дээр хурдан ажиллаарай гэдгийг л би Засгийн газарт хэлэх гэж байна. 
Оруулаад ирсэн төслийг нь дэмжиж байна. Сонгуулийн хуультай холбоотой асуудлаа ер нь цэгцлэхгүй бол болохгүй дээ. Гурван өөр сонгуулийг хүчээр нэг хууль дотор чихэж оруулаад Үндсэн хуулийн бөөн будлиан хийгээд. Хэлсээр байхад. Тэгээд одоо Цэц дээр маргаан оччихоод явж байна шүү дээ. Энэ маргааных нь үр дүн юу болж гарах юм бол? 


Хэрвээ Цэцийн шийдвэр тааруухан шийдвэр гарах юм бол Ерөнхийлөгчийн сонгуулийн хуулийг нэн яаралтай хурдан хэлэлцэх бэлтгэлийг хангах шаардлага гарна. Энэ Сонгуулийн ерөнхий хороонд салангид хуулийнхаа төслийг бэлэн болгох талаар ажил хэргийн журмаар Их Хурлын дарга та ярилцсан нь дээр байх. Содномцэрэн бол буруу юм болчихлоо, Их Хурлын сонгуулийн хууль тусдаа байх ёстой, саналаа намар оруулж ирнэ гэдэг үгээ энэ сонгуулийн дараа Их Хурлын чуулган дээр хэлчихсэн шүү дээ. Ийм юмнуудаа тооцож ажиллах нь дээр байх. Ийм л хэдэн зүйл хэлээд хэлэлцэхийг дэмжиж байна гэдгээ хэлье.


М.Энхболд: -Баасанхүү гишүүн үгээ хэлье.


О.Баасанхүү:  -Уг нь Монгол Улсын Их Хурлын намрын ээлжит чуулганаар хэлэлцэх асуудалд зөвхөн хоёр намын бүлгийн оруулсан саналаар жагсаалт гаргана гэж юм байдаггүй л дээ. 76 гишүүн бүгд саналаа өгөөд тэгээд хамгийн зөв, ашигтай гэдгээ Байнгын хороогоор хэлэлцээд л явдаг.


Өнөөдрийн, энэ байгаа 21 дотор миний өгсөн, өмнөх парламентад хэлэлцүүлэхээр өргөн барьсан, Нямдорж гишүүнээр бол нэг ч гишүүн бараг өргөн бариагүй 78-уулаа өргөн барихыг нь хүлээ гэж. Би өмнө нь өргөн барьсан хуулиудаа цаашаа үргэлжлүүлье, Хот, тосгоны эрх зүйн байдлын хууль ч гэдэг юм уу, эсвэл Засгийн газарт чиглэл өгөх, Эрдэнэтийн 49 хувьтай холбоотой Засгийн газарт чиглэл өгөх тогтоолын төсөл ч гэдэг юм уу. Энэ болгоноо хэлэлцүүлье гээд оруулахад улс төржиж байгаа юм уу, дээрэлхэж дээрэнгүй хандаж байгаа юм уу, ингээд оруулсангүй л дээ. Би энэ дээр намайг дээрэлхэж болно. 100 мянган эрдэнэтчүүд, 13 хувьтай байгаа тэр сонгогчдыг дээрэлхэж болохгүй шүү. Өмнө нь дээрэлхээд байсан парламент чинь 9 болтлоо багассан шүү дээ. Тэр Их Хурлын дарга нь үг хэлүүлэхгүй кнопдож байгаад л тийм болгосон. Ард түмэн хүртэл түүнд нь эгдүүцээд л явж байсан. Тэгэхээр парламент чинь өөрөө намынх биш, энэ чинь зөвшилцлийн л, Их Хурлын гишүүд бол адилхан л юмаа хэлэлцүүлээд явмаар байдаг.


Ядаж 22 дээр нь Эрдэнэтийн 49 хувийн ажлын тайлангаа тавина гээд ард түмэндээ ил тод хэлчих л дээ. Монголын ард түмэн ер нь аливаа зүйлийг харж байхад эхэндээ маш огцом ярьж байгаад тэгээд аажуухандаа мартуулсаар байгаад алга болгочихдог. Тэгэх вий гэж өнөөдөр өдөр болгон шахам мессеж бичиж утсаар ярьж байна. Ядаж тэдэндээ ингэж хэлэлцэнэ гэдгээ баталгаажуулах ёстой байсан болов уу гэж би үзэж байна.


Сонгуулийн хууль ч гэсэн дээ, Ардын нам, Ардчилсан нам зөвшилцөөд шийдсэн хууль шүү  дээ. Тэрнээс биш, Ардчилсан нам дангаараа яваагүй, харин ч МАХН тухайн үед санал оруулахад нэг ч саналыг нь аваагүй. Авахгүй байсан. Одоо тэгээд үүнийгээ өөрчилье гэдэг нь зүгээр л Ерөнхийлөгчийн сонгууль дээр үнэмлэхүй олонхоороо ганц суудал бүхий намаа ялгаварлан гадуурхах гэж үзэж байна гэж би хатуу хардаж байна. Тэгж үзэхээс ч өөр арга алга. Цэцээр далимдуулж Сонгуулийн хуулийг өөрчилдөг энэ жишиг хэрэггүй. Тэгвэл Цэцтэй цэцгүй одоо сайхан өргөн бариад явчихсан нь дээр. Тэгж жижиг харагдаад яах юм бэ? Цэц биднийг буруутгаж байна, Цэц биднийг ингэж байна гэж яриад хэрэггүй л дээ.


Парламент бол миний ойлгож байгаагаар жишиг, өмнөх жишгээрээ хууль нь өөрөө батлагдаад явдаг. Тэр утгаараа өнөөдөр Ерөнхийлөгчийн сонгуульд өмнө нь Дашбалбар гэдэг хүн Уламжлалын нэгдсэн намд орж байгаад МАХН тухайн үед гишүүн байсан хүнийг гишүүнчлэлээс нь татгалзуулахгүй хүн дэвшүүлээд явж байсан. Тэгэхээр одоо Ерөнхийлөгчийн сонгуульд бололцоо нь дөрвөн субъект байгаа юм. Эсвэл үүний дөрөв дэх субъектын эрхийг бас хязгаарлах гээд байна уу? Ийм учраас энэ их ойлгомжгүй байна. Тийм учраас ийм бүр яаралтай юм шиг биш, бусад гэдэгт нь оруулж байгаад, өргөн барихад нь оруулж байгаад үүнийгээ хэлэлцмээр байна. Тэгэхгүй бол 15 дээр ингэж тавьж байгаа чинь муухан хулгайгаа нууж байгаа юм шиг эвгүй харагдаж байна шүү гэдгийг хэлмээр байна.


Дээрээс нь, үнэхээр өргөн бариагүй зарим хуулиудаа хасаж болдоггүй юм уу? Бид үүнийгээ зарим нөхдүүд чинь, ард түмэн яг ороод ирнэ гээд хүлээгээд байдаг. Хуулийн дагуу хуулиар заавал батлах ёстой юмаа мэдээж оруулалгүй яах вэ, төсөв ч гэдэг юм уу, мөнгөний бодлогын ч гэдэг юм уу. Гэтэл тодорхой хэмжээгээр өргөн барих гэж байгаа зүйлүүдийг популизм хийх байдлаар нэрийг тавьчхаад, тэгээд нөгөөдүүл нь өргөн баригдахгүй бол парламентын нэр хүнд их унадаг шүү гэдгийг анхаармаар байна. Мянга, мянган хүн өнөөдөр телевиз үзээд сууж байгаа, мянга мянган хүн өнөөдөр Эрдэнэтийн 49 хувийг харж байгаа гэдэгт би итгэлтэй байгаа. Тайлангаа тавь гэж шахсан, одоо хурдхан шиг энэ парламент хаагдахаасаа өмнө дахин шахаач ээ. Би бол 10 сарын 5-ны өдөр эхний нэгдүгээр асуудлаар хэлэлцэх байх гэж найдаж байна. Баярлалаа.


М.Энхболд:  -Д.Эрдэнэбат гишүүн үгээ хэлье.


Д.Эрдэнэбат:  -Би нэг л юм хэлж байгаа юм. Одоо энэ олонход хэрэгтэй. Хэсэг хугацааны дараа та нар би юун дээр кноп дарчхав аа гэж битгий хэлээрэй. Энэ Их Хурал шүү. Өөрийн дэг жаягтай, өөрийн хуультай, өөрийн дэгийн хуультай. Үүнийгээ л бид нар эхнээсээ баримтлаасай гэж ингэж бодож байгаа юм.


Хоёрдугаарт, Монгол Улсын Их Хурал юу шийдэж байна вэ, бидний амьдралд юуг болохгүй байна вэ, бүх юм ил байдаг юм аа. Үүний эхнийх нь нэрийн хуудас Улсын Их Хурлын чуулганаар хэлэлцэх асуудлууд нийт монгол иргэдийн анхааралд очдог зүйл ээ. Зөвхөн монголчууд биш, гадаадын энэ хөрөнгө оруулагчид, гадаад улсуудын анхааралд очдог зүйл. Тэгээд би ганцхан л юмыг хэлэхийг хүссэн юм. Энэ жагсаалтаас чинь хэн ч, юу ч уншиж чадахааргүй зүгээр л нэг ийм популист, гаргая даа гэж ядсан хэлэлцэх асуудлын жагсаалт боллоо шүү гэдгийг та нарыг ойлгоосой гэж би хүсэж байгаа юм. Тэртэй  тэргүй та нар үүнийг кнопдоно л доо, би мэдэж байна. Ер нь цааш цаашдаа ийм утгагүй байдал энэ парламентад дахиж гарах ёсгүй юм гэдгийг би та бүхэнд сануулахыг бодож байгаа юм.


Хоёрдугаарт, ер нь энэ Их Хурал дараа, дараагийнхаа хуралд хуралдахдаа урьдын хуралд байсан хэлэлцэх эсэх нь шийдэгдэж байсан, өргөн баригдсан хуулиудыг хэлэлцэж байсан ийм уламжлал, түүх олон байгаа. Хэрвээ шинэ парламент нь урьдынхаа парламентыг бүгдийг үгүйсгээд цоо шинэ хууль санаачлаад одоо 400-аад хуулиас 200, 100-аад хууль байгааг бүгдийг нь хасаж танаад оруулахгүй гэвэл энэ чинь өөрөө байж болшгүй зүйл шүү дээ. Сая, би ойлгож байна. Зарим нэг хуулийг Хууль зүйн байнгын хороо татлаас гэж байна, би санал нэг байгаа. Олон жил болсон өнөөдрийн эрх зүй, өнөөдрийн нөхцөл байдалд нийцэхгүй хуулиудыг татах нь зүйн хэрэг. Таталгүй яах вэ. Гэхдээ өнөөдрийн актуальный байгаа, зайлшгүй шаардлагатай байгаа хуулиудыг зайлшгүй оруулах ёстой байсан юм. Одоо энэ тогтоол дотор эдийн засгийг дэмжсэн, бизнесийг дэмжсэн, хөрөнгө оруулалт болон үйлдвэржилтийг дэмжсэн ийм эрх зүйн орчныг шинэчлэх тухай хүлээгдэж байсан олон, олон хуулиудаас нэг нь ч орж ирээгүй байгааг би шүүмжилж байгаа юм. Ядахдаа эдгээрийг та нар оруулчихгүй дээ.


Энэ чинь мэдээж, хэлэлцэж болно, хэлэлцэхгүй ч байж болно л доо. Гэхдээ энэ нь өөрөө эргээгээд нийгэмд энэ Их Хурал чинь ийм юмыг ярьж байгаа юм байна шүү, надад хэрэгтэй, бидэнд хэрэгтэй, бидний үр хүүхдэд хэрэгтэй гэдэг юмыг л тодорхойлдог учраас би энэ чанар чинь байхгүй болчихлоо л гэж хэлж байгаа юм. Би дахиад сануулж хэлье, ер нь олонх байгаа хүмүүс дэндүү битгий харанхуй кноп дараарай гэдгийг би дахиж анхааруулаад хэлэх гэж байгаа юм. Баярлалаа.


М.Энхболд:  -Гишүүд үгээ хэлж дууслаа. 


Байнгын хорооны саналаар Улсын Их Хурлын 2016 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя гэсэн саналын томьёоллоор санал хураана.


Гишүүд суудлаа эзэлье. 


Санал хураалт:


53 гишүүн оролцож 41 гишүүн зөвшөөрч, 77,4 хувийн саналаар санал дэмжигдлээ.


Би та бүхэнд эцсийн найруулгыг уншиж өгье.


Улсын Их Хурлын 2016 оны намрын ээлжит чуулганаар хэлэлцэх асуудлын тухай.


Монгол Улсын Их Хурлын тухай хуулийн 15 дугаар зүйлийн 15.2 дахь хэсгийг үндэслэн Монгол Улсын Их Хурлаас ТОГТООХ нь:


Монгол Улсын Их Хурлын 2016 оны намрын ээлжит чуулганаар дараах асуудлуудыг хэлэлцэхээр төлөвлөсүгэй:


1.Монгол Улсын 2017 оны төсвийн тухай хуулийн төсөл;


2.Хүний хөгжил сангийн 2017 оны төсвийн тухай хуулийн төсөл;


3.Нийгмийн даатгалын сангийн 2017 оны төсвийн тухай хуулийн төсөл;


4.Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай Улсын Их Хурлын тогтоолын төсөл;


5.Төрөөс мөнгөний бодлогын талаар 2017 онд баримтлах үндсэн чиглэл батлах тухай Улсын Их Хурлын тогтоолын төсөл;


6.Эрүүгийн хэрэг хянан шийдвэрлэх тухай хуулийн төсөл;


7.Хууль сахиулах ажиллагааны тухай хуулийн төсөл;


8.Прокурорын байгууллагын тухай хуулийн төсөл;


9.Шүүхийн шийдвэр гүйцэтгэх тухай хуулийн төсөл;


10.Гэр бүлийн хүчирхийлэлтэй тэмцэх тухай хуулийн төсөл;


11.Эрүүгийн хуульд нэмэлт, өөрчлөлт оруулах тухай хуулийн төсөл;


12.Зөрчлийн тухай хуульд нэмэлт, өөрчлөлт оруулах тухай хуулийн төсөл;


13.Монгол Улсын гадаад харилцааны тухай хуулийн төсөл;


14.Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөл;


15.Сонгуулийн тухай хуулийн төсөл;


16.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төсөл;


17.Ач санах тухай хуулийн төсөл;


18.Хөрөнгө оруулалтын тухай хуульд нэмэлт, өөрчлөлт оруулах тухай хуулийн төсөл;


19.Боловсролын зээлийн сангийн тухай хуулийн төсөл;


20.Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төсөл;


21.Бусад асуудлууд гэсэн тогтоол байна.


2 дугаар заалт нь, хэлэлцүүлгийн шатанд байгаа болон энэ тогтоолын 1-д зааснаас бусад Монгол Улсын Ерөнхийлөгч, Монгол Улсын Засгийн газар, Монгол Улсын Их Хурлын гишүүдээс Улсын Их Хуралд өргөн мэдүүлсэн Хууль, Улсын Их Хурлын бусад шийдвэрийн төслүүдийг Монгол Улсын Их Хурлын 2016 оны намрын ээлжит чуулганаар хэлэлцүүлэх асуудлыг тухай бүрд нь шийдвэрлэж байхаар тогтсугай.


3.Засгийн газрын үйл ажиллагааны хөтөлбөрийг хэрэгжүүлэхтэй холбогдсон Хууль, Улсын Их Хурлын бусад шийдвэрийн төслийг хууль санаачлагчаас өргөн мэдүүлбэл намрын ээлжит чуулганаар хэлэлцэх асуудлын дараалалд оруулахыг Улсын Их Хурлын даргад зөвшөөрсүгэй.


4.Улсын Их Хурлын 2016 оны намрын ээлжит чуулганаар хэлэлцэх асуудлын бэлтгэлийг хангахыг Монгол Улсын Засгийн газар, Байнгын хороод, Улсын Их Хурал дахь намын бүлгийн ахлагч нар болон Тамгын газрын дарга Цолмонд тус тус даалгасугай.


Энэ тогтоолыг 2016 оны 9 дүгээр сарын 9-ний өдрөөс эхлэн дагаж мөрдсүгэй гэсэн ийм тогтоол байна.


Эцсийн найруулга дээр саналтай гишүүн байна уу?


-Цэрэнбат гишүүн найруулгын санал хэлье.


Н.Цэрэнбат:  -Улсын Их Хурал дахь намын бүлгийн ахлагч нар гэснийг намын бүлгийн дарга нар гэж өөрчлөх.


М.Энхболд:  -ахлагч гэдэг үгийг дарга гэдгээр найруулгаар авлаа. 


Ингээд эцсийн найруулга сонслоо.


Одоо, түрүүн хэлэлцэж байгаад түр зогссон асуудлаасаа үргэлжлүүлээд явъя.


Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийн гуравдугаар хэлэлцүүлэг.

Байнгын хорооны танилцуулгыг сонссон, гишүүд асуултаа тавьж хариултаа авсан байгаа.


Гишүүд асуулт асууж, хариулт авч дууслаа.


 Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлэг дууслаа.


Дараагийн асуудалд оръё.


Арван долоо. Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслүүдийн дөрөв дэх хэлэлцүүлгийг явуулъя.

Одоо төсөв хэлэлцдэг хуулийн дэгийн дагуу Төсвийн тухай хуульд нэмэлт, өөрчлөлт оруулах тухай хуулийн зүйл, заалт бүрийг уншиж сонсгож тус бүрээр нь санал хураалт явуулна.




МОНГОЛ УЛСЫН 2016 ОНЫ ТӨСВИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ
1 дүгээр зүйл.Монгол Улсын 2016 оны төсвийн тухай хуульд доор дурдсан агуулгатай дараахь зүйл нэмсүгэй:
1/71, 72 дугаар зүйл:

"71 дүгээр зүйл.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн дүнг 672 тэрбум 929.5 сая төгрөгөөр баталсугай.
72 дугаар зүйл.Монгол Улсын төсвийн хөрөнгөөр 2016 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн дүнг 70 тэрбум 705.0 сая төгрөгөөр баталсугай.
2/181, 182 дугаар зүйл:

181 дүгээр зүйл.Монгол Улсын төсвийн хөрөнгөөр 2016 онд санхүүжүүлэх векселиэр төлбөр гүйцэтгэсэн төсөл, арга хэмжээ, барилга байгууламжийн жагсаалтыг 4 дүгээр хавсралтаар баталсугай.

182 дугаар зүйл.Монгол Улсын төсвийн хөрөнгөөр 2016 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн жагсаалтыг 5 дугаар хавсралтаар баталсугай." гэсэн 1 дүгээр зүйлээр санал хураалт явуулъя.
53 гишүүн оролцож 40 гишүүн зөвшөөрч, 75,5 хувийн саналаар 1 дүгээр зүйл дэмжигдлээ.
2 дугаар зүйл.Монгол Улсын 2016 оны төсвийн тухай хуулийн дараахь зүйлийг доор дурдсанаар өөрчлөн найруулсугай: 
1/3 дугаар зүйл:

"3 дугаар зүйл.Монгол Улсын төсөвт 2016 оны төсвийн жилд төсвийн ерөнхийлөн захирагч, түүний харьяа байгууллага, бусад байгууллагын төвлөрүүлэх орлогын хэмжээг доор дурдсанаар баталсугай: 

	Д/д
	Төсвийн ерөнхийлөн захирагч
	Дүн 
/сая төгрөгөөр/

	1
	Монгол Улсын Их Хурлын дарга
	2,072.7

	
	
	Гадаад тусламжийн орлогоос санхүүжих
	2,072.7

	2
	Шүүхийн ерөнхий зөвлөлийн дарга
	10.0

	
	
	Харьяалагдах төсөвт байгууллагын өөрийн 
	

	
	
	орлого
	10.0

	3
	Санхүүгийн зохицуулах хорооны дарга
	1,034.6

	
	
	Гадаад тусламжийн орлогоос санхүүжих
	212.2

	
	
	Харьяалагдах төсөвт байгууллагын өөрийн
	

	
	
	орлого
	822.4

	4
	Авлигатай тэмцэх газар
	96.8

	
	
	Гадаад тусламжийн орлогоос санхүүжих
	96.8

	5
	Үндэсний статистикийн хорооны дарга
	394.3

	
	Гадаад тусламжийн орлогоос санхүүжих
	388.3

	
	Харьяалагдах төсөвт байгууллагын өөрийн
	

	
	орлого
	6.0

	6
	Монгол Улсын Ерөнхий сайд
	15,388.7

	
	
	Бүх нийтийн үйлчилгээний үүргийн сан
	3,100.0

	
	
	Төрийн өмчийн бодлого, зохицуулалтын газар
	8,285.0

	
	
	Харьяалагдах төсөвт байгууллагын өөрийн
	

	
	
	орлого
	4,003.8

	7
	Монгол Улсын Шадар сайд
	9,072.3

	
	
	Мэргэжлийн хяналтын ерөнхий газар
	2,190.4

	
	
	Стандарт, хэмжил зүйн газар
	1,500.0

	
	
	Гадаад тусламжийн орлогоос санхүүжих
	631.3

	
	
	Харьяалагдах төсөвт байгууллагын өөрийн
	

	
	
	орлого
	4,750.7

	8
	Засгийн газрын Хэрэг эрхлэх газрын дарга
	1,178.4

	
	
	Гадаад тусламжийн орлогоос санхүүжих
	1,035.9

	
	
	Харьяалагдах төсөвт байгууллагын өөрийн
	

	
	
	орлого
	142.5

	9
	Байгаль орчин, аялал жуулчлалын сайд
	8,476.8

	
	
	Гадаад тусламжийн орлогоос санхүүжих
	8,196.2

	
	
	Харьяалагдах төсөвт байгууллагын өөрийн
	

	
	
	орлого 
	280.5

	10
	Гадаад харилцааны сайд
	7,370.7

	
	
	Дипломат төлөөлөгчийн газрууд
	5,000.0

	
	
	Гадаад тусламжийн орлогоос санхүүжих
	10.7

	
	
	Харьяалагдах төсөвт байгууллагын өөрийн
	

	
	
	орлого 
	2,360.0

	11
	Сангийн сайд
	2,846,348.1

	
	
	Гааль, татварын ерөнхий газар
	1,566,780.8

	
	
	үүнээс: Төсвийн тогтворжуулалтын сан
	0.0

	
	
	Татварын ерөнхий газар
	443,114.8

	
	
	үүнээс: Төсвийн тогтворжуулалтын сан
	0.0

	
	
	Гаалийн ерөнхий газар
	598,808.7

	
	
	Сангийн яам
	145,089.3

	
	
	Дотоод эх үүсвэрээс олгосон зээлийн эргэн
	

	
	
	төлөлт
	27,912.0

	
	
	Гадаад тусламжийн орлогоос санхүүжих
	61,293.4

	
	
	Харьяалагдах төсөвт байгууллагын өөрийн
	

	
	
	орлого 
	3,349.0

	12
	Хууль зүй, дотоод хэргийн сайд
	63,554.6

	
	
	Бүртгэл, статистикийн ерөнхий газар
	9,129.1

	
	
	Оюуны өмч, улсын бүртгэлийн ерөнхий газар
	9,748.9

	
	
	Цагдаагийн ерөнхий газар
	3,600.0

	
	
	Шүүхийн шийдвэр гүйцэтгэх ерөнхий газар
	1,231.2

	
	
	Дотоод эх үүсвэрээс олгосон зээлийн эргэн
	

	
	
	төлөлт
	22,177.1

	
	
	Нийгмийн даатгалын сангаас улсын эмнэлэгт
	

	
	
	олгох санхүүжилтийн орлого
	962.5

	
	
	Харьяалагдах төсөвт байгууллагын өөрийн
	

	
	
	орлого
	16,705.8

	13
	Батлан хамгаалахын сайд
	48,679.1

	
	
	Нийгмийн даатгалын сангаас улсын эмнэлэгт 
	

	
	
	олгох санхүүжилтийн орлого
	5,085.8

	
	
	Харьяалагдах төсөвт байгууллагын өөрийн 
	

	
	
	орлого
	43,593.4

	14
	Боловсрол, соёл, шинжлэх ухаан, спортын сайд
	12,672.3

	
	
	Гадаад тусламжийн орлогоос санхүүжих
	7,922.6

	
	
	Харьяалагдах төсөвт байгууллагын өөрийн 
	

	
	
	орлого
	4,749.7

	15
	Зам, тээврийн хөгжлийн сайд
	106,193.7

	
	
	Иргэний нисэхийн ерөнхий газар
	103,087.7

	
	
	Зам, тээврийн хөгжлийн яам
	150.0

	
	
	Гадаад тусламжийн орлогоос санхүүжих
	1,036.0

	
	
	Харьяалагдах төсөвт байгууллагын өөрийн
	

	
	
	орлого
	1,920.0

	16
	Барилга, хот байгуулалтын сайд
	4,606.2

	
	
	Газар зохион байгуулалт, геодези, зураг зүйн
	

	
	
	газар
	1,855.0

	
	
	Барилга, хот байгуулалтын яам
	1,000.0

	
	
	Гадаад тусламжийн орлогоос санхүүжих
	1,751.2

	17
	Эрчим хүчний сайд
	5,298.6

	
	
	Гадаад тусламжийн орлогоос санхүүжих
	5,298.6

	18
	Уул уурхай, хүнд үйлдвэрийн сайд
	167,544.8

	
	
	Ашигт малтмалын газар
	20,688.4

	
	
	Газрын тосны газар
	69,222.1

	
	
	Ашигт малтмал, газрын тосны газар
	70,343.0

	
	
	Харьяалагдах төсөвт байгууллагын өөрийн
	

	
	
	орлого
	7,291.3

	19
	Хүнс, хөдөө аж ахуй, хөнгөн үйлдвэрийн сайд
	161,999.1

	
	
	Дотоод эх үүсвэрээс олгосон зээлийн эргэн 
	

	
	
	төлөлт
	76,000.0

	
	
	Гадаад тусламжийн орлогоос санхүүжих
	13,891.9

	
	
	Харьяалагдах төсөвт байгууллагын өөрийн
	

	
	
	орлого
	72,107.2

	20
	Хөдөлмөр, нийгмийн хамгааллын сайд
	47,219.5

	
	
	Хөдөлмөр, нийгмийн хамгааллын яам
	420.0

	
	
	Нийгмийн даатгалын сангаас улсын эмнэлэгт
	

	
	
	олгох санхүүжилтийн орлого
	368.0

	
	
	Гадаад тусламжийн орлогоос санхүүжих
	5,159.3

	
	
	Харьяалагдах төсөвт байгууллагын өөрийн
	

	
	
	орлого
	41,272.2

	21
	Эрүүл мэндийн сайд
	193,162.0

	
	
	Нийгмийн даатгалын сангаас улсын эмнэлэгт 
	

	
	
	олгох санхүүжилтийн орлого
	168,322.0

	
	
	Гадаад тусламжийн орлогоос санхүүжих
	1,014.4

	
	
	Харьяалагдах төсөвт байгууллагын өөрийн
	

	
	
	орлого
	23,825.7


2/5 дугаар зүйл:

5 дугаар зүйл.Монгол Улсын төсвөөс 2016 оны төсвийн жилд төсвийн ерөнхийлөн захирагчид доор дурдсан төсөв зарцуулах эрхийг олгосугай:
	Д/д
	Төсвийн ерөнхийлөн захирагч
	Дүн 
/сая төгрөгөөр/

	1
	Монгол Улсын Ерөнхийлөгчийн Тамгын газрын дарга
	3,769.3

	
	
	Урсгал зардал
	3,769.3

	2
	Монгол Улсын Их Хурлын дарга
	20,850.2

	
	
	Урсгал зардал
	18,110.4

	
	
	Хөрөнгийн зардал
	667.1

	
	
	Гадаад зээл, тусламжаас санхүүжих зардал
	2,072.7

	3
	Монгол Улсын Үндсэн хуулийн цэцийн дарга
	790.3

	
	
	Урсгал зардал
	790.3

	4
	Улсын дээд шүүхийн Ерөнхий шүүгч
	3,412.5

	
	
	Урсгал зардал
	3,412.5

	5
	Шүүхийн ерөнхий зөвлөлийн дарга
	48,267.9

	
	
	Урсгал зардал
	48,267.9

	6
	Хүний эрхийн Үндэсний Комиссын дарга
	731.6

	
	
	Урсгал зардал
	731.6

	7
	Улсын ерөнхий прокурор
	17,660.2

	
	
	Урсгал зардал
	16,171.9

	
	
	Хөрөнгийн зардал
	1,488.3

	8
	Үндэсний аюулгүй байдлын зөвлөлийн нарийн бичгийн дарга
	2,042.4

	
	
	Урсгал зардал
	2,042.4

	9
	Монгол Улсын Ерөнхий аудитор
	9,396.9

	
	
	Урсгал зардал
	8,921.9

	
	
	Хөрөнгийн зардал
	475.0

	10
	Авлигатай тэмцэх газрын дарга
	8,785.6

	
	
	Урсгал зардал
	8,688.9

	
	
	Гадаад зээл, тусламжаас санхүүжих зардал
	96.8

	11
	Санхүүгийн зохицуулах хорооны дарга
	2,909.7

	
	
	Урсгал зардал
	2,697.5

	
	
	Гадаад зээл, тусламжаас санхүүжих зардал
	212.2

	12
	Төрийн албаны зөвлөлийн дарга
	498.2

	
	
	Урсгал зардал
	498.2

	13
	Үндэсний статистикийн хорооны дарга
	2,891.9

	
	
	Урсгал зардал
	2,503.5

	
	
	Гадаад зээл, тусламжаас санхүүжих зардал
	388.3

	14
	Сонгуулийн ерөнхий хорооны дарга
	31,017.6

	
	
	Урсгал зардал
	31,017.6

	15
	Цагаатгах ажлыг удирдан зохион байгуулах улсын комиссын дарга
	475.3

	
	
	Урсгал зардал
	475.3

	16
	Монгол Улсын Ерөнхий сайд
	186,023.9

	
	
	Урсгал зардал
	78,676.8

	
	
	Хөрөнгийн зардал
	91,691.9

	
	
	Гадаад зээл, тусламжаас санхүүжих зардал
	15,655.2

	17
	Монгол Улсын Шадар сайд
	119,990.9

	
	
	Урсгал зардал
	92,320.2

	
	
	Хөрөнгийн зардал
	17,828.9

	
	
	Гадаад зээл, тусламжаас санхүүжих зардал
	9,841.9

	18
	Засгийн газрын Хэрэг эрхлэх газрын дарга
	19,483.8

	
	
	Урсгал зардал
	11,920.8

	
	
	Хөрөнгийн зардал
	3,226.6

	
	
	Гадаад зээл, тусламжаас санхүүжих зардал
	4,336.4

	19
	Байгаль орчин, аялал жуулчлалын сайд
	54,114.0

	
	
	Урсгал зардал
	42,110.0

	
	
	Хөрөнгийн зардал
	3,807.7

	
	
	Гадаад зээл, тусламжаас санхүүжих зардал
	8,196.2

	20
	Гадаад харилцааны сайд
	74,338.4

	
	
	Урсгал зардал
	73,726.5

	
	
	Хөрөнгийн зардал
	601.2

	
	
	Гадаад зээл, тусламжаас санхүүжих зардал
	10.7

	21
	Сангийн сайд
	5,984,921.3

	
	
	Урсгал зардал
	1,529,744.1

	
	
	Дотоод эх үүсвэрээс олгох зээл
	565,433.5

	
	
	Хөрөнгийн зардал
	10,914.7

	
	
	Гадаад зээл, тусламжаас санхүүжих зардал
	81,111.0

	
	
	Засгийн газрын үнэт цаасны үндсэн төлбөрт
	3,442,654.6

	
	
	Засгийн газрын гадаад төслийн зээлийн 
	

	
	
	үндсэн төлбөрт
	155,063.4

	
	
	Засгийн газрын дотоод зээлийн үндсэн 
	

	
	
	төлбөрт
	200,000.0

	22
	Хууль зүй, дотоод хэргийн сайд
	413,828.4

	
	
	Урсгал зардал
	397,802.4

	
	
	Хөрөнгийн зардал
	15,526.0

	
	
	Гадаад зээл, тусламжаас санхүүжих зардал
	500.0

	23
	Зам, тээврийн хөгжлийн сайд
	936,429.9

	
	
	Урсгал зардал
	9,214.7

	
	
	Хөрөнгийн зардал
	501,855.9

	
	
	Гадаад зээл, тусламжаас санхүүжих зардал
	425,359.3

	24
	Батлан хамгаалахын сайд
	216,259.4

	
	
	Урсгал зардал
	210,312.2

	
	
	Хөрөнгийн зардал
	5,947.2

	25
	Боловсрол, соёл, шинжлэх ухаан, спортын сайд
	1,338,660.5

	
	
	Урсгал зардал
	1,044,599.0

	
	
	Үүнээс: Сургуулийн өмнөх боловсролын 
	

	
	
	тусгай зориулалтын шилжүүлэг
	268,296.1

	
	
	Ерөнхий боловсролын тусгай
	

	
	
	зориулалтын шилжүүлэг
	563,609.3

	
	
	Соёлын үйлчилгээний тусгай
	

	
	
	зориулалтын шилжүүлэг
	43,816.4

	
	
	Нийтийн биеийн тамирын тусгай
	

	
	
	зориулалтын шилжүүлэг
	10,668.7

	
	
	Дотоод эх үүсвэрээс олгох зээл
	90,828.2

	
	
	Хөрөнгийн зардал
	170,364.8

	
	
	Гадаад зээл, тусламжаас санхүүжих зардал
	32,868.5

	26
	Уул уурхай, хүнд үйлдвэрийн сайд
	17,862.0

	
	
	Урсгал зардал
	8,520.9

	
	
	Хөрөнгийн зардал
	9,341.1

	27
	Хүнс, хөдөө аж ахуй, хөнгөн үйлдвэрийн сайд
	201,935.3

	
	
	Урсгал зардал
	107,089.2

	
	
	Дотоод эх үүсвэрээс олгох зээл
	57,609.0

	
	
	Хөрөнгийн зардал
	16,679.0

	
	
	Гадаад зээл, тусламжаас санхүүжих зардал
	20,558.1

	28
	Хөдөлмөрийн сайд
	11,293.0

	
	
	Урсгал зардал
	11,293.0

	29
	Хүн амын хөгжил, нийгмийн хамгааллын сайд
	29,321.1

	
	
	Урсгал зардал
	29,321.1

	30
	Хөдөлмөр, нийгмийн хамгааллын сайд
	737,146.5

	
	
	Урсгал зардал
	677,255.3

	
	
	Үүнээс: Хүүхдийн хөгжил хамгааллын
	

	
	
	үйлчилгээний тусгай зориулалтын
	

	
	
	шилжүүлэг
	6,215.5

	
	
	Хөрөнгийн зардал
	36,768.2

	
	
	Дотоод эх үүсвэрээс олгох зээл
	13,000.0

	
	
	Гадаад зээл, тусламжаас санхүүжих зардал
	10,123.0

	31
	Эрүүл мэндийн сайд
	672,289.7

	
	
	Урсгал зардал
	549,240.9

	
	
	Үүнээс: Эрүүл мэндийн анхан шатны тусламж
	

	
	
	үйлчилгээний тусгай зориулалтын шилжүүлэг
	107,003.8

	
	
	Хөрөнгийн зардал
	63,594.4

	
	
	Гадаад зээл, тусламжаас санхүүжих зардал
	59,454.5

	32
	Эрчим хүчний сайд
	126,707.1

	
	
	Урсгал зардал
	19,934.6

	
	
	Хөрөнгийн зардал
	84,666.5

	
	
	Гадаад зээл, тусламжаас санхүүжих зардал
	22,106.0

	33
	Аж үйлдвэрийн сайд
	1,886.7

	
	
	Урсгал зардал
	1,886.7

	34
	Барилга, хот байгуулалтын сайд
	65,894.1

	
	
	Урсгал зардал
	11,081.6

	
	
	Үүнээс: Газрын харилцаа, кадастрын тусгай
	

	
	
	зориулалтын шилжүүлэг
	6,686.1

	
	
	Хөрөнгийн зардал
	50,961.4

	
	
	Гадаад зээл, тусламжаас санхүүжих зардал
	3,851.2


3/10 дугаар зүйл:
10 дугаар зүйл.Засгийн газрын 2016 оны төсвийн жилд хийх зээллэгийн дээд хэмжээг 7,321,873.9 сая төгрөгөөр баталсугай.
4/12-15 дугаар зүйл:
12 дугаар зүйл.Монгол Улсын 2016 оны төсвийн жилд орон нутгийн төсөвт олгох санхүүгийн дэмжлэгийн хэмжээг доор дурдсанаар баталсугай:
	Д/д
	Аймаг
	Олгох санхүүгийн дэмжлэгийн хэмжээ
 /сая төгрөгөөр/

	1
	Архангай
	13,225.1

	2
	Баян-Өлгий
	11,626.6

	3
	Баянхонгор
	12,317.4

	4
	Говь-Алтай
	9,416.7

	5
	Дорнод
	3,824.3

	6
	Дундговь
	6,952.0

	7
	Завхан
	11,049.2

	8
	Өвөрхангай
	12,574.6

	9
	Сүхбаатар
	6,870.0

	10
	Сэлэнгэ
	4,059.7

	11
	Төв
	8,841.0

	12
	Увс
	11,444.8

	13
	Ховд
	7,959.3

	14
	Хөвсгөл
	19,161.4

	15
	Хэнтий
	9,905.9

	16
	Дархан-Уул
	1,742.9

	17
	Говь-Сүмбэр
	16.5

	Нийт дүн
	150,987.3


13 дугаар зүйл.2016 оны төсвийн жилд орон нутгийн төсвөөс улсын төсөвт төвлөрүүлэх орлогын хэмжээг доор дурдсанаар баталсугай:
	Д/д
	Аймаг
	Төвлөрүүлэх орлогын хэмжээ 
/сая төгрөгөөр/

	1
	Булган
	391.8

	2
	Дорноговь
	1,234.2

	3
	Өмнөговь
	5,469.7

	4
	Улаанбаатар
	64,229.9

	5
	Орхон
	4,840.0

	Нийт дүн
	76,165.6


14 дүгээр зүйл.2016 оны төсвийн жилд Орон нутгийн хөгжлийн нэгдсэн санд төвлөрүүлэх орлогын хэмжээг доор дурдсанаар баталсугай:
	Д/д
	Аймаг
	Төвлөрүүлэх орлогын хэмжээ 
/сая төгрөгөөр/

	1
	Өмнөговь
	11,279.0

	2
	Орхон
	4,862.6

	Нийт дүн
	16,141.6


15 дугаар зүйл.2016 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлгийн хэмжээг доор дурдсанаар баталсугай:

	Д/д
	Аймаг
	Шилжүүлгийн хэмжээ 
/сая төгрөгөөр/

	1
	Архангай 
	3,179.9

	2
	Баян-Өлгий 
	3,260.1

	3
	Баянхонгор 
	4,737.8

	4
	Булган 
	3,550.5

	5
	Говь-Алтай 
	5,693.7

	6
	Дорноговь
	5,579.9

	7
	Дорнод
	4,140.6

	8
	Дундговь 
	4,114.7

	9
	Завхан 
	4,185.8

	10
	Өвөрхангай 
	3,444.4

	11
	Өмнөговь
	21,515.0

	12
	Сүхбаатар
	7,681.2

	13
	Сэлэнгэ
	4,887.3

	14
	Төв
	6,300.9

	15
	Увс
	3,040.6

	16
	Ховд
	3,664.1

	17
	Хөвсгөл
	3,395.6

	18
	Хэнтий
	4,417.2

	19
	Дархан-Уул
	3,295.3

	20
	Улаанбаатар
	14,393.7

	21
	Орхон
	3,562.0

	22
	Говь-Сүмбэр
	2,227.4

	Нийт дүн
	120,267.7



Ингээд 2 дугаар зүйл дуусаж байна. Сая уншсанаар санал хураалт явуулна.

Үүнийг баталъя гэсэн санал хураалт явуулъя.

Санал хураалт явагдаж байна, гишүүд ээ.

51 гишүүн оролцож 40 гишүүн дэмжиж, 78,4 хувийн саналаар санал дэмжигдлээ.

3 дугаар зүйл.Монгол Улсын 2016 оны төсвийн тухай хуулийн 1 дүгээр хавсралтаар баталсан "Төсвийн ерөнхийлөн захирагч нарын 2016 онд хэрэгжүүлэх хөтөлбөр, хөтөлбөрийн үр дүнгийн талаархи чанарын болон тоон хэмжээний үзүүлэлт"-ийг 1 дүгээр хавсралтаар өөрчлөн найруулсугай.

3 дугаар зүйлийг баталъя гэсэн саналын томьёоллоор санал хураалт.

Санал хураалт явагдаж байна, гишүүд ээ.

53 гишүүн оролцож 50 гишүүн дэмжиж, 94,3 хувийн саналаар санал дэмжигдлээ.


4 дүгээр зүйл.Монгол Улсын 2016 оны төсвийн тухай хуулийн 2 дугаар хавсралтаар баталсан "Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 2 дугаар хавсралтаар өөрчлөн найруулсугай гэсэн зүйл, заалтаар санал хураалт явуулъя.

Санал хураалт:

53 гишүүн оролцож 47 гишүүн дэмжиж, 88,7 хувийн саналаар санал дэмжигдлээ.
5 дугаар зүйл.Монгол Улсын 2016 оны төсвийн тухай хуулийн 3 дугаар хавсралтаар баталсан "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 3 дугаар хавсралтаар өөрчлөн найруулсугай гэсэн зүйл, заалтаар санал хураалт.

Санал хураалт:

53 гишүүн оролцож 50 гишүүн дэмжиж, 94,3 хувийн саналаар санал дэмжигдлээ.
6 дугаар зүйл.Монгол Улсын 2016 оны төсвийн тухай хуулийн 4 дүгээр зүйлийн "5,032,547.0" гэснийг "3,566,591.4" гэж, 6 дугаар зүйлийн "5,920,112.3" гэснийг "7,749,656.3" гэж, 7 дугаар зүйлийн "437,616.2" гэснийг "303,632.2" гэж, 8 дугаар зүйлийн "358,759.6" гэснийг "311,577.8" гэж, 9 дүгээр зүйлийн "8,451.9" гэснийг "0.0" гэж, 11 дүгээр зүйлийн "1,437,000.0" гэснийг "2,500,000.0" гэж тус тус өөрчилсүгэй.
Ингээд энэ 6 дугаар зүйлээр санал хураалт явуулъя.

Санал хураалт:

53 гишүүн оролцож 49 гишүүн дэмжиж, 92,5 хувийн саналаар санал дэмжигдлээ.
7 дугаар зүйл.Энэ хуулийг 2016 оны 09 дүгээр сарын 09-ний өдрөөс эхлэн дагаж мөрдөнө гэсэн байна.
7 дугаар зүйлийг дэмжье гэсэн санал  хураалт явуулъя.

Санал хураалт:
53 гишүүн оролцож 47 гишүүн дэмжиж, 88,7 хувийн саналаар санал дэмжигдлээ.
Одоо, Нийгмийн даатгалын сангаар санал хураалт явуулна.                                                                                                                      
МОНГОЛ УЛСЫН ХУУЛЬ
НИЙГМИЙН ДААТГАЛЫН САНГИЙН 

2016 ОНЫ ТӨСВИЙН ТУХАЙ ХУУЛЬД 

ӨӨРЧЛӨЛТ ОРУУЛАХ ТУХАЙ
1 дүгээр зүйл.Нийгмийн даатгалын сангийн 2016 оны төсвийн тухай хуулийн дараахь зүйлийг доор дурдсанаар өөрчлөн найруулсугай:
 
1/3, 4 дүгээр зүйл:

"3 дугаар зүйл.Нийгмийн даатгалын санд 2016 оны төсвийн жилд төсвийн ерөнхийлөн захирагчдын төвлөрүүлэх орлогын хэмжээг доор дурдсанаар баталсугай:
	Д/д
	Орлогын төрөл
	Дүн 
/сая төгрөгөөр/

	1
	Хөдөлмөр, нийгмийн хамгааллын сайд
	1,257,548.4

	
	
	1.1.Аж ахуйн нэгж, байгууллагаас төлөх
	

	
	
	      шимтгэл
	463,849.7

	
	
	1.2.Ажиллагсдаас төлөх шимтгэл
	469,978.1

	
	1.3.Төсөвт байгууллагаас төлөх шимтгэл
	157,189.6

	
	1.4.Нөхөн олговор авагчийн нийгмийн 
	

	
	    даатгалын шимтгэл
	0.5

	
	
	1.5.Цаатан иргэдийн нийгмийн даатгалын 
	

	
	
	      шимтгэл
	41.6

	
	
	1.6.Төрөөс эрүүл мэндийн даатгалын 
	

	
	
	шимтгэлийг хариуцах иргэдийн эрүүл мэндийн даатгалын шимтгэл
	44,967.4

	
	
	1.7.Сайн дурын даатгуулагчаас төлөх 
	

	
	
	      шимтгэл
	41,327.3

	
	
	1.8.Эрүүл мэндийн даатгалын бусад 
	

	
	
	      даатгуулагчийн төлөх шимтгэл
	22,868.9

	
	
	1.9.Гадаадад хөдөлмөрийн гэрээгээр 
	

	
	
	      ажиллаж байгаа иргэдийн төлөх шимтгэл
	2,904.0

	
	
	1.10.Үйлдвэрлэлийн осол, мэргэжлээс 
	

	
	
	        шалтгаалах өвчний улмаас хөгжлийн 
	

	
	
	        бэрхшээлтэй болсон даатгуулагчийн  
        төлөх шимтгэл
	1,101.7

	
	
	1.11.Бусад орлого
	53,319.8

	2
	Сангийн сайд
	494,879.0

	
	
	2.1.Улсын төсвөөс олгох санхүүгийн дэмжлэг
	494,879.0

	
	
	Нийт орлого
	1,752,427.5



4 дүгээр зүйл.Нийгмийн даатгалын сангийн 2016 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн 
/сая төгрөгөөр/

	1
	Хөдөлмөр, нийгмийн хамгааллын сайд
	

	
	
	1.1.Тэтгэврийн даатгалын сан
	1,305,299.6

	
	
	1.2.Тэтгэмжийн даатгалын сан
	103,110.8

	
	
	1.3.Үйлдвэрлэлийн осол, мэргэжлээс 
	

	
	
	      шалтгаалах өвчний даатгалын сан
	38,133.3

	
	
	1.4.Ажилгүйдлийн даатгалын сан
	27,701.4

	
	
	1.5.Эрүүл мэндийн даатгалын сан
	267,514.7 

	
	
	1.6.Шүүхийн шийдвэр биелүүлэх албаны 
	

	
	
	      төлбөр
	118.8

	
	
	1.7.Үйл ажиллагааны урсгал зардал
	19,932.5

	
	
	1.8.Хөрөнгийн зардал
	3,003.1

	
	
	Нийт зарлага
	1,764,814.1


"

2 дугаар зүйл.Нийгмийн даатгалын сангийн 2016 оны төсвийн тухай хуулийн хавсралтаар баталсан "Нийгмийн даатгалын сангийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг хавсралтаар өөрчлөн найруулсугай.

3 дугаар зүйл.Энэ хуулийг 2016 оны 09 дүгээр сарын 09-ний өдрөөс эхлэн дагаж мөрдөнө.

Энэ 1 дүгээр заалтаар санал хураалт явуулах нь байна.

Санал хураалт:

53 гишүүн оролцож 50 гишүүн дэмжиж, 94,3 хувийн саналаар санал дэмжигдлээ.

2 дугаар зүйл.Нийгмийн даатгалын сангийн 2016 оны төсвийн тухай хуулийн хавсралтаар баталсан Нийгмийн даатгалын сангийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтыг хавсралтаар өөрчлөн найруулсугай гэсэн ийм зүйл, заалтаар санал хураалт явуулъя.

Санал хураалт:

53 гишүүн оролцож 48 гишүүн дэмжиж, 90,6 хувийн саналаар санал дэмжигдлээ.

3 дугаар зүйл.Энэ хуулийг баталсан өдрөөс эхэлж дагаж мөрдөнө.

Санал хураалт:

53 гишүүн оролцож 49 гишүүн дэмжиж, 92,5 хувийн саналаар санал дэмжигдлээ.
          






МОНГОЛ УЛСЫН ХУУЛЬ
   ХҮНИЙ ХӨГЖИЛ САНГИЙН 2016 ОНЫ ТӨСВИЙН 

ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Хүний хөгжил сангийн 2016 оны төсвийн тухай хуулийн 3, 4 дүгээр зүйлийг доор дурдсанаар өөрчлөн найруулсугай:


“3 дугаар зүйл.Хүний хөгжил сангийн төсөвт 2016 оны төсвийн жилд төвлөрүүлэх төсвийн тэнцвэржүүлсэн орлогын хэмжээг 169,703.4 сая төгрөгөөр, төсвийн ерөнхийлөн захирагч, түүний харьяа байгууллагын төвлөрүүлэх орлогын хэмжээг доор дурдсанаар баталсугай:
	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Сангийн сайд   
	166,703.4

	
	1.1.Гааль, татварын ерөнхий газар
	93,535.1

	
	      1.1.1.Хүний хөгжил сангийн тухай хуулийн 3.2.2-т заасан                                орлого
	93,535.1

	
	1.2.Татварын ерөнхий газар
	72,469.6

	
	      1.2.1.Хүний хөгжил сангийн тухай хуулийн 3.2.2-т заасан орлого
	72,469.6

	
	1.3. Сангийн яам
	698.8

	
	      1.3.1.Хүний хөгжил сангийн тухай хуулийн 3.2.3-т заасан орлого /хадгаламжийн хүүгийн орлого/ 
	698.8

	2
 
	Монгол Улсын Ерөнхий сайд
	3,000.0

	
	2.1.Төрийн өмчийн бодлого, зохицуулалтын газар
	3,000.0

	
	      2.1.1.Хүний хөгжил сангийн тухай хуулийн 3.2.1-д заасан орлого
	3,000.0


4 дүгээр зүйл.Хүний хөгжил сангийн төсвөөс 2016 оны төсвийн жилд зарцуулах төсвийн зарлагын хэмжээг 283,867.0 сая төгрөгөөр баталж, төсвийн ерөнхийлөн захирагчид  доор дурдсан төсөв зарцуулах эрхийг олгосугай: 
	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Хөдөлмөр, нийгмийн хамгааллын сайд
	223,200.0

	
	  1.1.Хүүхдийн мөнгө
	223,200.0

	2
	Сангийн сайд
	321,610.9

	
	2.1.Засгийн газрын үнэт цаасны хүүгийн зардал
	45,835.8

	
	2.2.Татварын орлогоос суутгаж төлөх урьдчилгаа мөнгө, зээлийн хүүгийн зардал
	14,831.1

	
	2.3.Татварын орлогоос суутгаж төлөх урьдчилгаа мөнгө, зээлийн үндсэн төлбөр
	27,260.2

	
	2.4.Засгийн газрын үнэт цаасны үндсэн төлбөр
	233,683.8

	
	2.5.Эрсдэлийн нөөц хөрөнгө
	0.0


"

Энэ 1 дүгээр зүйлээр санал хураалт явуулъя.

Санал хураалт:
54 гишүүн оролцож 51 гишүүн дэмжиж, 94,4 хувийн саналаар санал дэмжигдлээ.
2 дугаар зүйл.Хүний хөгжил сангийн 2016 оны төсвийн тухай хуулийн 6 дугаар зүйлийн 6.1 дэх хэсгийн “171,028.5 сая төгрөг” гэснийг “309,415.4 сая төгрөг” гэж, 6.2  дахь  хэсгийн “87,623.7 сая төгрөг” гэснийг “25,811.5 сая төгрөг” гэж тус тус өөрчилсүгэй.  

Санал хураалт:
54 гишүүн оролцож 48 гишүүн дэмжиж, 88,9 хувийн саналаар санал дэмжигдлээ.

3 дугаар зүйл.Энэ хуулийг өдрөөс эхлэн дагаж мөрдөнө.

Санал хураалт:
54 гишүүн оролцож 50 гишүүн дэмжиж, 92,6 хувийн саналаар санал дэмжигдлээ.
Монгол Улсын 2016 оны төсийн тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Санал хураалт:
54 гишүүн оролцож 51 гишүүн дэмжиж, 94,4 хувийн саналаар санал дэмжигдлээ.
 Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслийн зүйл, заалт бүрийг уншиж сонсгож тус бүрээр нь санал хураалт явуулна. Хүний хөгжил сангаар уншчихсан.
Санал хураалт:
Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн төслийг 54 гишүүн оролцож 49 гишүүн дэмжиж, 90,7 хувийн саналаар  баталлаа.
Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төслийн зүйл, заалт бүрийг уншиж сонсгож тус бүрээр санал хураалт явуулна. Түрүүн зүйл, заалт бүрээр уншсан. 
Одоо бүхэлд нь баталъя гэсэн санал хураалт.
54 гишүүн оролцож 51 гишүүн дэмжиж, 94,4 хувийн саналаар энэ хууль батлагдлаа.
Ингээд төсвийн тодотголын асуудал үндсэндээ батлагдаж байна.
Дараагийн асуудалдаа орох уу.

Арван найм. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслийн эцсийн хэлэлцүүлгийг явуулъя.
Төсвийн байнгын хорооны танилцуулгыг Улсын Их Хурлын гишүүн Амарзаяа танилцуулна.
-Амарзаяа гишүүнийг индэрт урьж байна.
Н.Амарзаяа: -Улсын Их Хурлын эрхэм гишүүд ээ, Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд өргөн мэдүүлсэн Монгол Улсын нэгдсэн төсвийн 2016 оны төсвийн хүрээний мэдэгдэл, 2017-218 оны төсвийн төсөөллийн хуулийн төслийн анхны хэлэлцүүлгийг Улсын Их Хурлын чуулганы 2016 оны 9 дүгээр сарын 9-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.
Хуулийн төслийн эцсийн хэлэлцүүлгийг Төсвийн байнгын хороо 2016 оны 9 дүгээр сарын 9-ний өдрийн хуралдаанаараа хийлээ. Төслийн анхны хэлэлцүүлгийг нэгдсэн хуралдаанаар хийх үед өнөөгийн үнэ цэнээр илэрхийлсэн Засгийн газрын өрийн үлдэгдлийн хэмжээг бууруулах чиглэлээр Төсвийн байнгын хороо төслийн эцсийн хэлэлцүүлгийг хийх үедээ дахин хэлэлцэхийг Улсын Их Хурлын даргаас чиглэл өгсөн билээ.
Байнгын хорооны хуралдаанд оролцсон гишүүд өрийн хэмжээг тодорхой үе шаттайгаар бууруулан, Засгийн газрын өрийн үлдэгдлийн ДНБ-д эзлэх хувийг 2021 оноос эхлэн 60 хувьтай байх нь зүйтэй гэж үзлээ.
Төслийн талаар гарсан зарчмын зөрүүтэй саналын томьёоллыг та бүхэнд тараасан болно.
Улсын Их Хурлын эрхэм гишүүд ээ, Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөл оруулах тухай хуулийн төслийг баталж өгнө үү. Анхаарал тавьсанд баярлалаа.
М.Энхболд:  -Амарзаяа гишүүнд баярлалаа.
Байнгын хорооны танилцуулгатай холбогдуулж асуулттай гишүүн байна уу?
-Даваасүрэн гишүүнээр тасаллаа.
Даваасүрэн гишүүн асуултаа асууя.
Ц.Даваасүрэн:  -Төсвийн тодотголын хуулийг дагалдаж орж ирсэн хуулиуд, ялангуяа өрийн асуудал дээр бас Их Хурлын зүгээс хариуцлагатай хандаад бид нар өрийн босгыг өндөрсгөсөн байсныг эцсийн хэлэлцүүлгийнхээ явцад бууруулж байгаа нь сайн зүйл гэж бодож байна. Тийм учраас гурван жилийн хугацаанд байх энэ хэмжээ босгыг бууруулаад, цаашдаа өр нэмэгдүүлэхгүй ажиллах ийм чиглэлийг Засгийн газарт өгч байгаа учраас энэ бол нэлээн хариуцлагатай хэлэлцүүлэг болж байгаа юм. Тэрнээс биш бид нар 8 жил өртэй байх тухай асуудлыг шийдэх юм бол жаахан хэцүүхэн юм болох байсныг бас өөрчилсөн нь эцсийн хэлэлцүүлэг дээр өрийн босгыг бууруулах арга хэмжээ авсан нь сайн зүйл боллоо гэж үзэж байна.
Тийм учраас Засгийн газар одоо харин 2017 оныхоо төсвийг оруулж ирэхдээ төсвийн хүрээний мэдэгдлийн хүрээнд бас энэ зохицуулалтаа хийгээд, тэгээд ер нь тодорхой эх үүсвэрүүдийг энэ хэлэлцүүлгийн явцад гишүүдээс гаргаж байсан саналуудыг, энэ коксжсон нүүрс, 2017, 2018 оны төсвийн хүрээний мэдэгдэл дээрээ бас анхаараад ялангуяа уул уурхайн бүтээгдэхүүний прогноз, олон улсын байгууллагуудын санхүүгийн зах зээлийн прогноз зэргийг нэлээн тусгасан ийм өөрчлөлтүүдийг хийж, бас төсвийнхөө алдагдлыг чамбайруулах, бууруулах эх үүсвэрүүдийг аль болох зээлээр бүрдүүлэхгүй байх ийм арга хэмжээ авч ажиллах шаардлага байна гэдгийг хэлэх байна.
М.Энхболд:  -Тайлбар өгөх үү. Бараг санал хэлчихлээ.
Гишүүд асуулт асууж, хариулт авч дууслаа.
Зарчмын зөрүүтэй саналаар санал хураалт явуулна.
Зарчмын зөрүүтэй саналтай холбогдуулаад үг хэлэх гишүүд байвал дэмжсэн, дэмжээгүй гурав, гурван гишүүн хэлж болох юм байна.
Би зарчмын зөрүүтэй саналыг та бүхэнд уншиж танилцуулъя.
Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
1.Төсвийн байнгын хорооны дэмжсэн санал.
1.Төслийн 1 дүгээр зүйлийн эдийн засгийн үндсэн үзүүлэлт дэх Засгийн газрын өрийн нийт хэмжээ өнөөгийн үнэ цэнээр 2017 онд 23 их наяд 57 тэрбум гэснийг 21 их наяд 776,1 гэж, ДНБ-д эзлэх хувийг 90 хувь гэснийг 85 хувь гэж, 2018 онд 26 их аяд 789,7 тэрбум гэснийг 21 их наяд 981,3 тэрбум гэж, ДНБ-д эзлэх хувь 97,5 хувь гэснийг 80 хувь гэж тус тус өөрчлөх. Санал гаргасан Төсвийн байнгын хороо.
Санал хураалт:
55 гишүүн оролцож 51 гишүүн зөвшөөрч, 92,7 хувийн саналаар санал дэмжигдлээ.
Зарчмын зөрүүтэй саналын томьёоллоор санал хурааж дууслаа.
Байнгын хорооны саналаар Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
55 гишүүн оролцож 53 гишүүн зөвшөөрч, 96,4 хувийн саналаар санал дэмжигдлээ.
Хуулийн төсөл батлагдлаа. Ажлын хэсэг, гишүүдэд баярлалаа.
Дараагийн асуудалд оръё.
Арван ес. Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн бусад хуулийн төслүүдийн эцсийн хэлэлцүүлгийг явуулъя.

Төсвийн байнгын хорооны танилцуулгыг Улсын Их Хурлын гишүүн Тогтохсүрэн танилцуулна.

-Тогтохсүрэн гишүүнийг индэрт урьж байна.


Д.Тогтохсүрэн: -Улсын Их Хурлын дарга, эрхэм гишүүд ээ,


Монгол Улсын Засгийн газраас 2016 оны 8 дугаар сарын 23-ны өдөр Улсын Их Хуралд Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуулийн төслийн хамт өргөн мэдүүлсэн Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын чуулганы 2016 оны 9 дүгээр сарын 9-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Хуулийн төслүүдийн эцсийн хэлэлцүүлгийг Төсвийн байнгын хороо 2016 оны 9 дүгээр сарын 9-ний өдрийн хуралдаанаараа хийлээ.


Төслийн анхны хэлэлцүүлгийг нэгдсэн хуралдаанаар хийх үед өнөөгийн үнэ цэнээр илэрхийлсэн Засгийн газрын өрийн үлдэгдлийн хэмжээг бууруулах чиглэлээр Төсвийн байнгын хороо Төсвийн тогтвортой байдлын тухай хуульд өөрчлөлт оруулах тухай хуулийн төслийн эцсийн хэлэлцүүлгийг хийх үедээ дахин хэлэлцэхийг Улсын Их Хурлын даргаас чиглэл өгсөн билээ. 


Байнгын хорооны хуралдаанд оролцсон гишүүд өрийн хэмжээг тодорхой үе шаттайгаар бууруулан, Засгийн газрын өрийн үлдэгдлийн ДНБ-нд эзлэх хувийг 2021 оноос эхлэн 60 хувьтай байх нь зүйтэй үзлээ. 


Төсвийн тогтвортой байдлын тухай хуульд өөрчлөлт оруулах тухай хуулийн төслийн талаар гарсан зарчмын зөрүүтэй саналын томьёоллыг та бүхэнд тараасан болно. 


Улсын Их Хурлын эрхэм гишүүд ээ, Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төслийг баталж өгнө үү. Анхаарал тавьсанд баярлалаа.

М.Энхболд: -Тогтохсүрэн гишүүнд баярлалаа.

Би ажлын хэсгийг танилцуулъя. Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, Сангийн яамны Төсвийн хөрөнгө оруулалтын газрын дарга Мөнхбаясгалан, Сангийн яамны Макро эдийн засгийн бодлогын газрын дарга Батхүрэл, Сангийн яамны Орлогын хэлтсийн дарга Алтанзул, Сангийн яамны Төсвийн нэгтгэлийн хэлтсийн дарга Өлзийсайхан, Сангийн яамны Төсвийн зарлагын хэлтсийн дарга Хуягцогт, Сангийн яамны Макро эдийн засгийн бодлогын хэлтсийн дарга Отгонбаяр, Сангийн яамны Хууль зүйн хэлтсийн дарга Оргилсайхан нарын ажлын хэсэг хүрэлцэж ирсэн байна.

Байнгын хорооны танилцуулгаас асуух зүйлтэй гишүүд байна уу?

-Асуулттай гишүүд алга байна.

Байнгын хорооноос гаргасан зарчмын зөрүүтэй саналын томьёоллоор сана хураана. Би саналын томьёоллыг та бүхэнд танилцуулж өгье. 

Төсвийн тогтвортой байдлын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

1.Төсвийн байнгын хороо дэмжсэн санал:

1.Төслийн 1 дүгээр зүйлийн 2 дахь заалтад тусгагдсан 19.2 дахь хэсгийн "2024" оноос гэснийг "2021 оноос" гэж өөрчлөх

2.Төслийн 1 дүгээр зүйлийн 2 дахь заалтад тусгагдсан 19.3 дахь хэсгийг доор   дурдсанаар өөрчлөн найруулах:

 "Энэ хуулийн 6.1.4-т заасан төсвийн тусгай шаардлагыг үе шаттайгаар хэрэгжүүлэх зорилгоор өнөөгийн үнэ цэнээр илэрхийлсэн Засгийн өрийн үлдэгдлийн дотоодын нийт бүтээгдэхүүнд эзлэх хувь хэмжээг 2015 оны төсвийн жилд 58.3 хувиас, 2016 оны төсвийн жилд 88 хувиас, 2017 оны төсвийн жилд 85  хувиас, 2018 оны төсвийн жилд 80 хувиас, 2019 оны төсвийн жилд 75 хувиас, 2020 оны төсвийн жилд 70 хувиас, 2021 оны төсвийн жилээс эхлэн 60 хувиас тус тус хэтрүүлэхгүй байна.”


Энэ санал дээр санал хураалт явуулъя.


Санал хураалт:


56 гишүүн оролцож 53 гишүүн зөвшөөрч, 94,6 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа.

Одоо Байнгын хорооны саналаар Төсвийн тогтвортой байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

56 гишүүн оролцож 53 гишүүн зөвшөөрч, 94,6 хувийн саналаар санал дэмжигдлээ.

Одоо Төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

Санал хураалт:

56 гишүүн оролцож 54 гишүүн зөвшөөрч, 96,4 хувийн саналаар санал дэмжигдлээ.

Хуулийн төсөл ингээд батлагдлаа. Ажлын хэсэгт баярлалаа.

Дараагийн асуудалдаа оръё.

Хорь. Нийгмийн даатгалын тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Төсвийн байнгын хорооны санал, дүгнэлтийг Улсын Их Хурлын гишүүн Баттөмөр танилцуулна.

-Баттөмөр гишүүнийг индэрт урьж байна.

Б.Баттөмөр: -Улсын Их Хурлын дарга, эрхэм гишүүд ээ, Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасныг үндэслэн Нийгмийн даатгалын тухай хуульд өөрчлөлт оруулах тухай хуулийн төслийг Төсвийн байнгын хорооноос санаачлан боловсруулж, 2016 оны 9 дүгээр сарын 8-ны өдрийн хуралдаанаараа хуулийн төслийн анхны хэлэлцүүлгийг хийж санал, дүгнэлтийг та бүхэнд танилцуулж байна.

Төсвийн байнгын хорооны хуралдаанаар Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг хийх үед Төсвийн байнгын хорооны ажлын хэсгийн гишүүдээс гаргасан Нийгмийн даатгалын сангийн хөрөнгөөр 2017 оноос хөрөнгө оруулалтын төсөл, арга хэмжээг санхүүжүүлэхгүй байх, үүнтэй уялдуулан 2 тэрбум 489 сая төгрөгийн төсөвт өртөг, 2016 онд санхүүжих дүнтэй 9 төсөл, арга хэмжээг улсын төсвийн хөрөнгөөр санхүүжүүлэхээр шилжүүлэх гэсэн санал дэмжигдсэн тул Нийгмийн даатгалын сангийн орлогоос цаашид хөрөнгө оруулалтын зардлыг санхүүжүүлэхгүй байх нь зүйтэй гэж үзэж хуулийн төслийг боловсрууллаа.

Хуулийн төслийн анхны хэлэлцүүлгийг хэлэлцэх үед Байнгын хорооны хуралдаанд оролцсон гишүүдээс зарчмын зөрүүтэй санал гараагүй бөгөөд Улсын Их Хурлын гишүүн Тогтохсүрэн анхны хэлэлцүүлгээр нь батлуулах горимын санал гаргасныг Байнгын хорооны хуралдаанд оролцсон гишүүдийн олонх нь дэмжлээ.

Нийгмийн даатгалын тухай хуульд өөрчлөлт оруулах тухай хуулийн төслийг та бүхэнд тараасан болно.

Улсын Их Хурлын эрхэм гишүүд ээ, Нийгмийн даатгалын тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан санал, дүгнэлтийг хэлэлцэж хуулийн төслийг баталж өгнө үү. Анхаарал тавьсанд баярлалаа.

М.Энхболд:  -Байнгын хорооны санал, дүгнэлттэй холбогдуулж асуулттай гишүүн байна уу?

-Алга байна.

Байнгын хорооноос гаргасан хуулийн төслийг анхны хэлэлцүүлгээр нь батлах горимын саналыг дэмжье гэсэн томьёоллоор санал хураалт явуулъя.

55 гишүүн оролцож 53 гишүүн зөвшөөрч, 96,4 хувийн саналаар санал дэмжигдлээ.

Горимын санал дэмжигдсэн тул Нийгмийн даатгалын тухай хуульд өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя.

55 гишүүн оролцож 51 гишүүн зөвшөөрч, 92,7 хувийн саналаар санал дэмжигдлээ.

Нийгмийн даатгалын тухай хуульд өөрчлөлт оруулах тухай хуулийн эцсийн найруулгыг та бүхэнд танилцуулъя.

Монгол Улсын хууль. 

Нийгмийн даатгалын тухай хуульд өөрчлөлт оруулах тухай.

1 дүгээр зүйл. Нийгмийн даатгалын тухай хуульд өөрчлөлт оруулах тухай хуулийн 31 дүгээр зүйлийн гарчгийн болон 1, 2 дахь хэсгийн болон хөрөнгө оруулалтын гэснийг хассугай.

2 дугаар зүйл. Энэ хуулийг 2017 оны 1 дүгээр сарын 1-ний өдрөөс эхлэн дагаж мөрдөнө.

Эцсийн найруулга дээр саналтай гишүүн байна уу?

-Эцсийн найруулга сонссонд тооцлоо. Ингээд хуулийн төсөл батлагдлаа.

Дараагийн асуудалдаа оръё.

Хорин нэг. Монгол Улсын 2016 оны төсвийн тухай хуульд нэмэлт, өөрчлөлт оруулах тухай батлагдсантай холбогдуулан авах арга хэмжээний тухай Улсын Их Хурлын тогтоолын төслийн эцсийн хэлэлцүүлгийг явуулъя.

Төсвийн болон Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн, Нийгмийн бодлого, боловсрол, соёл, шинжлэх ухааны байнгын хорооны дарга Энх-Амгалан танилцуулна.

-Энх-Амгалан дарга таныг индэрт урьж байна.

Л.Энх-Амгалан: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 08 дугаар сарын 23-ны өдөр Монгол Улсын Их Хуралд Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн "Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2016 оны 9 дүгээр сарын 09-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Тогтоолын төслийн эцсийн хэлэлцүүлгийг Төсвийн болон Нийгмийн бодлого, боловсрол, соёл, шинжлэх ухааны байнгын хороо 2016 оны 09 дүгээр сарын 09-ний өдрийн хамтарсан хуралдаанаараа хийлээ.


Монгол Улсын 2016 оны төсвийн тухай хуульд нэмэлт, өөрчлөлт оруулах тухай хуулийн төслийн 3 дахь хэлэлцүүлгийг нэгдсэн хуралдаанаар хийх үед төрийн албан хаагч өндөр насны тэтгэвэрт гарахад ажил олгогчоос олгох нэг удаагийн буцалтгүй тусламжийн асуудлаар Улсын Их Хурлын даргаас Төсвийн байнгын хороогоор дахин хэлэлцэх чиглэл өгсөн юм. 


Үүний дагуу Төсвийн болон Нийгмийн бодлого, боловсрол, соёл, шинжлэх ухааны байнгын хороо хамтран хуралдаж "Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Улсын Их Хурлын тогтоолын төсөлд "Монгол Улсын 2017 оны төсвийн тухай хуулийн төслийг Монгол Улсын Их Хуралд өргөн мэдүүлэхдээ төрийн албан хаагч өндөр насны тэтгэвэрт гарахад ажил олгогчоос олгох нэг удаагийн буцалтгүй тусламжийг ажилласан хугацааг нь харгалзан 36 хүртэлх сарын үндсэн цалинтай нь тэнцэх хэмжээтэй байхаар Төрийн албаны тухай хуулийн 30.2 дахь хэсэгт болон холбогдох бусад хуульд өөрчлөлт оруулах, ингэхдээ хэрэгжих хугацааг Монгол Улсын 2016 оны төсвийн тухай хуульд нэмэлт, өөрчлөлт оруулсан хууль хүчин төгөлдөр мөрдөж эхэлсэн хугацаанаас эхлэн хэрэгжихээр тооцох" гэсэн агуулгатай заалтыг нэмж оруулах нь зүйтэй гэсэн саналыг хуралдаанд оролцсон гишүүдийн олонх дэмжлээ. 

Төслийн талаарх зарчмын зөрүүтэй саналын томьёоллыг Та бүхэнд тараасан болно.  


Улсын Их Хурлын эрхэм гишүүд ээ,

"Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийг баталж өгнө үү. Анхаарал тавьсанд баярлалаа.

М.Энхболд: -Энх-Амгалан даргад баярлалаа.

Байнгын хорооны танилцуулгатай холбогдуулж асуулттай гишүүд байна уу?

-Даваасүрэн гишүүнээр тасаллаа.

Даваасүрэн гишүүн асуултаа тавья.

Ц.Даваасүрэн:  -Би нэг зүйл тодруулаадахъя. Сая горимын саналаар бол Төрийн албаны тухай хуулийн 30.2-т өөрчлөлт орох юм байна гэж ойлголоо шүү дээ. Тэгээд өөрчлөлт орох нь энэ чинь дараа гэсэн үг шүү дээ. Ийм хууль орж ирэх нь гэж. Гэтэл өнөөдрөөс эхлээд батлагдсан өдрөөс эхлээд төсвийн тодотгол 2016 оны төсвийн тухай хуульд нэмэлт, өөрчлөлт оруулах тухай хууль чинь үйлчилж байгаа байхгүй юу. Тэгэхээр дараа гарах хууль урагшаа үйлчилдэггүй байхгүй юу. Энэ хуулийн зөрчлийг харахгүй бол болохгүй шүү дээ.

М.Энхболд:  -Хүрэлбаатар дарга хариулт өгье.

Ч.Хүрэлбаатар:  -2016 оны төсвийн тодотгол батлагдсантай холбогдуулаад авах арга хэмжээний тогтоол дотор өндөр насны тэтгэвэрт гарч байгаа төрийн албан хаагчдын авах нэг удаагийн тэтгэмжийг суурилж тооцдог цалин, хугацаагаа бид нар Засгийн газраас 1-12 гэж байгааг 1-36 хүртэл болгож буцааж өөрчлөх энэ саналыг боловсруулж оруулж ирэхээр Засгийн газарт ярьсан байгаа. Үүнийг яахдаа таны хэлж байгаа саналыг бид нар бас ярилцсан. Урагшаа буцааж ухрааж үйлчлүүлэх жишиг урьд нь байсан уу гэвэл байж байсан. Хоёр ч удаа тийм жишиг байсныг бид нар санаж байгаа. Тухайлбал, баруун бүсийн аймгуудын НӨАТ-ын татварыг чөлөөлөхдөө өр үүссэн хугацаанаас нь эхлээд буцааж үйлчлүүлсэн ийм жишиг 2012-2016 оны Их Хурал дээр гарч байсан гэдгийг та бас санаж байгаа байх. Нэг тийм вариантаар бодож үзсэн. 

Нөгөө нь, одоо мэдээж өргөдлөө өгч байгаа, өгөх гэж байгаа ч юм уу, өгөх боломж одоо хоёр сарын хугацаанд өргөдлөө өгч байгаа хүмүүсийн хувьд тэтгэвэрт гарахгүй, мөнгө нь тусгагдаагүй байгаа юм чинь угаасаа гарахгүй болов уу гэсэн ийм бодолтой байгаа. Тэгэхээр энэ хоёрыг аль, алинаар нь ярилцаж үзэж байгаад ер нь урьд тогтсон жишгийн дагуу хэрэгжих хугацааг нь Монгол Улсын 2016 оны төсвийн тухай хуульд нэмэлт, өөрчлөлт оруулсан хууль хүчин төгөлдөр мөрдөж эхэлсэн хугацаанаас эхэлж хэрэгжихээр тооцох буюу өнөөдрөөс эхлээд тооцоод үзвэл энд зөрчил гарахгүй юм байна гэж үзсэн.

М.Энхболд:  -Гишүүд асуулт асууж, хариулт авч дууслаа.

Зарчмын зөрүүтэй саналаар санал хураана.

Би зарчмын зөрүүтэй саналын томьёоллыг та бүхэнд танилцуулъя.


Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Монгол Улсын Их Хурлын тогтоолын төслийн талаарх зарчмын зөрүүтэй саналын томьёолол:

Төсвийн болон Нийгмийн бодлого, боловсрол, соёл, шинжлэх ухааны байнгын хороо дэмжсэн санал:

1.Тогтоолын төсөлд дор дурдсан агуулгатай заалт нэмэх:

"Монгол Улсын 2017 оны төсвийн тухай хуулийн төслийг Монгол Улсын Их Хуралд өргөн мэдүүлэхдээ төрийн албан хаагч өндөр насны тэтгэвэрт гарахад ажил олгогчоос олгох нэг удаагийн буцалтгүй тусламжийг ажилласан хугацааг нь харгалзан 36 хүртэлх сарын үндсэн цалинтай нь тэнцэх хэмжээтэй байхаар Төрийн албаны тухай хуулийн 30.2 дахь хэсэг болон холбогдох бусад хуульд өөрчлөлт оруулах, хэрэгжих хугацааг нь Монгол Улсын 2016 оны төсвийн тухай хуульд нэмэлт, өөрчлөлт оруулсан хууль хүчин төгөлдөр мөрдөж эхэлсэн хугацаанаас эхлэн хэрэгжихээр тооцох". Санал гаргасан Төсвийн болон Нийгмийн бодлого, боловсрол, соёл, шинжлэх ухааны байнгын хороо.

Энэ томьёоллоор санал хураалт явуулъя.

Санал хураалт:


55 гишүүн оролцож 51 гишүүн зөвшөөрч, 92,7 хувийн саналаар санал дэмжигдэж байна.

Зарчмын зөрүүтэй саналын томьёоллоор санал хурааж дууслаа.

Байнгын хорооны саналаар Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Монгол Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.

Санал хураалт:

56 гишүүн оролцож 52 гишүүн зөвшөөрч, 92,7 хувийн саналаар санал дэмжигдлээ. 

Санал дэмжигдэж байгаа тул тогтоолын төсөл батлагдлаа.

Ингээд энэ асуудлыг хэлэлцэж дууслаа.

Одоо баталсан хууль тогтоомжийн эцсийн найруулгыг сонсъё.

1/ Монгол Улсын  2016 оны төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
2/ Хүний хөгжил сангийн 2016 оны төсвийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
3/ Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
4/ Авлигын эсрэг хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
5/ Бага, дунд боловсролын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
6/ Байгаль орчныг хамгаалах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
7/ Боловсролын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
8/ Дээд боловсролын санхүүжилт, суралцагчдын нийгмийн баталгааны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
9/ Ирээдүйн тэтгэврийн нөөц сангийн тухай хуулийг дагаж мөрдөх журмын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
10/ Ирээдүйн тэтгэврийн нөөц сангийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
11/ Концессын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
12/ Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
13/ Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
14/ Өрийн удирдлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
15/ Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
16/ Хүүхэд харах үйлчилгээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
17/ Шинжлэх ухаан, технологийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
18/ Эрүүл мэндийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
19/ Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
20/ Хөгжлийн бэрхшээлтэй хүний эрхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
21/ “Тогтоолд өөрчлөлт оруулах тухай” Улсын Их Хурлын тогтоолын эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
 22/ Төрийн албаны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
23/ Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
24/ Үнэт цаасны зах зээлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
25/ Шүүхийн захиргааны тухай хуулийн зарим заалтыг хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
26/ Патентын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
27/ Зохиогчийн эрх болон түүнд хамаарах эрхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
28/ “Ирээдүйн тэтгэврийн нөөц сангийн талаар авах зарим арга хэмжээний тухай” Улсын Их Хурлын тогтоолын эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
29/ “Тогтоолд нэмэлт, өөрчлөлт оруулах тухай” Улсын Их Хурлын тогтоолын эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
30/ Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

      -Эцсийн найруулга сонссонд тооцлоо.
31/ Эмнэлгийн тусламж үйлчилгээний тухай хуулийг дагаж мөрдөх журмын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
32/ Хамтын тэтгэврийн тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
33/ Төсвийн тогтвортой байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
34/ Төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
35/ “Монгол Улсын 2016 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын эцсийн найруулга дээр саналтай гишүүн байна уу?

-Эцсийн найруулга сонссонд тооцлоо.
36/ “Монгол Улсын Засгийн газрын 2016-2020 оны үйл ажиллагааны хөтөлбөр батлах тухай” Улсын Их Хурлын тогтоолын төслийн эцсийн найруулга дээр саналтай гишүүн байна уу?
-Эцсийн найруулга сонссонд тооцлоо.
Хуулиудын эцсийн найруулга сонсож дууслаа. 
Одоо чуулганы хаалтын ажиллагаа болно.

Улсын Их Хурлын эрхэм гишүүд ээ, Монгол Улсын Ерөнхий сайд, Засгийн газрын гишүүд ээ,

Улсын Их Хурлын энэ удаагийн ээлжит бус чуулган 2016 оны 8 дугаар сарын 25-ны өдөр эхэлж, ажлын 12 хоног чуулж, товлосон хугацаандаа багтаж тогтсон асуудлаа бүрэн хэлэлцээд өндөрлөж байна.

Чуулганаар нийгэм, эдийн засгийн нөхцөл байдал хүндэрсэн, хямралын шинжтэй үеийг хохирол багатай даван туулах, цаашдын тогтвортой хөгжлийг хангахад чиглэсэн эдийн засгийн бодлогын чухал шийдвэрүүдийг гаргалаа. Юуны өмнө бид Засгийн газрын 2016-2020 оны үйл ажиллагааны хөтөлбөрийг хэлэлцэн баталлаа.

Үүгээр Улсын Их Хурлын сонгуульд оролцохдоо Монгол Ардын Намын дэвшүүлсэн мөрийн хөтөлбөр, “Монгол Улсын тогтвортой хөгжлийн үзэл баримтлал-2030” болон бусад дунд, урт хугацааны хөгжлийн бодлого, зорилттой нягт уялдуулан ирэх 4 жилийн бодлого зорилтоо тодорхойллоо.

Ирэх 4 жилийн бидний үйл ажиллагаа эдийн засгийн хүндрэлийг богино хугацаанд тогтворжуулж, макро эдийн засгийн тэнцвэрийг хангах, эдийн засгийн бүтцийг төрөлжүүлж, түүхий эдийн үнийн хамаарлыг бууруулах, төлбөрийн тэнцлийн эрсдэлийг багасгах, өрийн дарамтыг зөөлрүүлэх, өсөлтийн суурийг хангах, улмаар эрчимжүүлэх, бүтээмж, үр ашигт тулгуурласан хөгжлийг бий болгоход чиглэгдэх болно.

Эдийн засгийн хямралыг даван туулахад 2016 онд болон дунд хугацаанд хэрэгжүүлэх төсөв, санхүү, өрийн талаар баримтлах бодлогоо мөн тодорхойллоо.  Дунд хугацаанд төсвийн нөхцөл байдлыг сайжруулан, төсвийн тэнцвэржүүлсэн тэнцэл 2020 оноос алдагдалгүй байх зорилтыг дэвшүүлээд байна. Хэдий өндөр, шахуу зорилт хэдий ч үүссэн нөхцөл байдал ингэж ажиллахыг биднээс шаардаж байна. Гадаад, дотоод эдийн засгийн тааламжгүй нөхцөл байдал дунд хугацаанд үргэлжлэн, төсвийн орлого буурсан өнөөгийн нөхцөлд зарлага санхүүжилтийг эргэн харах, зарлагын шинэчлэлийг хийх шаардлага зүй ёсоор гарч ирж байна.

Төсвийн орлого буурснаар санхүүжүүлэх боломжгүй урсгал зардлыг багасгах, харин цалин, тэтгэвэр, тэтгэмж, нийгмийн халамж үйлчилгээний зардлыг өнөөгийн түвшинд хадгалан, цаашид эдийн засгийн байдал сайжрах үеийн боломжтой уялдуулан үе шаттай нэмэгдүүлэх болно.

Нөхцөл байдлыг бүрэн тооцоолоогүй, тогтолцооны хувьд дахин нягтлах шаардлагатай зарим хуулийг хүчингүй болгох, төсөвт ачаалал учруулахуйц хэд хэдэн хуулийн хэрэгжиж эхлэх хугацааг хойшлуулсан.

Засгийн газраас Хувь хүний орлогын албан татварын тухай, Ашигт малтмалын тухай, Онцгой албан татварын тухай, Үл хөдлөх эд хөрөнгийн албан татварын тухай, Нийгмийн даатгалын тухай хуулиудад нэмэлт, өөрчлөлт оруулах тухай хуулийн төслүүдийг өргөн мэдүүлсэн. Улсын Их Хурал дээрх асуудлыг тал бүрээс нь нухацтай хэлэлцээд, татвар нэмэх асуудлыг бодлогын хувьд дэмжих боломжгүй гэж үзлээ.

Санхүү, мөнгөний бодлогоор хувийн хэвшлийг дэмжих нөхцөл хязгаарлагдмал байгаа энэ цаг үед татварыг нэмэгдүүлэх нь бизнес эрхлэгчдэд нэмэлт дарамтыг бий болгох төдийгүй гадна талдаа хөрөнгө оруулагчдын итгэлийг улам сулруулах таагүй үр дагаврыг авчирна. Иргэдийн амьдрал сайнгүй, эдийн засгийн өсөлт саарсан үед Засгийн газар хүн амын орлого, хөрөнгөд татвар ногдуулах зарчим баримталсан нь цалин, орлогын өсөлтийг урамшуулан дэмжих бодлогод нийцэхгүй.

Чуулганаар төсөв, эдийн засгийн боломж чадавхид нийцүүлэн 2016 оны төсвийн тодотголыг хэлэлцэн баталлаа. Төсвийн орлого буурсны улмаас санхүүжүүлэх боломжгүй, тэвчиж болох урсгал зардлыг бууруулах, төсвийн хатуу сахилга, хариуцлагыг бий болгох, хэмнэлтийн горимоор ажиллахад чиглэсэн Засгийн газрын саналыг дэмжиж байгаа бөгөөд харин иргэдийн амьдралд шууд нөлөө үзүүлэх цалин бууруулах зэрэг арга хэмжээг хүлээн авах боломжгүй гэж үзсэн. Хөрөнгө оруулалтын гүйцэтгэлийн явц, үр өгөөжөөс хамааран зарим төсөл, арга хэмжээний санхүүжилтийг хасах, төсөвт өртгийг 2016 оны батлагдсан түвшинд нь бууруулах зэрэг арга хэмжээг авлаа.

Ээлжит бус чуулганаар хөдөө аж ахуйн гаралтай зарим бүтээгдэхүүнд ногдуулах экспортын гаалийн татварыг хүчингүй болгосон нь малын гаралтай түүхий эдийн экспортыг өсгөх, малчин өрхийн орлогын төвшнийг нэмэгдүүлэхэд ач холбогдлоо өгөх болно. Сум, дүүргийн иргэдийн Төлөөлөгчдийн Хурлын 2016 оны ээлжит сонгуулийг зохион явуулах хөрөнгө, зохион байгуулалтын бусад асуудлыг шийдвэрлэн, орон нутгийн сонгууль явуулах боломж нөхцөлийг бүрэн дүүрэн бүрдүүлж өглөө.

Монгол Улсын төр, нийгмийн зүтгэлтэн Юмжаагийн Цэдэнбал агсны мэндэлсний 100 жилийн ойг тэмдэглэн өнгөрүүлэх, амьдрал, үйл ажиллагаа, түүхэнд гүйцэтгэсэн үүргийг сурталчлан таниулж, алдар гавьяаг нь мөнхжүүлэх шийдвэрийг гаргасан бөгөөд энэ чиглэлээр Засгийн газар тодорхой ажлуудыг зохион байгуулах болно.

Эрүүгийн болон Зөрчлийн тухай хуулиудыг хэрэгжүүлэх орчин, нөхцөл бүрэн бүрдээгүй тул Засгийн газрын өргөн мэдүүлснээр 2017 оны 7 дугаар сарын 1-ний өдрөөс эхлэн дагаж мөрдөхөөр хугацааг хойшлуулах шийдвэрийг гаргалаа. Өмнөх Улсын Их Хурлын бүрэн эрхийн хугацаанд батлагдсан хэдий ч эцсийн найруулга нь хийгдэж, ёсчлогдоогүй хэд хэдэн хуулиудыг буцаалаа.

Батлан хамгаалах салбарын багц хуулиудыг батлан хамгаалах бодлогод нийцүүлэн батлан гаргасан нь салбарын эрх зүйн орчны шинэчлэлд нэгэн шинэ үеийг нээж, улс орныг батлан хамгаалах бодлого, үйл ажиллагааг хэрэгжүүлэхтэй холбоотой үүссэн олон шинэ харилцааг үр дүнтэй зохицуулах бололцоог олголоо. Монгол Улсын цэргийн байгуулал нэгдмэл байж, Зэвсэгт хүчин, Хилийн ба дотоодын цэрэг, Онцгой байдлын байгууллага нь Төрийн цэргийн байгуулалд хамаарах эрх зүйн зохицуулалтыг анх удаа хуульчлан баталгаажууллаа.

Улсын Их Хурлын эрхэм гишүүд ээ,


Ээлжит бус чуулган төлөвлөсөн асуудлаа амжилттай хэлэлцэн шийдвэрлэж, үйл ажиллагаагаа өндөрлөж байна.

Улсын Их Хурлаас батлан гаргасан хууль, шийдвэрүүдийг хэрэгжүүлэх, ажил хэрэг болгох явдал юу юунаас илүү чухал байна. Улсын Их Хурлын завсарлагаагаар гишүүд та бүхэн сонгочидтойгоо уулзана. Улсын эдийн засаг, санхүүгийн байдал хүнд байгааг Засгийн газар, Сангийн яам, Монголбанкны эрх бүхий албан тушаалтнууд, олон улсын байгууллагын шинжээчид төдийгүй ард иргэд хүртэл дүгнэн хэлж байна.

Эдийн засагт учраад байгаа хүндрэл бэрхшээл, төсөв санхүүгийн байдлыг сум, баг, хорооны түвшинд ард иргэдтэй нүүр тулан уулзахдаа бодит байдлаар, үнэн зөвөөр, улстөржүүлэлгүйгээр тайлбарлан таниулахыг гишүүд та бүхнээс хүсэж байна.

Үүссэн хүндрэл бэрхшээлийг аль болох богино хугацаанд даван туулж, тогтворжуулах, хөгжлийн гарцуудыг бий болгохын төлөөх амаргүй бэрхшээлтэй хэрнээ уйгагүй хичээл, нөр хөдөлмөр шаардсан ажлыг амжилттай шийдвэрлэж, үр дүнд хүргэхэд ард түмний маань эх орноо гэсэн ухамсар, итгэл, зүтгэл шийдвэрлэх хүчин зүйлийн нэг байх нь дамжиггүй бөгөөд бид хамтдаа тавьсан зорилгодоо амжилттай хүрнэ гэдэгт итгэл төгс байна.

Улсын Их Хурлын намрын ээлжит чуулган эхлэхэд нэг сар хүрэхгүй хугацаа үлдэж байна.

Намрын ээлжит чуулганаар хэлэлцэх асуудлын хүрээг тогтоолоо. Улсын Их Хурлаар хэлэлцэхээр төлөвлөсөн хууль, тогтоолын төслийг боловсруулж, өргөн мэдүүлэх ажлыг Засгийн газар шуурхай зохион байгуулж, Байнгын хороод ээлжит чуулганы бэлтгэл ажилд шуурхай орох шаардлагатай байна.

Улсын Их Хурлын эрхэм гишүүд ээ,

Улсын Их Хурлын ээлжит бус чуулганы ажиллагаа өндөрлөснийг мэдэгдье.


Бичлэг буулгасан:


ПРОТОКОЛЫН АЛБАНЫ

